
Panggilan dari Atas
Ramai orang Kristian hari ini mendengar panggilan 
Tuhan demi kekudusan dari atas, tetapi mereka tidak 
tahu bagaimana untuk bertindak balas. Dalam seke-
jap inspirasi, mereka mendengar suara yang lembut, 
tenang dan melihat sekilas tanah yang penuh dengan 
penglihatan rohani yang jarang. Mereka menghargai 
penglihatan ini dan merasai kelaparan yang men-
dalam dalam jiwa mereka untuk lebih mendekati 
Tuhan. Dalam keadaan yang membingungkan-ber-
jalan ke tempat kerja, kelas petang, pelajaran muzik, 
latihan sukan, mesyuarat jawatankuasa gereja dan 
ratusan gangguan harian lain- penglihatan semakin 
pudar dan mereka meneruskannya. Mereka tersand-
ung di sepanjang “Jalan Sederhana” dan bukannya 
berjalan di atas “Lebuh Raya Kekudusan.”

Panggilan dari Atas mempersembahkan perkahwi-
nan antara Ajaran Wesleyan tentang kekudusan dan 
tradisi pembentukan rohani. Mengikuti pendeka-
tan unik ini, pengarang menawarkan yang segar, 
menarik dan penerangan praktikal tentang apa 
yang dimaksudkan untuk bertindak balas terhadap 
kelaparan jiwa itu – menyahut panggilan Tuhan dari 
atas demi kehidupan suci yang bertumbuh serupa 
dengan Kristus.

Pembentukan Rohani
dan Hidup Suci

Panggilan Dari Atas 
Bukanlah aku telah mencapainya, 

Atau telah disempurnakan, 
tetapi aku terus berusaha, 

semoga aku dapat mengambil sesuatu yang 
kerananya aku telah diambil oleh Kritus Yesus.

Saudara-saudara, aku tidak menganggap 
diriku telah dapat mengambilnya,

tetapi satu perkara kulakukan: Melupakan segala yang di 
belakang dan cuba mendapatkan segala yang di hadapan,

aku terus berusaha ke arah matlamat 
mendapatkan ganjaran, iaitu panggilan 
TUHAN ke syurga dalam Kristus Yesus.

Filipi 3:12-14, AVB

Kata Pengantar Edisi 
Bahasa Malaysia

Apabila kita bercakap mengenai panggilan dari atas, ramai orang berang-
gapan bahawa itu bermakna mengikuti arahan Yesus Kristus dan melibat-
kan diri dalam kedudukan jawatan boleh menjala manusia, seperti melayan 
sepenuh masa sebagai paderi, misionaris, pengarah muzik, dan sebagainya; 
atau melayan dalam pelbagai sektor-sektor pekerjaan. Pandangan panggilan 
seperti ini sering kali mengabaikan hakikat bahawa panggilan dari Yesus ada-
lah untuk mengikut-Nya dahulu, baru kemudian menjalankan tugas untuk 
menjala manusia. Akibatnya, ramai di antara kita sentiasa ingin menjala 
manusia, tetapi tidak mengikuti Yesus dalam kehidupan seharian, sehing-
ga tidak dapat mencontohi-Nya supaya boleh hidup kudus! Oleh itu, kita 
perlu memahami dengan sebenar-benarnya apa itu panggilan dari atas agar 
kita dapat membalas dengan betul. 

Injil Markus 1:17 menceritakan panggilan Yesus kepada empat nelayan. 
Dalam ayat tersebut, Yesus berkata kepada mereka, "Mari, ikutlah Aku dan 
kamu akan Kujadikan penjala manusia." Oleh itu, jelaslah bahawa pang-
gilan dari atas adalah untuk mengikuti Yesus sepanjang hidup, bukan se-
kadar untuk menjala manusia; menjala manusia adalah hasil semulajadi 
daripada mengikut Yesus! Dengan kata lain, apabila kita berbicara tentang 
panggilan dari atas, fokus seharusnya bukan pada bagaimana menjala ma-
nusia, tetapi bagaimana mengikuti Yesus! Jadi, bagaimana sepatutnya kita 
mengikuti Yesus? Dalam Markus 8:34, Yesus berkata, "Setaip orang yang 
mau mengikut Aku, ia harus menyangkal dirinya, memikul salibnya dan 
mengikut Aku." Inilah sebenarnya satu jalan keselamatan, kerana dalam 
Markus 8:35-37, Yesus meneruskan dengan mengatakan: "Kerana siapa 
yang mau menyelamatkan nyawanya, ia akan kehilangan nyawanya; tetapi 
barangsiapa kehilangan nyawanya kerana Aku dan kerana Injil, ia akan me-
nyelamatkan nyawanya. Apa gunanya seseorang memperoleh seluruh dunia 
tetapi ia kehilangan nyawanya? Kerana apakah yang dapat diberikan sebagai 
ganti nyawanya?" Dengan kata lain, membalas panggilan dari atas bermakna 

menyangkal diri, mengikuti Yesus, dan memulakan perjalanan keselamatan 
untuk akhirnya diselamatkan! 

John Wesley menjelaskan ini dengan lebih lanjut bahawa membalas 
panggilan untuk mengikuti Yesus dengan menyangkal diri bermakna in-
dividu tersebut perlu bertaubat, percaya dan mengikut Yesus untuk dibe-
narkan, sambil dilahirkan semula dalam Kerajaan Anugerah untuk terus 
hidup di dalam Roh Kudus supaya terus berkembang dalam kekudusan, 
sehingga akhirnya mencapai kesucian sepenuhnya dan memasuki Kerajaan 
Syurga yang mulia! Oleh itu, membalas panggilan dari atas bermakna satu 
perjalanan keselamatan yang berjalan bersama-sama dengan TUHAN, su-
paya menerima anugerah-Nya untuk hidup dengan kudus supaya menyedi-
akan diri suatu hari dapat memasuki Kerajaan Syurga yang mulia. Apabila 
kita berjalan bersama-sama dengan TUHAN, kita akan menerima anuge-
rah-Nya supaya boleh memikul tanggungjawab kita untuk hidup semakin 
kudus dalam proses keselamatan hayat ini. Lebih daripada itu, dalam perja-
lanan keselamatan bersama-sama dengan TUHAN ini, kita tidak akan ber-
jalan seorang diri, tetapi akan bersama-sama dengan rakan seiman yang lain, 
saling menyokong, saling memerhati dan saling mengawasi satu sama lain 
untuk tetap berjalan di atas perjalanan yang dipangil dari atas. Itulah isi-isi 
yang dibincangkan dalam buku ini "Panggilan dari Atas," yang bertujuan 
untuk memberi pemahaman dan pengalaman lebih mendalam mengenai 
panggilan, keselamatan, kekudusan, anugerah dan tanggungjawab, dan juga 
jalan bersama Tuhan sambil bekerja-sama dengan-Nya, bersama rakan sam-
bil saling melayani, supaya kita dapat terus maju dalam Kerejaan Anugerah 
sampai memasuki Kerajaan Syurga yang mulia! 

Semua ini adalah anugerah TUHAN yang luar biasa, maka kita bersyu-
kur. Selain itu, kita juga berterima kasih kepada mereka yang telah mem-
berikan respons terhadap anugerah TUHAN ini, melalui bakat, masa, dan 
semangat mereka untuk menyelesaikan penerjemahan ini. Kita berterima 
kasih kepada tuan rumah Pusat Kajian Teologi Wesley, Rev. Wong Tek Suk 
yang memantau, Pastor Lau Hui Seng yang menerjemahkan, saudara Wong 
Kiing Hung yang menyemak, pasangan Ting Sik Kang yang menyumbang-
kan kos, dan Bahagian Penerbitan Persidangan Tahunan Cina Sarawakyang 
menerbitkan buku terjemahan ini.

Prakata
Buku ini adalah tentang satu perkahwinan – satu perkahwinan di an-

tara pembentukan rohani dan pengajaran kesucian Wesley. Kedua-duanya 
mempunyai banyak persamaan sehingga suatu perkahwinan menjadi tera-
tur. Keserasian mereka berpusat pada kepentingan bersama mereka untuk 
hidup suci. Untuk kedua-duanya, standardnya adalah keserupaan dengan 
Kristus (Christlikeness). Tidak ada ukuran bermakna yang lain untuk pem-
bentukan rohani atau kehidupan yang dikuduskan. 

Kerohanian Wesley dengan berani mengisytiharkan bahawa kesucian 
hati dan hidup tersedia bagi setiap orang yang percaya melalui jalan anuge-
rah yang menguduskan (sanctifying grace). Kerohanian Wesley dengan jelas 
menunjukkan jalan kepada orang yang percaya menuju kesucian. Kaedah 
pemuridan Wesley juga sangat berkesan, di dalam dan di luar sempadan-
nya sendiri. 

Dalam The Classics of Western Spirituality (Kerohanian Klasik Barat), 
Frank Whaling menulis, “Ia bukan kerana kerohanian Wesley sudah teruji 
dan didapati diperlukan. Unsur-unsurnya yang tertentu telah dicuba dan 
membuahkan hasil utama melalui medium tradisi Methodist. Walaupun 
begitu, secara keseluruhannya, kerohanian Wesley tidak pernah diuji 
sepenuhnya.”¹

Intipati doktrin kesucian Wesley mempunyai kaitan dengan pemulihan 
gambaran TUHAN dalam kemanusiaan yang dinyatakan dalam keseru-
paan dengan Kristus, dan matlamat pembentukan rohani adalah untuk 
membawa orang percaya kepada keserupaan dengan Kristus sehingga 
wajar untuk berbicara mengenai Kristus yang terbentuk dalam hati orang 
percaya itu. Tradisi ini diwarisi sejak 2,000 tahun yang lalu, atau seku-
rang-kurang setua surat Paulus kepada jemaah di Galatia di mana dia 
menulis: “Hai anak-anak kecilku, aku mengalami sengsara seperti hen-
dak melahirkan kamu sekali lagi sehingga Kristus terbentuk dalam dirimu” 
(Galatia 4:19).

Inti asas pembentukan rohani adalah suatu hubungan dengan TUHAN 
yang berdasarkan anugerah sahaja. Pembentukan rohani terjadi melalui 

satu hubungan dengan TUHAN yang dinamik dan bertumbuh. Satu-
satunya norma atau standard untuk mengukur pembentukan rohani ialah 
keserupaan dengan Kristus.

Oleh itu, kedua-dua doktrin kesucian dan tradisi pengajaran pemben-
tukan rohani Wesley, kini digabungkan dalam perkahwinan suci di atas 
halaman-halaman buku ini – sekurang-kurangnya itu adalah tujuannya. 
Adalah diharapkan buku ini akan membantu orang untuk menjawab 
panggilan atas dari TUHAN dalam Kristus, menemui jalan ke kehidupan 
rohani, dan terus bertekun sepanjang jalan kesucian.

Para penulis buku ini telah mengkaji sejumlah besar buku kesusasteraan 
tentang kerohanian. Kami telah menyelidik karya-karya besar dari setiap 
abad Kristian dan hampir setiap generasi Kristian. Dr. Weigelt dan Dr. 
Freeborn mengajar pembentukan rohani di Seminari Teologi Nazarene, 
di gereja-gereja setempat, dan di retret-retret daerah serta konferensi-kon-
ferensi. Dr Tracy adalah seorang pakar dalam teologi rohani Wesley. Dia 
telah menulis, mengajar, dan berkhutbah secara meluas mengenai subjek 
ini. Janine Tartaglia adalah seorang pendeta yang sangat aktif dan berja-
ya, seorang pengkhutbah yang terkenal, seorang Kristian yang setia. Dia 
membawa satu pendekatan feminin kepada kerja ini, bersama-sama de-
ngan pengalamannya yang berharga dalam kewartawanan penyiaran dan 
komunikasi media massa.

Dr. Weigelt bertanggungjawab terutama sekali untuk bab 1–5 dan 10. 
Dr. Freeborn adalah penulis utama untuk bab 6–9. Janine Tartaglia pula 
menulis tiga bab terakhir buku itu. Dr. Tracy melayani sebagai ketua pa-
sukan penulisan ini, menyunting manuskrip, dan menulis bab-bab 11-16. 
Kami memberitahu anda perkara ini supaya apabila pengarang-pengarang 
tersebut menggunakan ganti diri pertama dalam menghubungkan penga-
laman peribadi mereka, anda dapat mengetahui (jika anda mahu) penga-
laman siapakah itu.

Corak buku ini meggambarkan kehidupan suci sebagai satu perjalanan 
– sebagaimana sebenarnya. 

Bahagian I, Menemui Jalan itu, membawa para pembaca melalui 
permulaan perjalanan itu. Anugerah adalah permulaannya --- anugerah 
pendamaian yang dibawakan oleh “Anak Domba yang telah disembelih” 
(Wahyu 13:8b); anugerah pencegah di mana setiap orang berdosa diberi 
kuasa untuk memilih TUHAN dan apa yang baik apabila dia mendengar 
“panggilan dari atas”.

Kami menegaskan anugerah yang menyelamatkan kerana, tanpa 

Prakata

pertaubatan Kristian yang jelas, tidak akan ada pembentukan rohani. 
Anugerah yang menguduskan merupakan salah satu permata berharga 
dalam warisan Wesley, memungkinkan dimensi-dimensi baru keserupaan 
dengan Kristus. Selain daripada anugerah, disiplin-disiplin rohani yang 
sekali pun diamalkan dengan setia, hanya akan menjadi kain pembenaran 
diri yang menyedihkan.

Bahagian II, Mencari Sumber-sumber untuk Perjalanan itu, mene-
roka disiplin-disiplin rohani yang asas. Kita akan melihat kepada sarana 
asas anugerah. Mengetahui peranan kreatif dan kemampanan anugerah di 
setiap peringkat perjalanan itu, kita akan melihat disiplin-disiplin itu ada-
lah cara-cara di mana anugerah mengalir ke dalam kehidupan kita untuk 
pertumbuhan rohani peribadi. Namun fokus itu tetap kepada hubung-
an kita dengan TUHAN kerana disiplin-disiplin itu hanya menyediakan 
konteks di mana anugerah dapat berfungsi. Kita akan mempersembahkan 
doa, meditasi, kajian Alkitab, pembacaan rohani, pengurangan berkat, dan 
menulis jurnal sebagai saluran-saluran anugerah. Kita juga akan meneroka 
apakah maksud semua cara ini dari sudut pandang pelbagai keperibadian.

Bahagian III, Menemukan Teman dalam Perjalanan, mengajar kita 
bahawa kehidupan suci adalah satu urusan komuniti. Orang Kristian 
dalam gereja-gereja, kelas-kelas, kelompok-kelompok kecil, keluarga-kelu-
arga, dan dalam peranan sahabat-sahabat rohani serta mentor-mentor 
iman membantu satu sama lain dalam jalan kesucian.

Ini bukan satu jumbai; ia adalah satu persyaratan. Apa saja Gereja itu, 
ia adalah komuniti yang dipanggil keluar. Seorang Kristian yang bersendi-
rian adalah satu percanggahan, satu oksimoron. John Wesley adalah betul 
apabila dia mengajar jika kita tidak mempunyai rakan-rakan rohani sepan-
jang jalan ke Yerusalem Baru, kita harus mencari mereka – kerana tiada 
seorang pun harus berjalan sendirian dalam perjalanan itu.

Bahagian IV Mencari Jalan-jalan untuk Melayani Orang Lain 
dalam Perjalanan Kita, membincangkan pelayanan Kristian yang rela 
berkorban sebagai satu disiplin rohani yang diperlukan untuk kehidupan 
suci. Satu kerohanian yang tidak menghasilkan pelayanan yang memberi 
diri sendiri adalah satu sandiwara. Jika anda memiliki hati Kristus, anda 
akan menjangkau keluarga anda, gereja anda, dan komuniti anda dengan 
tangan-tangan Kristus.

Mengkaji Kitab Suci merupakan satu bahagian penting dalam setiap 
bab buku ini. Perhatian yang setia kepada bahagian “Untuk Refleksi dan 
Tindakan Peribadi” di bahagian akhir setiap bab akan membawa pembaca 

ke dalam hubungan dengan beberapa surat Paulus. Surat-surat utama 
untuk dikaji adalah Galatia, Efesus, Filipi dan 1 Tesalonika. Panduan pe-
mimpin, yang dicetak di kulit yang berasingan, juga menekankan kajian 
Alkitab.

Setiap generasi Kristian telah melahirkan dua jenis Kristian: yang umum 
dari kepelbagaian taman yang biasa, dan mereka yang telah menemui kehi-
dupan yang lebih dalam. Ada yang menyebut kehidupan yang lebih dalam 
ini sebagai keseluruhan pengudusan (santifikasi). Yang lain menyebutnya 
sebagai pembaptisan Roh Kudus, kesempurnaan Kristian, kasih yang sem-
purna, atau kesucian hati dan hidup. Apa sahaja labelnya, ia mencermin-
kan satu pengalaman keserupaan dengan Kristus yang mendalam.

Ramai orang Kristian hari ini mendengar panggilan TUHAN dari atas 
untuk kekudusan. Tetapi mereka tidak tahu bagaimana untuk menjawab 
panggilan itu. Dalam satu saat inspirasi, mereka mendengar suara kecil 
yang tenang dan melihat sekilas tanah yang dipenuhi dengan pemandang-
an rohani yang jarang berlaku. Mereka menghargai visi itu dan merasa-
kan kelaparan jiwa yang mendalam untuk TUHAN. Tetapi “dalam selirat 
hal-hal yang menjengkelkan” – seperti berkongsi satu kereta, kelas-kelas 
malam, pelajaran-pelajaran muzik, latihan bola sepak, dan mesyuarat ahli 
jawatankuasa gereja, visi itu menjadi kabur dan menghilang, tersandung di 
Jalan Sederhana dan bukannya Lebuh raya Kesucian.

Adalah diharapkan buku ini akan dapat membantu anda memberi res-
pons kepada kelaparan jiwa anda, kepada panggilan TUHAN dari atas 
untuk satu kehidupan suci yang bertumbuh dalam keserupaan dengan 
Kristus.

Inilah definisi pembentukan rohani kita. Biarkan ia menjadi satu peta 
jalan semasa anda mengkaji buku ini. 

Seluruh peribadi dalam hubungan dengan TUHAN, dalam komuni-
ti orang percaya, tumbuh dalam keserupaan dengan Kristus, tercermin 
dalam satu gaya hidup yang diarahkan oleh Roh, berdisiplin, dan ditun-
jukkan dalam tindakan penebusan di dunia kita.



BAHAGIAN I

Menemui Jalan itu
Seluruh peribadi dalam hubungan 

dengan TUHAN…
◊

Sehingga kita berhenti lari dari diri kita sendiri dan 
bersembunyi dari TUHAN, tidak ada kemungkinan 

nyata untuk pertumbuhan rohani.
◊

Namun, Tuhan TUHAN memanggil orang itu, dan 
berkata kepada orang itu, “Di manakah engkau?”

(Kejadian 3:9)
◊

Marilah ke sisi-Ku, wahai semua yang jerih lelah dan 
memikul beban berat; Aku akan memberimu kelegaan.

(Matius 11:28)
◊

Pengenalan kepada Bahagian I

Menjadi  
“Tidak Tersesat”

Adakah anda pernah benar-benar tersesat – begitu tersesat sehingga 
anda sama sekali tidak tahu bagaimana cara untuk kembali – begitu ter-
sesat sehingga ketakutan mula melumpuhkan anda menjadi tidak aktif 
sepenuhnya?

Emosi seperti itu lebih mengganas apabila ia dikaitkan dengan kesesatan 
rohani. Akibatnya, kita mungkin menghasilkan teknik-teknik penghindar-
an yang terperinci agar kita berhenti berfikir mengenainya dan berhenti me-
rasai perasaan yang melumpuhkan itu.

Semasa kita tersesat, kita selalu merindukan set tangan ibu bapa untuk 
datang membimbing kita kembali ke arah yang betul. Perasaan selamat 
mempunyai seseorang mengarah kita kembali sekurang-kurangnya ke titik 
permulaan perjalanan merupakan satu kelegaan yang besar.

Dalam Bahagian I buku ini, tujuannya adalah untuk membawa anda 
kembali ke titik permulaan hal-hal rohani. Kami berharap dapat membantu 
anda menjadi “tidak tersesat”. Kami berharap anda akan dijumpai oleh ke-
benaran dan hala tuju Firman TUHAN. Kami berharap anda akan menda-
pat kelegaan daripada kerisauan yang diakibatkan oleh kesesatan. 

Augustine bercakap untuk kita semua dalam tulisan klasik ini: “Hati ini 
gelisah sehingga ia mendapat ketenangan dalam Engkau”. Parafrasa moden 
mencadangkan bahawa terdapat satu vakum berbentuk TUHAN di pusat 
keperibadian kita yang hanya dapat dipuaskan oleh satu hubungan dinamik 

dengan Pencipta.
Banyak suara yang menjanjikan kebebasan dan kelegaan dari tekanan 

serta potensi untuk pembangunan. Tetapi ramai broker keselamatan dan 
nabi-nabi bantu kendiri tidak memberikan perhatian kepada Alkitab dan 
tidak mengenal Tuhan.

Kami ingin mengundang anda untuk mempertimbangkan cara pem-
bangunan rohani Wesley. Kami mengundang anda untuk membenarkan 
Firman TUHAN membantu anda mencari satu titik permulaan yang sahih. 
Biarkan diri anda dipikat oleh TUHAN. Rasul Paulus menulis: “Tetapi 
sekarang, setelah kamu mengenal TUHAN – atau lebih tepat, dikenali 
TUHAN” (Galatia 4:9).

Dalam Alkitab, kita diperkenalkan kepada TUHAN yang mencari satu 
hubungan dengan kita. Walaupun dosa telah banyak menghalang kemung-
kinan-kemungkinan satu hubungan yang dinamik, Paulus mengingatkan 
kita: “Tetapi dengan bertambahnya dosa, semakin bertambahlah kasih kur-
nia” (Roma 5:20). Optimisme radikal anugerah dalam Perjanjian Baru ada-
lah undangan kita kepada pertumbuhan rohani – ke dalam satu hubungan 
dengan TUHAN semesta alam.

Kami berdoa agar anda akan menemui jalan itu!
Kami berdoa agar anda akan menjadi “tidak tersesat”!
Kami berdoa agar anda akan mengatasi kegelisahan dan ketakutan anda, 

dan menemui kebebasan kehidupan suci.

Pembangunan rohani bukan tentang satu pencapaian 
kendiri, bantu kendiri, atau disiplin kendiri. Ia secara 

tegas adalah satu hal hubungan dengan TUHAN.

1
Berjalan dengan TUHAN

Malam musim dingin di Dakota yang sejuk dan bergemerisik membuat 
saya menggigil dalam bilik saya, tetapi tidak membuat saya tertidur. Saya 
menarik katil saya ke arah tingkap di sebelah utara dan bersandarkan sebuah 
bantal untuk melihat pertunjukan cahaya kosmik TUHAN – borealis auro-
ra. Saya hanya berumur 12 tahun, dan cahaya utara yang luar biasa itu telah 
mencipta satu keghairahan yang tidak dapat diungkapkan.

Cahaya-cahaya itu berpindah dalam satu bentuk pelbagai warna. Ada 
warna merah, biru, oren, hijau, kuning dan gabungan setiap warna. Untuk 
beberapa jam cahaya-cahaya itu berhenti sekejap dan berpindah dalam satu 
warna kaleidoskop. Satu pertunjukan cahaya yang mengagumkan! 

Saya sangat tersentuh oleh kebesaran alam semesta dan betapa kecilnya 
budak lelaki yang memerhatikan paparan luas warna dan kuasa. Walaupun 
saya tidak dapat mengungkapkan konsep itu, TUHAN memperkenalkan 
saya kepada prinsip utama pembentukan rohani. Tidak ada kemungkin-
an pembentukan rohani selain daripada “penyilangan” atau perte-
muan dengan TUHAN. Ini bermaksud pembangunan rohai bukan seka-
dar pencapaian kendiri, bantu kendiri atau disiplin kendiri. Ia dengan tegas 

adalah satu hal hubungan dengan TUHAN.
Membincangkan pembentukan rohani sebagai tujuan itu sendiri, atau 

sebagai satu preskripsi untuk mengurangkan ketekanan, atau sebagai satu 
jalan kepada keutuhan psikologi, adalah kegagalan memahami isi utamanya. 
Inti pembangunan rohani adalah satu hubungan yang bersama TUHAN 
yang dipupuk dengan berhati-hati.

Panggilan TUHAN Kepada Hubungan 
Bergema Di Seluruh Perjanjian Lama

Baca Perjanjian Lama dan anda akan menemui TUHAN yang mencari. 
TUHAN bekerja di keseluruhan sejarah suci-Nya, mengundang manusia 
ke dalam satu hubungan. Suara-Nya bergema di koridor-koridor abad-abad 
kuno, memanggil yang sesat, yang dilukai, yang sakit kerana dosa, bahkan 
para pemberontak yang menentang, ke dalam hubungan penebusan de-
ngan TUHAN seluruh bumi ini. 

1. TUHAN Memanggil pada Kedinginan Petang
Panggilan TUHAN kepada satu hubungan datang pertamanya kepa-

da Adam dan Hawa di taman. “Terdengar kepada mereka suara TUHAN 
TUHAN yang berjalan di taman pada ketika hari dingin lalu manusia serta 
isterinya menyembunyikan diri dari hadirat TUHAN TUHAN di antara 
pokok di dalam taman” (Kejadian 3:8). Selepas mereka berdosa dan mula 
menyembunyikan diri daripada TUHAN, panggilan yang menghantui itu, 
“Adam, di manakah kamu?” berbunyi untuk pertama kalinya. TUHAN 
telah terus-menerus memanggil anak-anak-Nya di sepanjang zaman.

2. TUHAN Mengajak Tiga Lelaki Berjalan-jalan – Satu Perjalanan 
Panjang
Panggilan perjanjian TUHAN kepada Abram merupakan satu undang-

an untuk berjalan dalam hubungan dengan TUHAN: “Akulah TUHAN 
Yang Maha Kuasa, hiduplah tanpa bercela di hadapan-Ku” (Kejadian 17:1). 
Henokh dan Nuh juga dipanggil untuk “berjalan” dengan TUHAN. 
Sesungguhnya, kehidupan rohani adalah satu perjalanan sepanjang hayat, 
satu panggilan dari atas untuk berjalan di lebuh raya kesucian dalam perse-
kutuan dengan TUHAN.

TUHAN berulang-kali memanggil peribadi-peribadi dan Israel ke dalam 

Berjalan dengan Berjalan dengan TUHAN

hubungan. Selalunya hubungan itu adalah digambarkan sebagai berjalan 
bersama. Kadang-kadang ia dibandingkan kepada hubungan bapa-anak 
atau hubungan perkahwinan. Sebarang pelanggaran terhadap hubungan itu 
adalah satu kecurangan yang serius yang mensabotaj pembangunan rohani.

3. Satu Panggilan Bangun Harian dari TUHAN
Umat Israel harus mengucapkan Syema setiap hari: “Dengarlah, wahai 

Israel! TUHAN ialah TUHAN kita. TUHAN itu esa. Kasihilah TUHAN, 
TUHANmu, dengan sepenuh hatimu, dengan sepenuh jiwamu, dan de-
ngan sepenuh kekuatanmu. Simpanlah dalam hatimu kata-kata yang ku-
sampaikan kepadamu pada hari ini” (Ulangan 6:4-5). Jadi, mereka mengi-
ngatkan diri mereka setiap hari tentang kepentingan satu hubungan dengan 
TUHAN.

4. TUHAN Memanggil Seorang Lelaki yang Disebut Penipu
Mari kita melihat “penyilangan” yang Yakub memiliki bersama TUHAN 

seperti yang dicatat dalam Kejadian 28. Dengan bantuan ibunya, Yakub – 
dikenali sebagai penipu – telah menipu abangnya, Esau, dari berkat yang 
diperuntukkan untuk anak sulung. Dendam yang Esau simpan terhadap 
Yakub begitu pahit sehingga ibunya menyuruhnya keluar dari negeri itu.

Dalam pelarian dan dipenuhi rasa bersalah, Yakub berlari kepada 
TUHAN, yang campur tangan untuk menegaskan kembali perjanjian 
yang Dia telah buat dengan datuknya, Abraham. Kata-kata Yakub sendiri 
terus bergema dalam hati kita: “Sesungguhnya, TUHAN hadir di tempat 
ini dan aku tidak mengetahuinya!… Betapa menggerunkan tempat ini! Ini 
tidak lain daripada bait TUHAN! Dan ini pintu gerbang syurga!” (Kejadian 
28:16-17).

Untuk menjadi sedar akan penggembalaan TUHAN yang cermat dalam 
hidup kita – bahkan ketika kita cuba melarikan diri – mengajar kita kebe-
naran asas pembentukan rohani. TUHAN selalu mencari hubungan. 

5. TUHAN Memanggil Satu Bangsa yang Lupa Kesetiaan
Saya dipengaruhi secara mendalam oleh catatan kemunculan TUHAN 

kepada Musa seperti yang tersurat dalam Kejadian bab 33. Setelah meneri-
ma Sepuluh Perintah daripada TUHAN di Gunung Sinai, Musa kembali 
ke kaki gunung itu dan mendapati umat Israel melompat-lompat mengeli-
lingi anak lembu emas. Musa bertelut dan berdoa kepada TUHAN untuk 

bangsanya. Dengarlah doanya: “Jika hadirat-Mu tidak memimpin aku, 
janganlah kami dibawa pergi dari sini. Dari manakah orang akan tahu ba-
hawa Engkau berkenan kepadaku, iaitu aku dan umat-Mu ini? Bukankah 
kerana kehadiran-Mu menyertai kami maka kami, iaitu aku dan umat-Mu 
ini, dibezakan daripada semua bangsa yang ada di muka bumi?” (Keluaran 
33:15-16).

Musa terus-menerus menekan sehingga TUHAN berjanji menunjuk-
kan hadirat-Nya. Dia menyembunyikan Musa dalam rekah batuan dan 
menutupnya dengan tangan-Nya sementara kemuliaan ilahi-Nya melewati. 
Kemudian TUHAN mengalihkan tangan-Nya supaya Musa dapat meli-
hat TUHAN berjalan melewatinya. TUHAN memberi Musa edisi kedua 
Sepuluh Perintah, dan dia diutus kembali kepada bangsanya. Loh-loh batu 
Hukum itu telah menjadi satu panduan untuk berhubung dengan orang 
lain dan dengan TUHAN sendiri pada masa lalu dan pada masa sekarang. 
TUHAN memanggil umat-Nya kembali kepada satu hubungan penebusan.

Sesungguhnya, kehidupan rohani adalah satu 
perjalanan sepanjang hayat, satu panggilan 

dari atas untuk berjalan di lebuh raya kesucian 
dalam persekutuan dengan TUHAN.

Pembentukan rohani yang sejati hanya dapat bermula dengan satu per-
temuan penyelamatan dengan TUHAN. TUHAN akan menyilang jalan 
anda, menawarkan kepada anda satu hubungan penebusan. Adakah anda 
menyedari bahawa anda terus bertembung dengan Dia di setiap sudut?

6. TUHAN Memanggil Melalui Air Mata Seorang Pengkhutbah
TUHAN berbicara melalui Yeremia untuk memanggil satu bangsa yang 

memberontak kembali kepada hubungan penebusan. Israel telah berulang 
kali melanggar hukum TUHAN. Yeremia mengerti bahawa belas kasihan 
TUHAN tidak bermaksud akibat-akibat dosa tidak akan berlaku. Dia me-
nekankan kepastian hukuman yang Israel telah bawa ke atas diri mereka 
sendiri.

Yeremia dikenali sebagai nabi yang menangis. Tetapi dia juga adalah 
nabi yang memanggil kembali. Suara tangisannya memanggil Israel untuk 

bertaubat dan kembali. “Dirikanlah rambu-rambu jalan, pasanglah ti-
ang-tiang penanda. Perhatikanlah jalan raya, iaitu jalan yang telah kautem-
puh. Kembalilah, wahai perawan Israel, kembalilah ke kota-kotamu ini” 
(Yeremia 31:21).

7. TUHAN Mempunyai Banyak Suara
Perjanjian Lama penuh dengan catatan-catatan “penyilangan” strategik 

TUHAN atau pertemuan dengan umat-Nya. Kadang-kadang Dia datang 
dalam bentuk teguran dan kutukan. Kadang-kadang Dia datang dalam ben-
tuk keprihatinan dan penjagaan. Kadang-kadang Dia datang dalam bentuk 
satu visi di waktu malam. Kadang-kadang Dia datang melalui nabi-nabi pi-
lihan-Nya. Kadang-kadang Dia datang dalam bentuk api dan angin pusar-
an. Kadang-kadang Dia datang dalam suara yang tenang dan lembut. Tetapi 
catatan menunjukkan dengan jelas bahawa Dia selalu datang. TUHAN 
adalah pemula hubungan. Konsep TUHAN yang mencari adalah satu batu 
penjuru bagi kedua-dua kerohanian Wesley dan alkitabiah. Tanpa “penyi-
langan-penyilangan” istimewa dengan TUHAN, kita tidak akan menemui 
anugerah penyelamatan dan pengudusan, dan keperluan-keperluan terda-
lam kita tidak akan dipenuhi.

Panggilan TUHAN Kepada Hubungan 
Bergema Semula Dalam Perjanjian Baru

Pemahaman prinsip utama pembentukan rohani ini dipertajamkan lagi 
ketika kita beralih ke Perjanjian Baru. 

1. Penggenapan Hukum
Apabila ahli Taurat meminta Yesus mengenalpasti titik pusat hukum, 

Yesus berfokus kepada satu hubungan penuh kasih dengan TUHAN: 
“Kasihilah Tuhan, TUHANmu, dengan sepenuh hatimu, dengan sepenuh 
jiwamu, dengan sepenuh fikiranmu. Inilah perintah yang terutama dan ter-
penting” (Matius 22:37-38).

2.	TUHAN	Berfirman	dalam	Kristus
Penulis surat Ibrani memberitahu kita bahawa TUHAN yang berfirman 

dalam pelbagai cara dan pelbagai tempat melalui para nabi kini telah de-
ngan pasti berfirman dalam Yesus Kristus. Kristus inilah yang mengatakan: 

“Tiada yang mengenal Anak kecuali Bapa, dan tiada yang mengenal Bapa ke-
cuali anak serta orang yang terpilih Anak untuk menyatakan Bapa. Marilah 
ke sisi-ku, wahai semua yang jerih lelah dan memikul beban berat; Aku akan 
memberimu kelegaan. Ambillah kuk daripada-Ku dan terimalah ajaran-Ku, 
kerana Aku ini lemah lembut dan rendah hati, maka jiwamu akan tenang. 
Sebab kuk-Ku serba mudah, dan beban-Ku pun ringan” (Matius 11:27-30).

3. Perumpamaan-perumpamaan Menggambarkan TUHAN yang 
Mencari
Perumpamaan-perumpamaan Tuhan kita dengan jelas menggariskan 

aspek TUHAN yang mencari. Perumpamaan-perumpamaan domba yang 
hilang, wang yang hilang, dan anak lelaki yang hilang dalam Lukas 15, mi-
salnya, menegaskan bukan sahaja aspek mencari kasih TUHAN Syurgawi 
tapi juga kegembiraan atas pemulihan yang hilang. Setiap perumpamaan ini 
berakhir dengan ungkapan yang sama – perayaan semasa pemulihan. 

4. Yesus Adalah Satu Undangan Tubuh-dan-darah kepada Persekutuan 
dengan TUHAN
Model Yesus sendiri menunjuk ke arah yang sama. Dari khutbah-Nya 

yang pertama, yang tercatat dalam Lukas 4, sangat jelas bahawa penebusan, 
pemulihan, dan hubungan adalah tema-tema utama kehidupan dan pela-
yanan Yesus. Dia menjangkau orang yang terbuang, orang yang kehilangan 
hak, orang miskin, orang cacat, dan orang buta. Kasih-Nya adalah satu cer-
minan kasih Bapa.

TUHAN sedang mencari anda untuk 
menawarkan anda satu hubungan 

penebusan. Sebab itulah anda terus 
bertembung dengan Dia di setiap sudut! 

Model kehidupan Yesus sendiri memperkukuhkan prinsip ini. 
Kehidupan doa-Nya tertuju ke arah yang sama. Dia mengajar murid-murid-
Nya berdoa, bermula dengan “Bapa, Abba”. Doa-Nya di taman, menurut 
Yohanes 17, adalah sebuah doa keintiman dan keakraban. Dia mengakui ba-
hawa Dia dan Bapa adalah satu dan berdoa agar hubungan yang sama akan 
mencirikan para murid-Nya. 

Penegasan yang berulang tentang pengampunan dalam khutbah dan 
perumpamaan mengukuhkan kesedaran bahawa kerohanian bermula dan 
berakhir dalam satu hubungan dengan TUHAN. Doa Tuhan menjadi-
kan pengampunan sebagai salah satu permohonan yang utama. Kematian 
Kristus menjadi latar belakang di mana Dia mencontohkan pengampunan 
dengan menawarkannya kepada mereka yang telah menyalib Dia.

5. Penyaliban Memohon, “Lihat– Aku Sangat Mengasihimu”
Yohanes 3:16-17 yang dihafal oleh hampir setiap orang yang membaca 

buku ini, menggambarkan tema ini: “TUHAN begitu mengasihi dunia 
sehingga menganugerahkan Anak-Nya yang tunggal supaya setiap orang 
yang percaya kepada-Nya tidak binasa melainkan mendapat hidup kekal. 
TUHAN mengutus Anak-Nya ke dunia bukan untuk menghakimi dunia 
tetapi supaya melalui Dia, dunia ini diselamatkan.”

BUntuk Refleksi dan Tindakan Peribadi b

Jadi, Apa yang Anda Harapkan 
Saya Lakukan Tentang ini?

Mengharapkan adalah satu kata perintah. Jadi, biar saya mengundang 
anda untuk melakukan yang berikut. 

1. Sedar Bahawa Hidup Suci dan Pembentukan Rohani Adalah Hadiah 
dari TUHAN
Pemenuhan rasa lapar hati anda tidak akan ditemui dalam disiplin diri 

yang lebih tegar, satu pendidikan yang lebih baik, mengambil keputusan 
untuk berubah menjadi orang baik, sebuah buku pertolongan kendiri yang 
lengkap dengan pita kaset, satu hubungan cinta, atau satu kenaikan gaji. 
Untuk berusaha mengisi rasa lapar yang berbentuk TUHAN di dalam 
hati anda dengan kesia-siaan itu adalah menjalani adegan dalam novel John 
Updike, di mana seorang pekerja yang putus asa duduk di atas sebuah peti 
buku pertolongan diri untuk merancang bunuh diri. Semua pertemuan 
atau “persilangan” dengan TUHAN yang membawa kepada satu hubung-
an dengan-Nya adalah satu-satunya harapan kita untuk pertumbuhan roha-
ni, kesucian, dan sukacita. 

2. Renungkan “Persilangan” Lalu dengan TUHAN
Dengan keteraturan yang luar biasa, Dia telah menyilang hidup anda. 

Bahkan jika anda melarikan diri, seperti Yakub atau Yunus, Dia telah mene-
mui anda, bukan? Berilah masa untuk anda merenung pengalaman-penga-
laman suci itu. Buat satu senarai lima persilangan penting dengan TUHAN 
dalam hidup anda. Masukkan saat-saat ketika ia menjadi jelas hanya dalam 
retrospeksi bahawa TUHAN telah menyentuh anda.

3. Perbaharui Komitmen Anda untuk Membina Hubungan yang 
TUHAN Memanggil Anda
Beri respons kepada panggilan TUHAN dengan iman dan ketaatan, de-

ngan hati-hati membina hubungan dalam ketundukan dan kasih kesyukur-
an kepada TUHAN yang datang kepada kita dalam Kristus.

Semua hubungan memerlukan penjagaan yang teliti. Persahabatan yang 
tidak dijaga akan merosot dan mati. Perkahwinan yang tidak dijaga de-
ngan teliti akan menyebabkan jarak emosi yang terlalu besar untuk diatasi. 
Hubungan anda dengan TUHAN adalah terlalu bernilai untuk dibazirkan 
atau diambil risiko. Dengarlah suara-Nya yang tenang dan lembut. Malah 
Dia berada di pintu hati anda pada saat ini.

4. Mengkaji Masalah Dosa
Harapan untuk hidup suci dan satu hubungan yang bertumbuh dengan 

TUHAN telah dicemari oleh dosa. Dalam bab yang selanjutnya kita akan 
mengkaji cara-cara di mana dosa mensabotajkan pembentukan rohani dan 
kehidupan suci. Bacalah dengan cermat dan segera..

5. Kajian Alkitab 
Bacalah petikan-petikan berikut, perhatikan tema tentang TUHAN 

yang pengasih menjangkau untuk membawa orang berdosa ke dalam satu 
hubungan penebusan:

Galatia 3:1-4:7 (terutama 3:24-29 dan 4:4-7)
Efesus 2:1-21
Filipi 2:5-11
Ketika anda merenung petikan-petikan tersebut dan “TUHAN yang 

memanggil” yang digambarkan dalam bab ini, jadikanlah himne ini seba-
gai sebahagian penyembahan anda: “Berilah Aku Hati-Mu (Give Me Thy 
Heart)” (Himne 332 dalam Sing to the Lord, Lilenas Publishing Co., 1993).

Pertaubatan orang Kristian bukanlah satu kes mengipas 
percikan rohani kecil dalam jiwa manusia menjadi 

satu nyala api. Ia adalah satu kes menyerang jiwa yang 
gelap dan terkutuk dengan cahaya rohani dari atas.

- Steve Turner
“Lean, Green, and Meaningless”

2
Disabotaj oleh Dosa

Dalam Scandalous Risks (Risiko-risiko Berskandal), Susan Howatch 
memberitahu cerita Venetia Flaxton yang menarik, seorang wanita muda 
yang jatuh cinta dengan seorang rakan keluarga itu, yang kebetulan adalah 
seorang pendeta – dekan gereja. Mereka membina satu hubungan cinta rah-
sia dan merasionalkan tingkah-laku mereka.

Keraguan mula melumpuhkan fikiran wanita muda itu. Pada suatu hari, 
dia pergi mendapatkan kaunseling dari seorang paderi tua. Venetia cuba 
memperbenarkan pelanggaran peraturan etika dan moral itu dengan mem-
pertikaikan bahawa bahasa kiasan generasi-generasi lalu tidak dapat sepe-
nuhnya menggambarkan TUHAN. Cinta adalah semua penjelasan yang 
diperlukan.

Paderi itu beralih kepada satu analogi kontemporari untuk menggam-
barkan apa yang sedang berlaku kepada Venetia. Ketika bom atom dija-
tuhkan ke atas Hiroshima, ramai orang yang terbunuh secara mendadak. 
Dari pemerhatian luar, ada yang kelihatan tidak cedera tetapi “mereka telah 

tercemar oleh satu bahan pencemar yang hebat. Ia tidak kelihatan, tetapi 
ia memasuki daging mangsa-mangsa yang malang itu dan tinggal dalam 
tulang-tulang mereka dan memusnahkan mereka sehingga hari ini.”¹ Dia 
menjelaskan cara berbahaya di mana segalanya dicemari oleh dosa. Hampir 
di penghujung novel, Venetia akhirnya mengakui kerosakan itu begitu seri-
us sehingga dia tidak mencari TUHAN lagi.

Kekecewaan Perancangan TUHAN 

Contoh daripada sebuah novel kontemporari ini menggariskan prinsip 
utama kedua dalam pembentukan rohani: Pembentukan rohani harus 
mengakui bahawa perancangan TUHAN telah sangat dirosakkan 
oleh dosa. Hasil pencemaran telah selama-lamanya mempengaruhi cara 
kita mendekati TUHAN.

Ramai orang yang menulis dan berbicara tentang pembangunan roha-
ni tidak memberi bukti bahawa mereka sedar akan akibat-akibat dosa yang 
merosakkan itu. Mereka menyiratkan usaha dan keadaan yang sesuai akan 
menghasilkan pembentukan rohani. Itu hanya perlu untuk memindahkan 
secara relatif dan lancar ke atas urutan dari yang tidak suci kepada yang suci. 

Kata-kata seperti rohani dan potensi rohani menjalar masuk ke dalam 
beberapa konteks yang pelik. Steve Turner menulis: “Seperti yang diguna-
kan dalam wacana sekular, rohani boleh merujuk kepada apa-apa yang tidak 
dapat diuji dalam makmal atau melekap ke lantai.”² Apabila rohani didefini-
si tanpa pengiktirafan dosa, kekeliruan yang merosakkan adalah akibatnya.

Pertaubatan orang Kristian bukanlah satu kes mengipas percikan ro-
hani kecil dalam jiwa manusia menjadi satu nyala api. Ia adalah satu 
kes menyerang jiwa yang gelap dan terkutuk dengan cahaya rohani 
dari atas… Bukti yang Rasul Paulus telah berpindah dari kematian 
rohani kepada kehidupan rohani bukan kerana dia mendengar satu 
suara, melihat satu cahaya, dan kehilangan penglihatannya untuk se-
mentara waktu, tetapi kerana kasih menggantikan kebenciannya, ke-
sabaran menggantikan sikap pemarahnya, dan kerendahan hati meng-
gantikan kesombongannya.”³

Cahaya Firman itu adalah satu-satunya penuntun kita. Pengiktirafan 
Alkitab tentang kemusnahan dosa akan membolehkan kita untuk 

memahami unsur-unsur penting dalam pembangunan rohani. 

1. Satu Hubungan yang Tercemar dengan TUHAN
Alkitab bermula dengan karya kreatif TUHAN. Gambar TUHAN 

membongkok dan menghembuskan nafas hidup ke dalam manusia yang 
pertama adalah begitu indah. Bab yang selanjutnya memperlihatkan hasil 
drastik hubungan yang terputus. Dengan serta merta dosa mencemarkan 
segalanya. 

Kita memahami pencemaran. Tumpahan minyak dan pembuang-
an sisa kimia mengakibatkan kemusnahan yang tidak dapat dipulihkan. 
Pembuangan sisa nuklear telah menjadi satu masalah besar. Kemalangan-
kemalangan radioaktif seperti di Chernobyl telah membahayakan atau 
memusnahkan banyak nyawa. Malah lebih memusnahkan lagi adalah pen-
cemaran hidup oleh kuasa dosa. Dosa merupakan kanser yang membawa 
maut yang mensabotaj pembentukan rohani dan kesucian. Pencemarannya 
membanjiri alam sekitar rohani. Walter Brueggemann menulis: “Racun rasa 
bersalah adalah sama bahayanya dengan sisa nuklear. Ia mesti disingkirkan 
ke tempat yang ia tidak dapat memusnahkan atau mencemarkan.”4 

Dosa merupakan kanser yang 
membawa maut yang mensabotaj 

pembentukan rohani dan kesucian. 

Ray Dunning, dalam Grace, Faith and Holiness (Anugerah, Iman dan 
Kesucian), menyatakan bahawa imej TUHAN dalam manusia termasuk 
empat kebebasan utama dan penting: Kebebasan untuk TUHAN, kebe-
basan untuk orang lain, kebebasan dari bumi atau dunia, dan kebebasan 
dari penguasaan diri.5 Semua kebebasan ini telah hilang semasa Kejatuhan:

Dalam khutbahnya “The New Birth” (Kelahiran Baru), John Wesley 
menggambarkan akibat-akibat Kejatuhan: 

Dia kehilangan kehidupan TUHAN: dia telah dipisahkan dari-
pada-Nya, di mana pada asalnya kehidupan rohaninya ada dalam 
kesatuan bersama-Nya… kasih TUHAN terpadam dalam jiwanya… 
jadi dia kehilangan kedua-dua pengetahuan dan kasih TUHAN, yang 
tanpanya gambaran TUHAN tidak dapat wujud dari ini, oleh itu, dia 

dicabut… dan menjadi tidak suci dan tidak gembira. Dalam keadaan 
ini, dia tenggelam ke dalam kesombongan dan kehendak sendiri, satu 
gambaran sebenar Iblis; dan mengejar hawa dan nafsu, satu gambaran 
binatang. 6

2. Ketidakupayaan Mempercayai TUHAN
Selanjutnya, intipati dosa adalah satu penolakan untuk percaya pada 

TUHAN – memuliakan diri sendiri kepada penyingkiran TUHAN sebagai 
satu akibat ketidaktaatan. Jadi, pembentukan rohani telah disabotaj sejak 
dari awal lagi. 

Cara tersembunyi di mana dosa-dosa membelenggu, menipu dan me-
musnahkan mengakibatkan segumpalan kesusahan. Masalah dosa bermu-
la di taman Eden dengan penipuan Adam oleh Hawa. Kedua-dua mereka 
mula meragui TUHAN dan masuk ke dalam persembunyian. Mereka me-
rasa malu dan tidak dapat bersemuka dengan TUHAN. Jadi, hubungan 
kaya dan dinamik yang mereka nikmati sebelum itu telah terganggu.

Hubungan yang putus dengan TUHAN mengganggu hu-
bungan-hubungan dengan orang lain. Tidak lama selepas diusir dari 
taman itu, pembunuhan pun menyusup masuk - Kain membunuh Habel. 
Keluarga yang berpecah-belah dengan jelas ditunjukkan di bahagian-baha-
gian selanjutnya dalam kitab Kejadian. Israel, sebagai umat TUHAN, ber-
juang dalam hubungan mereka di antara TUHAN dengan umat-Nya yang 
tidak dapat mempercayai Tuhan.

3. TUHAN adalah Serius – Sangat Serius – Mengenai Dosa
Satu contoh dari sejarah Israel yang berkotak-kotak itu akan menunjuk-

kan betapa seriusnya TUHAN terhadap dosa.
Latar-belakangnya adalah Kitab Bilangan. Bangsa Israel berdiri di selatan 

pintu masuk ke tanah perjanjian, menurut bab 13. Para pengintip telah me-
meriksa tanah itu. Kebanyakan pengintip melaporkan bahawa penentang-
an adalah terlalu hebat. Hanya dua orang pengintip mencadangkan untuk 
mempercayai TUHAN untuk menolong mereka.

Ketika pemberontakan bermula di kalangan bangsa itu, Musa dan Harun 
tersungkur di hadapan seluruh perhimpunan. Yosua memberi amaran kepa-
da bangsa itu: “Hanya, janganlah derhaka terhadap TUHAN” (Bilangan 
14:9).

Setelah beberapa rayuan istimewa, Musa menyakinkan TUHAN bahawa 
melenyapkan seluruh bangsa itu adalah satu perhubungan awam yang tidak 
baik apa lagi jika berita ini sampai ke Mesir. Tetapi dengarlah akibat-aki-
batnya: “Aku telah mengampuni mereka sebagaimana permintaanmu itu. 
Namun demikian, demi Aku yang hidup dan demi kemuliaan TUHAN 
yang memenuhi seluruh bumi, sesungguhnya semua orang yang telah me-
lihat kemuliaan-Ku dan tanda-tanda ajaib yang Kuadakan di Mesir serta di 
gurun tetapi masih juga menguji Aku sampai sepuluh kali dan tidak mahu 
mematuhi-Ku, sekali-kali tidak akan melihat negeri yang Kujanjikan dengan 
bersumpah kepada nenek moyang mereka! Semua yang menista Aku tidak 
akan melihat negeri itu” (Bilangan 14:20-23).

Pemazmur memahami bahawa TUHAN adalah serius – sangat seri-
us – ketika Dia melihat pemberontakan sebegini. “Selama empat puluh 
tahun aku berdukacita dengan keturunan itu; dan Aku berkata, ‘Kaum ini 
sesat dalam hatinya, dan tidak mengenal jalan-Ku.’ Oleh itu, Aku bersum-
pah dalam kemurkaan-Ku, ‘Mereka tidak akan masuk dalam rehat Ku’” 
(Mazmur 95:10-11). 

Salah satu aspek dosa yang paling 
memperdayakan adalah godaan untuk 

menyamarkan pemahaman sebenar tentang 
dosa untuk tujuan-tujuan kita sendiri

Apabila anda memeriksa frasa terakhir dalam bahasa asalnya, anda men-
dapati hanya satu klausa “kalau”, tanpa bahagian selanjut ayat itu. Kedua-
dua bahasa Ibrani dan Yunani membaca seperti: “Kalau mereka dapat 
masuk rehat Ku…”! Dan sangat jelas sekali bahawa TUHAN adalah serius. 
Akibat-akibatnya tidak disenaraikan, tetapi anda tidak perlu pendidikan 
tinggi untuk memahami bahawa tiada seorang pun dikecualikan. Kata-kata 
akhir Bilangan 14:23 masih bergema di sepanjang abad-abad: “Semua yang 
menista Aku tidak akan melihat negeri itu.”

Perjanjian Baru Mendefinisikan 
Lagi Kehancuran Ini

Perjanjian Baru melanjutkan tema yang sama itu. Kesan-kesan sabotaj 
dari dosa ini telah memuramkan setiap aspek kehidupan. Kesan-kesan dosa 
Adam diringkaskan dalam Roma 5:12-14: “Oleh itu, sebagaimana dosa 
memasuki dunia ini melalui seorang manusia, dan dengan demikian kema-
tian menimpa semua manusia, kerana semuanya berdosa. Kerana sebelum 
hukum diberikan, dosa sudah ada di dunia. Tetapi dosa tidak diperhitung-
kan apabila hukum tidak ada. Namun demikian, kematian telah bertakh-
ta dari zaman Adam hinggalah zaman Musa, dan menakluki semua orang 
termasuklah yang tidak melakukan pelanggaran sebagaimana yang telah 
dilakukan oleh Adam, yang merupakan gambaran Dia yang akan datang.” 
Hanya anugerah kasih kurnia Anak TUHAN saja yang dapat menyelesai-
kan isu itu. 

1. Dosa Mempunyai Seribu Wajah
Dalam bab-bab awal surat Roma, Paulus menggambarkan penyebaran 

dosa. Ia berpecah kepada pelbagai bentuk. Kekecewaan TUHAN memun-
cak dalam pengumuman bahawa manusia dibebaskan untuk berkubang 
dalam najis mereka sendiri. Kresendo dari dosa diringkaskan dalam 1:29-
31: “Mereka dipenuhi segala kemungkaran, kedurjanaan, ketamakan dan 
kecabulan. Mereka diselubungi hasad dengki, pembunuhan, persengketaan 
penipuan dan niat durjana. Mereka pengumpat, penyebar fitnah, pembenci 
TUHAN, biadab, angkuh, bercakap besar, pereka perkara durjana, ingkar 
kepada ibu bapa, tidak tahu membezakan buruk dan baik, tidak boleh di-
percayai, tidak mengasihi, tidak berhati perut, tidak mempunyai belas kasih-
an.” Gambaran itu sangat menakjubkan dan jelas sekali menyakitkan.

2. Dosa Adalah Seekor Raksasa yang Memperdayakan
Paulus melambangkan dosa sebagai seekor raksasa yang memperdayakan 

yang menghancurkan dan memusnahkan. Secara dalaman, binatang itu 
memusnahkan perpaduan dan keutuhan serta integriti seseorang peribadi. 
Secara luaran, ia memusnahkan hubungan di antara sesama. Yang terpen-
ting sekali, ia memusnahkan hubungan dengan TUHAN.

Paulus merumuskan kuasa dosa ini sebagai kuasa kematian. Surat Roma 

7:10-11 yang terang menangkap intinya: “Aku mendapati bahawa perintah 
yang dimaksudkan membawa kehidupan itu telah membawa kematian. 
Kerana dosa telah merebut peluang yang diberikan oleh perintah itu lalu 
memperdayaku, dan melalui perintah itu telah menjerumuskanku ke dalam 
kematian.”

Dalam bab kelapan surat Roma, Paulus menggambarkan masalah inti ini 
sebagai satu pemberontakan terhadap TUHAN. Diri yang dikawal oleh rak-
sasa dosa, bukan sahaja tidak rela menyerah kepada pemerintahan TUHAN 
dan menikmati satu hubungan dengan Dia tetapi juga tidak dapat menye-
rah kepada kehendak TUHAN. Ketidakupayaan untuk menyerah kepada 
hukum TUHAN mensabotaj sebarang potensi hubungan dengan Dia – ke-
rana itu, ia mensabotaj potensi untuk apa saja pembangunan rohani yang 
sejati atau kehidupan suci. 

3. Dosa Bekerja dari Dalam ke Luar
Perwakilan dosa sebagai raksasa kematian tidak bermaksud keadaan tidak 

ada harapan. Dosa bukan satu kekuatan luaran. “Dosa tidak wujud secara 
bebas daripada manusia. Selain itu, ia tidak boleh dianggap sebagai seba-
hagian dari fitrah manusia yang cacat… jadi kita tidak boleh terlalu banyak 
membicarakan dosa seperti manusia sebagai pendosa.”7 Intipati dosa adalah 
satu sikap pemberontakan yang menentang TUHAN dan menggantikan 
kepatuhan dengan kepercayaan pada diri.

Apabila kita kehilangan keupayaan 
untuk mempercayai TUHAN dan orang 

lain, kita mati dalam pengasingan.

Mildred Wynkoop menulis: “Masalah manusia bukanlah substruktur 
dari beberapa bahan asing yang melekat pada jiwanya tetapi keterasingan 
dirinya dari TUHAN”8 Dia mendefinisikan dosa sebagai “sekadar ketia-
daan hubungan ini [dengan TUHAN] kerana manusia telah menolaknya. 
Penolakan ini beretika dan mempunyai akibat dalam semua aspek kehi-
dupan rasional manusia dan menjangkau semua yang disentuh oleh manu-
sia. Perpecahan ini adalah satu kuasa yang hancur, dari segi agama, dalam 
jiwa orang yang berdosa, dalam masyarakat, di dunia, dan dalam semua 

hubungan yang dijalininya dengan orang dan benda.”9

Seperti Venetia Flaxton dalam Scandalous Risks, kita menggunakan hujah 
yang terperinci untuk menafikan bahawa ada sesuatu yang benar-benar 
salah. Kita berusaha menggunakan tipu daya terperinci – tentang orang 
lain dan diri kita sendiri – untuk mengesahkan hasrat-hasrat kita. Kita tidak 
mahu mengakui bahawa proses itu memusnahkan kita dan hubungan kita 
dengan TUHAN. Pada akhirnya, pendeta itu memaksa Venetia melihat ke 
dalam cermin. Apabila dia melakukannya, dia mula menyedari dan menga-
kui kuasa kemusnahan seluruh keadaan itu. Itu dapat dilihat pada wajahnya 
dan juga dalam hatinya. Untuk apakah wajah dan hati anda bersaksi? 

BUntuk Refleksi dan Tindakan Peribadi b

Bagaimanakah Bab Ini Mempengaruhi Saya?
Dosa mempersembahkan satu gambar yang gelap – sehingga kita mem-

pertimbangkan anugerah. Jadi bacalah bahagian ini dengan mengantisipa-
sikan kurnia anugerah TUHAN yang kaya, yang menarik perhatian kita 
kepada bab seterusnya. 

1.	Mengakui	Sifat	Dosa	Tidak	Dapat	Dinafikan
Salah satu aspek dosa yang paling memperdayakan adalah godaan untuk 

menyamarkan pemahaman sebenar tentang dosa untuk tujuan-tujuan kita 
sendiri. Bagi kita definisi dosa dipengaruhi oleh banyak faktor: definisi-defi-
nisi (sedar atau tidak sedar) dalam keluarga kita, konotasi-konotasi dosa 
dalam budaya kita, godaan-godaan tertentu yang mengawal kehidupan kita.

Terokailah kesan-kesan faktor-faktor begini dengan definisi dosa anda 
sendiri dalam penjurnalan peribadi harian anda. Ketika anda mendapat 
pandangan dan pemahaman, bawalah pemahaman-pemahaman itu kepada 
Firman TUHAN untuk dibetulkan dan diperjelaskan. 

2. Nilailah Secara Jujur Kerosakan dalam Hidup Anda Sendiri
Seseorang yang di bawah kuasa dosa kehilangan keupayaan untuk mem-

percayai. Apabila kita kehilangan keupayaan untuk mempercayai TUHAN 
dan orang lain, kita mati dalam pengasingan. Saya masih dapat mendengar 
suara orang muda itu yang membuat pengakuan kepada satu kelompok 
kecil: “Saya mengimbas kembali malam saya dikhianati oleh sahabat baik 

saya ketika saya masih di sekolah menengah. Saya bersumpah saya tidak 
akan membenarkan sesiapa saja untuk mendekati saya dan mengkhianati 
saya seperti itu lagi. Saya telah pegang janji itu sehingga hari ini. Tetapi pada 
hari ini, sebagai akibatnya, saya cuma satu mayat yang tiada perasaan, dan 
bagi saya kasih TUHAN itu hampir tidak dirasai.” Nilailah kerosakan dosa 
dalam hidup anda. 

3. Akuilah Perbuatan Dosa Anda kepada TUHAN
Kecuali kita mengakui dosa kita, hubungan kita dengan TUHAN adalah 

tidak mungkin. Selain daripada fungsi anugerah dalam kehidupan kita, kita 
tidak akan mengetahui satu hubungan yang membangun dengan TUHAN. 

Kata alkitabiah untuk pertaubatan termasuk satu kesedihan kerana dosa, 
satu perubahan fikiran, dan satu perubahan hala tuju. Alkitab menjanjikan, 
“Tetapi jika kita mengakui dosa kita kepada TUHAN, Dia akan menepati 
janji-Nya dan berlaku adil. Dia mengampunkan dosa kita dan menyucikan 
kita daripada segala kesalahan” (1 Yohanes 1:9).

4. Kajian Alkitab 
Pertimbangkan petikan-petikan ini dengan penuh doa:

Galatia 3:22; 5:16-17; 6:7-8

Roma 3:9-26

Efesus 1:7-8; 2:3-10

5. Jadikan Doa Ini Sebagai Doa Anda
Ya Tuhan Yesus, inilah saya, satu makhluk yang sesat, musuh 
TUHAN, di bawah kemarahan dan kutukan-Nya. Ya Tuhan, 
mahukan Engkau memperdamaikan saya dengan TUHAN, dan 
selamatkan jiwa saya? Ya Tuhan, janganlah tolak saya, kerana jika 
Engkau menolak saya, kepada siapakah saya akan pergi?

Kerana saya datang atas perintah Bapa, janganlah tolak saya. Ya 
Tuhan, tolonglah saya. Ya Tuhan, selamatkanlah saya. 

Tuhan, saya datang, saya percaya, Tuhan. Saya menyerahkan diri 
saya kepada anugerah dan belas kasihan-Mu. Saya menyerahkan 
diri saya kepada darah-Mu. Janganlah tolak saya. Di sini saya 



akan tinggal. Kepada Engkau saya akan percaya, dan berehat, 
dan berusaha. Kepada Engkau saya menaruh harapan saya untuk 
pengampunan, untuk hidup, untuk penyelamatan. Jikalau saya 
binasa, saya binasa di atas bahu Engkau. Jikalau saya tenggelam, 
saya tenggelam dalam kapal Engkau. Jika saya mati, biarlah saya 
mati dekat pintu Engkau…

Ya TUHAN yang maha suci, saya memohon kepada-Mu, terimalah 
anak yang hilang yang tersungkur di hadapan pintu-Mu. 

—John Wesley

Anugerah penyelamatan memungkinkan pembentukan 
rohani. Anugerah pengudusan menjadikan 

potensi pertumbuhan dalam keserupaan dengan 
Kristus seluas cakrawala dan sedalam laut.

3
O Kepada Anugerah 

Betapa Hebatnya 
Penghutang!

Saya dibesarkan di sebuah ladang di Dakota Selatan. Walaupun seba-
tang sungai membelah ladang kami, saya tidak pernah belajar berenang. 
Ketakutan ibu saya terhadap air meresap ke dalam jiwa saya, dan saya de-
ngan tekun menghindari belajar berenang. Walau bagaimanapun, saya per-
nah belajar “berenang” – cukup dekat ke pantai sehingga dapat menurun-
kan kaki ke dasar seketika. Secara teknikal, saya ragu itu benar-benar boleh 
disebut sebagai berenang. 

Untuk satu jangka waktu yang panjang, saya cuba mengurus kehidup-
an rohani saya dalam cara yang sama saya “berenang.” Saya mempercayai 
TUHAN, tetapi saya selalu bersedia untuk menyelamatkan diri saya – ka-
lau-kalau sesuatu terjadi. Secara teknikal, saya ragu itu benar-benar disebut 

sebagai hidup dengan anugerah sahaja. 

Peranan Penting Anugerah

Dari awal hingga akhir, pembentukan rohani adalah karya anugerah dan 
anugerah sahaja. Kehilangan pandangan kebenaran asas itu merosakkan 
dan memesongkan semua pembentukan rohani. Cara pembentukan rohani 
Wesley menggariskan peranan penting anugerah. Ini adalah satu optimis-
me radikal yang tumbuh secara langsung daripada pemahaman anugerah 
alkitabiah.

Peranan utama anugerah dapat dilihat dengan jelas dalam bab kedua 
surat Efesus. Rasul Paulus mengakui akibat-akibat dosa yang dahsyat – de-
ngan kehancuran dan kelumpuhan yang dihasilkannya. Akan tetapi, ma-
suknya anugerah telah membuat satu perbezaan yang menentukan:

Namun TUHAN, yang kaya dengan belas kasihan, kerana kasih-Nya 
yang amat besar kepada kita, walaupun ketika kita telah mati disebab-
kan kesalahan kita, telah menghidupkan kita bersama Kristus – kamu 
telah diselamatkan dengan kasih kurnia-Nya. TUHAN telah mem-
bangkitkan kita bersama Kristus Yesus, serta mendudukkan kita ber-
sama-Nya di syurga, supaya pada zaman-zaman akan datang TUHAN 
dapat menunjukkan limpah kekayaan kasih kurnia-Nya dalam belas 
ihsan-Nya kepada kita dalam Kristus Yesus. Kamu telah diselamatkan 
dengan kasih kurnia-Nya melalui iman – ini bukan daripada kamu 
sendiri tetapi adalah kurnia TUHAN -- bukan kerana usaha amalmu 
supaya tiada seorang pun yang dapat bermegah (Efesus 2:4-9).

Kuasa dosa yang mematikan mengganggu semua kemungkinan pemben-
tukan rohani, tetapi dinamik kuat anugerah TUHAN membalikkan kehan-
curan itu dan membawa optimisme yang radikal. 

1. Anugerah Berfungsi Sebelum Kita Menerima Kristus
Anugerah berfungsi dalam kehidupan kita sejak dari awal lagi. TUHAN 

sedang bekerja bahkan pada masa pemberontakan kita. Kemungkinan 
pertaubatan dan kembali kepada TUHAN itu sendiri adalah satu kurnia 
anugerah. Paulus menyatakan idea itu dalam surat Roma dengan kata-kata 
ini: “Lihatlah, tepat pada masanya, ketika kita masih tidak berdaya, Kristus 
telah mati untuk orang yang fasiq… Tetapi TUHAN telah menunjukkan 

kasih-Nya sendiri terhadap kita dengan demikian: Ketika kita masih berdo-
sa, Kristus telah mati untuk kita” (5:6,8).

John Wesley membantu kita memahami peranan penting anugerah 
TUHAN yang maha besar. “Kebebasan untuk TUHAN” telah dimusnah-
kan semasa Kejatuhan, kata John Wesley. Dosa asal, yang kadang-kadang di-
panggil sebagai kerosakan total, memusnahkan semua kemungkinan pem-
bangunan rohani atau satu hubungan dengan TUHAN, kecuali anugerah 
TUHAN.

Pemulihan “kebebasan untuk TUHAN” oleh anugerah memboleh-
kan kita memberi respons kepada tawaran penyelamatan TUHAN dalam 
Kristus. Anugerah yang wujud terlebih dahulu paling baik difahami dalam 
kehidupan kita sendiri dalam retrospeksi. Apabila kita melihat kembali ke-
hidupan kita, kita dapat melihat pelbagai cara di mana TUHAN memper-
siapkan kita selama ini. 

Para pelajar dalam sebuah kelas pembentukan rohani diminta untuk 
menyenaraikan lima pengalaman signifikan dengan Kristus. Seorang pelajar 
berasa kagum apabila mengetahui tiga daripada lima pengalaman itu telah 
berlaku sebelum pertaubatannya. Betapa pemurahnya TUHAN yang kita 
layani!

Pertemuan penting dengan Kristus dalam 
anugerah penyelamatan adalah jalan masuk 

eksklusif ke dalam pembentukan rohani.

Sungguh merupakan satu dorongan untuk mengetahui
bahawa langkah kecil pertama kita menuju TUHAN dimungkinkan 

oleh anugerah Dia!

bahawa anugerah persiapan TUHAN dilimpahkan kepada semua 
orang!

bahawa semasa kita berkongsi iman kita dalam Kristus dengan orang 
lain, TUHAN telah bekerja dalam hidup orang itu!

bahawa setiap kali injil itu diberitakan dalam apa-apa media, para 
pendengar telah menjadi penerima anugerah!

Seorang penyair tanpa nama menulis:

Aku mencari Tuhan, dan kemudian aku tahu
Dia menggerakkan jiwaku untuk mencari Dia, mencari aku. 
Bukan aku yang menjumpai, Wahai Penyelamat yang benar;
Tidak, aku dijumpai oleh-Mu..

2. Anugerah Berfungsi Apabila Dosa Diampuni
Pengiktirafan akan kerosakan dosa dalam hidup kita membawa kita 

kepada satu-satunya cara penyelesaian dalam hadirat TUHAN yang suci. 
Kita hanya dapat mengakui ketidakupayaan kita dan mengakui dosa kita 
kepada-Nya.

Paulus mengkhabarkan berita baik pengampunan dosa dengan me-
tafora pendamaian dalam Roma 5:10-11: “Kerana jika semasa kita seteru 
TUHAN, kita telah didamaikan dengan-Nya melalui kematian Anak-Nya, 
lebih-lebih lagilah, setelah didamaikan, kita akan diselamatkan melalui kehi-
dupan-Nya! Bukan ini sahaja, tetapi kita juga bersuka-cita dalam TUHAN 
melalui Tuhan kita Yesus Kristus yang melalui-Nya kita telah menerima 
pendamaian”. 

Pendamaian mempunyai hasil-hasil yang mendalam di sejumlah pering-
kat yang berlainan: (1) antara TUHAN dan manusia (Roma 5:1; Galatia 
5:22; Kolose 3:15); (2) antara orang (Efesus 2:12-17; 4:3-6); dan (3) pada 
tingkat kosmik (Kolose 1:20). 

Paulus menggunakan pelbagai metafora untuk menggambarkan keaja-
iban karya TUHAN untuk kita dalam Kristus. Renungkan kuasa bahasa 
itu dalam Kolose 2:13-15 : “Kamu dahulu mati kerana melakukan dosa 
dan kerana tidak bersunat secara lahiriah. TUHAN telah menghidupkan 
kamu bersama Tuhan dan mengampunkan segala kesalahanmu. Dia telah 
memansuhkan hukum-hukum bertulis yang menghimpit dan menghalang 
kita; Dia telah mencabutnya dan memakukannya pada salib. Setelah me-
numpaskan segala roh yang berkuasa dan memerintah, Dia mendedahkan 
mereka di hadapan orang ramai dan menunjukkan bahawa Dia telah me-
nakluki mereka dalam salib.”

Pertama, dia menggunakan metafora pemulihan hidup – “TUHAN 
telah menghidupkan kamu bersama Tuhan.” Injil Yohanes menggunakan 
bahasa lahir semula untuk menerangkan tema yang sama. Satu kekagum-
an kecil bahawa kita menggunakan kata-kata lahir semula dan dilahirkan 
dari atas untuk cuba menyatakan kurnia anugerah pengampunan dosa. 

Formula-formula kredo menggunakan kata teknikal regenerasi untuk cuba 
menangkap maknanya.

Kedua, Paulus menggunakan metafora pengampunan dosa – “Dia 
mengampunkan segala kesalahanmu.” Perhatikan bahawa TUHAN ada-
lah subjek ayat itu – itu hanya dapat dilakukan oleh anugerah! Untuk cuba 
menyampaikan makna pengampunan, Paulus menambahkan lagi metafo-
ra tambahan. Dia menyatakan semua rekod dalam sijil hutang yang berdiri 
menentang kita telah disapu bersih – dipadamkan dan dibatalkan. Dia ke-
mudian berbicara tentang melucutkan semua kuasa dan kewibawaan yang 
memenjarakan kita dalam dosa. Kuasa-kuasa yang kehilangan kuasanya di-
pamerkan di depan umum sebagai tidak berbahaya. Kristus telah menang 
ke atas mereka di atas Kayu Salib. Kebebasan yang disediakan oleh anugerah 
layak untuk dirayakan! Paulus merayakannya dalam Galatia 5:1: “Demi ke-
merdekaan Kristus telah memerdekakan kita. Oleh itu berpegang teguhlah 
kepada kemerdekaan yang telah diberikan oleh Kristus kepada kita, dan ja-
ngan biarkan diri dibelenggu oleh kuk perhambaan semula”.

Menerima Kristus sebagai Penyelamat (cara lain untuk menyatakan idea-
idea yang menggariskan fungsi penting iman) adalah satu momen yang 
begitu mendalam di mana hidup berbeza selama-lamanya. Penghapusan 
rasa bersalah dan hukuman untuk dosa-dosa itu sudah dilunasi, membu-
ka kemungkinan-kemungkinan untuk pembentukan rohani. Pengalaman 
penting dan dramatik dengan anugerah penyelamatan dalam Kristus meru-
pakan pintu masuk eksklusif kepada pertumbuhan rohani!

Sementara beberapa tradisi membicarakan 
tentang “pekerjaan pemutihan” yang dilakukan 

oleh Pendamaian, Wesley menganggap janji 
alkitabiah tentang pengudusan secara harfiah.

Pemulihan hubungan hanyalah permulaan pekerjaan anugerah dalam 
hidup kita. Pandangan baru itu menciptakan kemungkinan untuk anuge-
rah berfungsi dalam setiap aspek kehidupan kita. Seorang Kristian muda 
yang penuh sukacita memberi kesaksian tentang perubahan besar dalam 
hidupnya dan berkata: “Apabila saya menerima Kristus sebagai Penyelamat, 

ia mempengaruhi setiap aspek keperibadian saya.” Apabila kita menerima 
Yesus masuk ke dalam hidup kita, setiap aspek kehidupan kita akan meman-
carkan air baru!

3. Anugerah Berfungsi Apabila Kita Dikuduskan
Optimisme anugerah dalam cara Wesley tidak berakhir dengan penda-

maian melalui pengampunan dosa. Sementara beberapa tradisi membica-
rakan tentang “pekerjaan pemutihan” yang dilakukan oleh Pendamaian 
(malah seorang penulis menggunakan analogi salji menutupi tempat pem-
buangan sampah supaya ia kelihatan cantik), Wesley menganggap janji alki-
tabiah tentang pengudusan secara harfiah.

Perjanjian Baru dan John Wesley berbicara senada dalam mengisyti-
harkan bahawa tujuan besar penebusan adalah memulihkan manusia 
kembali kepada imej TUHAN… Seluruh proses pengudusan dari per-
mulaannya semasa kelahiran baru, “kesempurnaan dalam kasih” pada 
keseluruhan pengudusan, dan pembangunan progresifnya ke arah pe-
nyelamatan terakhir mempunyai objektif memulihkan manusia kem-
bali kepada takdir asalnya.¹

Anugerah yang mempersiapkan kita untuk mendengar dan memberi res-
pons kepada panggilan TUHAN dan anugerah penyelamatan yang mem-
bawa kelahiran semula serta pendamaian, yang memimpin secara langsung 
ke dalam anugerah pengudusan di mana imej TUHAN dipulihkan dengan 
lebih lengkap. 

Kepunyaan TUHAN Secara Eksklusif
Anugerah pengudusan membolehkan kita mendapat semula kemung-

kinan bahawa kita kepunyaan TUHAN secara eksklusif and kepunyaan Dia 
sahaja. Apabila kita telah tunduk kepada kehendak-Nya yang sempurna, 
dan telah mendedikasikan diri kita untuk melakukan kehendak-Nya tanpa 
celah atau klausa melepaskan diri dalam kontrak, maka kita bebas menga-
sihi TUHAN dengan sepenuh hati, jiwa, fikiran dan kekuatan (Markus 
12:30). Mencintai diri sendiri yang sesat yang membawa kepada pengelak-
an, penyangkalan, dan penipuan akan dilenyapkan melalui karya penebusan 
Kristus. Ketaatan kepada kehendak TUHAN yang sempurna kini menjadi 
tujuan utama. Masalah pemberontakan dalaman telah diselesaikan di atas 
Kayu Salib.

Kebebasan dari Penguasaan Diri yang Berdosa
Anugerah pengudusan juga membebaskan kita daripada keadaan pe-

nguasaan (dominasi) diri yang menghancurkan. Kebebasan dari dominasi 
dosa adalah satu kebebasan asas: “Jika kita telah disatukan dengan Kristus 
kerana kita turut mati bersama-Nya, maka tentulah kita akan disatukan juga 
dengan-Nya dalam kebangkitan semula-Nya. Kerana kita tahu bahawa diri 
kita yang dahulu telah disalib bersama-Nya supaya tubuh dosa kita dapat 
dihapuskan, dan kita tidak lagi diperhamba oleh dosa. Kerana sesiapa yang 
telah mati, dia dibebaskan daripada dosa” (Roma 6:5-7).

Bahasa Perjanjian Baru mengumumkan satu kemenangan yang berkuasa 
dan lengkap ke atas dosa dan dominasinya. Teks-teks itu termasuk kata-kata 
kerja yang menentukan seperti “memusnahkan,” “membersihkan,” dan 
“menghapuskan.” “Dengan demikian, sekarang tidak ada hukuman bagi 
orang yang ada dalam Kristus Yesus. Kerana melalui Kristus Yesus hukum 
Roh kehidupan telah membebaskanku daripada hukum dosa dan kemati-
an” (Roma 8:1-2).

Robin Maas, dalam Crucified Love: The Practice of Christian Perfection 
(Kasih yang Disalibkan: Amalan Kesempurnaan Kristian) merumus-
kan karya anugerah yang ajaib ini dalam istilah-istilah ini: “Akibat-akibat 
dosa asal menjangkiti setiap lapisan keadaan kita… Dosa yang membusuk 
pada pusat keadaan kita hanya dapat dihapuskan dalam perapian kasih 
TUHAN.”²

Anugerah Kesempurnaan Kristian
Bahasa tentang “menuju kesempurnaan” – yang lebih disukai oleh John 

Wesley – adalah sepenuhnya alkitabiah. Yesus mengejutkan para pende-
ngar-Nya dengan bahasa yang serupa. Apabila Yesus berkata kepada seorang 
pemuda yang kaya itu, Dia berkata: “Jika kamu ingin menjadi sempurna, 
pergilah, jual segala harta bendamu dan sedekahkan kepada orang miskin, 
maka kamu akan mendapat harta di syurga. Sesudah itu, datanglah dan ikut 
Aku” (Matius 19:21). Pemuda itu pergi dengan dukacita. 

Robin Maas merakam dengan baik konsep Perjanjian Baru tentang ke-
sempurnaan Kristian : “Ketika keperibadian moden mencari pemenuhan 
melalui penyingkapan atau proses penemuan diri, orang Kristian awal men-
cari pemenuhan – atau penyelesaian – melalui satu proses pembentukan, 

iaitu melalui satu jenis pembentukan diri… Model yang mempengaruhi 
pembentukan itu adalah Yesus Kristus.”³ 

Optimisme radikal anugerah kerohanian 
Wesley adalah mungkin kerana hadirat 

yang bertenaga Roh Kudus.

Penulis surat Ibrani menghabiskan banyak masa untuk berbicara ten-
tang kesempurnaan diri Kristus. Hari Penebusan yang besar, menurut kitab 
Imamat, memerlukan persediaan yang paling terperinci bagi melayakkan 
imam besar untuk masuk ke Tempat Yang Maha Suci. Penulis surat Ibrani 
mengumumkan kelayakan sempurna Yesus sebagai Imam Besar untuk me-
nyelesaikan masalah membusuk sifat berdosa kita (Ibrani 5:7-9).

Yesus, Imam Besar yang layak dengan sempurna untuk penyelamatan 
kita, menyediakan anugerah pengudusan supaya kita dapat dilayakkan de-
ngan sempurna untuk “tampil dengan berani ke hadapan takhta kasih kur-
nia, supaya kita mendapat belas kasihan dan kasih kurnia untuk menolong 
kita ketika kita memerlukannya” (Ibrani 4:16).

John Wesley mengajar bahawa kesempurnaan adalah rendah diri, le-
mah-lembut, sabar, mengasihi TUHAN, dan jiran kita, “menguasai emosi, 
kata-kata dan tindakan kita.” Robin Maas menyimpulkan pemahaman ke-
sempurnaan Wesley:

Dengan “kesempurnaan”, Wesley bermaksud bahawa pengabdian se-
bulat hati kepada TUHAN yang dia pertama kali temui dalam Taylor 
dan Law – satu niat murni yang mutlak yang menyatakan dirinya 
dalam kasih untuk kebaikan dan membenci dosa. Dengan definisi ini, 
seorang Kristian yang sempurna bukanlah seseorang yang bebas da-
ripada batasan keadaan manusia… Sebaliknya, kesempurnaan, seperti 
yang difahami oleh John Wesley, tercermin dalam satu niat yang murni 
terhadap TUHAN dan menganugerahkan kebebasan untuk berhenti 
melakukan dosa-dosa yang diketahui atau disedari. Kemurnian niat 
itu sendiri bukanlah akibat usaha manusia, ia adalah kurnia anugerah 
TUHAN yang sudah wujud yang melimpah. Kesempurnaan meru-
pakan pekerjaan Roh Kudus dalam diri kita – satu pekerjaan yang 

memerlukan kerjasama penuh dari kita sekiranya kita mahu transfor-
masi yang diharapkan itu berlaku.”4

Hubungan yang Sesuai dengan Jiran dan Dunia
Anugerah pengudusan membolehkan kita untuk mematuhi perintah 

besar yang kedua juga. Menurut Yesus, tanggungjawab pertama kita adalah 
untuk mengasihi TUHAN dan yang kedua adalah “Kasihilah sesama ma-
nusia seperti kamu mengasihi dirimu sendiri” (Markus 12:31).

Kuasa perpecahan dosa yang memisahkan TUHAN dan kita juga men-
cipta pembahagian dalam hubungan manusia. Kini anugerah pengudusan 
sekali lagi membuat kita bebas mengasihi sesama. Seluruh kemungkinan 
kesatuan Tubuh Kristus disimpulkan dalam penyediaan anugerah pengu-
dusan yang ajaib ini.

Gaya Hidup Integriti dan Ketekalan Etika
Anugerah pengudusan memungkinkan satu kedalaman ketaatan yang 

baru terhadap TUHAN yang ditandai oleh integriti dan ketekalan etika. 
Perjanjian Baru menandai corak hidup itu dari awal hingga akhir. Pada 
Khutbah atas Bukit, Yesus menentukan satu standard tinggi apabila Dia 
mengatakan: “Hendaklah engkau sempurna seperti Bapamu di syurga” 
(Matius 5:48). Dia menggema perintah besar dari kode Imamat: “Akulah 
TUHAN, TUHANmu. Oleh itu sucilah dirimu dan jadilah suci kerana 
Aku ini suci” (Imamat 11:44).

Dalam semua surat-suratnya, Paulus memegang standard kehidup-
an yang tinggi bagi peribadi yang mengasihi TUHAN secara eksklusif. 
Contohnya, selepas memberi satu senarai panjang ciri-ciri kehidupan selain 
daripada Roh dalam bab kelima Galatia, Paulus menyenaraikan tanda-tan-
da Kristian yang membezakan: “Sebaliknya, buah Roh ialah kasih, sukacita, 
damai sejahtera, kesabaran, kemurahan, kebaikan, kesetiaan, lemah lembut 
dan penguasaan diri…Mereka yang menjadi milik Kristus Yesus telah menya-
lib tabii manusia berserta hawa nafsu dan keinginannya” (Galatia 5:22-24).

Rasa terima kasih yang dalam untuk kebebasan-kebebasan baru yang di 
bawah anugerah itu mencirikan setiap peringkat kehidupan yang dikudus-
kan. Sedikit kekaguman bahawa kehidupan baru dalam Roh ditandai de-
ngan keharmonian dalaman dan luaran!

Anugerah Bekerja Melalui Roh Kudus
Optimisme radikal kerohanian John Wesley adalah mungkin kerana ha-

dirat Roh Kudus yang bertenaga dan dinamik dalam hidup peribadi yang 
dikuduskan itu. “Bagi Wesley, matlamat Roh itu adalah tidak kurang dari 
satu transformasi total untuk kedua-dua individu dan masyarakat itu. 
Kemanusian yang telah jatuh itu dipanggil kepada kesucian hati dan kesu-
cian hidup – kepada kesempurnaan dalaman dan satu ekspresi luaran yang 
dapat dilihat untuk mengasihi jiran yang Wesley menyebutnya sebagai ‘ke-
sucian sosial.’”5

Semua ciri-ciri hidup baru dalam Roh ini adalah dimungkinkan oleh 
anugerah. Di luar anugerah yang diberikan kepada kita oleh TUHAN 
melalui Roh Kudus-Nya, kita adalah bankrup dan hancur. Hidup dengan 
anugerah, kita bebas untuk hidup satu kehidupan yang berkenan kepada 
TUHAN, terbuka untuk melayani mereka yang ada di sekeliling kita, sedia 
untuk hidup dalam harmoni dengan diri kita sendiri dan dunia kita. Maka 
kita telah menemui jalan itu – jalan yang menuju ke lebuh raya kesucian. 

Menemukan Anugerah 
Penyelamatan Dan Pengudusan 

1. Bagaimana Saya Menemui Anugerah Penyelamatan? 
TUHAN sangat bersemangat hendak menyelamatkan anda daripada 

dosa anda dan membawa anda ke dalam satu hubungan penebusan dengan 
Dia, iaitu memberi anda hidup kekal. Tiada sesuatu yang kita dapat laku-
kan untuk mendapatkan atau layak menerima penyelamatan. “Kamu telah 
diselamatkan dengan kasih kurnia-Nya melalui iman – ini bukan daripada 
kamu sendiri tetapi adalah kurnia TUHAN – bukan kerana usaha amalmu 
supaya tiada seorang pun yang dapat bermegah” (Efesus 2:8,9). Namun de-
mikian, kita harus membuka hati kita untuk menerima kurnia anugerah. 

Selama 2,000 tahun, orang berdosa telah mengalami anugerah pe-
nyelamatan dengan membuka hati mereka kepada TUHAN dalam cara 
alkitabiah: 

A. Mengakui Bahawa Anda Adalah Orang Berdosa yang Bersalah
“Kita semua tersesat seperti domba, setiap orang menyimpang menurut 

jalannya sendiri” (Yesaya 53:6). “Kerana semua manusia telah berdosa dan 

tidak dapat mencapai kemuliaan TUHAN” (Roma 3:23).

B. Tambahkan Pertaubatan kepada Pengakuan Anda
Yakni, “meninggalkan” dosa-dosa anda. Pertaubatan bermakna menoleh 

dan berjalan ke arah lain. Tinggalkan cara-cara berdosa anda dan kemba-
li kepada TUHAN. “Tetapi jika kamu tidak bertaubat daripada dosamu, 
kamu akan binasa sedemikian juga” (Lukas 13:3). “Tuhan bukannya… amat 
bersabar dengan kita, kerana Dia tidak mahu seorang pun binasa dan Dia 
ingin semuanya bertaubat” (2 Petrus 3:9). “TUHAN… menyuruh manusia 
di seluruh dunia ini bertaubat” (Kisah Para Rasul 17:30).

C. Percayalah Yesus Kristus Sebagai Penyelamat
Percaya bahawa Yesus Kristus mati untuk anda dan bahawa kasih serta 

anugerah diperpanjangkan bahkan kepada seorang pendosa seperti anda. 
“TUHAN begitu mengasihi dunia sehingga menganugerahkan Anak-Nya 
yang tunggal supaya setiap orang yang percaya kepada-Nya tidak binasa me-
lainkan mendapat hidup kekal” (Yohanes 3:16).

Menerima Dia sebagai Penyelamat dan sebagai Tuhan. Terimalah kur-
nia anugerah penyelamatan Dia, dan letakkan kepercayaan anda dalam Dia. 
Bermula dari hari ini, jangan mempercayai kemahiran anda, akaun bank 
anda, atau kerjaya anda. Sebaliknya, harapan dan kepercayaan anda adalah 
dalam Yesus Kristus. 

D. Terimalah Kesaksian Roh Kudus
Roh TUHAN memberikan kita satu kepastian dalaman yang mendalam 

bahawa dosa kita telah diampunkan dan kita telah diangkat ke dalam ke-
luarga TUHAN. “Roh itu sendiri memberikan kesaksian dengan roh kita 
bahawa kita anak TUHAN” (Roma 8:16).

2. Bagaimana Saya Menemukan Anugerah Pengudusan?

A. Ketahui Bahawa Itu Adalah Kehendak TUHAN
“TUHAN menghendakimu hidup suci dan menjauhkan diri daripa-

da perbuatan cabul” (1 Tesalonika 4:3). Selaraskan harapan dan ekspek-
tasi anda dengan doa Paulus untuk orang percaya di Tesalonika: “Semoga 
TUHAN damai sejahtera menyucikanmu dengan sempurna dan memeli-
hara roh, jiwa dan jasadmu, agar tidak ada cacat cela ketika Tuhan kita Yesus 
Kristus datang kembali” (1 Tesalonika 5:23). 

B. Undanglah TUHAN untuk Mempersiapkan Hati Anda
TUHAN akan dengan setia memimpin anda untuk melihat kedalam-

an dosa bawaan – iaitu dosa dalaman yang berperang menentang jiwa anda 
bahkan selepas tindakan dosa telah diampunkan. Dia akan menggunakan 
kelaparan jiwa anda untuk memimpin anda. Apabila Dia telah membawa 
anda ke tempat di mana anda mengasihi Dia dengan seluruh hati, fikiran, 
jiwa, dan kekuatan, Dia merahmati anda anugerah pengudusan, member-
sihkan hati anda dan memenuhi anda dengan kasih-Nya. Janji itu adalah 
pasti – “Tetapi jika kita melangkah dalam cahaya, sebagaimana TUHAN 
wujud dalam cahaya… darah Yesus, Anak-Nya, menyucikan kita daripada 
segala dosa” (1 Yohanes 1:7).

C. Membuat Pengabdian Anda Lengkap
Pengabdian sepenuhnya kepada TUHAN bukanlah mudah, tetapi ia 

adalah satu-satunya jalan masuk ke dalam kebebasan dan keselamatan yang 
anugerah tawarkan. Bagi saya, memasuki pintu sempit keseluruhan peng-
abdian telah dipersulitkan oleh bertahun-tahun bermain peranan dalam 
gereja. Kadang-kadang bertindak soleh, bersikap memberontak kepada 
orang lain adalah satu sandiwara kebiasaan sehingga saya mula memperbo-
dohkan diri sendiri. Akhirnya, pada suatu hari di mezbah Seminari Teologi 
Nazarene, saya dapat secara ikhlas mengabdikan diri saya kepada TUHAN. 
Saya melangkah ke dalam sempadan-sempadan kasih-Nya – sempadan-sem-
padan yang selamanya terukir dengan warna merah (darah Yesus) di Kayu 
Salib. Saya telah mengalami optimisme radikal yang Alkitab ungkapkan dan 
dikhutbahkan oleh Wesley!

D. Mengharapkan Anugerah Pengudusan Seketika dengan Iman
Ia kedengaran seperti satu proses pertumbuhan yang perlahan pada mu-

lanya, dan memerlukan masa bagi TUHAN untuk mempersiapkan hati 
orang percaya itu. Tetapi kesaksian dari umat TUHAN sepanjang abad-
abad yang lalu hampir selalu mengisytiharkan bahawa anugerah pengudus-
an datang secara seketika, selepas orang percaya itu mengabdikan diri dan 
membuka kedalaman hatinya kepada api penyucian Roh Kudus.

E. Dengan Sabar Menuruti Kelaparan Jiwa Anda
Jika anda menuruti kelaparan jiwa anda yang paling dalam, TUHAN 

akan memimpin anda ke dalam anugerah pengudusan dan satu persekutuan 

O Kepada Anugerah Betapa Hebatnya Penghutang!

kaya dengan Dia. Carilah dengan segenap hati anda, tanpa gelisah atau me-
nyeksa diri anda. Tolaklah semua usaha peribadi-peribadi yang bersemangat 
membawa anda menerima berkat itu sebelum waktunya. 

Sementara itu, jangan biarkan kehidupan Kristian anda tergantung. John 
Wesley mengajar bahawa jalan untuk “menunggu” keseluruhan pengudus-
an adalah dengan menyerahkan diri anda kepada “tindakan saleh” (berdoa, 
menyembah, mendengar khutbah, Perjamuan Suci) dan “tindakan belas ka-
sihan” (memberi makan kepada yang lapar, mengajar yang lemah, memberi 
pakaian kepada yang telanjang, melawat yang sakit). Anda boleh memperca-
yai TUHAN untuk memberikan anda anugerah pengudusan-Nya – anuge-
rah yang Kristus sediakan melalui Salib.

BUntuk Refleksi dan Tindakan Peribadi b

1. Kajian Alkitab
Baca petikan-petikan Alkitab berikut dengan hati yang terbuka:

Efesus 2:1-10

Galatia 5:1, 22-25

2 Tesalonika 5:23-24

2. Doa Pertaubatan
Jika anda belum diselamatkan, akuilah semua dosa yang diketahui ke-

pada TUHAN. Akuilah keadaan rohani anda dan keperluan anda untuk 
diselamatkan oleh Yesus Kristus. 

Ada dua perkara yang anda harus tahu: (1) Anda adalah seorang yang 
berdosa, dan (2) Yesus Kristus adalah Penyelamat.

Gunakan “doa Yesus” sebagai “pemula” bagi doa pengakuan anda. “Ya 
Tuhan Yesus Kristus, Anak TUHAN, Penyelamat, kasihanilah saya, seo-
rang yang berdosa.”

Jika anda seorang Kristian yang sudah dilahirkan semula, persembahkan 
satu doa kesyukuran untuk anugerah penyelamatan TUHAN. 

3. Satu Doa untuk Anugerah Pengudusan
Jika anda sudah diselamatkan, dan jika anda berasa dipimpin oleh Roh 

Kudus untuk melakukannya, jadikan doa anugerah pengudusan ini sebagai 

doa anda sendiri dan berani untuk mempercayai bahawa TUHAN akan 
mendengar dan menjawab:

Ya TUHAN, saya membuka hati saya sehingga ke kedalamannya 
kepada Engkau. Disucikan oleh api Roh Kudus-Mu segala yang tidak 
serupa Kristus. Bersihkan sikap saya, roh dan jiwa saya, serta hawa-
nafsu saya. Hapuskanlah keberdosaan saya.

Penuhilah saya dengan kasih-Mu sehingga saya mengasihi bahkan 
mereka yang menganiaya saya atau memperlakukan saya. Jadilah 
saya seperti nyala api kasih ilahi. 

Ambillah segala milik saya – saya tidak akan menahan apa-apa. 
Saya tidak menuntut hak untuk harta, kedudukan, atau reputasi 
saya. Saya serahkan kepada Engkau tubuh saya, jiwa saya, kebebasan 
saya, sahabat-sahabat saya, dan hidup saya. Lakukan kepada saya 
seturut yang Engkau inginkan. Saya hanya mahu mengenal-Mu 
dengan lebih baik lagi, dan melayani Engkau sehingga keabadian. 
Demi nama Yesus Penyelamat saya, saya berdoa, Amin.

Jika anda sudah menerima anugerah pengudusan, jadikan doa di atas se-
bagai satu tindakan pengabdian semula. 

Gunakan himne ini sebagai sebahagian penyembahan anda pada minggu 
ini: “Lebih Putih daripada Salju (Whiter than Snow)” (Himne 513 dalam 
Sing to the Lord).



BAHAGIAN II

Mencari  
Sumber-sumber 

untuk Perjalanan itu
…bertumbuh dalam keserupaan 
dengan Kristus, menggunakan 

disiplin-disiplin rohani…
◊

Berjaga-jagalah. Kerana kehidupan pada waktunya bukanlah 
satu halangan dari satu epifani gembira kepada yang 

lain. Tugas yang sangat besar adalah menjaga mata anda 
terbuka, sumbu anda dipangkas, lampu anda diisi.

~ Virginia Stem Owens
 And the Trees Clap Their Hands

◊
Berdoa,… menyelidik Kitab Suci,… dan menerima 

Perjamuan Tuhan… semua ini kami percaya ditahbis 
oleh TUHAN, sebagai saluran-saluran biasa untuk 

menyampaikan anugerah-Nya kepada jiwa-jiwa manusia.
~ John Wesley

“The Means of Grace”

Tujuan dan inti kehidupan rohani bukanlah 
berpuasa, berdoa, nyanyian himne, hidup 
berhemat, dan sebagainya. Sebaliknya, ia 

adalah kenikmatan yang efektif dan penuh dari 
kasih aktif TUHAN dan umat manusia.

~ Dallas Willard
The Spirit of the Disciplines

◊

Pengenalan kepada Bahagian II

Disiplin-Disiplin Rohani: 
Sarana Anugerah

Rasul Paulus memberi kesaksian: “Tetapi dengan kasih kurnia TUHAN, 
aku telah menjadi seperti diriku sekarang. Kasih kurnia-Nya yang telah di-
anugerahkan-Nya kepadaku tidaklah sia-sia, kerana aku telah bekerja lebih 
keras daripada mereka semua; sesungguhnya bukan aku yang melakukan-
nya, tetapi kasih kurnia TUHAN yang bersamaku” (1 Korintus 15:10). Dia 
dengan cepat mengenali bahawa kurnia-kurnia anugerah TUHAN adalah 
sumber asal dan kekuatan yang memelihara keseluruhan hidupnya. Dia de-
ngan cepat mengakui bahawa seluruh hidupnya adalah satu hasil anugerah 
dan anugerah sahaja. 

Jika inti pembentukan rohani adalah satu hasil anugerah, dari manakah 
kita dapat mencari sumber-sumber perjalanan itu? Bagaimanakah disiplin 
dan anugerah saling bersilang? Jika hubungan itu adalah satu kurnia murni 
anugerah, mengapakah disiplin-disiplin diperlukan? 

Apabila kita mengkaji Yesus sebagai model kita dan tuan kehidupan ro-
hani yang diakui, kita dengan segera melihat, seperti yang dikatakan oleh 
Dallas Willard: “Kegiatan-kegiatan yang membentuk disiplin-disiplin itu 
tidak mempunyai nilai dalam diri mereka. Tujuan dan inti kehidupan 
rohani bukanlah berpuasa, berdoa, nyanyian himne, hidup berhemat, dan 
sebagainya. Sebaliknya, ia adalah kenikmatan yang efektif dan penuh dari 
kasih aktif TUHAN dan umat manusia dalam semua kewujudan biasa ha-
rian di mana kita ditempatkan.” Dia kemudian mengisytiharkan bahawa 

orang yang maju secara rohani bukan orang yang melibatkan diri dalam 
banyak disiplin, sehingga orang lain berfikir mereka unggul secara rohani 
kerana mereka mengamalkan disiplin seperti berpuasa, berdiam diri atau 
kesederhanaan sehingga hilang sepenuh maksudnya.1

Pada satu peringkat saya mula berfikir bahawa kesenangan dalam disip-
lin-disiplin rohani malah adalah satu bentuk penyamaran mementingkan 
diri sendiri. Dalam satu waktu mendiamkan diri dalam penyembahan 
berkumpulan, Roh Kudus dengan jelas memimpin saya untuk mengenali 
isu-isu yang terlibat. Di kemudian hari itu, saya menulis kata-kata berikut 
dalam jurnal harian saya: “Untuk memelihara diri seseorang adalah melalui 
anugerah dan disiplin bagi mencipta keadaan-keadaan optimum di mana 
suara TUHAN, panggilan Kristus kepada Kerajaan, pekerjaan yang me-
mungkinkan dari Roh Kudus, dan keperluan-keperluan dunia seseorang 
dapat dibawa ke dalam penjajaran yang efektif, ketegangan kreatif, dan 
irama pengukuhan yang sesuai dengan konteks dan keperibadian.”

Disiplin-disiplin tidak berakhir dalam diri mereka tetapi mencipta kea-
daan-keadaan di mana anugerah mampu mengalir dengan lebih bebas. Pada 
hakikatnya, disiplin-disiplin itu hanya merupakan “sarana anugerah.”

John Wesley dengan kerap berbicara tentang “sarana anugerah” mela-
lui mana TUHAN membentuk dan membimbing kehidupan kita demi 
Kerajaan-Nya: “Dengan ‘sarana anugerah’ saya mengerti tanda-tanda lu-
aran, kata-kata, atau tindakan-tindakan yang ditahbis oleh TUHAN, dan 
ditetapkan untuk tujuan itu, menjadi saluran-saluran biasa di mana Dia 
mungkin menyampaikan kepada manusia, anugerah pencegahan, perbenar-
an atau pengudusan.”² Dia mengerti bahawa tidak ada pembayaran anu-
gerah secara ajaib atau mekanikal dalam amalan tersebut, tetapi TUHAN 
menggunakan semua anugerah ini untuk memupuk dan memelihara hu-
bungan kita dengan Dia dan membentuk kita secara rohani. 

Tujuan kita dalam Bahagian II adalah untuk mengidentifikasi asas disip-
lin-disiplin yang TUHAN gunakan untuk menyalurkan anugerah ke dalam 
kehidupan kita. Peribadi yang berlainan akan menerima anugerah melalui 
disiplin-disiplin ini dalam cara-cara yang berlainan kerana Roh Kudus seca-
ra unik menyesuaikan disiplin-disiplin itu kepada kehidupan dan keadaan 
kita. Adalah sangat penting bahawa disiplin-disiplin asas ini menjadi pusat 
bahagian strategi pembentukan rohani. 

Disiplin-Disiplin Rohani: Sarana Anugerah

Mengenali bahawa semua pembentukan rohani bertumbuh dari hu-
bungan dengan TUHAN, disiplin asas di mana anugerah mengalir ke 
dalam kehidupan kita adalah penyembahan. Sarana anugerah yang berkait-
an adalah kajian Firman TUHAN, berdoa, renungan, dan penjurnalan. Beri 
perhatian yang khusus kepada bab 8, yang berfokus kepada gangguan-gang-
guan yang harus disingkirkan untuk membenarkan anugerah membentuk 
kehidupan kita.

Menurut definisi, hubungan berbeza dari orang ke orang bergantung 
kepada latar belakang dan keperibadian. Keajaiban anugerah TUHAN ada-
lah setiap daripada kita diperbolehkan untuk bertumbuh dalam hubungan 
dengan TUHAN menurut pilihan, latar belakang dan sifat-sifat kita ma-
sing-masing – sama ada dalam penyembahan atau berdoa atau penjurnalan 
atau pembacaan Alkitab. 

Penyembahan adalah sarana anugerah yang perlu 
dan penting, yang mewarnai serta memfokuskan 

semua sarana anugerah yang lain.

4
Bertemu dengan TUHAN 

dalam Penyembahan
Lima puluh peratus jemaah gereja di Amerika Syarikat tidak menghadiri 

kebaktian ibadah dengan tetap. Apa saja cakap besar mereka tentang dedika-
si terhadap TUHAN adalah bercanggah dengan amalan mereka.

Penyembahan sangat penting kepada apa saja corak pembentukan roha-
ni. Ia adalah satu aktiviti revolusioner dan subversif dalam dunia kontem-
porari kita. Annie Dillard menulis: “Penerima tamu harus mengeluarkan 
pelampung dan suar isyarat; mereka harus mengikat kita ke bangku kita. 
Kerana… TUHAN yang bangun mungkin menarik kita keluar ke tempat di 
mana kita tidak akan pernah dapat kembali.”¹

Beberapa tahun lalu saya merefleksi corak-corak hidup saya dalam dekad 
yang lalu. Saya sedar akan satu penyembuhan yang dalam dan kekal yang 
bekerja dalam hidup saya. Saya fikir saya memahami banyak bahagian proses 
itu. Tiba-tiba ia membuat saya sedar bahawa penyembuhan telah disalurkan 
melalui penyertaan dalam Perjamuan Tuhan. Saya dapat mengenal pasti se-
kurang-kurangnya satu dozen kebaktian Perjamuan Tuhan yang berlainan 

di mana hadirat Tuhan telah secara mendalam menyentuh dan mengarah-
kan hidup saya semula. Puji Tuhan! 

Keutamaan penyembahan dalam kehidupan gereja sering dicatat dalam 
kesusasteraan selama berabad-abad. Telah terbukti ia jauh lebih sukar untuk 
melaksanakan keutamaan penyembahan itu dalam praktiknya. Seorang bijak 
pernah berkata: “Permata penginjilan yang hilang ialah penyembahan.”2

Beberapa Definisi Penyembahan 

Untuk memahami peranan penyembahan dalam pembentukan rohani, 
mari kita meninjau beberapa definisi penyembahan. Berikut adalah definisi 
oleh William Temple:

Untuk menyembah TUHAN adalah:
Untuk merangsang hati nurani oleh kesucian TUHAN, 
Untuk memberi makan minda dengan kebenaran TUHAN, 
Untuk membersihkan imaginasi oleh keindahan TUHAN,
Untuk membuka hati kepada kasih TUHAN,
Untuk mengabdikan kehendak untuk tujuan TUHAN.³
Evelyn Underhill menulis: “Penyembahan, dalam semua gred dan jenis-

nya, merupakan respons makhluk itu kepada Yang Kekal.”4 Sekali lagi, pe-
nekanan diberi kepada orientasi penyembahan kita. Satu perkataan Jerman 
yang selalu dijumpai dalam perbincangan-perbincangan tentang penyem-
bahan ialah Gottesdientst.5 Kata itu mempunyai konotasi pelayanan yang 
kita berhutang kepada TUHAN. Perkataan bahasa Inggeris liturgi pada 
asalnya bermaksud pelayanan yang seorang warganegara berhutang kepada 
masyarakat di mana dia adalah sebahagian daripadanya. Apabila kata itu di-
gunakan untuk merujuk kepada penyembahan, ia merujuk kepada pekerja-
an yang umat berhutang – kepada TUHAN.

Revisi Robert Webber kepada bukunya, Worship is a verb (Penyembahan 
adalah satu kata kerja) menyediakan satu pendekatan yang mempesonakan 
kepada penyembahan melalui lapan prinsip.

1. Penyembahan merayakan Kristus – karya TUHAN yang pasti dalam 
Kristus.

2. Penyembahan memberitahu dan melakukan peristiwa Kristus.
3. Dalam proses menyembah, TUHAN berbicara sekali lagi untuk me-

nyentuh dan menyembuh dan membuat orang utuh.



59

Bertemu dengan TUHAN dalam Penyembahan

4. Penyembahan merupakan satu tindakan komunikasi, interaksi de-
ngan TUHAN. Hadirat ilahi mengesahkan umat TUHAN dalam 
iman dan komuniti. 

5. Dalam penyembahan, kita memberi respons kepada TUHAN dan 
sesama.

6. Kembalikan penyembahan kepada umat. Satu pendekatan pasif ke-
pada penyembahan ialah satu penyangkalan tindakan ilahi di kalang-
an kita. Penyertaan penyembahan adalah dituntut. 

7. Semua ciptaan bergabung dalam penyembahan.
8. Penyembahan ialah satu gaya hidup. Penyembahan bukanlah sesua-

tu yang cuma kita lakukan pada hari Ahad, tetapi ia mesti berakhir 
dengan menjadi satu cara hidup – sehingga seluruh kehidupan kita 
adalah pengungkapan kesyukuran dan perayaan kepada TUHAN.6

John Burkhat menyebut penyembahan “sambutan perayaan terha-
dap apa yang TUHAN telah lakukan, sedang lakukan, dan berjanji akan 
lakukan.”7

Perspektif Alkitabiah 
Tentang Penyembahan

Terdapat pelbagai jenis perkataan untuk penyembahan dalam Alkitab. 
Kata-kata itu termasuk idea-idea seperti tunduk ke bawah, melayani, 
menyembah, mempersembahkan satu korban, rasa hormat, dan takut. 
Perjanjian Lama dipenuhi dengan panggilan-panggilan untuk menyembah. 
TUHAN yang suci memanggil satu umat yang suci untuk menyembah Dia 
dalam takut dan hormat. Pemazmur secara khusus sangat lantang tentang 
pergumulan dan aduannya, tetapi dia juga berulang kali masuk ke dalam 
penyembahan. 

Kegagalan untuk mempersiapkan hati dan fikiran 
dan tubuh untuk beribadah adalah menjadikan diri 

anda tuli terhadap perkara-perkara Roh Kudus.

Mazmur 96 adalah salah satu kegemaran saya. Ayat 1, 9 dan 10 berkata: 
“Nyanyikanlah untuk TUHAN lagu baru; nyanyikanlah untuk TUHAN, 

seluruh bumi… Sembahlah TUHAN dalam keindahan kesucian; gemen-
tarlah di hadiratnya, wahai seluruh bumi. Katakanlah dalam kalangan 
bangsa-bangsa, 'TUHAN bertakhta memerintah.'"

Mesej Perjanjian Baru adalah jalan masuk ke dalam hadirat ilahi kini telah 
secara ajaib memperkaya dan diperbolehkan oleh kematian dan kebangkitan 
Kristus. Yesus sendiri mengidentifikasi teks pokok Perjanjian Lama sebagai: 
“Kasihilah TUHAN, TUHANmu, dengan sepenuh hatimu, dengan sepe-
nuh jiwamu, dengan sepenuh fikiranmu, dan dengan sepenuh kekuatan-
mu” (Markus 12:30). Kemudian Dia dengan segera menyatakan mengasihi 
sesama sebagai perintah besar kedua.

Hari pertama dalam seminggu telah selamanya menjadi satu perayaan 
ibadah oleh kebangkitan Kristus. Ia kemudian dikenali sebagai Hari Tuhan. 
Perjamuan kasih dan Perjamuan Tuhan menjadi “asas dan matlamat setiap 
perhimpunan.”8

Penulis surat Ibrani secara khusus menggariskan jalan masuk kepada 
TUHAN sebagai “melalui jalan yang baru dan hidup” (Ibrani 10:20). Kini 
kita boleh “datang dengan hati yang tulus dan iman yang teguh sepenuh-
nya” (ayat 22). Penyembahan kini telah menjadi satu perayaan bagi meraya-
kan karya sempurna Kristus untuk kita. Ketakutan yang menggeletar mene-
robos keyakinan dan kebebasan untuk datang di hadapan takhta TUHAN 
dengan berani (4:16). 

Apabila malapetaka terakhir kitab Wahyu bermula memasuki satu kre-
sendo, penyembahan juga begitu. Klimaks akhir zaman akan menjadi satu 
kebaktian penyembahan yang agung yang merayakan kemenangan terakhir 
ke atas Iblis di Perjamuan Perkahwinan Domba. 

Penyembahan Sebagai Satu 
Sarana Anugerah

Salah satu daripada kegembiraan besar dalam hidup adalah penyertaan 
dalam satu kebaktian penyembahan di mana hadirat TUHAN dapat dilihat 
ketika kita menyembah bersama jemaat lain. Hati, fikiran, jiwa dan tubuh 
semuanya terpengaruh. Kita bersurai dengan kepastian bahawa hidup akan 
berbeza sebagai akibat dari pengalaman bersama TUHAN ini. Kita telah 
benar-benar mengalami penyembahan sebagai satu “sarana anugerah.”

Apabila kita mendekati penyembahan sebagai satu tugas atau sebagai satu 
pertunjukan, kemungkinan kepekaan terhadap anugerah akan dikurang-
kan. Untuk datang ke penyembahan dengan mengharapkan penerimaan 
anugerah bagi keperluan-keperluan segera mengubah perspektif dan proses.

Wesley memasukkan Perjamuan Tuhan dalam senarainya mengenai sara-
na anugerah yang diinstitusikan. Dia memahami diinstitusikan sebagai ber-
maksud bahawa mereka adalah sarana anugerah yang secara khususnya ber-
dasarkan arahan Kristus. Sepanjang berabad-abad, Gereja telah menetapkan 
pelbagai sarana anugerah sebagai pengakuan atas banyak dan pelbagai cara 
di mana TUHAN bekerja. TUHAN selalu menyentuh hidup kita dalam 
cara-cara yang tidak dijangkakan melalui cara-cara yang tidak dijangkakan. 

Rob Staples menawarkan satu perspektif yang banyak membantu ten-
tang sarana anugerah: “Semua sarana anugerah mesti ditentukan oleh peris-
tiwa Kristus. Firman itu (yang tertulis dan dikhutbahkan) adalah satu sara-
na anugerah kerana ia berpusat pada Kristus, Firman yang Hidup. Berdoa 
merupakan satu sarana anugerah kerana ia adalah doa dalam nama Kristus. 
Sudah pastilah sakramen-sakramen tidak dapat dipisahkan daripada peker-
jaan Kristus… jadi, Kristus adalah kuasa pemerintahan sarana anugerah.”9

Penyembahan yang tidak menghasilkan 
pujian tidak sepadan dengan namanya.

Jika Kristus adalah “kuasa pemerintahan sarana anugerah,” maka pe-
nyembahan berada di pusat semua sarana anugerah. Semua aspek kehidup-
an gereja (penginjilan, pendidikan, pelayanan belas kasihan, dsbnya) mene-
mukan pusat dan definisinya dalam penyembahan. 

Mengabaikan penyembahan sebagai prosedur asas dalam pembentukan 
rohani adalah mengundang anemia rohani. Pembentukan rohani memer-
lukan masa di hadapan TUHAN dalam komuniti. Ketika kita berdoa ber-
sama, kita bertumbuh bersama. Di hari-hari ketika kehidupan kita adalah 
kering dan tandus, berdoa secara komuniti memperkaya dan membawa kita 
melaluinya. Di hari-hari apabila kehidupan rohani kita adalah bersemangat, 
kita memperkaya dan membawa orang lain melaluinya. 

Tubuh Kristus dirancang oleh TUHAN sendiri untuk penyembahan. 



PANGGILAN DARI ATAS

62

Paulus berbicara tentang komuniti dalam istilah Bait TUHAN: “Kamu 
tentu tahu bahawa kamu tempat kediaman TUHAN, kerana Roh Kudus 
tinggal di dalam dirimu… tempat kediaman TUHAN itu suci dan kamulah 
tempat kediaman TUHAN itu” (1 Korintus 3:16-17). 

Penyembahan untuk pertumbuhan rohani adalah tempat di mana 
kasih mempersatukan kita dalam hadirat TUHAN. Maria Harris menulis: 
“Pelayanan komuniti… adalah pelayanan yang membawa kita kepada pe-
nyembuhan perpecahan, mengatasi kehancuran hati, dan akhirnya menca-
pai keutuhan.”10

Menerima Anugerah Melalui Penyembahan

Kebanyakan penulisan tentang sarana anugerah menunjukkan bahawa 
proses penerimaan anugerah bukan secara automatik. Rob Staples mengi-
ngatkan kita: “Wesley sangat berhati-hati untuk menjelaskan bahawa sarana 
anugerah… mempunyai nilai kepada kita hanya apabila kita melihat bahawa 
penyelamatan kita… merupakan pekerjaan TUHAN sahaja. Itulah makna 
anugerah – TUHAN melakukan bagi kita apa yang kita tidak dapat lakukan 
untuk diri kita sendiri.”¹¹

1. Persiapan untuk Penyembahan
Mengikut kebiasaan, saya berjalan dengan hormat ke bangku saya. Saya 

duduk, menundukkan kepala, dan bermula mempersiapkan hati saya untuk 
menyembah. Seorang ahli jemaah menolak bahu saya dengan tangannya 
sambil berkata, “Bangun, kebaktian belum bermula lagi.” Saya berasa frus-
trasi dengan gangguan itu dan berasa sedih kerana orang datang ke ibadah 
dengan begitu sedikit persediaan. 

Untuk memahami kebaktian penyembahan sebagai satu perjumpaan 
dengan TUHAN Pencipta semesta alam harus semestinya menimbulkan 
rasa kagum yang tertentu. Untuk memahami penyembahan sebagai satu 
peluang untuk menerima anugerah bagi keperluan saya yang paling dalam 
semestinya menimbulkan satu perasaan antisipasi.

Untuk 15 tahun terakhir, saya telah mengikuti masa berdoa awal pagi 
pada setiap hari Ahad. Satu kumpulan kami bertemu pada pukul 7 pagi 
untuk mengongsikan beban-beban biasa kami, untuk mengukuhkan iman 
antara satu sama lain, dan terutama sekali berdoa untuk kebaktian hari itu. 

Kamu selalu berdoa untuk pastor – sering meletakkan tangan kami ke atas-
nya untuk mengantisipasi hari itu. 

Saya mendapati masa berdoa awal pagi Ahad itu telah menjadi satu per-
siapan istimewa untuk penyembahan. Ia membantu saya memasuki ruang 
ibadah dengan hati dan fikiran yang tenang. Saya berdoa agar saya dapat 
memberikan penyembahan yang layak kepada Tuhan. Saya berdoa agar saya 
terbuka kepada suara dan anugerah Tuhan, dan peluang untuk menjadi 
satu alat anugerah TUHAN kepada mereka yang beribadah bersama saya. 

Saya yakin bahawa kegagalan kita mempersiapkan hati dan fikiran dan 
tubuh untuk menyembah merupakan sebab terutama mengapa begitu ba-
nyak kebaktian evangelikal menjadi sangat rutin dan membosankan. Mereka 
yang tidak bersedia biasanya adalah tuli kepada hal-hal Roh.

2. Pujian dan Nyanyian
Salah satu genius dalam format penyembahan Wesley adalah peranan 

penting musik. Keupayaan John Wesley untuk berteologi dan memahami 
kesan Firman TUHAN ke atas hidup dipadankan dengan keupayaan adik-
nya, Charles, untuk memasukkan idea-idea hebat itu ke dalam lagu. Seperti 
Martin Luther semasa Reformasi, Wesley bersaudara secara harfiah meng-
gunakan teologi dalam lagu untuk menyelamatkan England daripada revo-
lusi yang merosakkan Eropah.

Penulis surat Ibrani menulis: “Oleh itu melalui-Nya marilah kita te-
rus-menerus mempersembahkan korban iaitu pujian kepada TUHAN, 
sebagai buah-buahan hasil bibir kita, sambil bersyukur kepada nama-Nya” 
(Ibrani 13:15).

Penyembahan bermula dalam pujian kepada TUHAN yang mencu-
rahkan anugerah-Nya ke atas kita dalam Kristus Yesus. Penyembahan yang 
tidak menghasilkan pujian tidak layak dipanggil penyembahan. 

TUHAN telah bermurah hati menyediakan satu kepelbagaian musik 
yang luas sebagai alat-alat pujian. Di gereja kecil Seminari Teologi Nazarene, 
suara persatuan pelajar menyanyi “And Can It Be?” sudah cukup merang-
sang hati jiwa-jiwa yang mengantuk. Memori tentang satu koir kolej menya-
nyikan ayat ketiga lagu “It Is Well With My Soul” masih membawa sukaci-
ta kepada hati saya. Pujian yang sejati mengalir dari hati peribadi-peribadi 
yang telah berjalan di lembah bayangan maut dan menemukan Penyelamat 
di situ. 

Saya mula terharu oleh sifat pujian dalam kajian Mazmur oleh Walter 
Brueggeman. Dia membincangkan cara di mana kehidupan cenderung 
merompak harapan dan pujian kita. Dia berbicara tentang pujian sebagai 
“membina dunia” di tengah-tengah ketegangan sekarang. “Pujian mem-
punyai kuasa untuk mengubah kesakitan. Namun, kesakitan sekarang juga 
membuat pujian itu sangat jujur.”¹² Kesakitan mencipta satu konteks di 
mana kita berani mempercayai TUHAN untuk melakukan satu “hal baru” 
bagi kita.Brueggeman mengisytiharkan: “Jadi saya mencadangkan bahawa 
jalan masuk ke dalam hidup adalah kebanyakannya melalui pintu me-
nahan kesakitan… Pujian selalu terjadi di tengah-tengah realiti kesakitan 
yang tidak dapat dikurangkan. Kesakitan di tengah-tengah pujian mempu-
nyai waran teologi di Israel dalam tangisan kesakitan, kemarahan, keragu-
an, pembalasan, dan pengasingan. Yang paling penting, mereka menangis, 
bukan dikebumikan, bukan dilumpuhkan, tetapi tangisan yang dialamat-
kan dengan penuh semangat dari realiti kehidupan.”¹³

Betapa indahnya dalam gereja dan penciptaan, 
apabila gereja bernyanyi menuju satu 
masa depan segar yang diimprovisasi!

Jika Israel dapat bernyanyi kepada Tuhan dalam keindahan kesucian 
(Mazmur 96), ciptaan baru dalam Kristus dapat bernyanyi dan memuji, 
malah merayakan dengan lebih dalam dan besar lagi. Salib dan makam yang 
terbuka adalah demonstrasi bahawa TUHAN belum lagi selesai bekerja di 
tengah-tengah kita.

“Betapa indahnya saat dalam gereja dan penciptaan, apabila gereja ber-
nyanyi menuju satu masa depan segar yang diimprovisasi!… Ia adalah satu 
momen ancaman dan penyembuhan, hancur dan dibangun semula, me-
nangis dan ketawa, berkabung dan menari, membuang dan memelihara, 
mencari dan kehilangan. Ia adalah satu bunyi kegembiraan - kerana semua 
adalah baru.”14.

3. Berdoa Bersama
Penyembahan yang sejati termasuk saat-saat berdoa yang luar biasa. 

Apabila seorang paderi berdoa memohon dan mengajak seluruh dunia 

untuk berdiam ketika kita mengambil tempat dalam persiapan untuk me-
nyembah TUHAN, kita menyertai jutaan yang lain yang sudah menyembah 
sejak masa bermula. Ia adalah satu saat yang sungguh luar biasa!

Apabila jemaah menyertai bersama-sama dalam doa yang Tuhan kita 
ajarkan, terdapat satu pergabungan fikiran dan hati yang tidak dijumpai 
di luar pengalaman penyembahan. Salah satu memori suci saya tentang 
penyembahan datang pada satu hari ketika kami belajar Doa Bapa Kami 
bersama-sama. Kami mula sedar bahawa setiap kata kerja dalam doa itu 
berbentuk imperatif (perintah). Maka kami melaungkan Doa Bapa Kami 
bersama-sama dengan sekuat hati. Satu pengalaman penyembahan yang 
menakjubkan!

Betapa berkuasanya untuk dimasukkan dalam doa pengakuan yang pen-
deta doakan untuk kita! Kita tahu dari hati yang paling dalam bahawa kita 
belum dapat hidup menurut ideal-ideal yang seharusnya untuk diri kita. 
Untuk memiliki jurang itu dan memahami bahawa anugerah menyentuh 
kehidupan kita pada saat itu juga adalah masa penyembahan yang hebat.

Doa pendeta telah lama menjadi satu kegembiraan bagi saya. Sebagai se-
orang pendeta yang melayani sebagai paderi dan membawa seluruh jemaah 
ke dalam hadirat TUHAN, kami berkongsi kegembiraan, kesedihan dan 
kesakitan kami. Kuasa anugerah-Nya menjamah kami menjadi baru!

4. Pemberitaan Firman
Gereja evangelikal kontemporari nampaknya kehilangan kemahiran 

untuk benar-benar mendengar Firman TUHAN. Kita telah kehilangan rasa 
hormat untuknya, sehingga ia berhenti menjadi satu sarana anugerah untuk 
kita. Sukar dibayangkan penyembahan dalam konteks Protestan tanpa ber-
pusat pada Kitab Suci. Anugerah TUHAN disalurkan kepada kita melalui 
pemberitaan Firman-Nya. Kita harus menemukan semula seni mendengar 
kepada pelayanan Firman sebagai satu sarana menerima anugerah. 

Para pengkritik khutbah, memetik frasa Shakespeare, ‘mereka yang se-
ngaja mencari kesalahan orang di dunia,’ nampaknya tidak tahu dan me-
nyedari kedudukan tinggi berkhutbah dalam tradisi Kristian. Dietrich 
Bonhoeffer megisytiharkan: “Firman yang diproklamasikan itu adalah 
Inkarnasi Kristus sendiri… Kristus yang diberitakan itu adalah Kristus 
dalam sejarah dan Kristus sekarang… yang berjalan di tengah-tengah umat-
Nya sebagai Firman.”15

“Begitu identiknya Yesus Firman TUHAN dengan firman yang diberita-
kan,” tulis Richard Lischer, “sehingga yang diisytiharkan sekali lagi menja-
di pengisytihar. Sejauh berkhutbah… menawarkan hidup TUHAN dalam 
Kristus, Yesus sendiri adalah pengkhutbahnya.”16

Alkitab adalah catatan sejarah ilahi yang kita miliki. Ia adalah kesaksian 
kita kepada Yesus Kristus. Ia adalah buku bimbingan kita dan harapan kita. 
Ia harus menentukan kandungan penyembahan kita dan mengarahkan hal-
ehwal kehidupan harian kita. 

Kita harus menggemakan seruan Wesley: “O Berikanlah saya Buku 
itu!” Ada anugerah istimewa dalam mendengar Firman dalam konteks 
penyembahan!

5. Sakramen 
Robert Webber menulis: “Saya selalu memberi kaunseling kepada para 

pelajar dan sahabat yang menghadapi masa kesusahan dalam hidup untuk 
terus pergi ke Ekaristi. Roti dan wain adalah tanda-tanda TUHAN. Mereka 
adalah apa yang John Calvin sebutkan sebagai janji, kesaksian, dan tanda 
anugerah TUHAN serta kasih TUHAN kepada kita.”17 Kemudian dia me-
nulis lagi: “Kita perlu datang ke Meja Perjamuan Tuhan dengan satu rasa 
antisipasi, mempercayai bahawa Tuhan akan bertemu dengan kita secara 
unik di situ, bahawa Dia akan menyembuh kesakitan kita, membalut luka 
kita, dan melayani keperluan-keperluan kita.”18

Rob Staples menyebut sakramen itu sebagai “firman yang kelihatan” dan 
“simbol-simbol yang beroperasi.” Dengan “simbol-simbol yang beroperasi” 
dia bermaksud “untuk mengesahkan bukan sahaja mereka mengisytiharkan 
satu kebenaran tetapi melaluinya TUHAN melakukan satu tindakan anu-
gerah selaras dengan kebenaran itu.”19

Bertindak secara berlebihan terhadap teologi Ekaristi dari gereja Katolik 
Roma, kita telah merompak kesignifikan Meja Tuhan. Kita mengatakan, 
“Ini hanya satu proses simbolik, Tiada sesuatu yang benar-benar berlaku 
di sini. Adalah selamat untuk tampil ke depan dan menerima unsur-unsur 
itu.”

Hakikatnya, anugerah TUHAN hadir dengan penuh kuasa di Meja 
Tuhan. Ketika kita mengambil bahagian dalam pengulangan tindakan defi-
nitif TUHAN ini dalam Kristus, kita membuka diri kita kepada TUHAN 
untuk membolehkan Dia membanjiri kehidupan kita dengan anugerah-Nya 

secara baru. “Dan dengan iman, sakramen-sakramen mencapai apa yang 
mereka dibentuk untuk melakukan – menyampaikan anugerah TUHAN 
kepada orang percaya. ‘Tanda luaran’ dan ‘anugerah dalaman’ bekerja ber-
sama – inilah yang menjadikannya satu sakramen.”20

Semasa satu retret, roti dan jus ditawarkan kepada kita dengan kata-kata: 
“Terimalah kurnia anugerah-Nya ini.” Kita memberi respons: “Saya mene-
rima kurnia anugerah-Nya ini! Semoga Kristus dibentuk sepenuhnya dalam 
diri saya!” Dan anugerah mengalir semula ke dalam kehidupan kita. 

6. Memberi Respons kepada TUHAN dan Sesama
Keterbiasaan kita terhadap TUHAN telah mengakibatkan kita tidak 

sensitif terhadap-Nya. Kegagalan untuk mengenali transenden TUHAN 
telah mengakibatkan kita kehilangan rasa kekaguman. Ketidaksensitifan 
kita terhadap hadirat Roh-Nya telah mengakibatkan penyertaan penyem-
bahan yang kontang dan mekanikal.

Penyembahan adalah latihan dari apa 
yang TUHAN telah lakukan pada masa 

lalu untuk menantikan apa yang Dia 
akan lakukan dalam masa terdekat.

Respons yang utama seharusnya satu kesedaran bahawa kita berada di ha-
dirat TUHAN yang hidup -- Dia yang mencipta alam semesta, yang meng-
utuskan Anak-Nya yang tunggal untuk mati bagi kita, yang kuasa-Nya 
selama-lamanya mengubah dunia pada pagi Paskah yang pertama, yang 
memberikan kita Roh Kudus-Nya pada Pentakosta sejak dahulu. 

Ketika saya merayakan kurnia hadirat TUHAN, saya memberi respons 
dengan mereka yang saya sertai dalam penyembahan. Saya berdoa, bernya-
nyi dan mendengar ketika anugerah mengalir masuk mengelilingi dan mela-
lui seluruh Tubuh Kristus. 

Baru-baru ini saya mengikuti satu kebaktian penyembuhan untuk salah 
seorang rakan sejawat saya yang menghadapi dua jenis kanser yang didiagnos 
pada masa yang sama. Ia adalah satu pengalaman yang berkuasa bagi saya. 
Saya sangat tersentuh oleh hadirat ilahi yang sedang bekerja. Enam bulan ke-
mudian, kami merayakan penyembuhan TUHAN dalam hidupnya apabila 

para doktor mengisytiharkan (bukan tanpa kejutan dan cuba “menjelaskan” 
diagnosis sebelumnya) bahawa dia sudah sembuh dari kanser. Pujian di te-
ngah-tengah kesakitan boleh dilihat semula. 

7. Penyembahan Korporat dan Peribadi
Hanya tinggal untuk mengatakan beribadah secara korporat adalah inti 

pembentukan rohani. Lagipun, kita adalah Pengantin Kristus dan Tubuh 
Kristus yang dalam perjalanan menuju ke Perjamuan Perkahwinan besar 
Anak Domba.

Corak-corak penyembahan peribadi adalah penting. Bab-bab lain 
dalam buku ini akan menerokai perkara-perkara penting ini. Tetapi Maria 
Harris adalah betul: “Seorang Kristian bukanlah Kristian; kita pergi kepada 
TUHAN bersama-sama atau kita tidak pergi langsung.”²¹ Ini tidak bermak-
sud bahawa berdoa dan menyembah secara peribadi adalah pilihan. Ia hanya 
menegaskan kebenaran bahawa apa pun gereja itu, ia adalah satu komuniti 
yang menyembah. 

BUntuk Refleksi dan Tindakan Peribadi b

1. Berapa pentingkah Penyembahan Korporat?
A. Adalah TUHAN benar-benar berbicara melalui khutbah-khut-

bah? Baca petikan dari Dietrich Bonhoeffer tentang berkhutbah. 
Tuliskannya pada sekeping kad atau dalam Alkitab anda dan ba-
canya sebelum khutbah hari Ahad depan. Berdoalah agar Firman 
Hidup itu akan berjalan di tengah-tengah umat-Nya semasa pembe-
ritaan firman TUHAN. Tuliskan petikan itu sekarang supaya anda 
tidak lupa.

B. Pertimbangkan apa yang bab 4 hendak katakan kepada anda menge-
nai sakramen Perjamuan Tuhan. Ketika anda mempersiapkan diri 
untuk kebaktian Perjamuan Kudus, apakah yang anda paling perlu 
lakukan?
1. Menjadikan ia satu waktu untuk mengaku dosa-dosa anda?

2. Menjadikan ia satu waktu anda mengaku iman anda dalam 
Kristus?

3. Menjadikan ia satu waktu untuk bersyukur kerana Kristus telah 

menebus anda melalui tubuh-Nya yang pecah dan darah-Nya 
yang ditumpahkan?

4. Menjadikan ia satu waktu ketika, seperti tidak pernah dilakukan 
sebelum ini, “kami adalah satu” di meja Tuhan?

5. Semua yang di atas?
C. Dalam cara-cara apakah anda pernah mengalami pembacaan Alkitab 

umum, doa umum, dan muzik penyembahan telah menjadi satu 
pengalaman yang kaya?

2. Kajian Alkitab
A. Baca dengan cermat Filipi 3:2-16.
B. Dalam petikan ini, Paulus berbicara tentang mereka “yang menyem-

bah TUHAN dalam Roh, bermegah dalam Kristus Yesus” (Filipi 
3:3). Perhatikan nada, tekstur, dan sifat penyembahan dalam kesaksi-
an Paulus. Jika penyembahan merupakan respons kepada TUHAN, 
dalam cara-cara apakah Paulus memberi respons kepada TUHAN 
seperti yang dicatatkan dalam petikan ini? 

C. Jika anda diminta memimpin penyembahan dalam satu kebaktian 
berasaskan petikan ini, apakah himne-himne atau lagu-lagu yang 
anda akan gunakan? Jika anda adalah pengkhutbah itu, apakah tajuk 
khutbah anda? Jika anda memilih daripada Filipi 3:12-16, satu pang-
gilan untuk menyembah dan pemberkatan, apakah ayat-ayat yang 
anda akan gunakan?

3. Untuk Jurnal Anda
A. Dalam buku jurnal kehidupan rohani anda, buatlah nota-nota tentang

- Sesuatu dalam kajian in yang baru bagi anda

- Sesuatu yang anda telah temui semula

- Sesuatu yang membuat anda sangat bersetuju

- Sesuatu yang membuat anda tidak selesa

- Sesuatu yang menginspirasi atau menghibur anda

- Sesuatu yang anda fikirkan Tuhan mungkin memanggil anda 
untuk melakukan atau berubah

B. Layak untuk diingati – simpan benda yang baik. Senaraikan dalam 



jurnal anda satu petikan yang sangat membantu anda dari bab 4 atau 
dari petikan Alkitab yang sudah dikaji. Atau, kenapa tidak menu-
lis satu pernyataan yang paling “layak untuk diingati”, pada pelekat 
Post-in dan lekatkannya pada pintu peti sejuk anda?

Roh TUHAN tidak hanya mengilhami mereka yang 
menulisnya, tetapi juga terus memberi inspirasi, 

membantu secara supernatural, mereka yang 
membacanya dengan doa yang bersungguh-sungguh.

~ John Wesley
Explanatory Notes upon the New Testament

5
Bertemu dengan  

TUHAN dalam Firman
Dalam satu petikan yang menyentuh hati dari In the Beginning, Chaim 

Potok menggambarkan perayaan dalam saumaah apabila pembacaan ta-
hunan dari Pentateukh (lima kitab pertama Alkitab) tamat. Di perayaan 
itu, kata-kata terakhir Pentateukh dan kata-kata pembukaan kitab Kejadian 
dibacakan dalam kebaktian yang sama. 

Di tengah-tengah liturgi itu, para peserta menari dengan skrol-skrol 
Taurat. Potok menceritakan fikiran-fikiran pahlawan muda Yahudi ketika 
dia membuat refleksi ke atas kekaguman memegang Firman TUHAN, yang 
diberikan kepada Musa di Sinai, dalam tangannya sendiri. Dia kemudian 
mula berfikir tentang sahabat-sahabat bukan Yahudinya. Dia mula terfi-
kir bagaimana mereka akan memberi respons kepada Alkitab. Kemudian 

dia mengejutkan dirinya sendiri [dan pembaca] dengan bertanya: “Adakah 
orang bukan Yahudi pernah menari dengan Alkitab-Alkitab mereka?”

Kita harus bertanya pada diri sendiri soalan-soalan seperti ini secara ber-
kala. Apakah corak pendekatan kepada Alkitab yang akan mengundang 
anugerah untuk membentuk hidup saya? Bagaimanakah penggunaan 
Alkitab saya memperkaya atau mengurangkan irama-irama Roh Kudus 
dalam hidup saya? Bagaimanakah kita membenarkan Alkitab “membuat 
kita bijak”? Adakah hidup kita benar-benar diasuh oleh Firman? Oleh ke-
rana pembentukan rohani adalah cara lain untuk membicarakan tentang 
hubungan dengan TUHAN, kegembiraan membaca wahyu-Nya kepada 
kita seharusnya menjadi satu keutamaan.

Pembacaan Alkitab Sebagai 
Satu Daya Penstabil

Pemazmur menulis: “Firman-Mu lampu bagi kakiku dan cahaya bagi ja-
lanku” (Mazmur 119:105). Malah, seluruh mazmur 119 merupakan satu 
perayaan kecukupan dan kestabilan yang disediakan oleh Firman. Syukur 
kepada TUHAN untuk Firman-Nya! 

Dalam 2 Timotius, Paulus menulis kepada rakan sejawatnya yang muda. 
Dia memberi amaran tentang pengaruh-pengaruh yang tidak menentu dan 
memusnahkan. Paulus mengingatkan Timotius tentang pengaruh pensta-
bil Firman TUHAN dalam bahasa yang sangat jelas (2 Timotius 3:14-17): 

Tetapi kamu mestilah terus berpegang kepada segala yang telah kamu 
pelajari dan yakini, kerana kamu tahu daripada siapa segalanya telah 
kamu pelajari, dan sejak kecil kamu telah mengenal Kitab Suci yang 
dapat memberimu kebijaksanaan untuk diselamatkan melalui iman 
dalam Kristus Yesus. Seluruh Kitab Suci diwahyukan oleh TUHAN, 
dan berguna untuk mengajar, menegur, membetulkan dan mendidik 
ke arah kebenaran. Dengan demikian, tiap-tiap orang yang mengabdi-
kan diri kepada TUHAN akan dilengkapi sepenuhnya untuk melaku-
kan segala kerja yang baik.

Adakah orang Kristian pernah menari 
dengan Alkitab mereka? 

Arahan untuk penyelamatan adalah satu kurnia yang luar biasa. 
Pengetahuan tentang jalan masuk ke dalam satu hubungan dengan 
TUHAN datang dari Firman-Nya yang terungkap. Sungguh indah untuk 
memiliki Kitab Suci yang tersedia dalam begitu banyak terjemahan dan 
parafrasa! Tidak ada alasan bagi kita untuk tidak menemui jalan kepada 
TUHAN. 

Paulus beralih dari arahan awalnya dalam penyelamatan kepada beberapa 
tujuan lanjut Kitab Suci. “Seluruh Kitab Suci… berguna untuk mengajar, 
menegur, membetulkan dan mendidik ke arah kebenaran.”

Alkitab menjadi guru kita untuk memahami sifat satu hubungan dengan 
TUHAN. Ia mengajar kita sifat hubungan perjanjian TUHAN dengan 
kita. Ia mengajar kita cara yang TUHAN ingin kita hidup. Ia mengajar kita 
inti hubungan dengan TUHAN dan dengan semua ciptaan-Nya. Ia meng-
ajar kita bagaimana berjalan di hadapan Tuhan. Sesungguhnya Alkitab ada-
lah “lampu bagi kakiku dan cahaya bagi jalanku.”

Alkitab juga berperanan untuk menegur. Menghabiskan masa yang pa-
ling berkualiti dalam Firman akan membuka pemahaman baru tentang 
jalan di mana hidup kita gagal mencapai panggilan TUHAN. Alkitab me-
rupakan sebuah cermin di mana kita akan melihat kehidupan kita terpan-
tul. Penulis surat Ibrani (dalam 4:12-13) mendapati Firman TUHAN tidak 
membenarkan sebarang penafian atau penghindaran kebenaran:

Firman TUHAN hidup dan berkuasa, lebih tajam daripada pedang 
dua mata, menembusi ke garis pemisah nyawa dan roh, sendi dan 
sumsum, serta mengenai antara fikiran dan niat di hati. Tidak ada 
makhluk yang terlindung daripada penglihatan-Nya. Segala-galanya 
terdedah dan terbuka kepada mata TUHAN; kepada-nya nanti kita 
dipertanggungkan tentang segala perlakuan kita.

Apabila Paulus menggunakan kata membetulkan, dia merujuk kepada 
pengalihan yang cermat dan sensitif. Ketika sebuah roket memecut mela-
lui angkasa, kadang-kadang ia memerlukan pembetulan-pembetulan di 
pertengahan jalan untuk memastikan ia tetap di garis jalannya. Begitu juga, 
Firman membolehkan mereka yang mendengar dengan cermat untuk me-
nemui “pembetulan-pembetulan di pertengahan jalan” yang membina satu 
hubungan sihat dengan TUHAN.

Kata mendidik mempunyai nada disiplin sebagai hasil dari pengajaran 



PANGGILAN DARI ATAS

74

– sewaktu kita mendidik anak-anak kita, mereka memperoleh perspektif 
dan hala tuju pada masa yang sama. Alkitab menyediakan kedua-dua per-
spektif dan hala tuju untuk melayani TUHAN dengan tepat. 

Semua bimbingan ini dilihat sebagai di bawah payung anugerah. Masa 
yang digunakan secara tetap dalam Firman menjadi satu jalan anugerah 
untuk hidup kita.

Pembacaan Alkitab Sebagai 
Sarana Anugerah

Dalam khutbahnya yang bertajuk “The Means of Grace” (Sarana 
Anugerah), John Wesley memasukkan “penelitian Kitab Suci” (yang mem-
punyai implikasi membaca, mendengar, dan merenung).¹ Dia mengenali ba-
hawa tidak wujud kuasa dalam penelitian Kitab Suci, kerana penyelamatan 
kita adalah kurnia TUHAN melalui Kristus sahaja: “Dalam menggunakan 
semua sarana [anugerah], mencari TUHAN sahaja… tidak ada yang kurang 
dari TUHAN yang dapat memuaskan jiwa anda.”²

Kemudian dalam khutbah itu, dia menulis: “Semua yang mengingin-
kan anugerah TUHAN mesti menunggu untuknya dalam penelitian Kitab 
Suci.”³ Dia mengenal pasti beberapa petikan untuk menyokong tesisnya. 
Pertama, dia memetik kata-kata Tuhan kita sendiri dalam Yohanes 5:39: 
“Kamu mengkaji Kitab Suci… Kitab Suci memberikan kesaksian tentang 
diri-Ku.” Kemudian, dia beralih ke Kisah Para Rasul 17:11-12 dan mengu-
las tentang jumlah orang Berea yang mempercayai kerana mereka “menyeli-
dik Kitab Suci setiap hari.” Teks sokongan ketiganya ialah 2 Timotius 3:15-
17 – satu petikan yang telah dibincangkan dalam bahagian sebelum ini. 

Firman membolehkan mereka yang mendengar 
dengan cermat untuk menemui “pembetulan-

pembetulan di pertengahan jalan” yang membina 
satu hubungan sihat dengan TUHAN.

Wesley sangat cepat untuk memperhatikan bahawa Kitab Suci berfung-
si sebagai satu sarana anugerah untuk orang “yang kepunyaan TUHAN” 
dan orang yang masih mencari-cari dalam kegelapan. Dia menyimpulkan 

bahagian khutbah ini dengan kata-kata: “Dengan demikian, biarlah mereka 
yang menginginkan fajar menyinsing masuk [yang disebut dalam 2 Petrus 
1:19] ke dalam hati mereka, menunggunya dalam penelitian Kitab Suci.”4

Satu daripada baris-baris terkenal John Wesley ialah “O berilah saya buku 
itu! Pada harga apa pun, beri saya buku TUHAN itu!”5 Minat utamanya 
dalam pembentukan rohani adalah jelas dilihat dalam prakata bukunya, 
Explanatory Notes upon the Old Testament (Nota-nota Penjelasan ke atas 
Perjanjian Lama): “Bukan untuk membuat kesimpulan dari teks itu, atau 
untuk menunjukkan doktrin-doktrin tertentu yang mungkin dapat dibuk-
tikan di sini… Saya hanya merancang, seperti jarum jam, untuk mengarah-
kan setiap orang kepada ini;… untuk menjaga matanya tetap pada Alkitab, 
agar dia dapat membaca dan mendengarnya dengan pengertian.”6

Apabila seseorang mendekati pembacaan Alkitab, bukan sebagai satu 
tanggungjawab atau satu disiplin, tetapi sebagai satu daripada cara-cara 
utama TUHAN mengagihkan anugerah-Nya kepada kita, ia secara drastik 
mengubah seluruh gambar. Kelaparan akan TUHAN hanya dapat dipuas-
kan dengan roti hidup itu.

PEMBACAAN ALKITAB UNTUK 
PERTUMBUHAN PERIBADI

Ramai orang mendekati pembacaan Alkitab sebagai satu tanggungja-
wab. Mereka bergumul untuk mencari satu sistem di mana mereka dapat 
menyelesaikannya. Mereka sengaja merangkumi jumlah bahan yang telah 
ditentukan. Tetapi dalam proses itu, mereka gagal mendapatkan makanan 
rohani untuk jiwa mereka. Berikut ada beberapa cadangan untuk membe-
narkan anugerah mengalir melalui pembacaan Alkitab anda. 

1. Mula dengan Doa
Wesley menegaskan bahawa orang harus selalu mendekati Alkitab de-

ngan “doa yang serius dan bersungguh-sungguh.”7 Dia sangat yakin percaya 
bahawa Roh Kudus secara langsung terlibat dalam membimbing para pem-
baca moden Alkitab sama seperti Dia membimbing mereka yang menulis-
nya pada asalnya. “Roh TUHAN bukan sahaja mengilhami mereka yang 
menulisnya, tetapi terus-menerus mengilhami, membantu secara luar biasa, 
mereka yang membacanya dengan doa yang bersungguh-sungguh.”8 

Penekanannya adalah meletakkan diri kita dalam satu konteks di mana 
TUHAN dapat berbicara dengan jelas kepada kita. Kita mengenali kepen-
tingan bahan yang kita baca. Ia adalah ungkapan istimewa TUHAN tentang 
diri-Nya kepada kita. Jika ada kemungkinan untuk mengenali TUHAN, ia 
adalah dalam Firman, di mana Dia telah mengungkapkan diri-Nya kepada 
kita. 

Wesley juga menyarankan bahawa setiap sesi pembacaan Alkitab “ditu-
tupi dengan doa, supaya apa yang kita baca akan ditulis pada hati kita.”9 

Penekanan di sini adalah ke atas pergerakan kebenaran dari kepala ke hati 
(hidup). Pengetahuan intelek mengenai bahan itu sahaja tidak cukup.

2. Tetapkan Satu Masa yang Ditentukan
Keupayaan untuk benar-benar mendengar kepada Firman untuk per-

tumbuhan peribadi memerlukan satu corak menyelidiki Alkitab yang kon-
sisten. Ia haruslah satu masa yang secara khusus telah ditentukan untuk 
pembacaan renungan. Sangat bernilai untuk mencari satu tempat di mana 
anda tidak akan terhalang dalam proses pembacaan. Masa tanpa gangguan 
membenarkan kita mencerna mesej itu untuk pertumbuhan peribadi kita. 

Arahan Wesley sendiri adalah: “Asingkan sedikit waktu, jika anda dapat, 
setiap pagi dan malam untuk tujuan itu.”10 Oleh kerana pertumbuhan ro-
hani adalah satu keutamaan yang begitu tinggi dalam kehidupan kita, masa 
yang kita tetapkan itu bukanlah masa yang tersisa selepas semua kerja yang 
lain sudah selesai. Adalah penting untuk memberi masa berkualiti paling 
tinggi untuk usaha ini. Apabila kita kesal dan letih, perhatian kita menjadi 
pendek dan keupayaan kita untuk mendengar menjadi kurang. 

Orang yang membaca Firman hanya 
dalam potongan-potongan yang kecil 

adalah lebih mungkin membaca idea-idea 
mereka sendiri ke dalam Kitab Suci. 

Duduk dengan selesa dan pupuk kemahiran mendengar suara Roh 
Kudus dalam proses memberi masa yang dikhaskan kepada TUHAN dan 
Firman-Nya. “Minat orang Kristian dalam Kitab Suci adalah selalu mende-
ngar TUHAN berbicara, bukan menganalisa memo-memo moral. Amalan 

yang biasa adalah untuk memupuk satu disposisi mendengar – telinga yang 
turut terlibat dan bukannya mata yang menjauh – yang berharap menjadi 
pendengar firman yang bersemangat dan bukan menjadi pembaca halaman 
buku yang dingin.”¹¹

Antisipasi satu masa yang spesifik untuk bersendirian dengan Tuhan- 
bahkan ketika mengambil sedikit waktu dari jadual yang sangat sibuk – ber-
mula dengan mengkondisikan kita untuk mendengar dengan lebih mahir. 
Eugene Peterson mengingatkan kita: “Komuniti Kristian wujud kerana 
mendengar, bukan melihat.”¹²

3. Membaca dengan Mata Hati
Dalam Efesus 1:17-19, Paulus mendoakan untuk para pembacanya: 

Aku berdoa semoga TUHAN kita Tuhan Yesus Kristus, iaitu Bapa 
kemuliaan,memberimu roh kebijaksanaan dan wahyu untuk me-
ngenali-Nya. Semoga TUHAN menerangkan mata hatimu untuk 
mengetahui harapan daripada penggilan-Nya, limpah kemuliaan wa-
risan-Nya dalam orang yang salih, dan betapa besar kuasa-Nya bagi 
kita yang beriman, Demikianlah pelaksanaan kuasa-Nya yang agung 
itu.

Proses membenarkan “mata hati” untuk dibuka merupakan satu baha-
gian istimewa pekerjaan anugerah. Dalam Gereja Awal, buku-buku adalah 
tidak tersedia, dan setiap orang mendengarkan pembacaan teks. Mereka 
adalah pendengar-pendengar yang mahir. Dengan kemunculan pencetakan 
dan proses pendidikan moden, mendengarkan telah menjadi satu seni yang 
hilang. Walter Ong memanggil kita “banduan yang paling kasar dari budaya 
yang paling celik huruf.”¹³ Kini kita mesti belajar sekali lagi untuk mende-
ngarkan TUHAN dalam dan melalui Alkitab. 

Kata “Taurat” dalam Perjanjian Lama (kata untuk hukum dalam Bahasa 
Ibrani), mempunyai konotasi pembimbing, sahabat dan pengajar. Untuk 
mengkaji Taurat, dalam istilah rabinik, adalah mendengarkan TUHAN dan 
menerima arahan-arahan dari seorang sahabat perjanjian. 

Tetapi bagaimanakah kita mengalihkan mata kita kepada telinga sekali 
lagi? Apabila Musa memberikan arahan-arahan kepada Israel, dia meme-
rintahkan satu perhatian tetap terhadap kebenaran-kebenaran besar – ber-
mula dengan pengulangan harian “ Dengarlah, wahai Israel! TUHAN ialah 

TUHAN kita. TUHAN itu esa.” Kemudian, dia perintahkan: “Simpanlah 
dalam hatimu kata-kata yang kusampaikan kepadamu pada hari ini” 
(Ulangan 6:4, 6). Pemazmur berjanji: “Aku bersukacita menjalankan kehen-
dak-Mu, ya TUHANku, dan hukum-Mu tertera di hatiku” (Mazmur 40:8).

Robert Mulholland, dalam bukunya “Shaped by the Word: The Power of 
Scripture in Spiritual Formation” (Dibentuk oleh Firman: Kuasa Alkitab 
dalam Pembentukan Rohani), membuat perbezaan yang sangat membantu 
antara pembacaan formasional dan informasional. Pembacaan informasio-
nal adalah pembacaan linear yang cuba meliputi sebanyak mungkin bahan 
dengan secepat mungkin. Tujuannya adalah untuk menguasai teks secara 
objektif dan kritikal. Mentaliti penyelesaian masalah ini mendorong kita 
menjadi analitikal dan kritikal supaya memperoleh sebanyak mungkin dari 
proses itu.

Sebaliknya, pembacaan formasional membaca secara mendalam untuk 
menangkap dinamik mesej itu. Kecepatan dan liputan tidak sepenting de-
ngan keterbukaan kepada misteri TUHAN dalam Firman. Kita membenar-
kan teks menguasai kita dan bukan kita yang menguasai teks itu. Pendekatan 
ini adalah kerendahan hati, tidak berpihak, rela dan berkasihan. Ia adalah 
satu pendekatan bersifat hubungan dan bukan fungsional. 

Robert Mulholand menulis: “Kita perlu masa untuk memperlahankan 
diri. Kita perlu masa untuk melepaskan kawalan. Kita perlu masa untuk 
relaks supaya mempersiapkan diri dalam semangat dalaman kita untuk 
pembacaan formasional. Malah persiapan itu sendiri adalah pembentukan 
secara rohani.”14

4. Beri Perhatian kepada Keseluruhan Alkitab
John Wesley mencadangkan supaya pembacaan Alkitab harian meliputi 

bahan dari kedua-dua Perjanjian Lama dan Baru.15 Wesley adalah seorang 
pelajar keseluruhan Firman TUHAN. Tulisan dan khutbahnya menunjuk-
kan satu pengetahuan pengertian setiap petikan dari keseluruhan Alkitab. 

Terdapat satu godaan yang kuat untuk membaca hanya petikan-petikan 
yang mempunyai makna kepada kita pada masa lalu. Juga ada satu kecen-
derungan yang sama kuatnya untuk membaca dari Perjanjian Baru saha-
ja. Untuk mengelakkan semua kecenderungan ini, adalah berguna untuk 
mengikut satu corak yang mendedahkan kita kepada keseluruhan Alkitab. 
TUHAN telah berbicara kepada kita dalam keseluruhan Firman-Nya.

Hasil dari pembacaan keseluruhan Alkitab ialah satu perspektif mesej 
TUHAN yang keseluruhan kepada kita. Saya mengingat kembali de-
ngan sukacita besar tahun di mana keseluruhan kebenaran alkitabiah dari 
Mesias Handel telah memperkukuhkan pembacaan Alkitab saya. Gambar 
yang lebih besar membolehkan saya memahami bahagian-bahagian indi-
vidu dengan jauh lebih mudah. Kita belajar untuk berfikir dalam konteks 
keseluruhan. 

Orang yang membaca Firman hanya dalam potongan-potongan yang 
kecil adalah lebih mungkin membaca idea-idea mereka sendiri ke dalam 
Kitab Suci. Mereka selalunya cuba mentafsir Kitab Suci dan bukannya 
membenarkan Kitab Suci mentafsir mereka.

Wesley seterusnya menyeru bahawa pembacaan Alkitab harus sentia-
sa dibuat dalam sempadan-sempadan refleksi teologi. Arahannya adalah: 
“Selalu memperhatikan… hubungan dan harmoni yang ada di antara dok-
trin-doktrin yang besar dan asas, dosa asal, perbenaran oleh iman, kelahiran 
baru, kesucian dalaman dan luaran.”16 Menjadi sensitif kepada hubungan 
teologi juga menolong kita melihat perspektif besar dan keseluruhan mesej 
TUHAN yang diberikan kepada kita dan melindungi kita daripada keluar 
konteks. 

Kata-kata Kitab Suci seharusnya jangan 
pernah berhenti berbunyi di telinga anda dan 

bekerja dalam diri anda sepanjang hari. 

5. Renungkan Firman TUHAN
Pemazmur sering membuat rujukan kepada merenung kata-kata Tuhan. 

Satu contoh adalah Mazmur 119:15: “Aku akan merenung ajaran-ajaran-
mu dan memikirkan cara-cara-Mu.” 

Dietrich Bonhoeffer, seorang ahli teologi Jerman yang mati di kem tahan-
an Nazi, menulis dalam “Introduction to Daily Meditation” (Pengenalan ke-
pada Renungan Harian). Dia menyarankan satu kajian fokus ke atas Firman 
untuk “bertemu dengan Kristus dalam Firman-Nya. Kita datang kepada 
teks dengan rasa ingin tahu untuk mendengar apa yang Dia mahu kita ke-
tahui dan memberikan kita melalui Firman-Nya.”17 Untuk tinggal lama 

dalam satu teks (pelbagai kepanjangan, tetapi dia menyarankan 10-15 ayat 
untuk seluruh minggu) dengan tujuan menerima kata-kata ini ke dalam hati 
anda adalah meditasi.

Kata-kata Kitab Suci seharusnya jangan pernah berhenti berbunyi di 
telinga anda dan bekerja dalam diri anda sepanjang hari, sama seperti 
kata-kata seseorang yang anda kasihi. Sama seperti anda tidak meng-
analisa kata-kata seseorang yang anda kasihi, tetapi menerimanya se-
perti yang dikatakan kepada anda, terimalah kata-kata Kitab Suci itu 
dan renungkan… Firman ini tinggal lama dalam hati anda sehingga ia 
memasuki jauh ke dalam diri anda dan memiliki anda.18

Pada mulanya, meditasi mungkin agak susah, kerana kita telah melatih 
diri kita untuk cepat-cepat ke idea seterusnya. Ia akan memerlukan usaha 
berdisiplin untuk selalu membawa kembali fikiran kita kepada tema-tema 
dan idea-idea yang sama. Bacalah mereka berulang-kali. Tuliskan fiki-
ran-fikiran anda dan buat refleksi ke atas mereka dalam jurnal rohani anda. 
Berdoalah kepada Roh Kudus supaya membolehkan anda fokus kepada 
idea-idea penting itu. Berhati-hati supaya jangan menjadi tidak sabar de-
ngan anda sendiri ketika anda mula mempelajari kemahiran ini.

Robert Mulholland menulis tentang “struktur tabiat, sikap dan persepsi 
yang kompleks, dinamik hubungan peribadi dan korporat, dan corak-corak 
maklum balas serta respons kepada dunia”19 di mana kita melindungi 
kita sendiri daripada dibanjiri oleh kebenaran baru. Ia adalah perlu bagi 
TUHAN menerobosi “fasad yang dibina sendiri – iaitu satu perlindung-
an diri”20 untuk mewujudkan pertumbuhan rohani. Meditasi kontemplatif 
adalah satu cara kita belajar membenarkan TUHAN “menciptakan dalam 
diri kita satu struktur baru tentang tabiat, sikap, dan persepsi, dinamik hu-
bungan peribadi dan korporat, dan corak-corak maklum balas serta respons 
kepada dunia.”²¹

6. Membaca dengan Setia dan Hidup dengan Setia
Walter Bruggeman telah menulis sebuah buku bertajuk Interpretation 

and Obedience (Pentafsiran dan Ketaatan).²² Inti buku ini adalah terdapat 
satu hubungan yang penting di antara ketaatan dan pentafsiran Kitab Suci. 
Dia menggunakan istilah-istilah seperti “ketaatan intepretif” dan “ketaatan 
pentafsiran.”

TUHAN menawarkan kita satu hidup baru dalam Kristus. Untuk mem-
beri respons kepada tawaran hidup kekal yang menakjubkan ini adalah satu 
keistimewaan. Setiap respons kepada kebenaran itu diungkapkan dalam 
Firman menjadi ruang kepada pandangan yang lebih kaya dan mendalam.

Arahan John Wesley dalam hal ini memanggil kita untuk membuat pe-
meriksaan diri dalam proses mendengar suara Roh Kudus dalam Firman 
itu. Kemudian dia menyarankan: “Dan tidak kira apa sahaja cahaya yang 
anda terima seharusnya digunakan dengan paling banyak, dan dengan se-
gera. Jangan ada penangguhan. Apa sahaja yang anda putuskan, mulalah 
melaksanakannya pada peluang pertama yang anda dapat. Maka anda akan 
menemui kata ini memang merupakan kuasa TUHAN sehingga sekarang 
dan penyelamatan kekal.”²³

Pentafsiran dan ketaatan adalah saling berhubungan. Kecuali kita men-
taati kebenaran-kebenaran yang sudah diungkapkan, TUHAN tidak akan 
memberkati kita dengan wahyu tambahan. Terdapat satu hubungan yang 
saling berkaitan di antara mengetahui dan melakukan, di antara pembacaan 
yang setia dan kehidupan yang setia. Firman berkata, “Yesus berkata kepada 
orang Yahudi yang percaya kepada-Nya, ‘Kalau kamu mengikut ajaran-Ku, 
kamu murid-Ku yang sejati. Maka kamu akan mengenal kebenaran dan ke-
benaran akan membebaskanmu’” (Yohanes 8:31-32).

Kitab Suci adalah satu instrumen yang TUHAN gunakan untuk mencu-
rahkan anugerah ke atas orang yang menanti dan mentaati. Untuk menolak 
jalan anugerah-Nya itu akan mengakibatkan satu kehidupan rohani yang 
anemia dan kurus. Untuk memilih secara strategik untuk hidup di bawah 
curahan anugerah itu menghasilkan kehidupan rohani yang berbuah dan 
dinamik – satu yang TUHAN dapat bentuk untuk tujuan Kerajaan.

BUntuk Refleksi dan Tindakan Peribadi b

1. Meninjau-ulang Konsep-konsep Penting
A. Baca kembali bab 5 dan senaraikan empat atau lima idea atau pan-

dangan yang bermakna kepada anda.
B. Susun semula senarai idea dan pandangan tersebut mengikut urutan 

kepentingan mereka kepada anda berdasarkan kedudukan anda se-
karang di perjalanan rohani anda. 

C. Fikirkan dua idea atau pandangan di kedudukan teratas senarai keu-
tamaan anda, Pertimbangkan soalan ini: Jika anda hendak mengajar 
bab ini kepada sebuah kelas orang dewasa, bagaimana anda menyam-
paikan dua idea dan pandangan teratas anda pada poster-poster atau 
di paparan papan buletin?

2. Kajian Alkitab
A. Baca semula apakah yang bab ini katakan tentang “Membaca dengan 

Mata Hati.”
B. Kaji doa-doa Paulus untuk jemaah di Efesus dalam 1:17-19 dan 

Efesus 3:14-21. Cuba benarkan TUHAN berbicara kepada anda me-
lalui teks-teks ini, iaitu dengan cuba baca untuk tujuan tranforma-
si dan bukan informasi. Anda juga mungkin mahu jadikan himne 
“Break Thou the Bread of Life” (Tuhan, Pecahkanlah Roti Hayat) 
(Himne 693 dalam Sing to the Lord) sebagai sebahagian pengalaman 
ibadah anda.

3. Buatlah Satu Rancangan
Jika saat ini anda belum melakukan pengkajian Alkitab yang tetap dan 

sistematik, tentukan sekarang bahagian Alkitab yang anda ingin mula 
kaji. Tuliskan rancangan-rancangan anda untuk pengkajian Alkitab seku-
rang-kurangnya satu minggu lebih awal.

“Bersukacitalah sentiasa. Berdoalah sepanjang masa. 
Bersyukurlah dalam segala keadaan kerana inilah yang 
dikehendaki TUHAN daripadamu dalam Kristus Yesus” 

(1 Tesalonika 5:16-18)

6 
Bertemu dengan 

TUHAN dalam Doa
Doa, inti kegiatan kehidupan yang dipenuhi Roh, adalah mudah namun 

mendalam, mudah difahami namun tidak habis-habis dalam kebenarannya. 
Doa adalah penting dalam perjalanan rohani. Tanpanya tidak akan ada pem-
bentukan rohani, tiada hidup suci, tiada pertumbuhan dalam keserupaan 
dengan Kristus. Tanpa doa Hadirat Ilahi tetap jauh, dingin, dan tidak dike-
tahui. Kita mengabaikan doa sehingga ia menjejaskan dalaman kita sendi-
ri. “Doa adalah pengalaman yang paling meliputi semua aspek kehidupan 
rohani. Itu sama pentingnya dengan penyingkapan Roh seperti roti bagi 
tubuh.”¹

John Wesley menegaskan keutamaan doa peribadi. Tiada yang dapat 
menggantikan tempatnya. Joseph Benson, seorang sarjana dan seorang anak 
didik Wesley, telah diingatkan bahawa kajian teologi tidak dapat menggan-
tikannya. “Jangan biarkan pembelajaran,” Wesley menulis kepadanya dalam 

sepucuk surat, “menelan… jam doa peribadi.”² Bahkan pelayanan Kristian 
pun tidak boleh menghalangi masa untuk berdoa. Wesley memperingati 
muridnya Ann Bolton, “Jangan benarkan kerja-kerja belas kasihan anda 
merampas masa doa peribadi anda.”³

Apa Itu Doa?

Agar doa tidak menjadi sukar, jika tidak ia menjadi satu ketidakupaya-
an rohani, kita mesti memahaminya dalam pengertian yang lebih luas. Dari 
perspektif itu, kita dapat membincangkan butir-butir sarana anugerah yang 
sangat penting itu..

1. Doa Adalah Bercakap dengan TUHAN
Ia adalah perbualan dengan Pencipta dan kekasih jiwa kita. Kita bercakap 

dengan Dia seperti kita bercakap dengan orang yang kita kasihi dan perca-
yai. Tidak perlu bahasa yang berpura-pura, soleh dan nada-nada yang berat. 
Kita berbual dari sahabat ke sahabat, hati ke hati. Doa adalah interaksi anta-
ra TUHAN dan kita. 

Doa adalah lebih daripada yang sudah ditentukan 15 minit sehari. Ia 
adalah satu hubungan yang berterusan, satu dialog yang berterusan dengan 
Bapa Syurgawi. Pada peringkat ini doa adalah seperti bernafas, seperti yang 
diingatkan oleh para penulis kuno kepada kita. Dalam pengertian ini, kehi-
dupan kita menjadi doa.

Ini tidak susah untuk dibayangkan. Fikirkan sejenak satu momen dalam 
sehari apabila anda menghembuskan doa kepada TUHAN. Mungkin itu 
adalah seorang sahabat yang mengalami penderitaan yang bertanya satu so-
alan yang tiada jawapan, dan anda menaikkan satu doa untuk memohon ke-
bijaksanaan. Mungkin perhatian anda tertuju kepada seorang gelandangan 
di tepi jalan, dan anda membisikkan sebuah doa untuk dia. Bernafas men-
jadi doa. 

2. Doa Adalah Menyelaraskan Diri Kita dengan Tujuan Pencipta Ilahi
Ia adalah bersetuju dengan TUHAN dan mengambil bahagian de-

ngan-Nya dalam apa yang Dia hendak lakukan di dunia kita. Doa adalah 
membawa keinginan, rancangan, harapan, dan hasrat saya selaras dengan 
tujuan kreatif dan penebusan-Nya.

3. Doa adalah Perubahan
Prinsip ini membuat doa mudah dan sukar pada waktu yang sama. Doa 

mengubah kita ketika TUHAN semesta alam membawa kita lebih dan 
lebih dalam keserasian dengan imej Anak-Nya. Dia mencari tempat-tempat 
tersembunyi kita, memanggil kita membuka hati dengan sepenuhnya dan 
membawakan pembaharuan, penyembuhan, serta perubahan. Jika kita ber-
niat untuk berdoa, kita perlu bersedia untuk diubah. 

4. Doa adalah Rehat dan Pertempuran
Doa adalah rehat apabila kita belajar bersama Yesus ke mana sahaja kita 

pergi, sentiasa terbuka kepada kesedaran dan hadirat Yesus. Di tengah-tengah 
kesibukan hari kita, Dia menjanjikan satu rehat di pusat keberadaan kita.

Tetapi doa juga adalah satu pertempuran apabila kita melibatkan diri 
dalam serangan baris hadapan ke atas musuh dan kubu-kubu kuatnya. 
Kita tidak akan terperangkap dengan konsep doa yang dangkal tetapi akan 
mengetahui bahawa berdoa bermakna perjuangan rohani yang sebenar. 
Untuk memahami doa seperti begitu adalah meletakkan frasa “Sekurang-
kurangnya saya boleh berdoa” dalam perspektif yang betul. Ia bukan paling 
tidak kita dapat lakukan, tetapi ia adalah perkara paling penting yang kita 
dapat lakukan. 

5. Doa Menghubungkan Kehendak dan Tenaga Rohani Kita dengan 
Kuasa TUHAN
Maxie Dunnam, dalam The Workbook of Intercessory Prayer (Buku 

Latihan Doa Syafaat) membangkitkan satu soalan di mana saya tidak dapat 
mengelakkan. “Bagaimana jika ada sesuatu yang TUHAN sama ada tidak 
dapat atau tidak akan lakukan sehingga orang berdoa?” Adakah benar 
aksi-aksi dalam drama hidup adalah sedikit sebanyak bergantung kepada 
pendoa-pendoa syafaat yang di belakang tabir? Ada contoh-contoh alki-
tabiah tentang hubungan bersyarat begini seperti dalam 2 Tawarikh 7:14 
dan Yohanes 15:7. Seperti yang Dunham tunjukkan, ini tidak akan mengu-
rangkan kedaultan(kedaulatan) TUHAN tetapi menyoroti hubungan ajaib 
yang kita miliki dengan TUHAN dalam doa.4

Jika Dunnam adalah betul, apakah perubahan-perubahan seharusnya 
yang anda akan lakukan dalam kehidupan doa anda? 



PANGGILAN DARI ATAS

86

Ajar Saya Berdoa 

Apa isi kandungan doa kita? Adakah satu rangka di mana saya dapat 
membina cara berdoa saya yang unik? Saya percaya ada. Ia adalah pada masa 
yang sama kuno dan terkini. Ia adalah corak ACTS, empat huruf yang me-
wakili Adoration (Penyembahan), Confession (Pengakuan), Thanksgiving 
(Kesyukuran), dan Supplication (Permohonan).

Penyembahan
Semua doa kita (kecuali yang berjenis darurat) seharusnya bermula de-

ngan penyembahan. Kita bermula dengan menyembah dan memuliakan 
TUHAN yang mengasihi kita dan telah menebus kita. Bagaimana anda me-
nyembah Dia? Apakah nama-nama, gelaran-gelaran, penerangan yang anda 
gunakan?

Apabila saya pertama kali secara serius memeriksa corak-corak doa saya, 
saya mendapati bahawa kosa kata penyembahan saya memang sangat ku-
rang. Seorang sahabat membantu saya dengan mencadangkan saya meng-
gunakan abjad. Dengan menuruti nasihatnya, saya membuat satu senarai 
penerangan “penyembahan”, menulis satu kata bagi setiap huruf abjad itu. 
Kemudian saya berdoa dengan menggunakan senarai itu. Sungguh satu pe-
nerobosan bagi saya! Saya mula mencatat kata-kata penyembahan itu dalam 
jurnal doa saya, kembali kepadanya dan menambahkan kata-kata baru keti-
ka mereka datang kepada perhatian saya. 

Kita mahu TUHAN melakukan permintaan 
kita lebih daripada kita mengehendaki-Nya.

Ramai orang Kristian mendapati doa penyembahan sangat susah. 
Kenneth Leech mencadangkan itu mungkin disebabkan oleh “fakta bahawa 
kita membawa ke dalam doa kita fahaman utilitarian dan fungsional yang 
mengatur masyarakat kita yang berasaskan pekerjaan.”5 Ini bererti kebanyak-
an kehidupan kita diatur oleh idea-idea tentang kecekapan dan pengeluaran. 
Baik orang mahupun benda “dinilai untuk hasil-hasil mereka, untuk apa 
yang mereka hasilkan.”6 Tetapi doa penyembahan membangkit jauh lebih 
tinggi daripada motivasi utilitarian begini. Ia adalah tentang pujian dan 

kebebasan, kemerdekaan dan kasih, keagungan dan kemuliaan TUHAN. 
Bagaimana anda mengurangkan hasil karya frasa-frasa seperti ini?

Kami puji dengan riang Dikau, TUHAN yang besar; 
Bagai bunga t’rima siang, hati kami pun mekar. 
Kabut dosa dan derita, kebimbangan, t’lah lenyap. 
Sumber suka yang abadi, b’ri sinarMu menyerap.

Adakah anda fikir Henry Van Dyke telah dibayar dan digaji ketika dia 
menulis himne itu?

Pengakuan
Pengakuan adalah ketika saya bawa kepada Tuhan semua dosa, kegagal-

an, dan keperluan hidup saya. Itu tidak mudah – tetapi sihat! Inilah masa 
saya boleh jujur di hadapan TUHAN. Tidak kira apa saja yang Dia bawakan 
kepada kesedaran saya, apa saja yang memerlukan darah penebusan, saya se-
rahkan kepada-Nya. Betapa mudahnya melangkau pengakuan dan terus ke 
bahagian “permintaan” doa. Tetapi pengakuan tidak boleh dihilangkan.

Ada beberapa kegunaan pengakuan. Pertama, pengakuan dosa-do-
sa. Apabila kita membuka hati kepada TUHAN, lampu pencarian kesu-
cian-Nya mungkin mendedahkan kepada kita dosa tertentu yang perlu di-
akui dan diampuni. Satu-satunya perkara yang betul untuk dilakukan ialah 
mengakui dosa itu dengan segera dan menerima pengampunan-Nya. Istilah 
alkitabiah untuk mengakui ialah gabungan kata bercakap dan bersetuju. 
Jadi pengakuan dosa bermaksud bercakap dengan persetujuan. Apabila kita 
mengakui dosa-dosa kita, kita bercakap memberitahu TUHAN bahawa 
kita bersetuju dengan-Nya tentang subjek keadaan rohani kita. 

Ingatlah bahawa lelaki dan wanita yang diselamatkan dan disucikan 
tidak perlu berdosa, tetapi mereka kadang-kadang melakukanya. Dan apa-
bila mereka melakukannya, pengakuan dosa segera adalah diperlukan. Kita 
mendekati bahagian pengakuan doa kita dalam pertaubatan – tetapi dengan 
keyakinan juga, kerana kita tahu bahawa “jika kita mengakui dosa kita ke-
pada TUHAN, Dia akan menepati janji-Nya dan berlaku adil. Dia akan 
mengampunkan dosa kita dan menyucikan kita daripada segala kesalahan” 
(1 Yohanes 1:9).

Bab 1 dan 2 surat 1 Yohanes menjelaskan dengan panjang lebar apa 
yang seorang Kristian harus lakukan apabila dia tersesat ke dalam dosa. 
Jawapannya adalah berjalan dalam terang dan mengakui dosa kita, kerana 



PANGGILAN DARI ATAS

88

jika kita lakukan itu, darah Yesus Kristus akan membersihkan kita daripada 
semua dosa.7

Perkara yang paling buruk kita dapat lakukan adalah menafikan dosa 
kita. Jika dalam keadaan yang begini “sekiranya kita mengatakan bahawa 
kita tidak berdosa, kita menipu kita sendiri” (1 Yohanes 1:8). Tiada yang 
dapat menjatuhkan kehidupan rohani dengan lebih cepat dan lebih menye-
luruh daripada dosa yang belum diakui. 

Satu lagi kegunaan pengakuan ialah berkaitan dengan keperluan anu-
gerah pengudusan. Kita mengakui dosa dalaman kita yang memerangi jiwa 
kita. Sebagai optimis radikal tentang segala kemungkinan anugerah, kita 
percaya bahawa TUHAN dapat menyucikan hati yang berdosa, mengudus-
kan kita “berulang kali” seperti yang Kitab Suci berulang kali janjikan.

Sepanjang zaman, para orang suci telah merayakan karya pengudus-
an Roh Kudus. Pada abad kelima Macarius menulis bahawa sama seperti 
logam yang dilemparkan ke dalam api dimurnikan, “jiwa yang telah… me-
nerima api syurgawi… akan dilepaskan dari semua keduniawian, dan dibe-
baskan daripada semua kerosakan duniawi itu.”8 Satu hari nanti, pencari 
yang tekun itu akan “diurapi dengan pengudusan… minyak sukacita… dan… 
roh kesucian yang sejati.”9 Kemudian “dosa akan dibasmi dan manusia me-
nerima pembentukan Adam yang asal dalam kemurniannya.”10 Kemudian 
“seperti seketul batu di dalam… lautan yang dikelilingi oleh air; begitu juga 
mereka yang dibersihkan oleh Roh dalam cara dipenuhi dengan Roh Kudus 
dan dibentuk serupa Kristus.”¹¹

Doa adalah semangat manusia yang tinggi untuk 
bertemu dan berada bersama Roh TUHAN.

Masa dan ruang tidak mengizinkan memetik kesaksian-kesaksian dari 
para gergasi rohani yang sepanjang abad-abad lalu telah menemui dan 
mengajar tentang kesucian hati dan hidup. Warisan Wesley mengenai ke-
seluruhan pengudusan dan kehidupan suci bersandar pada asas kuat Kitab 
Suci dan kesaksian para orang suci di setiap zaman.

Biar penulis moden Albert E. Day mengatakan ini kepada kita: “Mengenai 
hal ini saya akan memperjuangkan penyelamatan abadi saya – jika anda 

menjadikan kesucian TUHAN sebagai pencarian anda yang tak kenal lelah, 
TUHAN yang suci akan memberikan diri-Nya kepada anda dalam kepe-
nuhan sedemikian rupa, sehingga pertanyaan anda akan melampaui keme-
gahan pengalaman yang mengatasi anda.”¹²

Adakah anda kekurangan atau menginginkan kesucian dalaman? 
Akuilah keperluan itu dalam doa. Adakah orang Kristian yang telah diku-
duskan itu tidak mempunyai apa-apa untuk diakui? John Wesley mengajar 
kita bahawa “orang yang paling suci di kalangan kita” mempunyai alasan 
untuk menggunakan doa pengakuan secara tetap. Kegunaan ketiga pen-
gakuan adalah berkaitan dengan pengakuan dalam doa-doa mereka yang 
telah dikuduskan. 

Malah “orang yang paling suci di kalangan kita” adalah ahli-ahli satu 
bangsa yang telah jatuh, tertakluk kepada seribu kekurangan. Oleh itu, kita 
berulang-kali gagal mencapai tanda kesucian TUHAN. Pertimbangan kita 
salah, alasan kita tidak mencukupi, pengetahuan kita kurang, dan prestasi 
tugas kita kadang-kadang tidak menentu – walaupun niat kita adalah hanya 
ingin melakukan yang betul.

Pengajaran Wesley yang banyak diabaikan adalah bahawa kekurangan, ke-
lemahan, kesalahan, dan kegagalan ini disebabkan oleh sifat kejatuhan kita, 
walaupun tidak disebut dosa, masih memerlukan darah penebusan Kristus 
untuk membuat kita diterima oleh TUHAN. Oleh itu, “orang yang paling 
suci di kalangan kita” mesti mengakui keperluan untuk anugerah bagi me-
nutupi semua kesalahan dan kegagalan.

Terkait rapat dengan hal ini adalah bahawa kita harus sentiasa mengakui 
keperluan kita akan Roh untuk terus membersihkan kita daripada semua 
dosa. Pembersihan oleh Roh Kudus bukan sekali dan untuk semua. Apabila 
kita dijadikan kudus oleh anugerah pengudusan, TUHAN tidak membe-
rikan kita kesucian seumur hidup. Sebaliknya, kita dikuduskan oleh pem-
bersihan darah Yesus dari semasa ke semasa. John Wesley mengisytiharkan, 
“Yang paling sempurna… memerlukan darah pendamaian, dan mungkin 
boleh… berkata “Ampunkanlah kesalahan kami.”¹³ Dia kemudian menyam-
bung lagi, “Kita memerlukan kuasa Kristus setiap saat… untuk terus dalam 
kehidupan rohani dan tanpanya, terlepas dari kekudusan kita sekarang, kita 
mungkin menjadi iblis pada waktu berikutnya.”14

Oleh itu, kita melihat bahawa “C” (confession – pengakuan) dalam 

formula ACTS untuk doa adalah untuk setiap daripada kita. 

Kesyukuran
Kita sekarang bersedia untuk kesyukuran. Ini adalah jauh lebih mudah 

bagi kebanyakan kita, namun kita jarang mengambil masa untuk bersyu-
kur kepada-Nya secara serius. Paulus menulis kepada jemaah di Tesalonika, 
mengingatkan mereka (dan kita), “Bersukacitalah sentiasa. Berdoalah se-
panjang masa. Bersyukurlah dalam segala keadaan kerana inilah yang dike-
hendaki TUHAN daripadamu dalam Kristus Yesus” (1 Tesalonika 5:16-
18). Berdoa dengan corak ACTS secara konsisten, dengan penuh perhatian 
pada semangat bersyukur, akan sangat membantu ke arah memungkinkan 
gaya hidup yang penuh semangat, sihat, dan dipenuhi oleh Roh Kudus. 

Yesus sendiri adalah teladan kita dalam hal doa kesyukuran. Apabila Yesus 
berdiri dengan memegang makan tengahari di tangan-Nya dan 5,000 orang 
yang lapar di hadapan-Nya, Dia tidak beralih ke nada seorang bishop dan 
berdoa, “Bapa, kami perlukan satu mukjizat! Kami percaya Engkau akan 
melakukannya!” Tidak, sebaliknya Dia hanya berdoa, “Terima kasih…”15

Ketika Dia berdiri di depan makam sahabat-Nya, Lazarus, Dia tidak me-
minta semua orang berpegang tangan membentuk satu bulatan untuk ber-
doa “Saya tidak akan dinafikan.” Sebaliknya, Dia berdoa, “Ya Bapa, Aku ber-
syukur kepada-Mu kerana Engkau mendengar permintaan-Ku” (Yohanes 
11:41).

Ketika berdiri di hadapan Engkau dan 
Kebenaran-Mu yang sempurna, tidakkah 

jiwaku kelihatan seperti pasar di mana 
para peniaga barang terpakai dari seluruh 

pelosok dunia telah berkumpul untuk 
menjual kekayaan lusuh dunia ini?

~ Karl Rahner
Encounters with Silence

Bagaimana Yesus sebagai manusia rasa ketika Dia memakan “jamuan 
terakhir-Nya” bersama para murid-Nya, dengan mengetahui bahawa peng-
khianatan dan kematian sudah di ambang pintu! Namun, Dia mengambil 

roti, menyatakan itu adalah lambang tubuh-Nya yang dipecahkan – dan 
Dia mengucapkan doa kesyukuran (Lukas 22:19). Apabila Dia mengambil 
cawan wain yang berwarna seperti darah-Nya, sekali lagi Dia memanjatkan 
satu doa kesyukuran (ayat 17). Dan Dia pergi menghadap kematian-Nya 
dengan menyanyikan sebuah lagu suci (Markus 14:26). Kita tidak tahu seni 
kata lagu itu, tetapi siapa yang akan terkejut jika pujian yang Dia nyanyikan 
dalam perjalanan ke Salib adalah sebuah lagu kesyukuran?

Marilah kita mengikuti corak Tuhan kita secara berterusan, memanjat-
kan doa kesyukuran dalam semua keadaan.

Permohonan
Doa permohonan meliputi kedua-dua permintaan dan doa syafaat. 

Dalam jenis doa ini, kita meminta TUHAN memenuhi keperluan-keperlu-
an kita dan keperluan-keperluan mereka yang kita doakan.

Ketika saya masih muda, permohonan mengambil tempat pertama – ka-
dang-kadang yang tunggal. Ia mengambil beberapa tahun untuk saya me-
nanggapi secara serius kata-kata Yesus, “Utamakanlah kerajaan TUHAN.” 
Apa yang kita minta dari TUHAN harus tunduk dan disetujui oleh ke-
hendak TUHAN dan kebaikan Kerajaan. Itulah yang dimaksudkan oleh 
Samuel Young ketika dia mengakui bahawa dia selalu berdoa, “Ya Tuhan, 
suntinglah doa-doaku.” 

Doa permohonan membuka pintu kepada doa syafaat, yang didefinisi-
kan sebagai berdiri di antara dua pihak dan memohon kes itu kepada salah 
seorang bagi pihak yang lain. Daripada semua pelayanan doa yang terbuka 
kepada seorang Kristian, doa ini adalah yang dianggap paling penting, dan 
mungkin paling susah.

Doa syafaat meliputi orang yang signifikan dalam hidup kita: keluarga, 
anak-anak, orang yang dikasihi, sahabat-sahabat. Ia boleh menjadi satu pela-
yanan besar yang TUHAN tunjukkan dan anda bersedia mengikuti, berdoa 
syafaat bagi orang lain di negara dan seluruh dunia.

Jika kadang-kadang anda keliru tentang bagaimana berdoa untuk orang 
lain, cubalah satu versi Doa Bapa Kami yang diperibadikan dengan mewa-
kili orang yang anda ingin doakan. Hanya perlu isikan tempat kosong de-
ngan nama orang itu. 

Mendoakan Doa Bapa Kami 
Untuk Orang Lain

Ya Bapa______________________yang di ada syurga,
Sucilah Nama-Mu dalam _________________.
Datanglah kerajaan-Mu dalam_____________.
Terlaksanalah kehendak-Mu dalam__________
di bumi sebagaimana di syurga. 
Berilah______ makanan untuk hari ini. 
Ampunkanlah kesalahan ______________sebagaimana dia 
mengampuni mereka yang bersalah terhadapnya. 
Janganlah biarkan _______ tergoda, selamatkanlah dia daripada 
yang jahat. 
Engkaulah yang empunya kerajaan, kekuasaan dan kemuliaan 
selama-lamanya. Amin.

Satu lagi alat untuk berdoa syafaat ialah Mazmur 23.

Meditasi Syafaat: Menggunakan Mazmur 23

Tutuplah mata anda dan gambarkan seseorang yang anda kenali yang 
sedang mengalami satu masa kesusahan. Dapatkan satu gambaran realiti 
orang itu – penampilan, nada suara, dan sebagainya.

Kemudian, secara senyap renungkanlah Mazmur 23, dengan mengguna-
kan nama orang itu sebagai ganti nama diri pertama. Terjemahan berikut 
adalah dari Alkitab Versi Borneo:

TUHAN ialah gembala_______________, _____________ tidak 
akan kekurangan apa-apa pun. 
Dia membuat _____________________ berbaring di padang rumput 
yang hijau, 
Dia membimbing ______________________ ke tepian air tenang, 
Dia memulihkan jiwa _________________.
Dia membimbing ________________ ke jalan benar demi 
nama-Nya, 
Ya meski _______________________ melangkah di lembah 
bayangan maut, ___________________ tidak akan takut kepada 
kejahatan, kerana Engkau ada bersamanya; 

gada dan tongkat-Mu menetapkan hati_______________ 
Engkau menyediakan hidangan untuk ___________________ di 
hadapan musuhnya, 
Engkau mengurapi kepalanya; cawan ______________________ 
melimpah. 
Tentulah kebaikan dan kasih akan mengiringi 
____________________ seumur hidupnya, 
dan _____________ akan tinggal di dalam rumah TUHAN 
selama-lamanya.

Doa Nafas

Satu cadangan terakhir tentang doa. Satu amalan mudah telah bermu-
la berakar dalam kehidupan rutin harian saya. Dicadangkan oleh Rom Del 
Bene, ia merupakan satu cara untuk sentiasa berdoa.16 Dia memanggilnya 
“doa nafas.” Ia terdiri daripada dua segmen yang mengandungi enam ke 
lapan suku kata. Pertama ialah menenamakan TUHAN. Apa yang anda 
panggil Dia? Apakah respons nama penyembahan yang terlintas di fikiran? 
Bahagian kedua adalah satu kepada soalan, “Apa yang anda mahu saya laku-
kan untuk anda?” Apa jawapan anda; apa keperluan anda?

Bermula dengan mengucapkan doa anda ketika anda mengerjakan akti-
viti harian – sewaktu bersedia untuk bekerja, mencuci pinggan-mangkuk, 
menunggu di lampu trafik, ketika sedang berbaris. Biarlah itu menjadi doa 
anda yang tidak henti-henti. 

Sebagai contoh, ketika menulis bab ini saya mula mengalami kebuntuan 
fikiran penulis. Untuk setengah hari saya tidak dapat menembusi dinding 
itu. Doa nafas saya untuk keesokan hari menjadi “Roh kreatif, bukalah fi-
kiran saya” – bukan satu doa yang fasih, tetapi saya mula mendoakannya 
sebelum saya masuk tidur. Ketika saya bangun pada keesokan hari, saya 
mendoakannya berulang-kali, secara perlahan, mengikut kadar pernafasan 
saya. Sebelum saya duduk di meja untuk menulis, saya sudah tahu ayat sete-
rusnya, dan hanya itu yang diperlukan.

Satu lagi kaedah untuk bersyafaat secara konsisten bagi orang kesayang-
an kita ialah berdasarkan tarikh lahir mereka pada setiap bulan. Tarikh 
lahir ahli keluarga saya ialah 2hb, 21hb, dan 30hb. Jadi saya berdoa khusus 
untuk isteri dan anak-anak saya setiap bulan pada hari-hari tersebut. Sejauh 

dukungan doa, itu memberikan mereka 12 hari lahir setahun. Supaya tidak 
lupa, saya alihkan cincin atau jam tangan ke tangan lain. Setiap kali saya 
mendapati cincin atau jam tangan “ada di tempat lain” pada hari itu, saya 
menghembuskan satu doa nafas untuk ahli keluarga tersebut. 

Doa syafaat harus diikuti oleh ketaatan. Anda akan mendapati apabila 
anda meminta TUHAN melakukan sesuatu untuk seseorang dalam sena-
rai doa anda, Dia selalunya akan memakai anda untuk membawa jawapan 
kepada doa itu. Doa syafaat berisiko tetapi menguntungkan untuk mereka 
yang taat. 

Doa adalah semudah bernafas, seperti para penulis kuno mengingatkan 
kita. Apa-apa pun yang kita boleh jelaskan tentang doa, Susan Muto adalah 
betul apabila dia merumuskan: “Doa ialah banyak perkara, namun ia adalah 
satu. Ia adalah semangat manusia yang tinggi untuk bertemu dan bersama 
Roh TUHAN… Pada akhirnya doa adalah tentang hubungan kasih yang 
membara di antara TUHAN dengan kita… Tujuan segera doa mungkin 
mempertimbangkan beberapa misteri tentang kehidupan Kristus, untuk 
menyelesaikan satu masalah, untuk mendapat bimbingan bagi hala tuju 
satu tindakan yang praktikal . Tetapi tujuan akhir doa adalah untuk berse-
kutu dengan TUHAN.”17

BUntuk Refleksi dan Tindakan Peribadi b

1. Kajian Alkitab
Kaji doa-doa Paulus dalam 

Filipi 1:3-11

Efesus 1:15-23

Efesus 3:14-19

2. Tinjau Ulang Sistem Doa ACTS dalam Bab ini
Gunakannya sebagai satu panduan untuk berdoa dan lihat jika ia berhasil 

untuk anda. 

3. Para Pemula Doa 
John Wesley percaya bahawa apabila kita letih, muram, atau sakit, 

kita gagal “berdoa seperti yang kita seharusnya.” Oleh itu, dia mengajar 

jemaahnya untuk menggunakan satu doa tertulis sebagai seorang pemula, 
yang kemudian akan diikuti oleh doa secara spontan. Para pengikut Wesley 
yang awal melakukan ini dalam doa awam dan peribadi mereka.

Cuba mulakan penyembahan anda dengan salah satu doa-doa yang digu-
nakan oleh John Wesley dan nenek-moyang rohani kita.

(1) Satu doa untuk Hubungan-hubungan Suci

Ya Bapa yang maha mengasihani, biarlah saya melihat kelemahan-kele-
mahan jiran seperti mereka adalah kelemahan saya sendiri, supaya saya 
boleh menyembunyikannya dan menyesalinya; Itu akan menjadikan 
kasih Engkau kepada kami, Ya Yesus Kristus, corak kasih saya kepada 
mereka, supaya saya akan berusaha untuk meningkatkan kesejahtera-
an mereka selama-lamanya….

Ajarlah saya untuk berbelas kasihan kepada kelemahan saudara-sau-
dari seiman saya; untuk meletakkan pembinaan terbaik pada semua 
tindakan mereka; untuk mentafsir segala perkara yang meragukan ke-
pada kebaikan mereka, dan dengan senang hati bersabar dengan segala 
kelemahan mereka.18

(2) Satu Doa untuk Kesucian Hati

TUHAN yang Maha Kuasa, kepada Engkau semua hati terbuka, 
semua keinginan diketahui, dan tiada rahsia dapat disembunyikan; 
sucikanlah fikiran serta niat hati kami dengan Roh-Mu, supaya kami 
dapat mengasihi Engkau dengan sempurna, dan layak mengagungkan 
nama suci-Mu melalui Kristus Tuhan kami. Amin.19

(3) Tinjau ulang Doa Bapa Kami dan model doa syafaat Mazmur 23. 
Perhatikan senarai doa anda dan doakan untuk dua orang setiap hari 
dalam minggu ini dengan menggunakan model ini. Catatlah penga-
laman ini dalam jurnal anda.

Ya TUHANku, bilakah keheningan, pengunduran, 
dan doa menjadi pekerjaan jiwaku kerana mereka 

sekarang sering menjadi objek keinginanku? 
Betapa lelahnya aku dengan mengatakan begitu 
banyak namun melakukan begitu sedikit untuk-

Mu! Datanglah, Ya Yesus, datanglah, Engkau 
adalah... pusat dan kebahagiaan tertinggi jiwaku!

~ Thomas à Kempis
Imitation of Christ

7
Bertemu dengan  

TUHAN Melalui 
Pengurangan yang 

Diberkati
Rev. Earl Lee, pastor emeritus dari gereja First Church of Nazarene di 

Pasadena, California memperkenalkan kepada saya “pengurangan yang 



PANGGILAN DARI ATAS

98

diberkati” sebagai satu disiplin rohani. Gaya hidup California selatan me-
rupakan satu “tambahan kesibukan.” Gaya hidup kebanyakan daripada kita 
adalah di jalur cepat, bergerak naik dalam kelas sosial, menambah rumah 
dan tanah – serta memiliki pekerjaan kedua dan ketiga untuk membayar 
pinjaman untuk semua itu. Pastor Lee akan mencabar kita untuk mengu-
rangkan dan bukan menambah untuk menjadi orang Kristian yang lebih 
baik. 

Bagi mereka yang serius tentang hidup suci, “pengurangan yang diber-
kati” menjadi satu disiplin rohani yang berharga. Apa yang boleh anda ting-
galkan supaya dapat membantu anda untuk lebih dekat kepada TUHAN? 
Saya bukan berbicara tentang dosa-dosa dalam hidup anda; saya merujuk 
kepada hal-hal yang baik atau berkecuali dari segi moral.

Ada waktu-waktu di mana, di bawah bimbingan Roh Kudus, kita harus 
menarik diri dari persekutuan yang selesa untuk bersendirian dengan 
TUHAN dan berdiam diri di hadapan-Nya. Kadang-kadang kita menarik 
diri (tanpa basa-basi) daripada meja di mana makanan harian dihidangkan, 
menumpukan perhatian kepada doa dan TUHAN. Pada waktu-waktu lain, 
kita mungkin berpuasa dari semua hiburan dan keseronokan yang dikejar 
oleh ramai orang. Di bawah pimpinan Roh Kudus, kita mungkin mengu-
rangkan materialisme popular yang membuat pemilikan harta-benda sea-
kan-akan satu berkat dari TUHAN.

Semua hal ini bergabung bersama menghasilkan apa yang dipanggil se-
bagai kesederhanaan Kristian. Dalam perjalanan kita menuju ke keutuhan 
atau kesucian, kita dapat melihat peta-peta jalan yang ditinggalkan oleh ke-
hidupan kudus 20 abad. Para penziarah mengamalkan pengurangan yang 
diberkati, dan mereka menurunkan warisan itu kepada kita.

Kesendirian: Mengurangkan 
Keselesaan Pertemanan

Dalam sketsa kecil kehidupan Yesus yang kita sebut Injil, catatan sing-
kat di mana hanya sorotan penting kehidupan Yesus dapat diperlakukan, 
kita dapati Yesus berulang kali mencari kesendirian. Kesendirian di hadapan 
TUHAN adalah satu disiplin rohani yang begitu penting bahkan TUHAN-
Manusia Yesus Kristus juga tidak dapat abaikan.

Kita juga harus dari semasa ke semasa meninggalkan keselesaan kebersa-
maan keluarga dan teman-teman untuk bersendiri di hadapan TUHAN. 
Yakni, kita harus mempraktikkan pengurangan yang diberkati dengan me-
lepaskan pertemanan manusia supaya hanya TUHAN saja yang dipersila-
kan untuk menceroboh. Pemula dan juga orang Kristian yang matang akan 
menemukan kesendirian sebagai satu cara kekuatan dalam perjalanan ini. 

Dalam kesendirian, kita mengasingkan diri kita, bukan untuk tujuan 
bersantai atau disegarkan oleh alam semula jadi – walaupun ia mungkin 
berlaku. Ia adalah waktu untuk bersendirian, untuk berfikir dan merenung, 
dan untuk mengetahui kebebasan yang dibawa oleh kesendirian.

Saya telah menemui tempat retret (istirehat) seperti itu di tepi tasik, di 
dalam hutan, di satu sudut terpencil dalam perpustakaan universiti, bahkan 
semasa di khalayak orang ramai di pusat membeli-belah pada hari Sabtu. 
Semua kita dapat menemui tempat dan masa kita untuk kesendirian yang 
sesuai dengan keperibadian dan keadaan hidup kita. Walaupun terdapat ba-
nyak faedah untuk kesendirian, alasan yang mengawal “pengurangan yang 
diberkati” ini ialah bersemuka dengan Kristus yang telah bangkit.

Selepas meninjau dengan cermat dan mengkritik disiplin-disiplin seperti 
itu yang dipraktikkan dalam biara-biara awal, Dallas Willard berkata, “Dari 
semua disiplin penahanan diri, kesendirian pada umumnya adalah yang pa-
ling asas dalam permulaan hidup rohani, dan kita harus kembali kepadanya 
lagi dan lagi ketika kehidupan berkembang.”¹

Seorang sahabat saya, seorang pastor dari Kansas yang sudah kepenat-
an dengan orang, akhirnya mendapat secukup kredit penerbangan untuk 
satu perjalanan ke mana-mana destinasi Delta Airlines di Amerika Syarikat. 
Dia memilih Anchorage, Alaska. Dia mengambil masa lima hari di sebuah 
hotel kecil berhadapan dengan teluk itu “untuk menemui jiwanya kemba-
li.” Sudah pastilah bukan semua orang dapat terbang ke Anchorage apabila 
Tuhan memanggil orang itu ke retret kesendirian. Dan siapa yang dapat me-
luangkan lima hari – untuk apa saja? 

Kita harus belajar untuk menemui “saat-saat kesendirian” yang meme-
nuhi hari-hari kita. Ia mungkin mengambil beberapa pemerhatian yang 
cermat, tetapi mereka ada di sana. Bagaimana dengan momen-momen di 
sebelah pagi sebelum berangkat ke tempat kerja, atau selepas semua orang 
telah berangkat? Adakah terdapat ruang masa dalam bas, keretapi, atau 

dalam kereta anda?
Adakah momen-momen semasa waktu kerja yang dapat diluangkan 

untuk Kristus? Periksa corak-corak sebelah malam, rutin keluarga sebelum 
dan selepas makan. Adakah masa sebelum anda masuk tidur? Senarai itu 
tidak berkesudahan. Ketika kita menginginkan kesendirian, Roh Kudus 
akan memberi kita kreativiti untuk menemuinya. 

Jika anda tidak mempunyai masa untuk kesendirian, anda harus meng-
ubah gaya hidup anda. Kerana jika anda tidak dapat mencari masa untuk 
bersendirian, anda langsung tidak akan menemui diri anda.

Kesendirian mempunyai banyak untuk ditawarkan kepada kita, terma-
suk kurnia-kurnia yang dirayakan oleh Henri J. Nouwen. “Dalam kesendi-
rianlah kita mendapati bahawa keberadaan adalah lebih penting daripada 
keputusan usaha-usaha kita. Dalam kesendirian, kita mendapati bahawa 
hidup kita bukan satu pemilikan yang harus dipertahankan, tetapi satu kur-
nia untuk dikongsikan.”²

Keheningan: Pengurangan Banyak 
Bicara Dan Kebisingan

Kesendirian dan keheningan berjalan bersama. Kedua-duanya saling 
melengkapi. Cabaran keheningan datang bukan sahaja dalam pengurang-
an atau penghapusan bunyi bising, sekurang-kurangnya untuk sementara 
waktu, tetapi juga dalam diam dan tidak bercakap. 

Kita hidup dalam satu budaya yang bising. Radio, televisyen, telefon, 
mesin menjawab, pembunyi, telefon kereta, lampu-lampu neon, papan 
iklan, mel sampah, semuanya menghentam kita dengan kata-kata dan bunyi.

Kita telah terbiasa dengan kebisingan sehingga sesetengah orang tidak 
dapat belajar tanpa ada latar belakang muzik rock. Yang lain pula tidak tahan 
kalau tidak memasang televisyen semasa melakukan sesuatu atau membaca 
– bahkan jika mereka tidak berminat dalam program itu. 

Jangan kehilangan akal atas apa yang 
binasa ... jangan salah kira apa yang 

anda miliki dengan apa yang anda ada. 
Mengumpul hal-hal yang tidak berguna.

~ Evelyn Underhill
The House of the Soul and Concerning Inner Life

Kita sudah menjadi terlalu biasa dengan bunyi sehingga kita takut akan 
keheningan – bahkan dalam gereja. Masyarakat kita yang hiperaktif me-
ninggalkan kita tanpa kemahiran atau keberanian untuk “segera kepada 
TUHAN yang memanggil anda dalam keheningan hati anda.”³

Bukan sahaja kita mengabaikan keheningan, tetapi sesetengah orang ber-
usaha keras untuk mengelakkannya. “Kita... berusaha untuk melarikan diri 
dari keheningan [kerana]... ia membangkitkan keraguan tanpa nama, pe-
rasaan bersalah, pelik, kegelisahan yang mengganggu.”4 Namun demikian, 
jika kita dapat menawan ketakutan keheningan kita, “kita mungkin akan 
mengalami kekacauan secara beransur-ansur.”5

Henri Nouwen menasihati kita, “Keheningan merupakan disiplin di 
mana api dalaman TUHAN dijaga dan terus hidup.”6

Keheningan boleh menjadi satu cara berdoa. Ada orang yang mengha-
biskan semua masa berdoa mereka dengan bercakap. Cuba biarkan kehe-
ningan di hadapan TUHAN dengan doa tanpa kata. Ada waktunya apabi-
la keheningan sebagai doa tanpa kata “merayu untuk pengampunan atau 
penerimaan; waktu ketika ketiadaan kata kita merupakan kesyukuran atau 
penyembahan... Kadang-kadang keheningan membuat kita menghargai 
keberanian dengan yang kita sebut ‘Bapa’ kepada TUHAN... ‘Bapa’ ka-
dang-kadang menjadi satu-satunya kata hening yang dapat mengungkapkan 
semua yang kita rasa, inginkan, dan raihkan.”7

Dalam dunia yang menuju ke arah maklumat yang berkelimpahan, per-
pecahan keluarga, dan semakin banyak kebisingan, keheningan adalah pen-
ting untuk keberlangsungan hidup rohani. Susan Muto, dalam bukunya 
Pathways of Spiritual Living, menunjukkan kebaikan-kebaikan keheningan 
yang berikut: Ia membolehkan dan membantu tubuh berehat, menajamkan 
keupayaan perhatian fikiran, ia memberikan ucapan yang bermanfaat dan 
penuh rahmat, menunjuk kita ke arah tindakan bijaksana, membolehkan 
kita berhubungan dengan Roh Kudus, dan akhir sekali persediaan untuk 
kedatangan-Nya dan persediaan untuk mendengar suara-Nya.8

Jadi, bagaimana kita mempraktikkan “sarana anugerah” dalam dunia kita 
yang sibuk ini? Di sini ada satu senarai soalan semakan yang mungkin dapat 

membantu anda memberi perhatian kepada pencarian anda untuk jawapan.
1. Sudahkah anda mencari gaya hidup anda untuk ruang dan waktu di 

mana keheningan dapat diciptakan?
2. Sudahkah anda menyenaraikan poket keheningan di arena kerja 

anda?
3. Sudahkan anda membuat kemajuan dalam menghentikan ketagihan 

anda terhadap televisyen, telefon, radio, dan stereo?
4. Apakah inisiatif yang anda telah ambil untuk mencipta waktu, 

ruang, dan upacara untuk tujuan privasi dan kesendirian?
5. Adakah anda secara peribadi sedar akan kehadiran TUHAN yang 

senyap?9

Puasa: Pengurangan Makanan Untuk 
Tubuh; Penambahan Makanan Untuk Jiwa

Apa sahaja yang berlaku kepada berpuasa? Membesar dalam gereja, saya 
selalu sedar akan “doa dan puasa.” Kita mendengar banyak tentang pembe-
rian tetapi sangat sedikit tentang berpuasa. Namun, Alkitab berbicara ten-
tang berpuasa sama banyaknya tentang pemberian. Mungkinkah, seperti 
yang ditunjukkan oleh Richard Foster, bahawa untuk budaya kita, puasa 
menuntut pengorbanan yang jauh lebih signifikan daripada memberi?

Mungkin puasa telah mengambil kerusi belakang kerana ia mengingat-
kan kita akan amalan berlebihan pada Zaman Pertengahan. Atau mungkin 
kerana kita telah begitu diprogramkan tentang konsumerisme dan kese-
nangan memakan sehingga apabila seseorang menyeru untuk berpuasa, ia 
membuat kita tidak tenang. Kita bimbang akan kesihatan dan kekuatannya. 
Betapa kelirunya kita tentang sarana anugerah yang berkuasa ini!

Puasa selalunya berpusat pada TUHAN. Ia tidak boleh disamakan de-
ngan mogok lapar atau berpuasa untuk diet dengan tujuan mengurangkan 
berat badan. Motif puasa sangat penting. Puasa tidak diambil untuk me-
manipulasi TUHAN atau untuk merangsang satu mukjizat atau menye-
lesaikan satu masalah. Ini bererti dengan sengaja mengatakan tidak pada 
makanan untuk memberi perhatian kepada TUHAN. Terdengar pelik di 
zaman angkasa ini, bukan? Mungkin itu alasan yang kuat untuk membawa 
disiplin ini kembali ke dalam kehidupan kita.

Sepanjang Kitab Suci, kita melihat bahawa pada zaman kuno, orang-
orang saleh menggabungkan doa dan puasa bersama-sama. Antara to-
koh-tokoh alkitabiah yang menganggap berpuasa adalah penting ada-
lah Musa, Elia, Daud, Zakharia, Daniel, Yunus, Yoel, Paulus, Barnabas, 
Nehemia dan Yesaya.

Yesus selalu berpuasa dan menunjukkan bahawa Dia mengharapkan 
para murid-Nya menyangkal diri mereka dan menjalani puasa. John Wesley 
menyebut puasa sebagai “satu sarana yang berharga... yang TUHAN sen-
diri telah tahbiskan... oleh yang demikian, apabila ia digunakan dengan 
betul, Dia akan memberikan berkat-Nya kepada kita.”10 Dia menasihatkan, 
“Dengan puasa, mari kita sentiasa sertakan dengan doa yang sungguh-sung-
guh, mencurahkan segenap jiwa raga kita di hadapan TUHAN, mengakui 
dosa-dosa kita... merendahkan diri kita di bawah tangan-Nya yang maha 
kuasa, menyerahkan dengan terbuka semua keinginan kita di hadapan-Nya, 
serta semua ketenangan dan ketidakupayaan kita.”¹¹

Wesley mengajarkan bahawa puasa harus mempunyai tujuan kemulia-
an TUHAN. “Kita berpuasa untuk menyatakan kesedihan dan rasa malu 
kita untuk... segala pelanggaran kita; untuk menunggu satu peningkatan 
anugerah yang memurnikan,... untuk menambah... kesungguhan doa-doa 
kita... untuk mengelakkan kemurkaan TUHAN, dan untuk memperoleh 
semua... janji-janji... dibuat... dalam Yesus Kristus.”¹²

Jelas sekali bahawa pengembara hari ini di lebuh raya kesucian tidak 
boleh mengabaikan sumber peribadi untuk perjalanan ini. Puasa bukan 
satu duit syiling untuk mesin layan diri kosmik yang membuat TUHAN 
“melunaskan”. Tetapi, ketika anda berpuasa, harapkan kemurahan hati dari 
TUHAN.

Pengurangan Keseronokan Dan Hiburan

Pada hari ini, budaya Amerika Utara hampir pada keseluruhannya di-
landai dengan ketamakan mengejar keseronokan dan hiburan. Contohnya, 
kebanyakan orang Kristian yang saya kenal menonton terlalu banyak tele-
visyen. Seorang pastor yang juga sahabat saya berpuasa dari televisyen sepan-
jang bulan Mac. “Ia adalah bulan yang paling baik pada tahun itu,” katanya. 
“Saya akan menjadikannya sebagai satu acara tahunan – walaupun keluarga 
saya memilih untuk tidak menyertai saya.”

Seorang rakan sejawat saya memandu 20 batu untuk ulang balik dari 
kerja setiap hari. Setiap pagi dia mendengar satu stesen radio tertentu untuk 
perjalanan 35 minit itu. Satu hari, saya menanya dia sama ada dia telah men-
dengar sebuah lagu tertentu di stesen itu. “Tidak,” dia menjawab, “Tuhan 
telah berbicara kepada saya tentang mendengar muzik country. Saya men-
cintai muzik country, tetapi 70 minit sehari untuknya memenuhi fikiran 
dan hati saya dengan perkara-perkara yang salah. Jadi sekarang saya ber-
nyanyi beberapa himne dan membuat beberapa doa kilat dalam perjalanan 
pergi kerja.”

Jika anda berminat dalam hidup suci, anda harus mendisiplinkan diri 
dan membenarkan Tuhan memantau hiburan anda. Semua keseronokan 
dan hiburan adalah tertakluk kepada “pengurangan yang diberkati” apabila 
Roh Kudus menyenggol kita ke arah itu. 

Pengurangan Pengumpulan Harta Benda

“Saya percaya kepada TUHAN dan segalanya,” kata Larry, “ dan saya 
mahu menjadi seorang Kristian yang lebih baik. Tetapi, pergi ke gereja se-
panjang masa dan kumpulan kajian Alkitab dan hal-hal lain... saya tiada 
masa untuknya. Saya bekerja siang dan malam hanya untuk mengimbangi.”

Saya tertanya-tanya dengan siapa Larry cuba mengimbangi. Kami bersan-
dar pada perahu layarnya yang sepanjang 30 kaki ketika kami sedang ber-
cakap. Anak lelakinya menyorong mesin pemotong rumput dekat dengan 
kami dan bunyi mesin itu menenggelamkan perbualan kami. Kemudian 
kami diganggu oleh seorang lagi anak lelakinya yang bosan membawa ke-
reta Chevynya ke kelas golf – dia hendak memandu Lincoln. Kami masuk 
ke dalam rumah supaya saya dapat bercakap kepada Janet, isterinya. Janet 
menjerit kepada anak perempuannya untuk memadam set televisyen 45 inci 
itu sambil dia berhimbit melalui kami. Dia adalah seorang agen estet, dia 
meninggalkan kami untuk pergi menghadiri satu rumah terbuka. Telefon 
berbunyi, dari seorang pengedar kereta – kereta MPV mereka sudah dibaiki 
dan siap untuk diambil. 

Saya adalah seorang guru Sekolah Minggu yang berputus asa semasa saya 
meneruskan perjalanan, mengetahui bahawa “cuba memelihara standard 
kehidupan supaya sama dengan orang lain” dalam pengumpulan harta telah 
menawan tubuh dan jiwa Larry dan Janet. Kadang-kadang saya berfikir kita 

benar-benar hidup mengikut peraturan bahawa “orang yang mempunyai 
paling mainan ialah pemenang apabila dia mati.”

Di mana ada kesederhanaan, di situ tiada 
kepalsuan. Seseorang tidak berusaha untuk 
kelihatan muda, atau lebih bijak, atau lebih 
kaya daripada yang lain – atau lebih salih!

~ Albert E. Day
Discipline and Discovery

Saya tidak menentang kemakmuran. Saya menyokong kerja keras dan 
pencapaian. Saya juga sedar bahawa keinginan untuk memperoleh adalah 
dosa yang mengikat dunia generasi ini. Saya juga sedar saya tidak kenal rak-
sasa rohani, model kehidupan rohani yang lebih dalam yang keluar dan 
membeli setiap alat yang mereka dapat membuat bayaran pendahuluan.

Saya agak pasti Maxie Dunnam adalah betul apabila dia mengatakan ba-
hawa agama orang berdosa pada zaman ini adalah “bergerak naik” dalam 
kelas sosial. Janganlah terkejut, jika anda berjalan lebih akrab dengan 
TUHAN, Dia akan menegur anda dengan cabaran-cabaran mengapa anda 
memerlukan sebuah rumah yang lebih besar, sebuah kereta baru, sebuah 
tab mandi panas, sebuah perakam – atau satu stik pada hal satu hamburger 
sudah cukup. Dan jangan hairan apabila anda mentaati Dia, anda hilang 
minat hendak menarik perhatian jiran anda, memandu kereta mewah, atau 
cuba memelihara standard kehidupan supaya sama dengan orang lain.

Langkah pertama menuju ke arah kesederhanaan Kristian adalah menye-
rahkan semua dorongan nafsu pemilikan kepada Ketuhanan Kristus.

Kesederhanaan Kristian

Menggabungkan pelbagai dimensi “pengurangan yang diberkati” 
ke dalam hidup kita adalah untuk menemui kesederhanaan Kristian. 
Mengurangkan kesibukan dan menambahkan kesendirian; mengurang-
kan kebisingan serta banyak cakap dan menambahkan keheningan; me-
ngurangkan makanan untuk tubuh dan menambahkan makanan rohani; 
mengurangkan keseronokan serta hiburan dan menambahkan refleksi 

serta meditasi; mengurangkan ketamakan kebendaan dan menambahkan 
kesederhanaan– dan anda telah belajar berbicara bersama Paulus tentang 
kepuasan hati. “Aku tidak bercakap disebabkan kekurangan, kerana dalam 
keadaan apa pun aku telah belajar berasa cukup. Aku tahu bagaimana hidup 
miskin hina dan bagaimana hidup mewah mulia. Di mana-mana dan dalam 
apa sahaja, aku telah belajar berasa cukup, baik kenyang atau lapar, senang 
atau susah. Aku dapat melakukan segalanya melalui Kristus yang membe-
riku kekuatan” (Filipi 4:11-13). 

“Ini adalah satu anugerah untuk menjadi sederhana, ini adalah satu 
anugerah untuk menjadi bebas” kata sebuah lagu lama Shaker. Mereka 
yang telah menemui kesederhanaan Kristian mengetahui maksud lagu itu. 
Kesederhanaan Kristian mencerminkan satu hikmat dalaman dan satu kese-
lesaan dengan keutuhan hidup yang lahir dalam kesendirian dan diungkap-
kan melalui kespontanan dan kegembiraan.¹³

Budaya kita mengukur nilai kita dengan berapa banyak yang kita perolehi 
dan dengan berapa sibuknya kita. Jika pelaburan membawa kemakmuran 
dan kalendar adalah penuh, maka kita pasti adalah seorang yang penting. 
Tetapi jika kita berharap untuk membangun kehidupan rohani kita, kita 
harus mencari satu jalan untuk menjadikan pengajaran Yesus tentang ja-
ngan terlalu khuatir akan makanan, pakaian, dan status, sebagai satu realiti 
dalam hidup kita. Les L. Steele mendefinisi kesederhanaan Kristian sebagai 
“satu kerelaan untuk membebaskan diri kita daripada terlalu banyak komit-
men, meringankan diri kita daripada hutang dan obligasi yang membuat 
kita khuatir dan berbeban,”14

BUntuk Refleksi dan Tindakan Peribadi b

1. Pengurangan yang diberkati
Aspek pengurangan yang diberkati mana yang dibahas dalam buku ini 

yang sangat diperlukan dalam hidup anda saat ini?
A. Kesendirian
B. Keheningan
C. Puasa
D. Pengurangan keseronokan dan hiburan
E. Pengurangan pengumpulan pemilikan

2. Masalah “Pengurangan”
Adakah terdapat satu masalah atau keperluan “pengurangan” dalam 

hidup anda yang tidak diliputi dalam bab ini? Jika ada, tambahkannya ke 
dalam senarai itu.

3. Satu Permainan “Membuatnya Pergi”
(1) Apakah yang anda perlu membuatnya “pergi” jika anda harus me-

ngurangkan keinginan pemilikan? Satu pekerjaan kedua? Mesyuarat-
mesyuarat klub? Satu kursus komputer?

(2) Jika kekurangan kesendirian dan keheningan memusnahkan hidup 
rohani anda, apakah yang anda harus membuatnya “pergi” supaya 
anda menemui kesendirian dan keheningan?

(3) Jika keseronokan dan hiburan memakan masa, tenaga, dan wang 
anda, namakan satu perkara yang anda dapat lakukan sebagai lang-
kah pertama untuk “membuatnya pergi.”

4. Ikutlah Pimpinan Roh Kudus
Tidak disarankan anda mencuba “pengurangan yang diberkati” sebagai 

satu jenis eksperimen Kristian yang baru. Sebaliknya, kejarlah itu hanya apa-
bila Roh Kudus memimpin anda. Berikan pertimbangan yang penuh doa. 
Jangan merasa wajib untuk meniru pengurangan yang TUHAN telah tah-
biskan bagi orang lain.

5. Satu Ukuran Tidak Sesuai untuk Semua
Jika anda telah menemukan satu pengurangan tertentu sebagai “ber-

kat”, jangan paksakannya ke atas orang lain. Perkara yang paling buruk kita 
lakukan adalah mengkod dan menyeragamkan “pengurangan yang diber-
kati.” Hanya kerana Tuhan memimpin seorang wanita berhenti mendengar 
muzik country dalam perjalanan ke tempat kerja untuk kebajikan rohaninya 
tidak bermaksud bahawa tindakan begini merupakan apa yang orang lain 
perlukan sekarang. Dan bagaimana jika pastor yang “berpuasa” sebulan da-
ripada menonton televisyen setiap tahun juga menuntut semua ahli jemaah-
nya melakukan hal yang sama?

Roh Kudus tahu apa yang anda perlukan dan apa yang orang lain per-
lukan. Dia akan memimpin hati yang terbuka kepada “pengurangan yang 
diberkati” yang betul. Jadi, tentukan pengurangan anda sekarang untuk diri 
anda sahaja.

6. Kajian Alkitab
A. Baca Filipi 4:8-20
B. Kaitkan ayat-ayat 8-9 dengan tema “pengurangan yang diberkati.”
C. Renungkan ayat-ayat 10-20 sebagai rahsia kepuasan hati, tentang 

kesederhanaan Kristian. Masukkan lagu “I’d Rather Have Jesus” 
(dalam Hymn 456 Sing to the Lord) dalam renungan kajian Alkitab 
anda.

7. Jadikan Doa ini Sebagai Anda Punya
Ya TUHANku, bilakah keheningan, persaraan, dan doa menjadi pe-

kerjaan jiwaku kerana mereka sekarang sering menjadi objek keinginanku? 
Betapa lelahnya aku dengan mengatakan begitu banyak namun melakukan 
begitu sedikit untuk-Mu! Datanglah, Ya Yesus, datanglah, Engkau adalah... 
pusat dan kebahagiaan tertinggi jiwaku!

~ Thomas à Kempis

Satu suara tertentu berbicara yang tidak seperti 
suara lain kerana ia berbicara secara langsung kepada 
privasi terdalam dan kerinduan serta kelelahan kita 

masing-masing sehingga ada kalanya abad-abad 
berlalu seperti kabus, dan seolah-olah kita berdiri 

tanpa perlindungan masa antara kita dan orang yang 
menyebut nama rahsia kita. “Datanglah,” suara itu 

berkata, “kepadaku. Kamu semua. Setiap yang terakhir.”
~ Frederick Buechner

A Room Called Remember

8
Bertemu dengan 

TUHAN Melalui Bacaan 
Rohani dan Meditasi

Yesus berjanji. Dia berjanji, “Sesiapa yang mengasihi-Ku akan menurut 
ajaran-Ku. Bapa-ku akan mengasihinya. Dan Kami akan datang kepadanya 
serta tinggal bersamanya” (Yohanes 14:23). Bagaimana itu boleh terjadi? 

Bagaimana ia terjadi?
Sepanjang zaman, orang Kristian telah mendapati bahawa satu cara 

janji ini dipenuhi adalah melalui bacaan rohani. Lectio divina, yang ka-
dang-kadang bacaan rohani dipanggil, ialah pembacaan teks-teks suci dalam 
usaha mencari TUHAN. Pada zaman dahulu, membaca biasanya bukan 
satu latihan tanpa suara untuk fikiran dan mata. Buku-buku sangat kurang, 
dibuat dengan tangan dan mahal. Mereka adalah harta karun untuk dibaca 
secara lantang dalam masyarakat-masyarakat lisan. Kata-kata adalah untuk 
diumumkan dan didengar. Tulisan-tulisan suci adalah untuk mulut dan te-
linga, dan juga untuk fikiran dan mata. 

“Oleh itu, kata yang menghibur, frasa yang menarik, kalimat yang men-
cabar kita sampai ke intinya, diulang berulang kali, dan disimpan dalam 
ingatan, tetap tersedia selamanya.”¹ Dalam cara ini, TUHAN datang kepa-
da kita dan membuat rumah-Nya di dalam kita. Firman-Nya disembunyi-
kan dalam hati kita, rumah-Nya. Janji itu dipenuhi.

Bacaan untuk kesucian ini, seperti yang Robin Maas panggilkan, bukan 
bacaan biasa. Budaya kita mengajar kita untuk belajar, menganalisa, meng-
hurai, dan mensintesis. Ini adalah bacaan untuk maklumat. Dalam kes 
membaca untuk masa lapang, kita membaca sepintas dan membaca dengan 
cepat. Bacaan suci bukan bacaan yang dilakukan untuk tujuan praktikal 
seperti persediaan khutbah, atau untuk mempelajari lebih banyak tentang 
Alkitab, atau beberapa projek rohani untuk pertolongan diri. Lectio divi-
na adalah satu “bentuk pengabdian yang berdisiplin, dan bukan satu ka-
edah pembelajaran Alkitab. Itu dilakukan secara murni dan sederhana 
untuk mengenal TUHAN untuk dibawa ke hadapan Firman-Nya, untuk 
mendengarkan.”²

Apabila bercakap tentang bacaan rohani, anda tidak perlu tergesa-gesa 
untuk menghabiskan buku atau bab itu, atau satu petikan. Kuantiti bukan 
masalahnya, tetapi kualiti. Anda mungkin membaca satu petikan yang pan-
jang atau satu ayat sahaja. Maklumat bukanlah tujuannya – mengalami 
TUHAN itulah yang penting. Umumnya, bacaan rohani dikaitkan dengan 
Alkitab, tetapi pendekatan yang sama boleh digunakan dengan bahan re-
nungan Kristian yang klasik atau apa saja bahan berkualiti yang membang-
kitkan jiwa dan menambahkan sensitiviti kesedaran anda terhadap hadirat 
TUHAN.

Untuk terlibat dalam pembacaan rohani sama sekali tidak mengurang-
kan atau menghindari pelajaran yang diperlukan atau jenis lain. Ini adalah 
untuk mengatakan bahawa melibatkan diri dalam kajian Alkitab atau satu 
kumpulan pengajian Alkitab, layak sebagaimana adanya, kemungkinan 
besar tidak sama dengan bacaan rohani. Bacaan formatif memerlukan per-
spektif yang berbeza. Daripada menangani teks itu, saya biarkan teks itu 
menangani saya!

Seperti yang didefinisikan oleh Susan Muto, “Bacaan formatif menca-
bar kita untuk mendengar dengan patuh pada arahan rohani yang terdapat 
dalam teks-teks yang memiliki nilai abadi. Kita meredakan kesibukan fikiran 
kita yang terburu-buru sepanjang hari kerja kita untuk tinggal dengan teks-
teks yang membangkit kerinduan kita kepada TUHAN. Bacaan seperti ini, 
yang dilakukan secara perlahan dan secara tetap, dapat membangun semula 
komitmen kita kepada Kristus sambil menolong kita melepaskan masalah 
periferal.”³

Bacaan jenis ini mungkin berisiko. Tidak lagi mengawal bahan, saya 
mungkin mendapati TUHAN mencabar saya di kedalaman baru, menge-
jutkan saya dengan kebenaran baru atau membawa saya ke kegembiraan dan 
keajaiban. Walaupun risiko sebegini mungkin mengakibatkan ketidaksele-
saan atau rasa tidak nyaman kepada saya, perjalanan itu adalah selamat di 
dalam Roh Kudus.

Bagaimana Saya Memulakan?

Jadi, bagaimana saya memulakan bacaan rohani? Selama berabad-abad, 
pelbagai metodologi telah dicadangkan. Anda mungkin telah melakukan 
sesuatu semacam ini tanpa mengetahui apakah ia. Dengan sedikit variasi, 
mereka mengandungi unsur-unsur asas yang sama.

Saya bermula dengan mencari satu tempat di mana ia adalah mudah 
untuk saya menjadi tenang, fokus, dan terbuka kepada TUHAN. Bacaan 
rohani tidak dibuat secara terburu-buru atau cemas. Saya perlu melambat-
kan diri jika saya berharap mendengar apa yang TUHAN ingin bicarakan 
kepada saya dari bacaan itu.

Langkah seterusnya ialah membaca teks itu, sama ada Kitab Suci 
atau bahan renungan yang mempunyai nilai, dengan tidak tergesa-gesa. 
Tujuannya adalah bukan cuba “menghabiskan buku itu,” tetapi hendak 

membaca sehingga saya tertawan oleh satu perkataan, frasa, atau fikiran. Ia 
mungkin mengambil satu bab, atau mungkin berlaku pada ayat pertama. 
Itu tidak penting.

Contohnya, baru-baru ini saya mula membaca Injil Yohanes. Dalam bab 
1, ayat 14, untuk kali pertama dalam hidup saya, saya tertawan oleh frasa 
“Kita melihat kemuliaan-Nya.” Saya tidak meneruskan bacaan itu. Saya 
sudah ditemui oleh Firman itu, dan saya mengetahuinya. 

Langkah ketiga adalah membenarkan firman atau petikan itu tenggelam 
ke dalam hati anda. Periksanya, fikir dengan mendalam, bercakap kepada 
TUHAN tentangnya. Apabila frasa dari Yohanes itu menjadi hidup untuk 
saya, saya mula menanyakan soalan-soalan seperti “Apakah yang dimaksud-
kan dengan kemuliaan? Apakah kemuliaan-Nya? Dalam cara apakah saya 
melihat kemuliaan-Nya dalam hidup saya?” Bersedialah untuk TUHAN 
berbicara kepada hati anda.

Bacaan Rohani Membawa 
Kepada Doa Meditasi

Bacaan rohani secara semula jadi mengarah kepada meditasi. Adalah nor-
mal memberi respons kepada satu pembacaan yang telah menarik perhatian 
kita dan menyentuh hati kita. Saya mengalihkan pandangan mata saya dari 
muka surat itu dan mula merenung maksudnya, mendengarkan arahan dari 
TUHAN. Bacaan rohani adalah “doa yang bermula sebagai dialog dan ber-
akhir sebagai duet.”

Kita menjadi hamba dan bukannya tuan kata itu.
~ Susan Muto

Pathways of Spiritual Living

Gerakan anggun dari membaca ke meditasi menjelaskan perbezaan utama 
antara amalan Kristian dan bentuk meditasi Timur. Meditasi Kristian ber-
asaskan Alkitab. Ia bukan sesuatu yang baru. Adalah satu tragedi ia begitu 
kurang diketahui dan diamalkan di gereja pada hari ini. Menyamakannya 
dengan versi-versi moden yoga, meditasi transendental, dan kultisme adalah 
seperti membandingkan epal dengan oren. Ada beberapa persamaan ciri, 

tetapi berbeza pada asas dan dasarnya.. 
Meditasi Kristian bermula dan mengutamakan meditasi Kitab Suci. 

Sumber-sumber lain seperti bacaan rohani, semula jadi dan pengalaman 
hidup juga dapat digunakan dari semasa ke semasa. Bagaimanapun, Kitab 
Suci tetap menjadi dasar. Bentuk-bentuk meditasi Timur pula mengarah 
kepada mengosongkan fikiran dan tekanan serta membebaskan diri dari 
dunia ini. Ia adalah satu pergerakan yang menjauh dari kehidupan, satu ke-
hilangan identiti, dan satu percubaan untuk dibebaskan dari kewujudan ini. 

Sebaliknya, meditasi Kristian bertujuan untuk memenuhi fikiran dan 
hati dengan hikmat dan hadirat TUHAN. Ia mendalamkan identiti kita 
dalam Kristus dan menambahkan kesedaran tentang siapakah kita di da-
lam-Nya. Ia membuat kita peka bukan sahaja terhadap keindahan dunia 
kita tetapi juga kehodohan, ketidakadilan, dan kesakitannya. Kita dipanggil 
untuk terlibat sebagai cahaya di dunia yang gelap. Seperti Susan Muto jelas-
kan, “Meditasi memperkayakan pemahaman kita tentang hidup. Ia menga-
jar kita untuk terus dalam belas kasihan.”5

Pendek kata, meditasi adalah bahagian pendengaran bagi doa. Ia mene-
nangkan dalaman yang bising dan berfokus kepada respons dan bimbing-
an penuh kasih TUHAN. Tujuannya bukan untuk mencari tahu masalah 
teologi ke atas pembinaan kata tekstual tetapi berhenti sejenak dalam kea-
jaiban dan kerendahan hati yang luar biasa di hadapan misteri ilahi – dan 
mendengarkan. 

J. I. Packer menyebut meditasi sebagai “satu kegiatan fikiran suci, dilaku-
kan secara sedar dalam hadirat TUHAN, di bawah mata TUHAN, dengan 
bantuan TUHAN; sebagai satu cara bersekutu dengan TUHAN... mem-
benarkan kebenaran-Nya memenuhi... memberi kesan kepada fikiran dan 
hati seseorang.”6

Jadi, bagaimana kita bermeditasi? Ada terlalu banyak kaedah harus dije-
laskan dalam halaman-halaman yang singkat ini, tetapi berikut adalah bebe-
rapa langkah permulaan. 

Selepas memilih petikan yang mahu digunakan, ambil masa untuk mem-
bacanya dengan perlahan-lahan dan secara lengkap. Langkah seterusnya 
ialah membacanya semula, beberapa kali jika perlu, cari satu fokus seperti 
satu perkataan atau satu tema. Tetap bersama dengan fokus itu selama yang 
anda perlu. Fikirkannya secara mendalam dan berulang kali, lihatnya dari 

pelbagai sudut, dan dengarkan apa yang TUHAN hendak katakan kepada 
anda. 

Di sinilah sebuah jurnal dapat membantu. Tuliskan apa yang datang ke-
pada anda. Kerana meditasi memimpin kepada respons hidup. Ia memba-
wakan satu pendalaman yang memanggil kita melibatkan diri dalam dunia 
kita, perubahan hidup, dan akauntabiliti serius.

Mari kita bincangkan satu masalah penting. Dalam budaya moden 
Amerika, dengan penekanan kepada kegiatan yang hingar-bingar dan jadual 
kalendar yang penuh, adakah mungkin untuk mengambil set fikiran medi-
tasi ke dalam rutin harian kita?

Contohnya, bagaimanakah seorang ibu bekerja yang mempunyai anak-
anak kecil mempunyai masa untuk bermeditasi? (Walaupun ada pakar-pakar 
Kristian dalam disiplin kerohanian ini, mereka adalah orang pertama yang 
mengatakan itu untuk semua orang. Tidak ada rahsia, tidak ada pengetahu-
an atau pencapaian yang lebih tinggi. Kita semua adalah pemula, dan fakta-
nya adalah tetap, bahawa kita belajar meditasi dengan bermeditasi).

Kembali kepada ibu yang mempunyai jadual kerja yang terlalu padat tadi: 
dapatkah dia mencari masa meditasi di tengah-tengah kesibukan hari-hari-
nya? Bagaimana dengan masa di antara temujanji-temujanjinya, makan te-
ngahari yang bersendirian, pulau-pulau keheningan dalam hari kita yang 
kita terlepas pandang? Seperti yang dicadangkan oleh Susan Muto, ia boleh 
menjadi ‘gua-gua pertapa’ kita. Jika saya memperhatikan pemanduan de-
ngan berhati-hati dan enggan terjebak dalam permainan “Siapa yang boleh 
menjadi yang pertama?” dan “Beraninya anda memotong jalan saya?” saya 
mendapati ini adalah satu masa yang bermanfaat untuk mempraktikkan 
kehadiran-Nya.

Meditasi adalah mudah dan semula jadi, 
seperti sebiji benih bertumbuh dan menjadi 

sepohon pokok. Pada masa yang sama, ia 
memerlukan keadaan yang betul, keadaan yang 

tidak disediakan oleh dunia sekular hari ini. 

Di satu lampu isyarat, saya sengaja memperhatikan sekeliling saya, 

berfokus kepada betapa baiknya saya masih hidup, atau berdoa untuk ke-
luarga saya. Ketika jauh perjalanan berlepas tanpa disedari, saya bercakap 
dengan TUHAN tentang isu-isu besar dalam hidup saya. Dengan mema-
damkan radio dan menggunakan kaset yang saya pilih untuk tujuan itu, 
perjalanan harian saya boleh menjadi satu masa meditasi yang benar-benar 
diberkati. 

Hasil-hasil cara hidup ini membuat perjalanan itu berbaloi. Ia akan me-
nyediakan banyak manfaat psikologi dan fizikal dalam bentuk-bentuk me-
ditasi yang lain, bahkan jauh lebih banyak lagi. Walaupun kita mungkin 
menghadapi halangan pada mulanya, kemahiran bermeditasi bertumbuh 
dan menjadi matang seperti kemahiran lain yang dipraktikkan dengan setia. 
Ia adalah satu cara hidup, bukan sesuatu yang dibangun dan dilupakan, se-
perti satu set ayunan.

Adakah meditasi merupakan satu pilihan untuk pengembara di lebuh 
raya kekudusan? Saya fikir ia sangat diperlukan, dan saya mesti cuba untuk 
menyediakan satu iklim hidup di mana bacaan rohani dan meditasi dapat 
bertumbuh. 

Morton Kelsey membandingkan benih yang bertumbuh dan tanah di 
mana ia tumbuh dengan perkembangan seni meditasi dalam kehidupan ro-
hani. Dia menunjukkan bahawa kayu merah gergasi bermula dengan sebiji 
benih. “Daripada sebiji benih, ia bertumbuh menjadi pokok yang cukup 
untuk membina beberapa ratus buah rumah.”77 Kelsey memperhatikan ba-
hawa jiwa seorang Kristian mempunyai potensi yang sama – jika alam sekeli-
lingnya adalah betul. Dia memberi satu analogi yang lain. “Ingatlah bahawa 
hanya di beberapa lembah gunung mempunyai keadaan yang betul untuk 
pokok Sequoia gigantea, kayu merah yang besar itu bertumbuh.”88

Meditasi adalah seperti itu. Ia “mudah dan semula jadi, seperti sebiji 
benih bertumbuh dan menjadi sepohon pokok. Pada masa yang sama, ia 
memerlukan keadaan yang betul, keadaan yang tidak disediakan oleh dunia 
sekular hari ini.”99

Belajarlah seni bermeditasi. Berilah peluang kepada jiwa anda untuk 
bertumbuh. 

Semasa bahan yang kita renungkan menjadi sebati dalam kehidupan 
kita, kita akan mendapati diri kita bertumbuh dalam keserupaan dengan 
Kristus. Kita akan mendapati diri kita berfikir, berimaginasi, dan membuat 

keputusan tentang satu asas pemahaman dan hikmat rohani yang jauh lebih 
luas dan mendalam. Kita akan dapat mendengar TUHAN dengan lebih 
tepat. Kita akan lebih mampu menyentuh dunia yang luka dan menunjuk-
kan hadirat TUHAN yang penuh kasih dan menyembuhkan kepadanya. 

Satu sumber bacaan meditasi yang mengagumkan ialah buku himne. 
Idea-idea formatif dirakam dalam corak-corak irama yang membantu me-
ditasi. Irama-irama himne yang dikenali membantu pengaliran idea-idea itu 
ke dalam hati sanubari kita. 

Jangan khuatir tentang adakah anda dapat terukur dengan orang lain 
atau tidak dalam kemahiran bermeditasi. Mulakan sahaja – hari ini. Biar 
Roh Kudus membimbing anda bagaimana anda boleh bermula. Mulakan 
dengan Alkitab dan jurnal harian untuk merakam fikiran anda.

BUntuk Refleksi dan Tindakan Peribadi b
1. Tentukan satu hari dan waktu yang pasti untuk bermula dengan ba-

caan dan meditasi. 
2. Cari satu tempat atau bilik yang terpencil. Tenangkan diri anda di 

hadapan Tuhan.
3. Baca “himne kenosis,” petikan tentang Yesus “mengosongkan diri-

Nya daripada semua kecuali kasih” untuk membawa penyelamatan 
kepada kita – Filipi 2:5-11.

4. Baca petikan itu dengan perlahan-lahan, nikmatinya, rasakannya, 
dan terimanya ke dalam hati anda.

5. Serahkan diri anda kepada Kristus. Bacaan rohani adalah satu tin-
dakan menyerah kepada Firman-Nya. Anda bukan cuba untuk me-
nguasai teks itu – anda mencari untuk dikuasai olehnya.

Jurnal membantu anda untuk mengetahui sama ada 
anda masih di Jalan itu atau sudah teralih ke tempat lain 
di beberapa tempat menyenangkan yang telah anda tipu.

~ Robert Wood
A Thirty-Day Experiment in Prayer

9
Bertemu dengan TUHAN 

Melalui Penjurnalan
Penemuan penjurnalan sebagai satu disiplin rohani pada tahun-tahun 

terakhir ini telah memperkenalkan satu dimensi hilatitas yang luar biasa, 
keceriaan, ke dalam gaya hidup suci. Ia juga membantu orang Kristian 
memelihara hidup mereka dengan berfokus kepada perkara-perkara yang 
paling penting. Orang Kristian yang menulis jurnal tidak akan mengukur 
kehidupan dalam sudu kopi atau membuang tenaga terbaiknya untuk “ber-
keliaran di bidang fantasi layu dan keseharian.”¹

“Tetapi tidak ada satu ayat pun dalam Alkitab yang memberitahu kita 
untuk menulis jurnal,” kata seorang wanita yang tiba-tiba berdiri mem-
bantah dengan tidak sabar. Pemimpin seminar itu terhuyung-hayang cuba 
mencari sesuatu untuk dikatakan. Tetapi, sebelum dia sempat menjawab, 
seorang lelaki pertengahan umur berpaling senyum kepada wanita itu dan 



PANGGILAN DARI ATAS

118

berkata, “Benar, sayang. Tetapi Alkitab sendiri adalah sebuah jurnal.”
Saya fikir dia hampir betul dengan jawapannya. Injil-injil adalah jurnal 

ingatan “empat orang penginjil.” Kebanyakan mazmur adalah catatan jur-
nal puitis perbualan Daud dengan TUHAN mengenai dosa dan penyela-
matan, hukum dan kasih, kegagalan dan iman. Surat-surat Paulus selalunya 
kedengaran seperti jurnal-jurnal perkongsian kesukaran dan dorongan ber-
sama. Gereja-gereja diizinkan dalam surat-surat ini untuk melihat dari seba-
lik bahu Paulus dan masuk ke dalam hatinya ketika dia mencatat kesulitan, 
penderitaan, dan kegembiraan pelayanan Kristian.

Menulis jurnal bukan suatu perkara baru. Ia telah dipraktikkan sejak 
zaman dahulu lagi. Penjurnalan secara khusus adalah biasa dalam tradisi 
rohani Wesley. John Wesley menyimpan sebuah jurnal yang masih dicetak 
sehingga hari ini. Tambahan lagi, dia menyeru (hampir menuntut) semua 
pengkhutbahnya dan pemimpin jemaah menyimpan sebuah jurnal. Era 
kebangunan rohani Wesley merupakan salah satu peristiwa yang paling di-
catatkan dan paling banyak dikaji dalam sejarah gereja. Salah satu sebab ada-
lah jurnal-jurnal ahli-ahli Methodist, sama ada kecil atau besar, yang masih 
boleh didapati.

Kerumitan hidup kelihatan lebih sederhana, ribut 
hidup lebih tenang apabila ia ditulis dalam jurnal 
doa kita dan dipersembahkan kepada Tuhan kita.

Penjurnalan bukanlah satu keperluan seperti doa. Lagipun, tidak ada pe-
nulis jurnal di syurga. Ia tidak begitu berkesan bagi beberapa orang. Ada 
yang membantah – biasanya untuk sebab-sebab yang tidak berbaloi untuk 
didengarkan. “Saya tidak ada masa,” ada yang menjawab sambil jari mereka 
menekan alat kawalan jauh televisyen untuk menonton drama bersiri. Ada 
yang takut jurnal mereka dibaca oleh ahli keluarga mereka dan mengetahui 
perkara-perkara yang bukan untuk pengetahuan umum. Tetapi masalah 
privasi ini dapat ditangani dengan mudah.

Tanyalah orang yang menentang penjurnalan dan kita mendapati keba-
nyakan masalah mereka adalah mereka takut menghadapi diri mereka sendi-
ri dengan jujur. “Hawa nafsu adalah masalah yang menguasai hidup saya,” 

seorang lelaki mengakui. “Saya benci diri saya sendiri, dan saya cuba jauhkan 
itu daripada fikiran saya. Perkara terakhir yang saya perlukan adalah menu-
lis godaan yang memalukan itu setiap hari.” Tentu sahaja jika orang perca-
ya yang berjuang mahu mengalahkan dosa yang menguasainya, dia harus 
menghadapinya – bukan melupakannya. Mungkin penjurnalan merupakan 
disiplin rohani yang dapat membantunya berhadapan secara terbuka dalam 
hadirat TUHAN Sang Pembebas. 

Mengapa Saya Harus Menyimpan 
Satu Jurnal Rohani

Penjurnalan Kristian dengan semangat memanggil kita kepada banyak 
manfaat yang kita akan nikmati. Berikut adalah katalog manfaat-manfaat 
penjurnalan saya:

1. Manfaat yang paling utama, yang lebih penting daripada semua 
dalam senarai ini, ialah penjurnalan dapat memupuk hubungan 
yang semakin mendalam dengan TUHAN.

2. Jurnal menyediakan satu cara merakam titik perubahan pen-
ting dalam hidup kita. Ia menyediakan satu cara penemuan co-
rak-corak dalam hidup kita, sama ada yang membangun ataupun 
yang memusnahkan. Setelah mengumpul bahan yang mencukupi, 
kita kini mempunyai data yang akan membantu kita membuat re-
fleksi ke arah manakah kehidupan kita. Ini akan membantu kita 
menunjukkan dengan tepat kebiasaan dan corak yang tidak kita per-
hatikan. Kita akan dapat bersukacita dengan cara positif TUHAN 
bekerja dan memberikan pembetulan di tengah jalan bagi pola nega-
tif yang muncul.

3. Jurnal menyediakan satu kaedah merakam sejarah hidup kita 
yang unik. Perjalanan anda di bumi ini adalah unik; ia tidak seperti 
yang lain. Dalam jurnal anda, anda akan dapat merakam ciri-ciri ke-
hidupan, pergerakan, kejayaan dan kegagalan anda. Jurnal itu men-
jadi drama anda yang tersendiri. Tidak ada orang yang akan melalui 
jalan itu kecuali anda. Kini jurnal menjadi seorang sahabat, bukan 
seorang yang zalim!

4. Jurnal adalah satu cara untuk penemuan diri dan pemahaman 

diri. Betapa ia menghasilkan pertumbuhan apabila kita menemui ke-
tika kita menulis satu kebenaran baru tentang diri kita! Adalah biasa 
bagi penulis-penulis jurnal dikejutkan dengan penemuan ini berseru, 
“Saya tidak tahu saya adalah begitu!” atau “Saya langsung tidak sedar 
saya melakukannya sehingga saya menulisnya.” Bersedialah untuk 
wawasan yang lebih dalam dan kesedaran diri yang bertumbuh, yang 
membawa kepada satu kesedaran matang tentang TUHAN.

5. Jurnal boleh menjadi satu alat penerus hidup, satu pelampung 
dalam menghadapi ribut kehidupan. Apabila kita tidak dapat 
pergi kepada sesiapa, kita dapat pergi kepada jurnal kita. Di situ, kita 
dapat menulis dan memberitahu seperti yang berlaku, kita menulis 
tentang keadaan kita dan respons-respons kita terhadapnya. Apabila 
kesusahan, kerumitan, dan kekeliruan dituliskan, mereka cenderung 
kehilangan kuasa mereka. Sekarang, di atas sehelai kertas, daripada 
terumbang-ambing dalam lautan bergelora, fikiran dan imaginasi 
kita kini menjadi lebih objektif. Entah bagaimana, mereka tidak lagi 
menakutkan dan kita mampu berhadapan dengan mereka.

6. Menulis dalam sebuah jurnal dapat menyediakan sarana untuk 
membuat keputusan dan menetapkan matlamat. Saya teringat 
beberapa tahun lalu apabila saya dihadapkan dengan satu perubah-
an besar dalam kerjaya. Saya mencari satu tempat terpencil di sudut 
perpustakaan universiti di tingkat tiga, saya menganalisa fikiran dan 
keputusan-keputusan saya dalam jurnal saya. Sehingga hari ini, apa-
bila keraguan muncul, saya dapat kembali ke “perbualan” empat jam 
itu dalam jurnal saya, membaca apa yang tertulis di sana, dan me-
nelusuri pengalaman itu sekali lagi. Keraguan pun hilang, dan saya 
diyakinkan semula!

7. Jurnal boleh menjadi satu bentuk doa. Orang yang belajar menu-
lis jurnal selalu akan memberi komen, “Ini seperti berdoa.” Dan begi-
tulah ia. Semasa menulis dalam satu bahagian, ada waktu-waktu apa-
bila saya masuk ke dalam doa dengan Tuhan. Ia begitu semula jadi, 
begitu benar. Ada orang yang menulis surat-surat kepada Tuhan. 
Ketika penjurnalan kita mula menyentuh bahagian kehidupan roha-
ni kita yang paling dalam, itu adalah doa. Ia adalah hubungan dan 
perbualan dengan Kristus yang telah bangkit di dalamnya.

8. Jurnal mencipta satu catatan hubungan cinta anda yang ber-
tumbuh dan suci dengan TUHAN. Betapa penuh sukacita apabila 
kita membaca kembali catatan itu, untuk bertemu dengan TUHAN 
yang sedang bekerja! Iman kita dikuatkan apabila kita membaca dan 
mendapati bahawa kita sudah tidak sama. Hari-hari dalam hidup 
kita kelihatan berlalu tanpa ada perbezaan, dan sama sahaja. Tetapi 
jurnal kita memberitahu kita sesuatu yang lain. TUHAN ada di sini, 
dan di sana, dalam kegiatan-kegiatan rutin dan hari-hari yang pan-
jang, dan kita benar-benar dibentuk menjadi utuh!

Apa Yang Masuk Ke Dalam Sebuah Jurnal

Berikut adalah beberapa panduan untuk memulakan dan menggunakan 
satu jurnal kehidupan rohani. 

1. Biarkan ia sederhana.

2. Mula dengan lembut, tanpa tekanan untuk menepati atau meniru 
orang lain. Apa yang datang secara semula jadi kepada anda itulah 
yang penting.

3. Jadikan satu tabiat untuk menulis tarikh, waktu, dan nombor muka 
surat jurnal anda. Ini akan membantu dalam refleksi di kemudian 
hari atau menggantikan muka surat yang hilang.

4. Ingatlah bahawa jurnal adalah sesuatu seperti sebuah diari, namun 
ia secara tetap mencatat bukan sahaja data-data tetapi juga emosi, 
tanggapan, intuisi, dan interpretasi.

5. Tetaplah dengannya – bertekad untuk memberi perhatian yang 
setia kepada jurnal anda untuk sekurang-kurangnya enam bulan. 
Pada masa itu, manfaat sudah mula dapat “dituai.” Sekurang-
kurangnya corak hidup anda sudah dapat dilihat pada waktu itu.

6. Gunalah jurnal anda untuk membangun satu senarai doa atau 
jurnal doa. Di situ adalah satu catatan dinamik tentang keperluan 
doa yang berterusan, bila ia dimasukkan, serta bila dan bagaimana 
ia dijawab. Itu akan menjadi satu dorongan iman apabila anda 
kembali melihat senarai itu beberapa bulan atau tahun kemudian!

7. Satu bahagian juga boleh mengandungi doa-doa yang ditulis. Ada 
waktu-waktu apabila saya harus menulis di atas kertas apa yang ada 
di dalam hati saya.

8. Bahagian lain dalam jurnal anda mungkin mengandungi 
pandangan-pandangan alkitabiah. Pastikan jurnal anda ada di sisi 
anda semasa bacaan renungan Kitab Suci. Selepas menulis tarikh, 
catatkan waktu hari itu dan lokasi tempat anda menulis (pejabat, 
bilik peribadi, perpustakaan, kapal terbang), tuliskan apa saja 
fikiran, pandangan, dan/atau soalan-soalan yang datang dari bacaan 
anda. Apakah makna-makna yang telah membuat mereka menjadi 
begitu jelas kepada anda? Apakah yang TUHAN katakan kepada 
anda dalam petikan itu? Kemungkinan-kemungkinannya adalah 
tidak terhad, dan mutiara yang dicerna daripada Firman TUHAN 
adalah tidak ternilai.

9. Satu lagi bahagian dalam jurnal mungkin mengandungi masukan-
masukan tentang peristiwa-peristiwa istimewa dalam hidup. Di 
sini, anda dapat mengumpul, mengingati, dan merefleksi peristiwa-
peristiwa seperti perkahwinan, kelahiran, kematian, konvokesyen, 
pencapaian-pencapaian yang luar biasa, dsbnya.

10. Bahagian-bahagian lain mungkin dikhususkan kepada perkara-
perkara seperti perbualan dengan TUHAN, catatan gerakan hati 
dan idea-idea kreatif, atau pengakuan.

Satu Pendekatan Yang Lebih 
Tersusun Untuk Para Pemula

Jika keperibadian anda memerlukan lebih banyak struktur spesifik dari-
pada yang sudah disampaikan di bahagian terlebih dahulu, anda mungkin 
suka rancangan di bawah ini.

Cuba rancangkan satu jangka masa 20 minit pada sebelah malam untuk 
penjurnalan. Sebelum anda menulis apa-apa, ingat sepintas lalu segala yang 
berlaku pada hari itu. Pilih beberapa pengalaman, idea, peristiwa penting 
– menyenangkan atau pun tidak – yang memberi “aroma” kepada memori 
anda pada hari itu. 

Sekarang anda sudah bersedia untuk menulis. Fikir dalam bahasa simbo-
lik dan puitis (OK, anda bukan seorang penulis – tetapi anda buatlah yang 
terbaik.) Cuba rakam fikiran dan perasaan. Terangkan peristiwa-peristiwa 
dalam grafik terperinci. Beritahu sahaja cerita peristiwa yang dipilih itu.

Penjurnalan menolong kita melihat 
betapa lurus TUHAN menulis dalam 
garis-garis kehidupan yang bengkok.

Langkah kedua adalah membuat refleksi dan mentafsir peristiwa-peris-
tiwa atau pandangan-pandangan pada hari itu. Hubungkan penga-
laman-pengalaman yang khusus atau asas yang lebih luas dengan kebe-
naran-kebenaran tanpa batas waktu yang berdiri di belakang mereka. Jika, 
contohnya, satu pengalaman penderitaan mendominasi hari anda, anda 
mungkin memilih untuk menghubungkannya kepada sifat penebusan 
penderitaan, atau kepada penderitaan yang memungkinkan penyelamatan. 
Seorang lelaki yang dipaksa untuk bersara lebih awal akibat komplot ra-
kan-rakan sejawat, menulis dalam jurnalnya, “Sekurang-kurangnya mereka 
tidak mengambil dan menyalibkan saya seperti yang mereka lakukan kepada 
Tuhan Yesus.” Ini menolong dia mendapat perspektif yang lebih baik atas 
kemalangannya sendiri.

Robert Wood mencadangkan memberi respons kepada soalan-soalan 
“tinjauan hari” ini untuk membuat jurnal seseorang lebih menarik:

Apakah momen-momen yang anda rasa anda paling dekat dengan 
Kristus?

Apakah momen pada hari itu anda rasa anda memberi respons kepada 
panggilan TUHAN untuk menjadi Murid-Nya?

Di manakah anda mengambil bahagian “menjadi gereja” pada hari ini?

Bilakah iman anda diuji melalui kegagalan atau kejayaan pada hari ini?

Apakah rancangan anda untuk esok bagi meningkatkan pemuridan 
anda kepada Kristus?²

Pilihlah jenis buku untuk jurnal anda yang menarik bagi anda. Ada yang 
menggunakan buku-buku berjilid dengan muka-muka surat kosong, ada 
yang menggunakan buku nota pilin yang sederhana. Saya suka buku nota 
tiga cincin yang lebih kecil. Ia mudah untuk membuat pembahagian me-
nurut yang saya mahu, helaian kertas oleh diambil keluar atau dimasukkan 
untuk memudahkan pembacaan dan mendapatkan bahan itu, dan ia cukup 
kecil untuk saya bawa semasa perjalanan.

Ingatlah anda bukan menulis untuk mendapatkan satu gred – anda me-
nulis untuk diri anda sendiri dan untuk TUHAN. Cuba buat penjurnalan 
sekurang-kurangnya selama enam bulan. Anda akan mendapati usaha anda 
sangat berbaloi. Anda mungkin menemukan di dalamnya segala yang Susan 
Muto dapati:

Ia menjadi satu pintu masuk ke dalam pencarian universal untuk makna 
rohani. Ia menggalakkan satu pendekatan hidup yang menyenang-
kan dan penuh harapan. Jauh daripada satu disiplin yang ketat, 
penulisan jurnal menjadi satu syarat yang memungkinkan peng-
ungkapan diri yang bebas dan kreatif, membawa kita ke dalam perse-
kutuan dengan Keperibadian TUHAN. Ia membuat cara-cara eks-
plisit TUHAN yang telah bekerja dalam hidup kita. Kita merasakan 
kuasa dan kelembutan Tuhan dalam sifat berbakat peristiwa-peris-
tiwa ini. Kata-kata yang tertulis membangkitkan persetujuan kita 
terhadap rancangan-Nya, satu ya yang diberikan secara bebas kerana 
penjurnalan menolong kita melihat dengan lebih jelas betapa lurus 
TUHAN menulis dalam garis-garis kehidupan yang bengkok.³

BUntuk Refleksi dan Tindakan Peribadi b

1. Kajian Alkitab
A. Baca Filipi 1:1-11 sekurang-kurangnya dua kali
B. Perhatikan kata-kata dan frasa-frasa “perasaan.” Berikut adalah bebe-

rapa daripadanya: “bersyukur,” “sukacita,” “persahabatan,” “kerana kamu 
sentiasa dalam hatiku,” “aku amat merindui kamu dengan kasih Kristus” 
dan ada beberapa lagi. Cuba cari kata-kata itu dan senaraikannya.

C. Jika anda adalah serupa dengan kebanyakan orang, anda memikirkan 
Paulus sebagai seorang misionari yang berfikiran keras. Kita tidak akan tahu 
kasih mendalam yang dia rasakan untuk rakan-rakan Kristiannya jika dia 
tidak menulis kepada mereka. 

D. Pada pendapat anda, bagaimanakah jemaah Filipi berasa, berfikir, dan 
buat apabila mereka membaca kata-kata itu?

2. Memulakan sebuah Jurnal
A. Jika anda belum lagi menulis sebuah jurnal, mulalah satu hari ini. 

Gunakanlah apa jua bentuk yang anda suka selepas pertimbangkan idea-idea 

dalam bab ini. 
B. Jika anda suka satu pendekatan yang lebih teratur, cubalah yang ini: 

Bahagikan dua muka surat kertas dalam buku anda kepada lima bahagian.
(1) Kehidupan rohani saya

(2) Kehidupan perhubungan saya

(3) Kehidupan intelektual saya

(4) Kehidupan fizikal saya

(5) Kehidupan pelayanan Kristian saya
Dalam bahagian “kehidupan rohani”, perhatikan apa-apa aspek ibadah 

anda, kehadiran gereja, kehidupan doa yang bermakna – atau yang tidak 
bermakna – semasa 24 jam yang lalu.

Dalam ruang “kehidupan perhubungan” bawalah apa saja masalah atau 
progres dalam keluarga, perkahwinan, sekolah, atau hubungan dengan 
rakan sekerja. Persembahkan mereka kepada TUHAN. 

Dalam ruang “kehidupan intelektual”, perhatikan perkara-perkara pen-
ting yang anda pelajari dari kajian Alkitab. Orang Kristian yang bertumbuh 
adalah mereka yang selalu mengkaji Alkitab, betul? Pandangan-pandangan 
dari pembelajaran lain – sekular atau suci – juga boleh dicatatkan di sini. 

Dalam kategori “kehidupan fizikal” catatlah buah fikiran anda tentang 
bersukan, rekreasi, kesihatan, dan penyakit – dan minat atau hubungan 
TUHAN kepada mereka.

Dalam ruang yang bertandakan “pelayanan Kristian,” perhatikan cara-
cara di mana anda bersaksi untuk Kristus serta melayani Dia dan orang yang 
Dia telah mati untuk mereka.

yang tidak terhad. Mengingatkan ini, seperti apakah 

pembentukan rohani dalam keperibadian yang berbeza?

10
Bertemu dengan 

TUHAN Melalui 
Keunikan Kita Sendiri

“Sebagaimana bapa mengasihani anak-anak, demikianlah TUHAN me-
ngasihani orang yang takut kepada-Nya; kerana Dia tahu bagaimana kita 
dibentuk, Dia ingat bahawa kita ialah debu” (Mazmur 103:13-14).

Pemazmur sangat sedar bahawa TUHAN memahami kerapuhan kita. 
Dia tidak berurusan dengan kita sebagai automaton atau robot – semua 
orang adalah sama. TUHAN tidak menggunakan pemotong biskut untuk 
mencipta manusia – seribu replika dalam sebaris. 

Pencipta Kita Suka Kepelbagaian

Annie Dillard, seorang saintis yang jatuh cinta dengan alam semula jadi, 
telah menulis sebuah buku kecil bertajuk Pilgrim at Tinker Creek yang 
sangat menarik. Dia merayakan kerumitan dan kepelbagaian dunia alam 

semula jadi yang Sang Pencipta telah berikan kepada kita. Dia mengundang 
pembaca untuk terlibat secara akrab dalam memperhatikan semua kurnia 
yang mengagumkan ini: “Kita melihat serpihan gabungan yang tidak ter-
hingga dari berbagai bentuk yang tidak terhad... Oleh itu, ini adalah lands-
kap dunia yang luar biasa, diberi dengan kuasa yang hebat, diberi dalam satu 
takaran yang baik, dipadatkan, digoncang bersama dan dicurahkan.”¹

Anak-anak Pencipta juga datang dalam kepelbagaian yang tidak ter-
had. Beberapa tahun dahulu, saya berdiri di satu sudut jalan di Winnipeg, 
Manitoba, dan berasa kagum dengan kepelbagaian manusia yang TUHAN 
telah ciptakan. Kepelbagaian dan julat pelajar yang datang ke kelas saya 
dalam seperempat abad yang lalu hanya menguatkan lagi konsep itu. 
Sesungguhnya, TUHAN telah meletakkan di dunia ini ciptaan-Nya yang 
pelbagai segi dan beraneka ragam.

Kepelbagaian Dan Pembentukan Rohani

Dengan kepelbagaian yang luas dan menggetarkan ini, bagaimanakah 
pembentukan rohani akan kelihatan? Bagaimanakah anugerah berfung-
si dalam keperibadian yang berlainan dan dalam budaya yang berbeza? 
Apabila Bapa berbelas kasihan terhadap anak-anak-Nya, bagaimanakah 
belas kasihan itu berbeza dari satu peribadi ke peribadi yang lain?

Seperti kita telah lihat, semua pembentukan rohani adalah satu fungsi 
anugerah yang TUHAN telah berikan kepada kita. Kedua, seperti yang di-
tunjukkan oleh bab pertama, inti pembentukan rohani adalah satu hubung-
an yang bertumbuh dengan TUHAN.

Sama seperti tidak ada dua orang yang sama persis, begitu juga tidak ada 
dua hubungan yang serupa. Kenyataan bahawa hubungan-hubungan ber-
beza dan peribadi-peribadi adalah berbeza mencadangkan bahawa sarana 
anugerah akan berfungsi secara berlainan untuk jenis keperibadian yang 
berbeza. Dalam satu konferensi antarabangsa mengenai pembezaan keper-
ibadian, penceramah utama, Morton Kesley, menganggarkan 80 peratus 
buku-buku tentang disiplin kehidupan rohani ditulis oleh 20 peratus jenis 
keperibadian. Mengingat bahawa itu adalah satu kenyataan yang berlebihan 
untuk efeknya, ia memberikan satu gambaran bahawa disiplin dalam kehi-
dupan rohani harus menjadi kunci kepada perbezaan keperibadian. 

Ingatlah bahawa disiplin dalaman sendiri tidak menghasilkan 

pertumbuhan. Disiplin-disiplin rohani merupakan kaedah-kaedah yang 
berguna untuk memupuk hubungan kita dengan TUHAN.

Dallas Willard menulis: “Satu disiplin untuk kehidupan rohani ada-
lah, apabila debu sejarah ditiup pergi, tidak ada kecuali satu kegiatan yang 
diambil untuk membawa kita masuk ke dalam kerjasama yang lebih ber-
kesan dengan Kristus dan Kerajaan-Nya... disiplin rohani... hanyalah ke-
giatan-kegiatan yang diambil untuk membolehkan kita menerima lebih ba-
nyak kehidupan dan kuasa-Nya tanpa memudaratkan kita atau orang lain.”²

Setiap kali seseorang datang kepada kita untuk bimbingan kerohanian, 
kita tergoda untuk membimbing dia kepada apa sahaja disiplin tertentu 
yang pada masa ini memberi pemeliharaan bagi kita. Kita mengandaikan ba-
hawa setiap orang berfungsi sama seperti kita. Andaian yang begitu meng-
halang orang daripada jalan masuk ke cara-cara di mana anugerah TUHAN 
mungkin menyentuh kehidupan mereka. 

Kebenaran yang sama berfungsi dalam cara beribadah. Apabila co-
rak-corak penyembahan memenuhi keperluan gaya keperibadian seseorang 
(selalunya gaya orang yang mengatur susunan kebaktian), majoriti orang 
akan kurang dibangun. Apabila saya mengetahui bahawa corak keperibadi-
an saya hanya muncul dalam 5 peratus populasi umum, saya dapat melihat 
corak penyembahan yang paling memenuhi keperluan saya adalah yang me-
ngecewakan golongan majoriti yang sangat ramai.

Disiplin rohani... hanyalah kegiatan-kegiatan 
yang diambil untuk membolehkan kita menerima 

lebih banyak kehidupan dan kuasa-Nya. 

Satu konferensi tentang keperibadian dan pilihan penyembahan mene-
gaskan poin ini. Setiap dari 60 peserta (bermula dari Katolik hingga Quaker) 
telah mengambil ujian keperibadian Myers-Briggs. Setiap peserta konfe-
rensi menunjukkan jenis keperibadian mereka pada sekeping kad 3”x5”. 
Kami diminta menulis empat huruf yang menunjukkan jenis keperibadian 
kami. Di belakang kad itu kami menyenaraikan empat himne kegemaran 
kami. Para pemimpin memisahkan kad-kad itu mengikut jenis keperi-
badian. Kemudian, sebelum dia membalikkan kad-kad itu, dia meramal 

himne-himne kegemaran kami dengan ketepatan 70 peratus. Kami semua 
berasa sangat hairan – malah kepelbagaian kami boleh diramal. 

Kepelbagaian Dan Tubuh Kristus

Apabila Paulus menulis kepada jemaah di Korintus, dia memahami ba-
hawa TUHAN merupakan pusat penganjuran untuk kumpulan yang pel-
bagai itu. Berfikir bersama saya tentang maksud 1 Korintus 12:4-12 dalam 
terang pembentukan rohani:

Terdapat berbagai-bagai kurnia, tetapi semuanya berpunca daripada 
satu Roh. Ada berbagai-bagai pelayanan, tetapi hanya satu Tuhan. 
Ada berbagai-bagai kerja, tetapi TUHAN yang esa mengerjakan se-
muanya. Tetapi Roh Kudus memberi seseorang kurnia tertentu untuk 
kebaikan semua. Ada yang diberi kurnia oleh Roh Kudus untuk ber-
bicara tentang pengetahuan. Ada juga yang dikurnia dengan keteguh-
an iman, ada yang diberi kurnia kebolehan untuk menyembuhkan 
orang sakit daripada Roh yang sama. Kepada yang lain diberi kurnia 
untuk mengerjakan mukjizat, ada yang diberi kebolehan bernubuat 
dan menyampaikan perkhabaran daripada TUHAN. Juga ada mere-
ka yang dikurnia kebolehan untuk membezakan di antara roh-roh. 
Ada juga mereka yang diberi kurnia untuk bertutur dalam pelbagai 
lidah, dan ada pula yang diberi kurnia untuk mentafsirkan lidah-lidah 
itu. Namun Roh yang satu dan sama mengerjakan semua ini, Roh 
Kuduslah yang mengagih-agihkan kurnia yang berlainan menurut 
kehendak-Nya. Sebagaimana tubuh yang satu mempunyai banyak 
anggota, tetapi semua anggota itu merupakan satu tubuh, demikian 
juga Kristus.

Pertimbangkan cara di mana kepelbagaian berhubungan dengan pem-
bentukan rohani. Kekayaan dalam kehidupan tubuh Kristus adalah kepel-
bagaian keperibadian dan latar belakang dan warisan dan lingkungan. Jadi, 
tidak hairanlah bahawa disiplin-disiplin kehidupan rohani berfungsi dalam 
cara-cara yang berlainan untuk jenis keperibadian yang berlainan – malah 
berbeza untuk jenis keperibadian yang sama pada peringkat yang berlainan 
dalam hidup.

TUHAN yang sama yang menggabungkan dan menyelaraskan 



131

Bertemu dengan TUHAN Melalui Keunikan Kita Sendiri

kemahiran-kemahiran untuk menjadikan tubuh itu menjadi satu adalah 
TUHAN yang menganugerahi hubungan-hubungan yang kita kenali se-
bagai pembentukan rohani. Roh yang sama yang menyelaraskan Tubuh 
Kristus adalah Roh yang menggembala para individu dalam pembangunan 
kerohanian. Bersyukurlah kepada TUHAN untuk keragaman-Nya yang 
luar biasa! Dia benar-benar mempunyai kuasa yang sangat hebat!

Jenis Keperibadian Sebagai Satu 
Kunci Kepada Sarana Anugerah

Banyak pelbagai alat yang ada boleh digunakan untuk menolong kita me-
mahami kesan pilihan keperibadian ke atas fungsi sarana anugerah. Salah 
satu contoh adalah Petunjuk Temperamen Myers-Briggs (Myers-Briggs 
Temperament Indicator, yang biasa dikenali sebagai MBTI)³, yang digu-
nakan untuk membincangkan peranan jenis keperibadian dalam pelbagai 
aspek seperti gaya pendidikan, gaya kepimpinan, pilihan pasangan perkah-
winan, dan banyak lagi.

Dalam perbincangan kita selanjutnya, kategori-kategori MBTI akan di-
gunakan untuk menunjukkan perbezaan-perbezaan ini dalam keperibadian 
kerana mereka memberi kesan kepada pembentukan rohani. Ada bahagian 
yang agak teknikal dan susah untuk difahami. Jangan khuatir tentangnya, 
tetapi fahamilah bahawa Tuhan bekerja bersama kita secara individu dalam 
terang pengetahuan-Nya mengenali keperibadian kita yang berlainan.

MBTI mengukur pilihan dalam empat aspek yang berbeza. Ukuran-
ukuran ini berada dalam satu kontinum dari satu ekstrim kepada ekstrim 
yang lain, dengan pengakuan asas bahawa setiap orang menggabungkan be-
berapa unsur setiap ekstrim. 

(E) Ekstroversi (Extroversion) ................ Introversi (Introversion) (I)
(S) Penginderaan (Sensing) ....................Gerak Hati (Intuition) (N)
(T) Pemikiran (Thinking) ................................Perasaan (Feeling) (F)
(J) Menilai (Judging) .............................Memahami (Perceiving) (P)

 Ekstroversi dan Introversi: Fokus Luaran atau Fokus Dalaman
Skala pertama (Ekstroversi-Introversi) mengukur fokus utama indivi-

du itu. Ada orang tertumpu pada dunia luar manusia dan objek. Tenaga 
psikologi mereka ditujukan kepada dunia di luar diri mereka. Golongan 

ini dikenali sebagai Ekstrovert. Mereka suka bercakap dan ketawa dengan 
orang lain, biasanya di khalayak ramai. Mereka mendapat pembaharuan 
hubungan-hubungan dengan ramai orang yang berlainan. Sebaliknya, 
Introvert menumpukan tenaga dan minat mereka pada dunia dalaman 
idea dan keberadaan. Lingkungan sahabat mereka adalah sempit, dan me-
reka akan mendedahkan dunia dalaman mereka hanya selepas mereka be-
nar-benar mengenali anda.

Kemahiran sosial dan interaksi peribadi bukan satu petunjuk untuk skala 
ini. Golongan introvert mungkin sama mahir dalam interaksi sosial, tetapi 
mereka mendapati itu sangat meletihkan. Sementara Ekstrovert mendapat 
tenaga dan pembaharuan dalam hubungan-hubungan antara peribadi, 
Introvert mendapat pembaharuan dalam kesendirian.

Dengan segera pilihan ini mewarnai pembangunan kerohanian. 
Ekstrovert lebih suka belajar Alkitab dalam kumpulan dan perbincangan 
kelompok kecil serta berdoa bersama-sama dengan orang lain. Jika seorang 
Ekstrovert menemui satu wawasan besar ketika bersendirian, dia tidak sabar 
hendak mencari seseorang untuk dia kongsikan idea baru itu. Minat mereka 
tertuju kepada melayani orang lain dan menjangkau dalam penginjilan. 

Introvert lebih suka pengajian Alkitab secara bersendirian di mana mere-
ka dapat berfikir tentang makna secara senyap. Doa menjadi satu pengalam-
an dalaman dengan TUHAN, dan itu akan terganggu jika ada orang lain 
di sekeliling mengganggu mereka. Perbincangan kelompok kecil biasanya 
membuat mereka tidak selesa.

Dalam penyembahan, Ekstrovert akan menikmati proses kumpulan 
bernyanyi dan keriuhan apabila semua orang mula bergerak dan berjabat 
tangan untuk memberi “salam damai”. Introvert pula lebih suka saat-saat 
senyap apabila dia dapat berpaling ke dalam dirinya dan mendapat pemba-
haruan rohani. 

 Pengumpulan Maklumat – dengan Penginderaan atau dengan 
Gerak Hati
Skala kedua (Penginderaan – Gerak Hati) mengukur kaedah kecende-

rungan bagaimana kita mengumpul maklumat. Mereka yang telah mem-
bangunkan kemahiran-kemahiran Penginderaan, sama ada berfokus kepa-
da dunia luaran atau dalaman, mempunyai antena yang diperpanjangkan 
untuk menerima maklumat. Mereka berminat dalam realiti yang spesifik 



133

Bertemu dengan TUHAN Melalui Keunikan Kita Sendiri

dan konkrit. Apa yang ada di sini dan sekarang, dengan semua fakta dan 
perinciannya menjadikan perhatian utama mereka.

Sebaliknya, Gerak Hati (Intuitif) menggunakan keupayaan tidak sedar 
dan imaginasi mereka untuk berfokus kepada segala kemungkinan masa 
hadapan. Mereka menyerap maklumat dalam unit-unit yang besar tanpa 
bimbang tentang yang khusus. Mereka selalu muncul sebagai pemimpin 
dengan kepala mereka di atas awan-awan. 

Dalam kategori pembangunan kerohanian, keperluan kedua-dua pen-
dekatan yang berlainan ini adalah berbeza. Dalam pengajian Alkitab, con-
tohnya, jenis Penginderaan akan bekerja dengan perincian khusus dalam 
petikan yang mereka kaji. Mereka akan menanya soalan-soalan bersifat fakta 
dan akan menggunakan setiap pengertian untuk mengumpul maklumat. 
Mereka akan berdoa dengan perincian yang konkrit – malahan sesat dalam 
perincian. Mereka sangat praktikal dalam mendekati hal-hal rohani – teru-
tama sekali penyembahan. Ciri-ciri spesifik luaran tempat beribadah sangat 
penting kepada mereka. 

Jenis Gerak Hati akan berdoa dengan imaginasi dan merayakan misteri 
TUHAN serta hadirat-Nya. Mereka akan berfokus kepada yang metaforik 
dan simbolik dalam pengajian Alkitab. Semasa penyembahan, mereka akan 
menyerap keseluruhan atmosfera dalam usaha mereka mencari hadirat ilahi.

 Mengatur Maklumat – dengan Pemikiran atau Nilai Orang
Skala ketiga menilai cara orang memilih untuk mengatur maklumat yang 

mereka telah kumpulkan. Jenis Pemikiran menggunakan logik dan analisa 
untuk mengatur data yang mereka telah kumpulkan. Mereka mengambil 
berat tentang keadilan, objektiviti, dan kejelasan. Selalunya mereka tidak 
menyedari perasaan orang lain di sekeliling mereka ketika mereka mencari 
kebenaran autoritatif yang akan membebaskan mereka. Mereka biasanya 
rela mengorbankan hubungan untuk tujuan kebenaran objektif.

Setiap daripada kita dibenarkan bertumbuh dalam 
hubungan dengan TUHAN dalam terang pilihan 

dan latar belakang serta sifat tersendiri kita!

Dalam pembangunan kerohanian, jenis Pemikiran biasanya 

mementingkan perangsang fikiran. Khutbah-khutbah kesukaan mereka 
adalah yang bersifat informatif dan mendalam. Doa-doa mereka biasanya 
ditulis supaya mendapat konsep yang benar yang tepat dalam kata-kata. 
Kejelasan kognitif dalam penyembahan adalah satu nilai utama. Mereka se-
lalunya paling menjadi sedar akan hadirat TUHAN selepas berfikir tentang 
satu idea yang hebat. Mereka mungkin akan memasuki syurga dengan kepa-
lanya dahulu. 

Di samping itu, jenis Perasaan mengatur maklumat mereka (sama ada 
dikumpulkan secara penginderaan atau gerak hati) dengan perhatian terha-
dap orang. Mereka lebih mementingkan nilai-nilai dan hubungan-hubung-
an daripada logik kebenaran. Mereka telah diketahui cenderung mengor-
bankan logik untuk tujuan mempromosikan keharmonian di antara orang 
ramai yang terlibat. 

Jenis Perasaan lebih mungkin merasakan “hati mereka dihangatkan” 
dan mungkin akan memasuki syurga dengan hati dahulu. Mereka menik-
mati keakraban kelompok doa. Mereka suka himne-himne kegembiraan 
dan perayaan yang menceritakan pengalaman-pengalaman terdahulu de-
ngan TUHAN. 

Kedua-dua jenis ini (Perasaan dan Pemikiran) akan berkelakuan berbeza 
bergantung kepada sama ada mereka adalah introvert atau ekstrovert, me-
mahami atau menilai, penginderaan atau gerak hati. 

Bayangkan bagaimana perbezaan-perbezaan ini akan muncul dalam satu 
kajian Alkitab. Ambil satu petikan seperti cerita dua orang murid berada 
di jalan ke Emaus di permulaan Lukas 24:13. Jenis Penginderaan akan me-
ngumpul fakta-fakta dan perincian dalam cerita itu. Ajak jenis Gerak Hati 
untuk tumpukan perhatian kepada keseluruhan gambar dan bercakap 
tentang cara bagaimana Tuhan memberi respons kepada para murid yang 
sedang bersedih. Jenis Pemikiran akan bersedia untuk mengenal pasti prin-
sip-prinsip yang terlibat dalam interaksi Yesus dengan murid-murid. Akhir 
sekali, jenis Perasaan akan ingin membincangkan cara di mana orang yang 
berlainan dipengaruhi oleh peristiwa-peristiwa itu. Ekstrovert akan terjun ke 
dalam perbincangan dengan cepat. Introvert pula, apabila akhirnya mereka 
bercakap, mereka akan mempunyai hal-hal yang kaya untuk disumbangkan.

Berstruktur Berbanding Spontan

Skala keempat mengukur sikap seseorang terhadap kehidupan. Orang 
yang mempunyai satu pilihan kuat tentang skala Menilai lebih suka susun-
an dan struktur dengan satu rancangan operasional yang jelas. Mereka ber-
urusan dengan dunia mereka dengan cara yang tegas dan teratur. Mereka 
sangat tidak selesa dengan kespontanan dan tidak teratur. 

Orang seperti ini akan menikmati kebaktian liturgi yang berstruktur. 
Mereka mahu buku-buku renungan yang mempunyai jawapan-jawapan 
kukuh dan arah yang jelas. Mereka berdoa dalam corak yang sama hari demi 
hari, tahun demi tahun. Sekarang sudah lebih daripada 40 tahun sejak saya 
makan sarapan secara tetap dengan bapa saya, tetapi saya masih dapat meng-
ulangi doa sebelum makannya.

Ekstrovert yang lebih suka gaya teratur ini menginginkan satu dunia lua-
ran yang dapat diramalkan. Introvert yang memilih gaya teratur ini bergan-
tung kepada dunia dalaman yang teratur.

Sebaliknya, orang yang Memahami sangat tidak selesa – bahkan berasa 
bosan – dengan kebolehramalan dan prosedur operasi standard (SOP). 
Mereka menyesuaikan diri dengan kehidupan semasa ia berlaku – selalu 
menunggu untuk lebih banyak data dan pilihan-pilihan lain. Kespontanan, 
kelenturan, dan serendipiti (penemuan sesuatu yang tidak dijangka dan ber-
nilai sewaktu mencari bahan yang lain) adalah susunan hari-hari mereka. 
Sekali lagi, pilihan untuk ekstroversi atau introversi menentukan bagaimana 
pilihan ini beroperasi – sama ada ia berfokus kepada dunia luaran orang itu 
atau dunia dalaman idea dan keberadaan.

Dalam disiplin-disiplin rohani, orang yang memilih kespontanan akan 
menginginkan perubahan. Mereka akan mengeksperimen pelbagai corak 
berdoa. Mereka lebih suka sesuatu yang tidak dijangkakan dalam kebaktian 
penyembahan dan perjumpaan kelompok kecil. 

Ini juga merupakan satu cabaran untuk 
mengenali diri kita dengan cukup baik untuk 

dapat merancang strategi bagi memupuk 
hubungan kita dengan TUHAN.

Adalah menjadi satu cabaran yang besar bagi sebuah gereja untuk menye-
diakan kegiatan dan bimbingan kepada dua jenis keperibadian yang berla-
inan ini. Ia juga merupakan satu cabaran untuk mengenali diri kita dengan 
cukup baik untuk dapat merancang strategi bagi memupuk hubungan kita 
dengan TUHAN.

Setiap orang mempunyai beberapa kombinasi pilihan ini. Setiap daripa-
da kita mempunyai beberapa pilihan untuk pengaturan dan kebolehramal-
an, dan setiap daripada kita mempunyai pilihan kespontanan dan serendi-
piti. TUHAN benar-benar telah mencipta satu dunia yang keragaman dan 
kepelbagaian! Betapa menariknya proses membina satu hubungan dengan 
TUHAN ini!

BUntuk Refleksi dan Tindakan Peribadi b

Jadi Apakah yang Anda Harapkan Dari 
Saya untuk Melakukan Semua ini?

1. Mengakui Identiti Tersendiri – Anda Sendiri dan Orang Lain
Mulakan dengan mengakui bahawa TUHAN telah mencipta satu ke-

pelbagaian manusia yang mengagumkan dalam dunia-Nya. Dia mencari 
hubungan dengan setiap jenis dan dengan setiap gabungan jenis-jenis itu. 
Kadang-kadang TUHAN berbicara kepada kita melalui kekuatan-kekuatan 
kita, tetapi biasanya Dia menyelinap masuk ke arah kita melalui sisi buta 
kita (fungsi yang kita belum kembangkan dengan cermat). Dalam anuge-
rah-Nya yang tiada tandingan itu, TUHAN ingin menarik kita masuk ke 
dalam satu pengembangan rohani yang dinamik di mana pada suatu hari 
nanti kita akan menjadi orang yang lebih utuh dan berintegrasi, yang telah 
disentuh oleh TUHAN melalui pelbagai jalan.

2. Terutamanya Kembangkan Sarana Anugerah Yang Menyumbang 
kepada Perkembangan Rohani Anda Sendiri
Semua sarana anugerah adalah penting kepada satu hubungan yang ma-

tang dan bertumbuh dengan TUHAN. Namun, orang yang berlainan akan 
menarik dari sarana anugerah dengan cara yang berbeza. Semua orang me-
merlukan pengajian Alkitab, tetapi di bawah bimbingan Roh Kudus, setiap 

Bertemu dengan TUHAN Melalui Keunikan Kita Sendiri

jenis keperibadian akan menarik dari sarana anugerah dengan cara yang 
berbeza. Semua orang memerlukan penyembahan korporat, tetapi introvert 
dan ekstrovert berfungsi secara berlainan dalam penyembahan. 

Sungguh indah pekerjaan Roh Kudus, sehingga setiap daripada kita di-
benarkan untuk bertumbuh dalam hubungan dengan TUHAN dalam te-
rang pilihan dan latar belakang serta sifat tersendiri kita! Terpujilah Tuhan!

3. Menghargai Kerohanian Orang Lain
Senaraikan beberapa latihan dan pengalaman keagamaan yang nampak-

nya hebat bagi orang lain namun membuat anda tidak tergerak. 
Senaraikan beberapa latihan keagamaan yang biasanya sangat mempe-

ngaruhi anda namun membuat orang lain tidak tergerak.
Berdoalah agar Tuhan menolong anda berhubungan dengan orang lain 

dengan pemahaman kepada mereka yang menyembah, secara terbuka dan 
peribadi, yang berlainan daripada anda. 

4. Kajian Alkitab Secara Khusus

1 Korintus 12:4-12

Efesus 12:14-16





BAHAGIAN III

Menemukan Teman 
dalam Perjalanan
...dalam komuniti orang percaya...

◊
 Tuhan telah memberi kita satu sama lain untuk 

menguatkan tangan satu sama lain.
~ John Wesley

The Letters of Rev. John Wesley, A.M
◊

Tanggung-menanggunglah beban satu sama lain, dan 
dengan demikian laksanakan hukum Kristus.

(Galatia 6:2)

Semoga Tuhan menjadikanmu semakin kasih-mengasihi 
dan semakin mengasih sesama manusia... Oleh yang 
demikian, hendaklah kamu saling menggalakkan dan 

meneguhkan, sebagaimana yang kamu lakukan sekarang.

(1 Tesalonika 3:12; 5:11)

◊

Pengenalan kepada Bahagian III

Berdiri Sendirian 
Bersama-sama

Kayu merah gergasi di California telah berdiri tinggi menghadapi ribut 
badai selama berabad-abad sekarang. Anda mungkin berfikir bahawa de-
ngan satu rekod ketahanan seperti itu mereka mempunyai akar-akar yang 
dalam yang menggali dalam ke lereng gunung dan membungkus diri di se-
kitar batu-batu besar. Anda mungkin berfikir begitu – tetapi anda mungkin 
salah. Sebenarnya, mereka mempunyai akar-akar yang cetek. 

Bagaimana mereka boleh bertahan hidup begitu lama? Mereka tumbuh 
di dalam belukar dan akar-akar banyak pokok saling melilit. Jadi mereka 
berdiri bersama-sama menentang ribut seolah-olah mengumumkan kepada 
angin utara, “Kami berdiri bersama-sama. Jika kamu mahu mencabut salah 
satu daripada kami, kamu harus mencabut kami semua.”

Kadang-kadang, sepohon pokok merah tumbang, hampir selalu ada se-
pohon bertunas tidak jauh dari pokok-pokok lain. Akar-akarnya tidak dapat 
mencapai akar-akar pokok lain. Malah tidak ada sepohon kayu merah gerga-
si yang dapat berdiri apabila ia berdiri sendirian. 

Orang Kristian juga begitu. Kita tidak dapat berdiri sendirian; kita be-
nar-benar memerlukan satu sama lain. Hidup suci bukanlah satu perjalanan 
untuk jiwa-jiwa yang bersendirian. Gereja merupakan satu komuniti yang 
dipanggil keluar, satu kumpulan orang berdosa yang diselamatkan oleh 
anugerah yang saling membantu dalam perjalanan ini.

John Wesley adalah benar apabila dia mengatur orang Kristian baru 

dalam perhimpunan (society), kelas (class), kelompok kecil (band) dan dalam 
jiwa kembar serta hubungan-hubungan mentor. Tiada siapa yang boleh me-
nempuhi jalan ini sendirian. 

Penebus anda tahu anda memerlukan teman dalam perjalanan. TUHAN 
telah memanggil Gereja untuk membentuk jemaah yang memelihara, kum-
pulan-kumpulan pendidikan, kelompok-kelompok kecil intensif, dan pa-
sangan bimbingan iman untuk memelihara anak-anak-Nya dalam lebuh 
raya kesucian. Warisan Wesley kita adalah sangat kaya dalam didikan bagai-
mana orang Kristian harus saling membantu dalam perjalanan ke Yerusalem 
Baru. Sehingga hari ini, struktur-struktur pemeliharaan Kristian John 
Wesley untuk pemeliharaan Kristian masih tiada tandingan. Dalam bahagi-
an buku ini, kita akan meneliti bahagian warisan kita, melihat rakan-rakan 
moden dari kaedah pemeliharaan rohani yang luar biasa itu.

Terlalu ramai orang Kristian moden cuba menjadikan kehidupan rohani 
sebagai hal peribadi. Mereka menolak kerentanan dan kebertanggungjawab-
an komuniti – dan dengan itu memintas salah satu dimensi pembentukan 
rohani asas yang diperlukan dalam pembentukan rohani dan kehidupan 
suci. Jika anda dalam kategori itu, bukalah hati anda kepada apa yang Roh 
Kudus mungkin akan mengajar anda ketika anda membaca beberapa bab 
yang seterusnya tentang kehidupan Kristian.

Adalah satu berkat untuk memiliki teman-teman 
seperjalanan ke Yerusalem Baru. Jika anda tidak 

menemukannya, anda mesti membuatnya, kerana 
tidak ada yang boleh menempuh jalan ini sendirian.

~ John Wesley
The Letters of Rev. John Wesley, A.M.

11
Kehidupan Suci  

Adalah Satu Urusan 
Komuniti

Temui Deborah Harrington. Kehidupan telah menghimpit dia. Dalam 
beberapa bulan yang lalu, dia telah menghadapi banyak masalah. Suaminya 
melarikan diri dengan seorang wanita yang lebih muda. Anak-anaknya 
yang sudah dewasa mengatakan itu adalah salahnya – jangan panggil kami. 
Dia telah dipecat dari pekerjaannya – “tidak mampu untuk berfokus.” 
Dompetnya dengan $300 terakhir juga dicuri orang ketika dia berada di 
bilik pemeriksaan doktor. Doktor memberitahu dia menghidap penyakit 
kencing manis. Selain itu, bekalan elektriknya dipotong kerana satu tagihan 

yang dia tegaskan dia sudah bayar.
Deborah bukanlah seorang yang taat agama, tetapi sekarang dia bersedia 

untuk mencuba apa saja– termasuk doa. Dalam pangsapurinya apartment-
nya yang gelap, dia rebah di atas katilnya yang belum dirapikan dan menye-
ru kepada TUHAN. Dia cuba mengingati doa-doa zaman kanak-kanaknya, 
“Sekarang aku membaring...” Setengah daripada Doa Bapa Kami kembali 
kepadanya. Dia menangis seketika, kemudian cuba mengucapkan doa-doa 
lain. Akhirnya, dengan spontan dia meledak dalam air mata pertaubatan 
dan permohonan.

Tiga jam berlalu, dan ketika dia berdoa, dia dapat merasakan satu 
Kehadiran, satu Kehadiran yang menenangkan dan menguatkan dan meng-
hiburkan – kedamaian bahkan dalam kekacauan ini. Dia memuji Tuhan. 
Harapan mula meluap, air matanya berhenti, dan dia tersenyum. 

Deborah berasa dia harus mula ke gereja. Pada Sabtu malam itu, dia ber-
jalan sejauh empat blok untuk pergi ke sebuah gereja di kejiranan. Dia tahu 
ia tidak buka, tetapi dia hendak melihat bila masa kebaktian Ahad bermula. 
Jika dia mahu berjalan dengan TUHAN, fikirnya, dia mesti pergi ke gereja.

Keesokan hari, Deborah, dengan segala masalah dan keperluan, tetapi 
juga dengan sedikit iman yang bernyala, berjalan masuk ke dalam gereja. 
Adakah orang akan perasan? Adakah orang yang peduli? Dia melihat di 
belakang kepala 250 orang jemaah ketika dia cuba mendengarkan sebuah 
khutbah tentang bagaimana gereja harus menjadi pembela kepada orang 
miskin dan orang tertindas. Waktu berlalu dan dia pun keluar. Tidak ada 
orang yang mengambil namanya, bercakap dengannya, atau membuat hu-
bungan mata dengannya. Deborah berjalan melepasi empat blok untuk 
balik ke rumah, memberitahu dirinya betapa bodohnya dia. Dia teringat 
masih ada setengah botol gin dalam almarinya. 

Apakah harapan kehidupan rohani Deborah? Cerita tragiknya sekali lagi 
menegaskan bahawa kedua-dua orang percaya yang setia dan orang Kristian 
veteran memerlukan satu komuniti iman yang memelihara.

Kebijaksanaan 20 abad Kekristianan muncul dengan sendirinya dan 
dengan nada yang memberitahu kita bahawa kita tidak perlu diingatkan, 
memberitahu kita bahawa tidak ada seorang pun daripada kita dapat berta-
han lama di jalan kehidupan suci jika kita melakukan perjalanan sendirian.

Salah satu kepercayaan popular yang paling bahaya adalah “mitos 

kehidupan peribadi Kristian yang menang.”¹ Seperti Reuben Welch telah 
mengajar dengan begitu berkesan, “Kita benar-benar saling memerlukan.” 
Sebab itulah mengapa TUHAN dalam kebijaksanaan-Nya menanam orang 
Kristian di komuniti-komuniti iman. 

Budaya Barat yang individualistik mabuk dengan minuman keras “Aku 
harus menjadi aku” dan “Aku melakukan dengan caraku” mendapati ke-
benaran asas ini susah diterima. Tetapi Kekristianan adalah satu urusan 
komuniti. 

Leluhur rohani kita, John Wesley, sangat mengetahui perkara ini. Dia 
memanggil gerakan keagamaannya sebagai satu “penghubung.” Dia bekerja 
keras dan berjaya memelihara jemaah Wesley yang awal itu “terhubung.” 
Dia mencipta struktur pembentukan rohani yang meliputi perhimpunan, 
kelas, kelompok kecil, bimbingan rohani satu dengan satu, dan satu corak 
untuk agama keluarga. 

Jika ada orang dari generasi pertama Methodist yang dapat menginjili 
lebih daripada Wesley, itu adalah sahabat seperjuangannya di Kelab Suci 
dan teman kelas Oxford, George Whitefield. Tetapi ada lebih banyak lagi 
untuk mempertahankan satu gerakan agama daripada penginjilan secara 
besar-besaran. Apakah yang anda lakukan untuk orang percaya yang baru? 
Dalam hal ini, Wesley sangat cemerlang.

Bukan begitu dengan Whitefield – dia menjadi apa yang Wesley sebut 
sebagai “pengkhutbah pelarian” yang memimpin ramai orang kepada Salib 
tetapi dengan cepatnya meninggalkan bayi-bayi dalam Kristus kelaparan ke-
tika dia terus terburu-buru ke kempen yang seterusnya. 

Pada usia tuanya, Whitefield mengimbas kembali dengan suram tentang 
kerjayanya. “Saudara Wesley bertindak dengan bijak,” katanya. “Jiwa-jiwa 
yang telah dibangunkan di bawah pelayanannya, dia gabungkan mereka 
dalam kelas, dan dengan demikian, buah kerja kerasnya terpelihara. Inilah 
yang saya abaikan, dan orang-orang saya seperti satu tali pasir.”²

Sekadar menyatukan orang percaya 
dalam bangunan yang sama tidak 

menjadikan ia sebuah gereja.



PANGGILAN DARI ATAS

146

Tidak ada tali pasir bagi Wesley! Dia bermaksud “untuk tidak menye-
rang satu pukulan pun di tempat di mana saya tidak dapat mengikuti 
pukulan itu.”³ Dia yakin bahawa walaupun seorang dapat berkhutbah 
“seperti seorang rasul,” tetapi gagal mengatur kelas dan kelompok kecil, me-
reka yang telah dibangunkan oleh Injil akan “lebih cepat tertidur daripada 
sebelumnya.”4

Komitmen kepada komuniti seperti itu sangat penting di zaman kita 
ketika banyak hal yang digembar-gemburkan sebagai pembentukan roha-
ni dimaksudkan untuk dilakukan dalam kesendirian pengabdian peribadi. 
Pengingatan Steven Harper sangat tepat pada waktunya; “Salah satu kekhu-
atiran saya adalah mengenai pembentukan rohani,” kata profesor Seminari 
Teologi Asbury itu, “adalah bahawa ia akan dianggap sebagai satu penga-
laman yang bersifat individu, diperibadikan, dan kebanyakan masa adalah 
tersembunyi...[semua ini] dapat diamalkan secara sendirian.”5 

Hendaklah diperhatikan bahawa tidak ada yang diterangkan dalam buku 
ini – renungan peribadi, pelayanan kelompok kecil, atau pelayanan yang 
berkorban – dapat menjadi satu pengganti kepada ibadah bersama. 

Sebiji bata sendirian di padang tidak bernilai banyak. Ia hanya membuat 
kaki anda terluka kerana tersepaknya. Tetapi batu-bata yang bersambungan 
di sebuah bangunan gereja membantu menopang salib, mimbar, dan mez-
bah di dalamnya. Orang Kristian yang sendirian tidak ada gunanya sama 
seperti bata-bata yang kesendirian.

Apa sahaja Gereja Perjanjian Baru itu, ia adalah “komuniti iman yang 
dipanggil keluar.” Tugas Gereja ada empat sisi: penyembahan, penginjilan, 
pemeliharaan, dan pelayanan. Gereja tidak ada yang lain untuk dilakukan.

Organisasi yang asas pada awal “penghubung” Wesley adalah perhim-
punan (society). Ia berfungsi sebagai satu jemaah pemeliharaan. Kelas-kelas 
dan kelompok kecil adalah cabang bahagiannya. 

Wesley mendefinisikan Methodist Society sebagai satu kelompok orang 
yang “bersatu untuk berdoa bersama, untuk menerima kata nasihat, dan 
menjaga satu sama lain dalam kasih, supaya mereka dapat saling membantu 
untuk mengerjakan penyelamatan mereka.”6 Inilah makna keahlian gereja 
pada hari ini – satu komitmen bersama untuk saling membantu menuju ke-
pada TUHAN dan apa yang baik. Pemuridan adalah satu urusan komuniti. 

Ibadah Bersama Tidak Mencukupi

Faedah-faedah ibadah bersama adalah sangat berharga dan diperlukan. 
Kekristianan tidak berfungsi dengan baik kecuali dalam satu komuniti 
orang yang berkongsi “seperti iman yang berharga.” Tetapi gereja mempu-
nyai banyak tugas untuk dilakukan selepas pemberkatan diberi dan jemaah 
bersurai.

Orang seperti Deborah Harrington yang anda jumpa pada awal bab ini, 
memerlukan lebih daripada sebuah lagu dan khutbah. Begitu juga sesiapa 
saja yang mahu hidup dalam kehidupan yang mendalam. 

Gereja harus menjadi lebih daripada sebuah “stesen inspirasi.” Sekadar 
“mendapatkan orang percaya berkumpul dalam satu bangunan yang sama 
tidak menjadikan ia sebuah gereja.”7 Hanya melihat belakang kepala para 
penyembah yang duduk di antara anda dan mimbar, atau berpegang tangan 
dan menyanyi lagu-lagu bersama, tetap masih dapat meninggalkan satu ke-
laparan yang dalam di hati yang tidak dikenyangkan.

Gereja yang hanya bergantung kepada ibadah kumpulan besar segera 
menjadi gereja “Teflon” (Teflon ialah bahan yang digunakan untuk alat me-
masak tidak melekat). Ramai orang yang datang tetapi tidak melekat di sana. 
Mereka seperti seketul roti bakar Perancis yang keluar dari satu kuali Teflon. 
Para anggota dengan segera hidup seperti yang diratapi oleh Whitefield, 
menjadi “satu tali pasir.”

Leluhur rohani kita, John Wesley, merancangkan satu sistem untuk pe-
meliharaan rohani yang masih perlu ditambah-baikkan. Malah, kebanyakan 
gereja pemeliharaan yang berjaya menggunakan beberapa bentuk struktur 
pembentukan rohani Wesley. 

Wesley mencipta satu sistem pemeliharaan kelompok kecil yang terma-
suk perjumpaan kelas, perjumpaan kelompok kecil, bimbingan rohani, per-
himpunan pilihan (select societies), satu kelompok kecil orang percaya yang 
jatuh kembali, dan satu sistem agama keluarga yang cemerlang. Rajah 1 me-
nunjukkan struktur-struktur itu.

Gereja yang hanya bergantung kepada ibadah 
kumpulan besar segera menjadi gereja “Teflon”.

Satu-satunya syarat untuk menjadi seorang anggota perhimpunan (so-
ciety) adalah satu keinginan untuk mencari penyelamatan dalam Kristus. 
Setiap anggota perhimpunan diwajibkan menjadi anggota kelas 12-orang 
dan dapat menyertai dengan sukarela dalam kelompok kecil 5-orang. Seperti 
yang diperlukan, penggunaan bimbingan rohani, pembimbing (mentor) 
iman, perhimpunan pilihan (select society), atau kelompok kecil orang ber-
taubat adalah tersedia. Tambahan lagi, ibadah keluarga adalah satu tradisi 
harian.

Cuba periksa gereja-gereja pemeliharaan yang berjaya pada hari ini, dan 
anda akan melihat struktur-struktur yang serupa dengan struktur-struktur 
John Wesley. Sebuah gereja yang saya kunjungi baru-baru ini menawarkan 

Struktur-struktur John Wesley 
untuk Pembentukan Rohani

Rajah 1

PERHIMPUNAN

 KELOMPOK 
KECIL 

PERJUMPAAN
KELAS 

AGAMA
KELUARGA

 KELOMPOK 
KECIL ORANG 

BERTAUBAT

 BIMBINGAN 
ROHANI

PERHIMPUNAN 
PILIHAN (SELECT 

SOCIETY)

(selain daripada ibadah bersama dan kelas Sekolah Minggu bagi semua 
tingkat umur) kelompok pengajian Alkitab, persekutuan doa, kelompok 
pemulihan mereka yang bercerai, satu kelompok sokongan pesakit kanser, 
satu kelas persediaan keanggotaan, dan satu kelompok perjumpaan untuk 
mereka yang meninggalkan gaya hidup homoseksual. Di samping itu, ke-
las-kelas khusus juga ditawarkan untuk latihan kepimpinan, kelas celik 
komputer, Inggeris sebagai bahasa kedua, keibubapaan, kewangan keluarga, 
dan fotografi.

Semua kegiatan ini adalah baik. Tetapi ada satu perbezaan. Fungsi bebe-
rapa kelompok kecil yang dinyatakan dalam perenggan di atas hampir tidak 
ada kaitan dengan pembentukan rohani dan kehidupan suci. 

Dalam bab-bab seterusnya kita akan meninjau dengan lebih dekat kelom-
pok-kelompok kecil Wesley dan bentuk-bentuk modennya. Banyak pela-
yanan kelompok kecil moden berurusan secara langsung dengan pengejaran 
kesucian dan pembentukan rohani. Walau bagaimanapun, banyak yang lain 
mencerminkan sikap pengguna terhadap pelayanan, yang merupakan satu 
individualistik orang Amerika.

Sesetengah orang pada hari ini tidak menghiraukan apakah nama yang 
tertera di papan nama gereja, apa yang gereja itu percaya, atau untuk apa 
ia berdiri, asalkan ia menolong anak-anak mereka menjauhkan diri dari 
pengaruh buruk di luar sana, mengukuhkan perkahwinan mereka, dapat 
mengajar mereka satu kemahiran yang boleh dipasarkan, membuat mereka 
berasa bagus, dan tidak banyak menuntut. Untuk memenuhi individualis 
yang berorientasikan pengguna seperti itu pada keperluan mereka adalah 
bijak, tetapi itu sangat berbeza dengan kumpulan kecil yang mengutamakan 
pembentukan kerohanian.

Tetapi, anda berkata, gereja saya tidak menawarkan pelayanan kelompok 
kecil. Mari saya rujukkan anda semula kepada nasihat John Wesley kepada 
Francess Godfrey. “Adalah satu berkat untuk memiliki teman-teman se-
perjalanan ke Yerusalem Baru. Jika anda tidak menemukannya, anda mesti 
membuatnya, kerana tidak ada yang boleh menempuhi jalan ini sendirian.”8

BUntuk Refleksi dan Tindakan Peribadi b

1. Apa itu Satu Komuniti Iman?
A. Gereja adalah satu komuniti iman yang dipanggil keluar. Kitab Suci 

dan pengalaman orang Kristian selama 2,000 tahun telah mengajar kita ba-
hawa tidak ada seorang pun yang dapat hidup kehidupan suci sendirian, 
yakni, tanpa sokongan satu komuniti iman. Itu sangat mudah untuk dika-
takan, tetapi apakah erti komuniti?

Kata komuniti didefinisikan dan digambarkan dengan istilah-istilah ini:
Pemilikan bersama

Dimiliki bersama

Kesatuan

Saling bergantung

Dalam persekutuan

Perkongsian/kemitraan

Dikongsi sama-sama

Keharmonian

Sepakat

Pertalian

Persamaan
Antonim-antonim atau yang berlawanan dengan komuniti termasuk 

percanggahan perbezaan, ketidaksamaan, perselisihan, konflik, serta persen-
dirian, peribadi, individu.

Dengan menggunakan maklumat di atas, tulislah definisi anda sendiri 
dalam satu ayat tentang Gereja sebagai satu komuniti iman. 

2. Apa itu Satu Jemaah Pemeliharaan?
A. Fokus Bab 11 adalah berkaitan dengan bagaimana satu “jemaah peme-

liharaan” membantu orang Kristian mendapatkan dan hidup satu kehidup-
an suci. Baca pengenalan kepada Bahagian II I dan Bab 11 dengan cermat. 
Nurture (memelihara), dalam bahasa Inggeris berasal dari perkataan bahasa 
Latin dari mana kita mendapat istilah nurse (jururawat). Ia didefinisikan dan 
digambarkan dengan istilah-istilah berikut: nourish (memberikan khasiat), 

feed (memberi makan), sustain (menampung), tutor (mengajar), educate 
(mendidik), instruct (mengarah), develop (mengembangkan), shape (mem-
bentuk), guide (membimbing), discipline (disiplin), dan encourage (mendo-
rong). Antonim-antonimnya termasuk neglect (mengabaikan), ignore (tidak 
menghiraukan), overlook (terlepas pandang), dan deprive (membiarkan).

B. Pemeliharaan Kristian juga merupakan satu daripada tema-tema 
dalam surat Galatia. Baca Surat ini sekali lagi, tandakan kata-kata dan frasa 
yang merujuk kepada memelihara. Kaji Galatia 4:19 dan seluruh bab 5.

1. Apakah tujuan “pembentukan rohani” menurut Galatia 4:19?
2. Jalan yang manakah kemungkinan besar mengarah kepada pemben-

tukan Kristus di dalam: legalisme yang setia atau kebebasan dalam 
Kristus? (Lihat Galatia 5)

3. Apakah had-had kebebasan Kristian? Adalah orang percaya itu 
bebas melakukan apa sahaja yang dia harapkan? (Lihat Galatia 5:13)

4. Pertimbangkan pekerjaan kedagingan dan “tuaian” yang mereka ha-
silkan (Galatia 5:19-21). “Tuaian” atau “buah” Roh adalah berbeza 
(ayat 22). Sebenarnya, mereka adalah berlawanan dengan pekerjaan 
kedagingan. Contohnya, kedamaian atau ketenangan hati, seperti 
yang terbaik diterjemahkan, adalah berlawanan dengan perselisihan, 
marah dan cemburu. Buat perbandingan lanjutan dalam kajian anda 
sendiri tentang petikan itu.

3. Adakah Gereja Saya Sebuah Jemaah yang Memelihara?
A. Senaraikan pelayanan-pelayanan (formal dan tidak formal) di gereja 

anda yang bertujuan untuk pemeliharaan Kristian. 
B. Dalam cara-cara apakah anda membantu gereja anda menjadi sebuah 

gereja yang memelihara? Apakah yang anda sanggup lakukan untuk 
membuat komuniti iman iaitu gereja anda menjadi lebih berkesan 
dalam pelayanan pemeliharaannya? Bahagian mana dari program 
gereja yang menyediakan satu arena untuk orang bercakap antara 
satu sama lain mengenai perkara-perkara yang paling membebankan 
mereka?

Dia duduk di sana dengan tenang dalam sut gelapnya yang dapat diteri-
ma secara sosial, dengan air mata mengalir di wajahnya. Bengkel satu jam se-
tengah kami tentang pelayanan kelompok kecil telah berlalu dengan cepat. 
Bengkel kelompok kecil itu merupakan satu kegiatan sampingan dalam 
Konferensi Sekolah Minggu Daerah. Saya memperkenalkan beberapa kon-
sep asas pelayanan kelompok kecil, termasuk beberapa komen tentang hu-
tang kita kepada perjumpaan kelas John Wesley. Kemudian saya melibatkan 
12 orang, yang telah memilih seminar ini berbanding tujuh yang lain yang 
ditawarkan pada masa yang sama, dalam satu latihan demonstrasi.

Kami bekerja selama hampir satu jam dengan “Empat Soalan Quaker”: 
(1) Di manakah anda tinggal antara umur 7 dan 12 tahun? (2) Bagaimana 
anda memanaskan rumah anda pada waktu itu? (3) Apakah atau siapakah 
pusat kehangatan dalam keluarga anda? (4) Bilakah, jika pernah ada, 
TUHAN menjadi lebih daripada hanya satu perkataan kepada anda? Di 
akhir sesi itu, pemuda yang berpakaian sut gelap itu menangis.

Secara lembut saya bertanya mengapa dia menangis. Dia mengesat air ma-
tanya dengan sehelai sapu tangan sutera merah sambil berkata, “Saya telah 
melayani dalam lembaga gereja saya selama 35 tahun. Setiap orang dalam 
bilik ini adalah orang asing kepada saya satu jam yang lalu. Tetapi saya kini 
mengenali mereka lebih daripada orang yang saya telah bekerja bersama dan 
beribadah bersama selama 35 tahun.”

Kenyataan yang menyedihkan adalah bahawa kita boleh pergi ke gereja 
setiap hari Ahad dan tidak pernah benar-benar mengenali sesiapa. Kita ber-
ibadah bersama orang lain, memperhatikan belakang kepala mereka semasa 
menyembah dan mendengar khutbah, berjabat tangan dan menyapa mere-
ka dengan senyuman selepas kebaktian – dan tidak pernah berada dalam 
denyutan jantung mereka. Ahli-ahli beberapa gereja mungkin tidak saling 
mengenali sama seperti para penonton di perlawanan bola sepak. Tidak be-
nar-benar saling mengenali, mereka tidak dapat saling membantu “untuk 
bertumbuh kuat di tempat-tempat yang hancur.”

Ini tidak berlaku dalam struktur John Wesley untuk penjagaan pasto-
ral bersama. Seperti yang dinyatakan lebih awal, setiap ahli perhimpunan 
adalah dikehendaki menyertai satu kelas yang terdiri dari 12 orang, yang 
bertemu setiap minggu. Agenda perjumpaan termasuk didikan, dorongan, 
dialog dan pertanggungjawaban yang ketat.

Ramai orang percaya bahawa perjumpaan kelas merupakan sumbangan 
Wesley yang paling besar kepada Kekristianan. D. L. Moody mengumum-
kan bahawa ia adalah alat yang paling baik untuk melatih orang percaya baru 
yang dunia belum pernah saksikan. Henry Ward Beecher menegaskan baha-
wa itu adalah hadiah terbesar Wesley kepada dunia. John Drakeford menulis 
bahawa keterbukaan dalam perjumpaan kelas di mana kepura-puraan di-
tanggalkan menyediakan individu-individu dengan “satu pengalaman yang 
mereka tidak pernah dapat di dalam sebuah gereja hari ini.”¹

Kita sangat memerlukan sesuatu seperti perjumpaan kelas dalam ge-
reja-gereja kita hari ini. Ada yang percaya kelas Sekolah Minggu orang dewa-
sa telah berjaya mengganti perjumpaan kelas. Janganlah lakukan kesilapan: 
kelas Sekolah Minggu orang dewasa telah memberi satu sumbangan yang 
besar sebagai sebahagian pemeliharaan sebuah gereja. Tetapi apa yang me-
reka lakukan dengan baik agak berbeza dengan apa yang leluhur rohani kita 
dapat daripada perjumpaan kelas. Tingkat perkongsian peribadi dalam per-
jumpaan terbuka seperti satu kelas Sekolah Minggu yang besar adalah jauh 
lebih rendah daripada apa yang berlaku dalam perjumpaan kelas Wesley. 
Peringkat kebertanggungjawapan juga adalah lebih lemah. Dalam kelas per-
jumpaan, pemimpin itu menanya setiap ahli tentang kemajuan rohani, go-
daan, percubaan, kegagalan dan kemenangannya.

Dalam sebuah gereja besar di Midwest, saya hendak mengatur kelompok 

persekutuan kehidupan rohani dalam kelas-kelas Sekolah Minggu orang de-
wasa. Saya mengatur untuk orang Kristian veteran dan Kristian baru dalam 
setiap kelompok, bersama-sama satu atau dua orang yang berminat terha-
dap Injil, supaya seluruh julat kerja gereja dapat ditunjukkan di depan kur-
nia rohani ahli-ahli kumpulan itu. Saya baru sahaja memulakan satu kelom-
pok apabila ada sekelompok orang dewasa muda yang dalam lingkungan 
umur 35 ke 40 datang kepada saya dan menanya jika saya dapat membantu 
mereka membentuk satu kelompok dan memimpinnya. Saya tidak ingin 
melakukannya, tetapi saya tidak menolak mereka juga. 

Kelompok bersemuka memupuk 
penerimaan, kepemilikan, pengajaran, dan 

kebertanggunjawaban bukanlah serendipiti rohani 
sampingan tetapi merupakan inti misi gereja. 

Saya mengenali seluruh kelompok itu. Mereka merupakan golongan 
profesional yang kaya. Saya memperhatikan mereka minggu demi minggu 
memandu masuk ke dalam tempat parkir dalam kereta Cadillacs, berjalan 
di lorong gereja dengan berpakaian kot bulu bersama keluarga sempurna 
mereka. 12 orang dalam kelompok itu memiliki 21 ijazah kolej. 

Ketika saya memandu melintasi bandar untuk menghadiri perjumpaan 
kami di rumah seorang peguam, saya berdoa untuk kelompok itu dan sikap 
keengganan saya untuk meluangkan masa bekerja dengan satu kelompok 
Kristian yang mantap, orang Kristian sempurna yang tidak mempunyai 
apa-apa keperluan sebenar. Saya berdoa agar Tuhan akan membantu kami 
supaya tidak membazir masa kami semua.

Kami duduk di ruang tamu peguam itu, dan saya bermula dengan satu 
nada rendah, satu tindakan yang tidak mengugut. Beri respons kepada soal-
an ini, kata saya: “Bilakah kali terakhir anda menangis?” 

Saya tidak bersedia untuk jawapan-jawapan mereka. Ia mengambil masa 
tiga setengah jam untuk kami menjawab soalan pembuka ini. Setiap mere-
ka yang berjaya itu, yang menerima pendidikan tinggi itu, telah mencucur-
kan air mata dalam dua minggu yang lepas, wanita dan lelaki. Saya tidak 
dapat mempercayainya. Saya telah memperhatikan mereka datang ke gereja 

dengan pakaian yang terbaik pada hari Ahad, saya telah melayani bersama 
mereka di lembaga-lembaga dan jawatankuasa-jawatankuasa, dan saya tidak 
tahu bahawa setiap mereka adalah sekumpulan orang yang sakit hati dan 
berkeperluan. Kelompok yang saya berasa berat hati untuk memulakan itu 
telah bertemu secara tetap selama tiga tahun – dan bagaimana kami saling 
memerlukan pada waktu-waktu itu. Setiap dari kami diakui lebih daripada 
sekali, dengan menggunakan kata-kata John Wesley, “Tuhan... telah mem-
beri kami satu sama lain, supaya kami dapat menguatkan tangan satu sama 
lain.”²

Setiap daripada mereka adalah ahli kelas Sekolah Minggu yang paling di-
namik di gereja setempat itu. Ia mempunyai sepasang guru yang berbakat 
dan satu kegiatan sosial yang penuh dengan tenaga. Namun begitu, me-
reka tidak mempunyai arena di mana mereka dapat bercakap tentang per-
kara-perkara yang paling banyak membebani mereka. 

Berapa Pentingkah Kelompok Bersemuka?

“Saya pasti berjumpa dengan orang Kristian yang lain untuk didikan, 
perkongsian, dan berdoa adalah baik,” dia memberitahu saya, “tetapi saya 
sudah terlalu banyak melibatkan diri. Saya sudah melibatkan diri dalam 
Persatuan Ibu Bapa, Liga Remaja, boling, praktik koir, dan saya menjual 
barangan Avon di samping pekerjaan tetap saya.”

Jika kalendar gereja kita harus disodok untuk 
memberi ruang bagi perjumpaan bersemuka, 

maka biarkan penyodokan itu bermula.

Walaupun saya tidak dapat menemui banyak perkara dalam senarainya 
yang lebih penting daripada pemeliharaan Kristian melalui kelompok berse-
muka, saya menerima penolakannya dan tidak meminta penyertaannya lagi. 

Leluhur rohani kita yang menyertai kelompok kelas Wesley yang berse-
jarah itu mempunyai senarai keutamaan yang agak berbeza. Mereka yang 
salih akan mengalami gangguan besar, berjalan jauh, dan menahan segala 
penganiayaan dan kesusahan agar dapat “berjumpa dalam kelas itu.” Kelas-
kelas awal itu berfungsi sama seperti gereja-gereja rumah Gereja Awal, yang 

pada dasarnya adalah satu gerakan kelompok kecil.
Perjumpaan perhimpunan dan kelas Methodist awal menarik pengani-

ayaan dan keganasan dari orang ramai yang semberono, biasanya didorong 
oleh paderi Anglikan dan sengaja tidak diambil tahu oleh pegawai pelak-
sana undang-undang. Perjumpaan-perjumpaan dibubarkan, ahli-ahli kelas 
diserang, dan rumah-rumah orang Methodist dibakar. Perhatikan laporan 
daripada Cambridge Journal dan Weekly Flying Post bertarikh 18hb Mei, 
1745 ini.

Exeter: Malam Isnin, 6hb Mei, ketika penganut Methodist berkum-
pul dalam sebuah rumah... di belakang Guidhall, orang ramai sembe-
rono berkumpul di depan Pintu, membaling barang kepada mereka 
yang ingin masuk, dan mencemuh mereka dengan memanggil me-
reka sebagai Tahi, Kentang, Lumpur dsbnya, dan sebelum penganut 
Methodist keluar, jumlah mereka yang di luar telah bertambah kepada 
beberapa ribu orang... yang semasa orang keluar, menghumban ko-
toran kepada mereka, menginjak mereka, dan memukul mereka tanpa 
terkecuali, sehingga ramai yang melarikan diri tanpa topi dan rambut 
palsu mereka... kot atau separuh daripada kot mereka dicarik; dan me-
reka memperlakukan kaum wanita secara tidak berperikemanusiaan, 
ada yang dipukul sehingga lumpuh, ada yang dilucutkan hampir te-
lanjang dan ada yang menolak mereka ke dalam longkang, mencon-
teng muka mereka dengan asap arang, tepung dan lumpur; mereka 
berterusan sehingga pukul 12 tengah malam, apabila mereka merasa 
puas sebelum bersurai. 

Betapa perjumpaan perhimpunan dan kelas itu telah hadapi! Betapa 
berharganya mereka kepada leluhur rohani kita sehingga mereka sanggup 
menghadapi risiko yang begitu serius hanya untuk menghadirinya!

Persekutuan Dan Kebertanggungjawaban

Perjumpaan kelas menyediakan satu arena untuk koinonia Kristian. 
Penerimaan, kasih dan komitmen terhadap satu sama lain merupakan garis 
pokok. Menurut John Wesley, salah satu tujuan kelas itu adalah “untuk me-
meriksa kelakuan luaran mereka, mempersoalkan keadaan dalaman mere-
ka; untuk mengetahui apa percubaan mereka; dan bagaimana mereka jatuh 



PANGGILAN DARI ATAS

158

atau menaklukinya.”³ “Pemeriksaan” ini bukanlah seperti polis agama yang 
membuli tetapi kerja pastoral seorang pemimpin kelas yang prihatin.

Satu perjumpaan yang biasa akan bermula dengan nyanyian himne. 
Kemudian pemimpin kelas akan berkongsi keadaan kehidupan rohaninya 
sendiri. Jawapan-jawapan kepada doa, godaan, kesedihan, kegagalan, dan 
kemajuan kerohanian yang dilaporkan dalam kesaksian secara spontan. 
Dengan meneladani pemimpin itu, ahli-ahli lain akan mengongsikan segala 
keperluan dan berkat mereka. Dengan ini, pemimpin itu akan mengetahui 
“adakah mereka sekarang... menikmati kehidupan TUHAN. Adakah me-
reka bertumbuh secara dalaman atau merosot; jika mereka merosot, apakah 
sebabnya; dan apakah penyelesaiannya.”4 Oleh kerana beberapa perkongsian 
itu agak bersifat peribadi, pelawat hanya dibenarkan menghadiri perjumpa-
an secara bergantian.

Didikan biasanya dimasukkan dalam perjumpaan kelas, biasanya sebagai 
respons kepada satu soalan praktikal atau terhadap sesuatu yang telah di-
khutbahkan dalam perhimpunan. Sebahagian daripada tujuan kelas-kelas 
adalah untuk “mengarah mereka yang jahil dalam prinsip-prinsip agama; 
jika perlu ia akan diulangi, dijelaskan, atau melaksanakan apa yang telah di-
katakan dalam khutbah awam.”5

Dalam setiap perjumpaan kelompok kecil, satu 
persembahan akan diambil untuk orang miskin. 

Pengabdian sepenuh orang percaya diajar dengan bersungguh-sungguh. 
Wesley melatih para pemimpinnya untuk memimpin kawanan domba me-
reka untuk “taat sepenuhnya kepada TUHAN,” untuk “menakluki kei-
nginan diri” dalam “segala bentuk penyamarannya,” menjadikan “Kristus 
di atas semuanya,” dan “melawan cinta diri dalam semua bentuk yang ter-
sembunyi.” 6 Pertumbuhan rohani dan penyempurnaan Kristian adalah sa-
saran jangka panjang kelas itu. Wesley mengajar para pemimpinnya untuk 
menanamkan keyakinan yang jelas “bahawa tanpa kesucian dalaman, tidak 
ada seorang pun dapat melihat TUHAN” dan bahawa “setelah menerima 
Tuhan Yesus Kristus, tidak akan apa-apa keuntungan kecuali kita terus ber-
jalan di dalam-Nya.”7 Tanpa perjumpaan kelas, tidak ramai pengikut Wesley 

yang awal dapat menemukan kehidupan yang lebih mendalam yang kerana-
nya mereka menjadi sangat terkenal. 

Pemimpin kelas merupakan kunci kepada kejayaan gerakan Methodist. 
Dia harus “mengunjungi setiap ahli dalam kelasnya... bertanyakan bagai-
mana jiwa mereka berkembang; menasihati, menegur, menghibur, atau 
mendorong ketika keadaan memerlukan; dan menerima apa yang mereka 
sanggup berikan kepada orang miskin.”8 Ia seperti yang dikatakan dalam 
Galatia 6:1-5, bukan?

Kebertanggungjawaban Dan Pelayanan

Untuk menjadi seorang ahli perhimpunan anda mesti aktif dalam satu 
kelas. Dan anda tidak dapat berfungsi sebagai seorang ahli satu kelas tanpa 
satu tiket suku tahunan. Setiap kelas akan dikunjungi oleh salah seorang 
pengkhutbah keliling setiap suku tahun. Setiap ahli akan ditemuduga secara 
peribadi. Jika orang yang ditemuduga itu mempunyai satu kesaksian yang 
baik dan ponteng tidak lebih dari 3 kehadiran perjumpaan daripada 13 per-
jumpaan suku tahunan, dia akan diberikan satu tiket baru – satu kad yang 
tertulis namanya, satu cogan kata atau ayat Alkitab, dan satu tarikh di atas-
nya. Jika dia tidak layak, dia tidak akan menjadi pembawa kad Methodist. 

Agak susah bagi kita untuk membayangkan betapa pentingnya kad itu. 
Ingatlah: orang-orang ini tinggal dalam masyarakat yang kejam yang mem-
perlakukan orang miskin lebih buruk daripada kotoran, hanya 1 dari setiap 
25 kanak-kanak pergi ke sekolah, dan 90% penduduk hidup dalam kemis-
kinan. Bagi mereka yang tidak ada identiti dan tanpa nama ini, keistimewa-
an untuk menjadi pembawa kad Methodist tidak dianggap remeh. Ia ber-
makna bahawa mereka adalah orang penting, bahawa mereka dimiliki, dan 
bahawa seseorang mengambil berat tentang mereka. 

Satu lagi jenis kebertanggungjawaban yang berkaitan dengan pemben-
tukan rohani, berkembang dalam kelas-kelas dan kelompok-kelompok 
kecil. Dalam setiap perjumpaan kelas dan kelompok kecil, tanpa kecuali, 
orang miskin ini memberi satu persembahan untuk orang miskin. Banyak 
kali, orang yang taat ini memberikan apa yang mereka sendiri sangat-sangat 
memerlukan, hanya demi melegakan orang lain yang kelaparan. 

Kelompok Bersemuka Dalam Gereja Anda

Adalah satu kesilapan untuk mencipta semula setiap butiran perjumpa-
an kelas Methodist. Tetapi perjumpaan kelas itu mengingatkan kita bahawa 
orang Kristian hari ini memerlukan lebih daripada kebaktian ibadah dan 
kelas Sekolah Minggu. Kelompok bersemuka yang menyediakan didikan, 
penerimaan, kepemilikan, kebertanggungjawaban positif, dialog terbu-
ka, dan bimbingan rohani bukanlah serendipiti rohani sampingan tetapi 
merupakan inti misi gereja. Jika kalendar gereja kita harus disodok untuk 
memberi ruang bagi perjumpaan bersemuka, maka biarkan penyodokan itu 
bermula.

Yang paling kurang sesebuah gereja dapat lakukan adalah mengatur kelas 
Sekolah Minggu orang dewasa untuk penjagaan pastoral yang termasuk 
kelompok bersemuka yang dirancang untuk memenuhi keperluan semasa 
ahli-ahli kelas.

BUntuk Refleksi dan Tindakan Peribadi b

1. Kelompok Bersemuka di Gereja Anda
A. Jika anda ingin membantu gereja anda melaksanakan kelompok berse-

muka yang bertujuan untuk pembentukan rohani dan kehidupan suci pada 
inti pelayanan gereja, kepada siapakah anda harus bercakap terlebih dahulu? 
Apakah perancangan yang harus dibuat? Adakah beberapa kumpulan pe-
rintis berbaloi untuk dimulakan? Apakah bahan sumber tercetak yang anda 
perlukan?

B. Garis panduan untuk Kelompok-kelompok
Ketika anda merancangkan kelompok-kelompok bersemuka, ingatlah 

garis panduan yang berikut. 
Setiap kelompok perlu
(1) menjadikan penyertaan secara sukarela. Kumpulan yang terdiri dari 

orang yang diwajib paksa tidak akan berjaya.
(2) ada satu tujuan yang sudah dipersetujui.
(3) seorang pemimpin yang berkebolehan dan komited, yang sihat dari 

segi rohani dan psikologi, serta mempunyai semangat pastoral. 
(4) satu set disiplin atau peraturan yang dipersetujui bersama. 

Disiplin-disiplin kelompok yang biasa termasuk:
a. Kehadiran yang setia pada setiap perjumpaan

b. Satu ikrar supaya tidak membocorkan apa yang terjadi dalam 
kelompok kecuali apa yang TUHAN telah lakukan untuk anda.

c. Berdoa untuk setiap ahli dalam kelompok, dengan nama setiap 
hari

d. Penyertaan penuh dalam program lain gereja setempat

e. Persetujuan untuk tidak mengundang pelawat ke dalam kelom-
pok tanpa kebenaran dari seluruh kelompok

2. Kajian Alkitab dan Renungan

A. Gunakan Galatia 6:1-5 dalam satu latihan pembacaan rohani.

B. Baca secara cermat seni kata dalam himne “In Christ There is No 
East or West” (Tiada Timur dan Barat) (Himne 678 dalam Sing to 
the Lord).

C. Catatkan dalam jurnal anda pandangan dan inspirasi, idea, nama-
nama, dan wajah yang datang kepada anda ketika anda mengkaji 
pelajaran Alkitab dan himne itu.

Satu kelompok yang terdiri dari sepuluh orang, 
belajar untuk benar-benar mengasihi satu sama 
lain, mengalami satu komitmen yang semakin 

mendalam kepada Kristus... akan memberi lebih 
banyak pengaruh penebusan dalam satu komuniti 

berbanding dengan sebuah gereja yang terdiri 
daripada seribu ahli yang tidak komited.

~ G. Byron Deshler
The Power of the Personal Group

13
Tanpa Kebalikan  

dan Tanpa Penyamaran
Berita terkini: satu lagi pembunuhan berkaitan dadah. Kali ini dua 

orang terbunuh kerana satu lori pikap marijuana. Jadi apa lagi yang baru? 
Saya berfikir semasa saya memandu melintasi bandar pada suatu petang di 
musim bunga. Tetapi apa yang pemberita itu katakan seterusnya menusuk 
saya seolah-olah saya ditikam dengan sebilah pisau. Seorang pemuda telah 
ditangkap dan dituduh kerana membunuh. Radio menyebut namanya 
– satu nama yang saya kenali. Anak pasangan yang ada dalam Kelompok 

Persekutuan Kehidupan Kristian saya telah dipenjarakan, dituduh kerana 
membunuh!

Pada malam itu, saya dan isteri saya pergi ke rumah mereka. Kami tidak 
menelefon; kami terus datang. Lagipun, kami adalah ahli-ahli kelompok 
kecil yang sama. Kami sampai di sana sekitar pukul 7.30 malam – dan kami 
adalah orang terakhir yang sampai. Ahli-ahli lain dalam kelompok kami 
telah melakukan apa yang kami telah lakukan. Satu pasangan tidak ada 
dalam bandar dan mereka menelefon berjanji untuk berdoa dan memberi 
sokongan mereka. Enam ahli kumpulan yang lain langsung datang tanpa 
memberitahu sebelumnya. Kami tidak tahu apa yang harus dikatakan atau 
dilakukan. Tetapi dengan satu pasangan dari kelompok kami yang dalam 
kesusahan paling buruk dalam hidup mereka, kami hanya ingin bersama 
mereka, walaupun apa yang kamu dapat lakukan hanyalah berkongsi peluk-
an dan air mata. 

Pastor gereja kami belum menerima berita itu lagi. Dia sedang mengha-
diri satu mesyuarat rasmi. Tetapi ahli-ahli kelompok kecil telah membatal-
kan semua agenda mereka dan terus datang ke rumah sahabat mereka yang 
sedang bersedih.

Bukankah lebih baik jika setiap orang Kristian mempunyai satu 
kumpulan sahabat jiwa yang hadir untuk mereka ketika mereka 
menghadapi pukulan badai dalam hidup?

Satu lagi pasangan dalam kelompok yang sama mempunyai seorang anak 
perempuan berumur 14 tahun yang berhubungan dengan seorang penagih 
dadah berjanggut dua kali lebih besar dari umurnya. Debbie mengandung. 
Kemudian dia melarikan diri dengan teman lelaki penagih dadah itu ke 
satu tempat yang tidak diketahui. Pada suatu pagi Ahad, bapanya, seorang 
pemimpin jemaah di gereja kami, berdiri di atas pentas hendak membuat 
pengumuman pada kebaktian pagi. Tiba-tiba dia tergesa-gesa turun dari 
pentas, menyerahkan notanya kepada seorang pelayan staf dan kemudian 
pergi.

Tidak ada seorang pun daripada kami yang dapat mencari sahabat kami, 
Rick, atau isterinya, Doris, selepas kebaktian itu. Ada orang berkata dia 
meninggalkan pentas untuk menjawab satu panggilan telefon jarak jauh. 
Kami semua tertanya-tanya. Kami semua berdoa, dan kami berharap ia ada-
lah berita (mungkinkah satu berita baik?) mengenai Debbie. Dua pasangan 

memandu melewati rumah mereka untuk mengetahui secara pasti, dan tiga 
pasangan yang lain menelefon. 

Bukankah lebih baik jika setiap ibu bapa yang diajar seberapa 
teruk anda dapat disakiti oleh anak yang tidak terkawal mempunyai 
10 orang yang dapat menyokong mereka seperti yang dialami oleh 
Rick dan Doris?

“Saya mungkin tidak akan jumpa anda lagi,” Sheila berkata. Ia adalah 
Ahad Kepulangan, dan saya telah kembali untuk mengambil bahagian seba-
gai seorang mantan pastor. Saya terkilan dengan komentar Sheila itu. Cuba 
bersukacita, saya berkata, “Tidak akan jumpa saya lagi – apa yang anda mau 
lakukan, pindah ke Hawaii atau ada sesuatu?”

“Tidak,” dia menjawab “Mereka beritahu saya bahawa saya tidak akan 
sembuh lagi – paling lama enam bulan.” Hati saya tenggelam. Saya tahu 
bahawa tahun sebelumnya abang dan bapa Sheila telah meninggal dunia. 
Dia memahami raut wajah saya.

“Jangan rasa susah hati untuk saya. Saya OK. Saya sekarang lebih kuat 
daripada sebelumnya. Dan anda tahu kenapa? Anda telah meletakkan saya 
dalam satu kelompok kecil – dan di situ, saya menjumpai diri saya sendiri 
sebagai seorang peribadi dan sebagai seorang Kristian. Saya pasti tidak dapat 
melakukan itu tanpa kelompok itu.”

Bukankah lebih baik jika ketika kita menerima berita yang paling 
buruk, ada sekumpulan orang yang dapat membawa kita masuk ke 
dalam hadirat TUHAN dengan kasih dan doa-doa mereka? Orang 
yang begitu mengasihi kita sehingga mereka sanggup melakukan apa saha-
ja untuk kita, orang yang kita percaya serta bercakap tanpa kebalikan dan 
tanpa penyamaran, bahkan di hari kematian yang suram?

Rakan-Rakan Dalam Kelompok Perjanjian

Inilah jenis penjagaan yang ditemui oleh para pengikut awal Wesley di 
kelompok kecil mereka. Wesley berasa bahawa dalam kelompok-kelompok 
kecillah gerakan Wesley dapat mengamalkan dengan tepat agama Gereja 
Awal. Dia juga mempercayai bahawa Methodisme dapat melakukan kerja 
pembentukan rohani yang paling baik dalam kelompok-kelompok kecil. 

Pernahkan anda mengecewakan diri sendiri 
baru-baru ini, secara rohani? Bagaimana 
kita dapat membantu memulihkan anda?

Selain menjadi seorang ahli perhimpunan dan satu kelas, setiap orang 
Methodist yang serius tentang mengejar kesempurnaan Kristian boleh 
menjadi ahli kelompok kecil. Kelompok kecil ialah satu kumpulan empat 
hingga enam orang yang bertemu secara mingguan untuk berkongsi per-
jalanan rohani mereka dalam satu persekutuan yang akrab. Mereka terikat 
kepada satu sama lain dengan ikrar jaminan kasih dan sokongan yang serius. 
Mereka melibatkan diri dalam “perbualan tertutup.” “Mereka mengingin-
kan,” ujar Wesley, “kesatuan yang lebih dekat” dan menginginkan satu ke-
lompok di mana mereka dapat “meluahkan isi hati mereka tanpa kebalikan, 
terutamanya berkaitan dengan dosa yang masih menghantui mereka dan 
godaan-godaan yang paling kerap mengatasi mereka.”¹

Kelompok-kelompok kecil bukanlah untuk semua orang. Keahlian ada-
lah secara sukarela, dan biasanya, 20 ke 30 peratus ahli perhimpunan pada 
satu-satu masa, yang juga adalah ahli-ahli kelompok kecil. Ini bermakna ke-
lompok-kelompok kecil terdiri daripada orang Kristian yang paling berko-
mitmen dan matang dalam perhimpunan itu. 

Hasilnya adalah luar biasa. Wesley mengatakan bahawa dia perhatikan 
satu orang tertentu telah “mempelajari dengan lebih banyak dari satu jam 
pendedahan secara peribadi [dalam satu kelompok kecil] dibandingkan de-
ngan sepuluh tahun [mendengar] khutbah awam.”² Wesley percaya bahawa 
kejayaan gerakan itu tertakluk kepada kelompok-kelompok kecil yang ber-
fungsi kuat. 

Kelompok-kelompok kecil diatur oleh kesamaan kumpulan. Yakni, mere-
ka diatur mengikut jantina, umur, status perkahwinan, dsbnya. Kelas sangat 
beroientasikan pemimpin, tetapi kelompok-kelompok kecil lebih demokra-
tik, pemimpinnya hanya lebih sedikit dari seorang penyelenggara. Beberapa 
ahli mengambil inisiatif untuk mengongsikan kemajuan atau kekurangan 
mereka. Ikatan kasih, kesetiaan, dan kebertanggungjawaban bersama yang 
luar biasa telah dijalinkan dalam pengalaman-pengalaman keterbukaan dan 
kejujuran di kalangan “rakan-rakan dalam perjalanan ke Yerusalem Baru.” 
Tidak ada pelawat dibenarkan, dan keahlian selalunya didahulukan oleh 

satu tempoh “percubaan.” Matlamat di hadapan mereka adalah pemben-
tukan rohani dan kesempurnaan Kristian. 

Wesley menulis “lima soalan pemula” untuk digunakan dalam setiap per-
jumpaan kelompok kecil. 

1.  Apakah dosa yang diketahui yang anda lakukan sejak perjumpaan 
kita yang lepas?

2.  Apakah godaan-godaan yang anda telah hadapi?
3.  Bagaimana anda dibebaskan?
4.  Apakah yang anda pernah terfikir, berkata, atau lakukan, yang anda 

ragu-ragu adakah itu dosa atau tidak? 
5.  Adakah anda menyembunyi apa-apa rahsia?

Contoh-Contoh Moden Kumpulan “Tanpa 
Kebalikan Dan Tanpa Penyamaran”

Kepada kebanyakan orang Inggeris yang konservatif, peraturan-peratur-
an dan soalan-soalan nampaknya pencerobohan privasi yang keterlaluan. 
Sesetengah penulis menolak kelompok-kelompok kecil sebagai tidak wajar, 
tidak sihat, dan penuh skandal. Secara khusus, mereka mendapati kelompok 
kecil terlalu peribadi dan terlalu menyerupai pengakuan Katolik Roma. 

Ia kekal bagi orang Kristian abad ke-20 untuk menemui semula alat yang 
berharga untuk pembentukan rohani ini. “Dalam persekutuan seperti ke-
lompok ini,” G. Byron Deshler menulis, “masalah-masalah peribadi dibang-
kitkan, dosa dan kegagalan diakui, aspirasi dikongsikan, permintaan doa di-
pinta, dan kemenangan-kemenangan disaksikan. Inilah persekutuan Gereja 
Awal, dan ia adalah jenis persekutuan yang harus diperkenalkan kembali ke 
dalam Gereja hari ini sekiranya daya hidup dan kekuatan penebusan ingin 
dipulihkan.”4 

Deshler terus menyatakan penemuan semula Gereja mengenai kum-
pulan-kumpulan kecil seperti kelompok-kelompok kecil ini dengan kata-
kata ini. “Satu kelompok yang terdiri dari sepuluh orang, belajar untuk 
benar-benar mengasihi satu sama lain, mengalami satu komitmen yang se-
makin mendalam kepada Kristus... akan memberi lebih banyak pengaruh 
penebusan dalam satu komuniti berbanding dengan sebuah gereja yang 
terdiri daripada seribu ahli yang tidak komited.”5 Apa yang ditemui oleh 



PANGGILAN DARI ATAS

168

leluhur rohani kita dalam perjumpaan-perjumpaan kelompok-kelompok 
kecil perlu ditemui semula pada hari ini. Jutaan orang Kristian kontem-
porari tidak mempunyai teman-teman perjanjian dalam kelompok kecil 
yang mereka dapat meluahkan isi hati mereka “tanpa kebalikan dan tanpa 
penyamaran.”

Saya percaya tidak akan pernah ada 
kekurangan teman untuk anda saling menjaga 

antara satu sama lain dalam kasih.

Peraturan-peraturan dan soalan-soalan pemula Wesley untuk kelompok 
kecil bukanlah senjata untuk Gestapo rohani. Sebaliknya, mereka adalah 
panduan-panduan untuk orang Kristian yang ingin saling menjaga dalam 
kasih. Soalan-soalan pemula tidak dirancang untuk permainan dalam bilik 
atau sebagai kegiatan saling mengenali. Mereka adalah untuk sahabat-saha-
bat dekat yang secara serius ingin membantu satu sama lain untuk hidup 
kehidupan suci.

Soalan-soalan pemula kelihatan seperti tidak fleksibel, berterus-terang, 
kasar, dan negatif kepada kita. Tetapi apabila anda mengkaji tujuan mereka, 
anda akan mendapati penjagaan pastoral, bukan kekejaman polis. Prinsip-
prinsip positif yang di sebalik mereka akan muncul apabila kita menyata-
kan semula dalam kata-kata yang sesuai dengan kepekaan rohani dan sosial 
diri kita sendiri. Saya telah menyatakan semula soalan-soalan pemula dan 
menggunakannya bersama kelompok-kelompok di gereja-gereja pekan kecil 
dan bandar besar, dengan jemaah biasa, dengan pelajar-pelajar seminari, 
dan dengan kelompok-kelompok pelayanan mereka. Dalam setiap keadaan, 
soalan-soalan pemula yang dinyatakan semula untuk kumpulan-kumpulan 
yang seperti kelompok kecil itu sangat diberkati oleh Tuhan.

Berikut adalah bagaimana lima soalan pemula itu kedengaran dalam 
kumpulan kontemporari.

1.  Daripada, “Apakah dosa yang diketahui yang anda lakukan sejak 
perjumpaan kita yang lepas?” tanyalah, “Adakah anda mengalami 
apa-apa kegagalan rohani baru-baru ini? Adakah anda berasa ke-
cewa dengan anda sendiri baru-baru ini, secara rohani? Bagaimana 



169

Tanpa Kebalikan dan Tanpa Penyamaran

kami dapat membantu untuk memulihkan atau menyokong anda? 
Apabila kami berdoa bagi anda dan bersama anda hari ini, pada 
tahap mana kita harus memusatkan doa kita?”

2.  Daripada, “Apakah godaan-godaan yang anda telah hadapi?” tanya-
lah, “Apakah godaan-godaan atau masalah-masalah rohani yang anda 
telah bergumul baru-baru ini?” Pada titik manakah dalam hidup 
anda menjadi paling terdedah? Paling lemah pada saat ini? Paling di 
bawah tekanan?

3.  Daripada, “Bagaimana anda dibebaskan?” tanyalah, “Jika anda telah 
dibebaskan daripada sebarang godaan baru-baru ini, bolehkah anda 
berkongsi dengan kami bagaimana anda mencapai kemenangan itu? 
Bolehkah anda berkongsi dengan kami bagaimana anda mendapat 
kekuatan untuk bertahan?”

4.  Daripada “Apakah yang anda pernah terfikir, berkata, atau lakukan, 
yang anda ragu-ragu adakah itu dosa atau tidak?” tanyalah, “Adakah 
Tuhan mendedahkan sesuatu kepada anda tentang hati dan hidup 
anda yang membuat anda ingin melihat semula sikap, gaya hidup, 
pelayanan atau motivasi anda?

5.  Daripada “Adakah anda menyembunyikan apa-apa rahsia?” tanya-
lah, “Adakah apa-apa masalah rohani yang begitu mendalam atau 
begitu peribadi sehingga anda tidak dapat bercakap kepada sesiapa 
mengenainya? Dapatkah anda bercakap kepada TUHAN mengena-
inya? Adakah anda masih memikul beban tambahan dari masa lepas 
yang sehingga hari masih membuat anda dikalahkan dan merasa 
murung? Mahukah anda berkongsinya dengan kami, mitra rohani 
anda? Atau, sekurang-kurangnya izinkan kami berdoa untuk anda 
mengenainya – bolehkah anda tentukan satu masa setiap hari (atau 
minggu ini) bila anda akan berdoa tentang perkara itu agar kami 
dapat berdoa untuk anda pada masa yang sama dan di mana sahaja 
kami berada?”

Kelompok Kecil Orang Bertaubat

Saya sangat berharap ada satu cara untuk menghidupkan semula satu 
daripada kelompok-kelompok istimewa Wesley – kelompok kecil orang 
bertaubat. John Wesley sangat realistik mengenai orang Kristian yang jatuh 

kembali. “Kelompok kecil orang Kristian yang jatuh kembali atau menga-
lami kemunduran iman” dirancang khusus untuk orang yang ikhlas, yang 
atas alasan tertentu, masih terperangkap oleh satu dosa. Mereka ingin mela-
kukan apa yang betul tetapi mereka belum menemui disiplin dan kekuatan 
untuk secara sungguh-sungguh meninggalkan dosa-dosa mereka dan tetap 
berada dalam jalan ke kesempurnaan. Wesley mendapati bahawa “mereka 
menginginkan nasihat dan didikan yang sesuai dengan kes mereka; ...saya 
asingkan mereka daripada yang lain dan mahu mereka berjumpa dengan saya 
selain daripada hari Sabtu malam.”6 Format perjumpaan dan teknik-teknik 
yang digunakan adalah tidak diketahui pada masa kini, tetapi jelas mereka 
beroperasi selama bertahun-tahun dengan berjaya.

Bagaimanakah jika semua penziarah di gereja-gereja kita dapat beralih ke 
kelompok-kelompok kecil orang bertaubat untuk mendapatkan sokongan 
apabila mereka mendapati diri mereka tergelincir secara rohani? Berapa ba-
nyakkah kegagalan rohani dapat dielakkan jika orang dapat menghadiri satu 
“kelompok kecil orang Kristian yang jatuh kembali” tanpa kehilangan muka 
atau penghormatan? Kenapa harus merasa malu untuk mengakui masa-
lah-masalah rohani dan mendapatkan pertolongan? Apa yang akan berlaku 
kepada suhu rohani gereja-gereja kita jika kita dapat membangunkan semula 
warisan Wesley ini di setiap gereja setempat kita?

Kelompok Kecil Perjanjian 
Berfungsi Hari Ini

Warisan perjumpaan kelompok kecil masih mendatangkan buah pada 
hari ini. Saya terfikir akan Myrna. Dia adalah seorang yang anda boleh an-
dalkan untuk “tampil ke hadapan” setiap tahun semasa acara kebangunan 
rohani tahunan. Dia akan berdoa dengan iman – tetapi, selepas beberapa 
bulan, seperti seseorang yang menderita pendarahan jiwa yang perlahan, 
imannya akan meresap hilang. 

Dia percaya kepada Alkitab dan mengasihi gereja, tetapi penyelamatan 
yang penuh dan bebas yang istimewa untuknya, adalah lebih daripada yang 
dapat ditanggung oleh imannya. “Ia terlalu baik untuk saya percaya,” kata-
nya sekali sekala.

Tidak ada sesuatu pun yang dapat membantunya. Kemudian saya 

melibatkannya dalam satu kelompok kecil yang bertemu pada setiap Selasa 
pagi. Satu pagi, dia membuka hatinya kepada sahabat-sahabat barunya yang 
dia belajar untuk mempercayai mereka. Dia meluahkan ceritanya. Ia ada-
lah satu mimpi buruk untuk harga diri yang rendah. Dia dilahirkan sebagai 
anak luar nikah. Dia tidak tahu siapa bapanya. Ibunya menganggap Myrna 
sebagai “kesalahan terbesar dalam hidupnya” dan dia adalah penghalang ke-
pada kerjayanya.

Dia hendak memastikan budak-budak 
nakal ini mengetahui bahawa seseorang 

sangat prihatin terhadap mereka.

Apabila ibu Myrna berkahwin, perempuan kecil itu berumur 6 tahun 
– satu beban tambahan yang ibunya terpaksa tarik masuk ke dalam perkah-
winan barunya. Ayah tiri Myrna kadang-kadang baik dan kadang-kadang 
kejam terhadapnya. Bagi dia, Myrna adalah bukti hidup yang selalu meng-
ingatkan dia bahawa isterinya pernah melakukan seks bebas. Idea ini me-
nyebabkan Myrna mengalami penderaan seksual dari ayah tirinya bermula 
ketika dia berumur 10 tahun. Apabila dia memberitahu ibunya tentang 
pengalaman pahit itu, ibunya memukulnya dengan tali pinggang dan me-
ninggalkan luka selama beberapa minggu, dan menjanjikan lebih banyak 
pukulan jika dia membangkitkan hal itu lagi. 

Apabila Myrna meninggalkan keluarga sebagai seorang remaja, dia ber-
kahwin dengan lelaki yang hanya ingin (dalam fikirannya) menerima orang 
tidak berguna sepertinya – seorang kaki botol. 

Kasihan Myrna: dia berfikir bahawa bahkan TUHAN pun tidak dapat 
mengasihinya – sehinggalah ahli-ahli kelompoknya menghujani kasih dan 
penerimaan ke atasnya. Lambat-laun, Myrna mula sedar bahawa orang-
orang ini mengetahui semua tentang dia – namun mengasihinya bahkan 
dengan jauh lebih banyak lagi. Mungkin, memang benar Yesus benar-benar 
telah mati untuk dia juga. 

Untuk memendekkan cerita, Myrna kemudian melibatkan diri dalam 
pelatihan guru. Kami memberi dia satu kelas yang terdiri dari empat orang 
kanak-kanak. Selepas lebih kurang tiga bulan, saya melawat bilik kelasnya. 

Kelas empat orang itu telah bertambah menjadi sembilan orang. Tambahan 
lima orang dalam tiga bulan – ia bukanlah sesuatu yang istimewa. Mungkin 
tidak. Tetapi saya berharap anda dapat melihat mereka. Pelajar baru Myrna 
tidak mempunyai pakaian hari Ahad yang cantik, atau memakai kasut 
yang berkilat. Malah, Myrna telah keluar dan mengumpul lima orang ka-
nak-kanak nakal yang paling diabaikan dalam bandar kami. Dia yang pada 
suatu ketika dahulu berfikir dia tidak dikasihi dan tidak dikehendaki seka-
rang hendak memastikan kanak-kanak kecil yang diabaikan itu mengetahui 
bahawa seseorang benar-benar prihatin terhadap mereka.

Saya berdoa untuk setiap orang Kristian di dunia ini apa yang John 
Wesley harapkan bagi Ellen Gretton dan kelompok kecilnya. “Saya percaya 
tidak akan pernah ada (kekurangan) teman untuk anda saling menjaga an-
tara satu sama lain dalam kasih.”7

BUntuk Refleksi dan Tindakan Peribadi b

1. Cerita-cerita Orang
Bab ini mengandungi empat anekdot tentang orang yang hidup mere-

ka diubahkan oleh penjagaan penuh kasih satu kelompok kecil perjanjian 
(Myrna, Sheila, Rick, Doris, dan keluarga yang diceritakan pada awal bab 
ini).

Dapatkah anda berikan beberapa nama yang anda ketahui yang telah “di-
selamatkan” oleh satu kelompok kecil Kristian? Jika anda tidak dapat me-
mikirkan orang seperti ini, kepada apakah anda dapat kaitkan dengan fakta 
yang mengejutkan ini? 

2. Satu Soalan yang Penting
Adakah anda mempunyai satu kelompok sahabat perjanjian di mana 

anda dapat bercakap “tanpa kebalikan dan tanpa penyamaran”? Jika jawap-
an anda adalah tidak, apakah yang anda lakukan untuk mengubahkannya? 

3. Kajian Alkitab
Baca 1 Tesalonika 4:1-8. Dalam petikan ini Paulus menasihati saha-

bat-sahabatnya tentang:
A.  Perbuatan cabul, ketidaksucian, keghairahan, dan hawa nafsu.
B.  Pengudusan/sanktifikasi, kesucian, hormat, menyenangkan 

TUHAN, dan mentaati Roh Kudus.

Pertimbangkan senarai negatif (a) dan senarai positif (b), pada pendapat 
anda, adakah seseorang yang bertemu setiap minggu dengan satu kelompok 
orang yang berdoa untuknya setiap hari, menunjukkan minat dalam kema-
juan rohaninya, dan membawanya dalam pertanggungjawaban yang lembut 
lebih mungkin untuk terus berada dalam jalan yang lurus dan sempit dari-
pada seorang Kristian yang cuba melakukannya sendirian?

4. Terbang Tinggi
Angsa-angsa liar terbang dalam bentuk V kerana, dengan terbang dalam 

satu bentuk, mereka dapat terbang dua kali lebih jauh daripada jika mere-
ka terbang sendirian. Ini kerana arus udara atas yang diciptakan oleh sa-
yap-sayap seekor angsa memudahkan burung yang seterusnya dalam barisan 
untuk terbang. 

Dalam cara-cara apakah kehidupan Kristian juga seperti itu? Dapatkah 
anda membuat “penerbangan” lebih mudah sedikit untuk seseorang dalam 
minggu ini?

Kami amat mengasihimu sehingga kami bukan sahaja 
berasa sukacita menyampaikan Injil daripada TUHAN 
kepadamu malah sanggup memberikan kehidupan dan 
nyawa kami untukmu kerana kamu amat kami kasihi. 

(1 Tesalonika 2:8).¹

14
Sayap ke Sayap dan 
Dayung ke Dayung: 
Rakan-rakan Rohani  

dan Mentor-mentor Iman
Kami duduk di bangku di bawah pokok eucalyptus gergasi menikmati 

salah satu petang bulan Jun yang indah di Marin County, California. Rakan 
baru saya dan saya bercakap tentang hal-hal teologi, falsafah dan politik. Dia 
melihat jam tangannya. “Oh, saya harus pergi,” katanya “Saya mempunyai 
satu perjumpaan mentor dalam masa kurang dari satu jam.”

“Perjumpaan apa?” tanya saya.
“Satu perjumpaan mentor. Gereja kami mempunyai program bimbingan. 



PANGGILAN DARI ATAS

176

Lebih kurang 30 orang lelaki dan wanita profesional dalam gereja kami 
membuat diri mereka tersedia kepada pelajar-pelajar sekolah menengah 
bawah dan atas. Jika seorang remaja berminat dalam undang-undang, per-
ubatan, pergigian, perguruan atau perbankan – atau apa saja – mereka boleh 
mendaftarkan diri dengan salah seorang daripada kami.”

“Mendaftarkan diri?” tanya saya.
“Ya, untuk satu tahun kami membimbing orang muda itu dalam profe-

si kami. Dia akan mengikuti kami dalam pekerjaan kami – mendapat satu 
pandangan dalaman terhadap undang-undang, perubatan, atau menjadi 
profesor seperti saya,” jawabnya. 

“Adakah ia khusus tentang kerjaya saja?” saya bertanya.
“Oh, tidak. Kami meluangkan waktu sosial bersama-sama juga. Dan 

budak-budak itu biasanya mempunyai soalan-soalan yang benar-benar asas 
tentang iman Kristian juga.”

“Anda berasa ia adalah satu pelaburan yang baik, saya kira,” kata saya. 
“Mari kita lihat begini. Sekurang-kurangnya 25 orang muda dari gereja 

kami telah masuk ke dalam kerjaya mentor gereja setempat mereka. Itu ada-
lah 25 orang profesional Kristian yang telah meletakkan gereja kami di atas 
peta, kurang lebih begitu.”

Agak mengkagetkan, saya bergumam, “Ini sungguh Wesley.”
“Tidak,” jawabnya, “kami semua adalah Presbyterian.” 

Batu nisan bersama mereka berbunyi
“Sayap ke sayap, dan dayung ke dayung.”

Sudah pastilah dia betul, tetapi saya pun betul juga, kerana para peng-
ikut Wesley yang awal juga mengamalkan mentor iman satu-dengan-satu. 
Tambahan kepada perhimpunan, kelas dan kelompok kecil, John Wesley 
memodelkan dan mengajarkan bimbingan rohani satu-dengan-satu. 

Saya tidak mengetahui ini sehingga saya meluangkan seluruh musim 
bunga saya untuk mengkaji hampir 3,000 pucuk surat Wesley. Saya meng-
katalogkan dan mengindek mereka menurut 125 kategori pembentukan ro-
hani. Apa yang saya temui adalah ratusan surat di mana Wesley merujukkan 
seorang percaya kepada seorang Kristian yang lain untuk bimbingan dan 

nasihat. 
Kelas-kelas dan kelompok-kelompok kecil telah menjadi pusat perhatian 

dalam pertanyaan sarjana Wesley, tetapi tampaknya dari Encik Wesley hing-
ga setiap pengkhutbah umum dalam gerakan itu, sebuah amalan biasa bim-
bingan rohani satu-dengan-satu telah dijalankan. Ada dua jenis bimbingan 
rohani yang biasa diamalkan. Kerap kali, Wesley membawa bersama seorang 
“bayi dalam Kristus” (orang percaya yang baru) dan seorang Kristian vete-
ran, yang biasanya disebut sebagai “bapa rohani” atau “ibu rohani.” Malahan 
lebih kerap lagi, Wesley membawa bersama “kembar-kembar jiwa.” Mereka 
adalah orang yang mempunyai banyak persamaan dari segi peribadi dan ro-
hani. Biasanya padanan-padanan ini menghasilkan persahabatan seumur 
hidup dan bertahun-tahun bimbingan rohani bersama. 

Bimbingan rohani Wesley bukanlah jenis yang dapat dipanggil sebagai 
“arahan rohani.” Sering kali Arahan rohani juga memerlukan orang tunduk 
sepenuhnya kepada kehendak orang yang mengarah. Amalan bahaya itu 
menghasilkan terlalu banyak ‘anjing pemburu yang membaham arnab,” de-
ngan menggunakan metafora Tauler. Nota utama bimbingan iman Wesley 
adalah ciri kesukarelaan dan kebersamaan.

Siapakah Yang Memerlukan Seorang 
Mentor Iman Atau Seorang Rakan Rohani?

Jangan langkau bahagian ini. Sama ada anda seorang Kristian veteran 
atau seorang Kristian muda, jawapannya mungkin adalah anda!

Mentor-mentor Iman
Siapakah yang memerlukan seorang mentor iman lebih daripada orang 

yang baru bertaubat, orang Kristian yang lemah, atau orang Kristian yang 
ikhlas yang telah berulang-kali berusaha menjalani kehidupan suci – hanya 
untuk gagal berulang kali?

Orang seperti itu pasti memerlukan seorang mentor iman, seorang “bapa 
rohani” atau seorang “ibu rohani,” seperti yang disebut oleh Wesley sebagai 
pemelihara iman. Seorang mentor iman merupakan seorang yang berjalan 
bersama kita dalam perjalanan iman, menunjukkan jalan, mengajar kita ke-
mahiran hidup dan rohani, memberi teladan kepada hidup suci, memin-
ta kebertanggungjawaban kita, menyediakan persekitaran yang penyayang 

dan boleh dipercayai, dan membantu kita memahami kehendak TUHAN 
untuk pekerjaan rohani atau panggilan kita sendiri. 

Seorang mentor iman atau bapa rohani melayani sebagai “penyampai 
TUHAN.” Dia mengamalkan “seni daripada seni.” Seorang mentor iman 
harus dicirikan dengan kasih, rasa hormat yang lembut, pemisahan kesucian 
dan kecekapan teologi. Dia harus memiliki kurnia pengertian, banyak sabar, 
bersifat terus terang dan jujur, dan terbuka kepada TUHAN Roh Kudus.²

John Wesley selalu menugaskan orang seperti itu untuk menawarkan 
penjagaan pastoral kepada orang yang baru bertaubat atau yang lemah. 
Wesley selalu merujuk kepada amalannya sebagai meletakkan “bayi-bayi 
dalam Kristus di bawah jagaan ‘bapa-bapa rohani.’”

Penulis kontemporari Kenneth Leech mengatakan seorang mentor 
iman atau pembimbing rohani yang baik harus mempunyai kualiti-kualiti 
berikut:

1.  Seorang yang dimiliki oleh Roh Kudus
2.  Seorang yang dicirikan oleh kesucian hidup dan dekat dengan 

TUHAN
3.  Seorang yang berpengalaman – dalam doa dan hidup
4.  Seorang yang berpelajaran – khususnya dalam Kitab Suci
5.  Seorang yang berpengertian yang dapat membaca tanda-tanda 

waktu dan tulisan di dinding jiwa.
6.  Seorang yang menyerahkan diri kepada Roh Kudus.³
Bolehkah anda menggunakan pertolongan peribadi dari orang seperti 

itu?

John Wesley Sebagai Mentor Rohani

Wesley sangat yakin bahawa bimbingan rohani sangat penting untuk 
semua. Dia berulang kali memperingatkan jemaahnya bahawa mereka tidak 
dapat menghangatkan diri sendirian. Dia menulis kepada Mary Bosanquet, 
“Kamu memerlukan seorang pembimbing mantap, seseorang yang menge-
nali anda dengan baik.”4 Suratnya kepada Ann Bolton, 8hb Julai, 1785, me-
nunjukkan idea Wesley tentang keperluan seorang pembimbing rohani dan 
kualiti-kualiti yang dia harapkan dari seorang pembimbing rohani: “Nancy 
yang saya kasihi – tidak dapat diragukan lagi, kamu perlu segera mendapat-
kan seorang rakan di mana kamu dapat meluahkan rahsia kepadanya dan 

dia selalu berada dekat denganmu, dan bersedia untuk diminta nasihat pada 
bila-bila masa sahaja--- saya bersukacita, bahawa Pemelihara kita yang baik 
telah memberikan seseorang kepadamu... Kamu pasti boleh mempercaya-
inya dalam setiap waktu; dan dia mempunyai pengertian, kesalehan, dan 
pengalaman.”5

John Wesley mencontohkan dan mengajarkan bimbingan iman. Jika 
anda ingin melihat secara tepat bagaimana bimbingan iman berfungsi, kaji-
lah surat-surat John Wesley kepada Ann Bolton. Dia menulis sebanyak 130 
surat bimbingan rohani kepadanya selama lebih dari 29 tahun. Ketika Ann 
seorang remaja, John (40 tahun lebih tua daripadanya) mempengaruhinya 
supaya tidak meneruskan rancangan perkahwinannya dengan seorang yang 
belum percaya. Selepas itu, John Wesley merasakan tanggungjawab untuk 
menjaga kebajikannya. Sebagai seorang dewasa muda, Ann mempunyai 
iman yang lemah; namun, dia mula bertumbuh secara rohani di bawah 
bimbingan Wesley. Dengan aktif dia mencari anugerah pengkudusan atau 
kesempurnaan Kristian selama beberapa tahun. Dia menulis kepada Wesley, 
mengatakan bahawa untuk semua yang dia cari dia takut bahawa dia “ter-
lalu jauh dari kesucian.” Mentornya menjawab, “Berapa jauhkah kamu dari 
kesucian? Bukan, tetapi fikirkan berapa dekatkah kamu kepadanya! Kamu 
tidak lebih jauh darinya berbanding dengan kamu dari iman, berbanding 
dengan kamu dari Kristus. Dan berapa jauhkah Dia darimu? Bukankah Dia 
sangat dekat? Bukankah Dia baru saja mengetuk pintu hatimu? Dengar! 
Tuhan sedang memanggilmu!”6

Saya yakin bahawa jika anda selalu mempunyai 
satu atau dua rakan setia di dekat anda yang akan 
bercakap benar dari hati mereka dan mengawasi 

anda dalam kasih, anda akan cepat maju.

Akhirnya Wesley dapat menulis kepada Ann dalam perayaan, “Ia mem-
beri kegembiraan kepadaku untuk mendengar... bahawa TUHAN... telah 
mendirikan jiwamu dalam kasih yang sejati dan memberi kamu kesaksian 
dalamannya.” Dalam surat yang sama, dia merujuk Ann kepada dua orang 
wanita yang lain (Hannah Bell dan Patty Chapman), yang “mempunyai 

pengalaman mendalam yang sama.” Ann diminta berhubung dengan me-
reka agar “masing-masing mungkin mendapat keuntungan dari yang lain.”7

Tetapi kehidupan suci tidak berakhir dengan satu kemasukan yang mulia 
ke dalamnya. Penderitaan dalam bentuk kesedihan untuk kematian semua 
ahli keluarganya, dan penyakit yang melumpuhkan mengugat Ann. Mentor 
imannya berada di sisinya semasa tahun-tahun itu. Wesley menulis kepada-
nya banyak surat penghiburan dan dorongan. “Dia yang menjadi Kapten 
penyelamatan kamu yang sempurna melalui penderitaan telah memang-
gilmu untuk berjalan di lorong yang sama.”8 Kemudian, dia menulis lagi, 
“Saya merasa simpati denganmu dalam kesusahanmu, sehingga membuat 
saya menyayangimu.”9 Ketika dia berumur 85 tahun, Wesley menulis ke-
pada Ann (yang waktu itu berusia 45 tahun), “Saya mengasihimu dengan 
lebih banyak lagi kerana kamu adalah anak penderitaan.”10

Sebagai seorang mentor iman, Wesley memimpin Ann Bolton ke dalam 
anugerah pengudusan, melalui bahaya, kesedihan dan penderitaan – dan 
melampaui pengudusan serta penderitaan kepada pelayanan Kristian yang 
luar biasa. Wesley menyebutnya sebagai “ibu rohani” kepada semua kelas, 
kelompok kecil, dan perjumpaan doa di sekitar Witney. Wesley merujuk 
ramai wanita yang menghadapi masalah kepadanya untuk bimbingan. 
Wesley memberitahu mereka yang dia rujukan kepada Ann dengan menga-
takan “dia adalah satu corak sempurna kewanitaan sejati.”¹¹

Selalunya, orang yang dapat menawarkan bimbingan jenis bapa rohani 
adalah orang yang matang yang tahu kehidupan dan perjalanan Kristian. 
Peribadi-peribadi yang memerlukan mereka biasanya adalah orang Kristian 
yang muda atau yang baru, atau mereka yang lemah dalam iman. 

Seorang mentor iman harus mempunyai 
keupayaan untuk memahami tanpa 

menghakimi... keupayaan untuk bersama 
orang lain yang dalam kesakitan.

Bagaimanapun, ramai orang Kristian yang lebih tua, adalah sama ada 
terlalu sibuk untuk bertindak seperti orang muda atau terlalu sudi menye-
rahkan segalanya kepada “golongan yang lebih muda” dan lebih senang 

menikmati hari tua. Carl Jung mengingatkan kita, “Kita tidak boleh hidup 
kehidupan petang menurut program kehidupan pagi. Petang mempunyai 
kepentingannya sendiri dan tidak boleh menjadi pelengkap yang menye-
dihkan.”¹² Soalan paling penting yang menghadapi orang Kristian matang 
adalah pilihan stagnasi atau generativiti. Sharon Parks mengatakan kata 
nubuatan ini, “Generativiti orang dewasa adalah bergantung kepada peng-
hubungan yang bermakna dan setia dengan generasi seterusnya. Untuk me-
nemani orang dewasa muda dalam iman boleh bermaksud membangunkan 
semula potensi seseorang untuk belas kasihan, kecemerlangan, dan panggil-
an pekerjaan.”¹³

Tetapi mari kita kembali kepada soalan kita, Siapakah yang memerlukan 
seorang mentor iman?

Saya telah mengembangkan satu soal selidik Inventori Pembentukan 
Rohani. Individu-individu atau kelompok-kelompok menyatakan kele-
mahan dan kekuatan yang mereka perhatikan dengan menandakan soal seli-
dik itu. Dokumen itu meninjau 21 aspek penting untuk kehidupan Kristian 
yang lebih mendalam. 

Saya telah menggunakan survei itu dalam beberapa kelompok yang ber-
lainan, termasuk pelajar-pelajar seminari, pastor-pastor, kelas-kelas awam, 
dan para peserta retret. Lebih lanjut lagi, di bawah penyeliaan saya, para 
pastor daripada lebih kurang satu dozen gereja evangelikal telah menggu-
nakan kaedah itu untuk membangun satu “profil” pembentukan rohani 
jemaah-jemaah mereka.

Terdapat satu soalan yang secara konsisten menerima markah yang paling 
rendah. Inilah soalan itu – soalan ketujuh:
Bagaimana anda menilai kejayaan anda dalam mencari seorang mentor 
iman atau rakan jiwa yang dengannya anda dapat berkongsi “apa-apa 
saja” tentang kehidupan rohani anda? 

5 4 3 2 1
SANGAT 

MEMUASKAN
MEMUASKAN KADANG-

KADANG
MEMUASKAN

JARANG 
MEMUASKAN

LANGSUNG 
TIDAK

MEMUASKAN
Kelompok-kelompok yang saya telah bekerja itu memberikan skor lebih 

kurang 1.6. Siapakah yang memerlukan seorang mentor iman atau rakan 
jiwa? Hampir semua daripada kita. Dalam kelompok demi kelompok, orang 
memberitahu saya, “Kami tidak ada sesiapa untuk diajak bicara.”

Penyair Robert Frost dan isterinya telah dikebumikan berdampingan di 
satu tanah perkuburan di New England. Inskripsi pada batu nisan kongsian 
mereka berbunyi: “Sayap ke sayap, dan dayung ke dayung.” Orang Kristian 
memberitahu saya bahawa apabila berbicara tentang perjalanan rohani me-
reka, mereka tidak mempunyai seseorang yang dapat berjalan “Sayap ke 
sayap, dan dayung ke dayung.”

Rakan-rakan Rohani
“Pergilah dan jangan makan sehingga anda menemui seorang rakan jiwa, 

kerana sesiapa saja yang tidak mempunyai rakan jiwa adalah seperti satu 
tubuh tanpa kepala.”14 Inilah dikatakan oleh Irish St. Brigid dalam Book of 
Leinster. Irish Celtic kuno mempunyai satu nama bagi rakan jiwa – anam-
chara. Apabila mereka menggunakan perkataan itu, semua orang tahu apa 
maknanya. 

Jenis bimbingan yang dipanggil sebagai rakan jiwa atau rakan rohani 
merupakan jenis bimbingan rohani yang berterusan di antara rakan sebaya 
rohani. Dalam susunan bimbingan ini, tidak ada status senior atau junior 
yang jelas. Sebaliknya, ia satu kes “kembar jiwa” yang saling membimbing.

John Wesley percaya bahawa orang Kristian yang paling kuat pun me-
merlukan rakan-rakan rohani untuk hidup kehidupan suci. Dia menulis ke-
pada Ebenezer Blackwell, seorang pegawai bank yang teladan, “Saya sangat 
yakin bahawa jika anda selalu mempunyai satu atau dua rakan setia di dekat 
anda yang akan bercakap benar dari hati mereka dan mengawasi anda dalam 
kasih, anda akan cepat maju.”15

Bagaimana Rupa Seorang Mentor Iman?

Orang yang berminat mencari atau menjadi mentor iman boleh menda-
pat keuntungan dari mengkaji kualiti-kualiti yang TUHAN gunakan pada 
peribadi-peribadi seperti itu.

1. Seorang mentor sensitif tentang hubungan-hubungan. Sondra 
Matthaei mengatakan bahawa “mentor iman adalah orang yang dalam 
hubungan dengan TUHAN dan dengan orang lain sebagai pencipta ber-
sama.”16 Ini bermakna orang itu adalah seorang Kristian yang taat dan 
seorang yang ramah dapat menjadi seorang mentor iman yang berkesan. 
Melalui hubungan-hubungan, mentor iman itu mengambil bahagian 



183

Sayap ke Sayap dan Dayung ke Dayung

dalam transformasi yang ditahbiskan secara ilahi. Robert Evans berkata, 
“Transformasi adalah perwujudan transpersonal dari anugerah TUHAN.”17

2. Seorang mentor iman mewujudkan anugerah TUHAN. “Seorang men-
tor iman atau rakan rohani adalah satu wakil hidup anugerah TUHAN, 
seorang yang mengalami anugerah TUHAN... dan melalui kehidupan yang 
penuh dengan anugerah dia menghulurkan anugerah itu kepada orang 
lain.”18 Ini bermakna bahawa seorang mentor iman menjelmakan (walau 
tidak sempurna) injil Yesus Kristus. Tilden Edwards mengatakan bahawa 
“bentuk fizikal kita adalah satu pewujudan Roh yang samar-samar.”19

3. Seorang mentor iman tahu bagaimana mendengar dengan peneri-
maan dan rasa hormat. Seorang mentor iman mempunyai kurnia dan 
“kemampuan untuk memahami tanpa menghakimi, kemampuan untuk 
mendengar apa yang orang lain cuba mengatakan dalam bentuk kata-kata, 
kemampuan bersama orang lain yang dalam kesakitan.”20

Satu persekitaran yang menerima sangat penting kepada semua bimbing-
an iman atau hubungan rakan jiwa. Seseorang yang cepat terlibat dalam 
penghakiman legalistik bukan orang yang mengubah jiwa yang lembut. 
Rakan jiwa yang berkesan dapat mendengar yang terburuk tentang anda 
tetapi masih tetap mengasihi dan peduli akan anda, dan menolong anda 
menuju kepada anugerah penebusan TUHAN serta kehendak pembe-
basan-Nya. Mentor iman yang seperti itu mencerminkan sesuatu yang sepa-
dan dengan kasih tanpa syarat Tuhan kita.

Mentor iman yang berkesan mendengarkan cerita anda dengan rasa hor-
mat terhadap anda, pengalaman anda, kegembiraan anda, dan kesedihan 
anda. Dia tidak akan mengetepikan cerita anda untuk memberitahu cerita-
nya yang “lebih penting.”

Pendedahan diri kepada seorang rakan rohani boleh menebus. Ia mung-
kin menjadi lebih daripada satu pertemuan dengan seorang yang saleh. Ia 
mungkin adalah satu pertemuan dengan diri sendiri yang lebih mendalam, 
satu pertemuan yang seperti dicatatkan oleh Augustine dalam bukunya 
Confession, memaksa saya “melihat wajah saya sendiri.”²¹

4. Seorang mentor iman selalunya dapat mengerti pergerakan Roh 
TUHAN. “Pengertian adalah kesedaran tentang TUHAN bekerja dalam 
hidup kita sendiri dan dalam hidup orang lain.”²² Aneh sekali, mentor iman 
dapat mengerti TUHAN bekerja dalam kekeliruan, kegagalan, masalah, 

dan kejayaan kita sebelum kita sendiri dapat memahaminya. Mereka meng-
erti kehendak dan kehadiran-Nya dan membantu kita menjadikan keberan-
takan hidup kita sesuatu yang bermakna.

Tim melaporkan bagaimana seorang mentor membantu dia menjadikan 
satu tragedi itu bermakna. “Dia membantu saya memahami kesedihan seba-
gai satu ungkapan atau sumber anugerah yang saya tidak menyedari ia wujud. 
Dia membuka dunia baru di mana saya dapat mengenali TUHAN.”²³

Kurnia pengertian mentor itu dapat membantu kita membayangkan 
atau memandang jauh ke masa hadapan yang bermakna yang TUHAN 
telah sediakan untuk kita, satu masa hadapan yang kita tidak dapat bayang-
kan tanpa pertolongan. Saya pernah mendengar dan membaca beberapa 
kesaksian orang yang memasuki satu pelayanan panggilan TUHAN yang 
bermanfaat kerana seorang mentor “melihat” mereka dalam pelayanan se-
belum mereka sendiri pernah membayangkan satu kerjaya dalam pelayanan.

5. Seorang mentor iman mempunyai kualiti keterbukaan dalam hubun-
gan. Seorang rakan rohani yang benar bukan sahaja membenarkan anda 
bercakap secara terbuka mengenai masalah, kegagalan, dan kegembiraan 
anda, tetapi juga mengamalkan pendedahan dan kerentanan diri yang se-
suai. Selalunya, seorang rakan rohani dipanggil untuk menyerap keagresif-
an dan kemarahan daripada orang yang dia berusaha untuk memimpin ke 
dalam hadirat TUHAN. 

Sekali lagi, John Wesley mencontohkan anugerah ini. Interaksinya de-
ngan orang yang dia mentor adalah terbuka dan bertimbal-balik. Kedua-
dua pihak dapat bercakap tanpa menyembunyi dan tanpa penyamaran. 

Apabila kata-kata keras Wesley tentang beberapa penulis mistik tertentu 
menyinggung perasaan Henry Brooke, dia mengkonfrontasi Wesley dengan 
“kelebihannya”. Wesley memberi respons kepada Brooke dalam kata-kata 
ini. 

Harry yang dikasihi, surat anda memberi saya kesukaan dan kesakit-
an pada waktu yang sama. Ia memberi saya kesukaan kerana ia ditu-
lis dengan semangat kesederhanaan dan kasih; dan ia memberi saya 
kesakitan kerana saya mendapati saya telah menyakiti anda yang saya 
begitu kasihi dengan lembut dan hormat. Tetapi saya tidak akan mela-
kukannya lagi; dengan jujur saya berterima kasih kepada anda kerana 
teguran baik anda; ia satu balsam yang berharga – dan saya percaya, 

dalam tangan Doktor Agung itu, ia menjadi satu sarana penyembuh-
an kesakitan saya. Saya mengerti persahabatan benar anda di sini se-
hingga saya tidak dapat menulis tanpa air mata. Kata-kata yang anda 
sebutkan itu adalah terlalu kuat dan mereka tidak akan keluar dari 
mulut saya lagi.

Harry yang saya kasihi, jangan berhenti berdoa untuk saudara anda 
yang berkewajiban dan penyayang ini.

—John Wesley24

Dalam memberi respons kepada rakan pegawai bank dan pengkritiknya, 
Ebenezer Blackwell, Wesley berkata: “Anda melakukan kebaikan dengan 
memberi amaran kepada saya terhadap ‘populariti, kehausan untuk kuasa 
dan pujian... terhadap kerendahan hati yang terpengaruh, daripada mele-
paskan diri untuk memberikan kepada orang lain tanpa motif lain selain 
kesombongan.’ saya tidak sedar bahawa ini adalah kes saya. Namun demiki-
an, amaran itu sentiasa ramah... sentiasa bermusim, memikirkan betapa hati 
saya boleh memperdayakan saya dan berapa ramai musuh yang mengelilingi 
saya.”25

6. Mentor iman yang berjaya mengamalkan kasih yang memberi diri 
sendiri. Mentor-mentor iman mengasihi orang lain dengan cukup untuk 
memberikan banyak masa dan tenaga mereka bagi membantu orang lain 
mencapai mimpi-mimpi mereka. Sondra Matthaei melaporkan bagaimana 
“Kathy” mendapat seorang mentor yang dia katakan “merupakan penjaga 
visi saya. Dia menjaga imej saya dalam kepercayaannya seperti sebutir per-
mata dan memberikannya kepada saya apabila saya memerlukannya. Tetapi 
dia menyimpannya untuk saya kerana itu juga visinya untuk saya. Imej pen-
jaga visi ini telah menjadi model pelayanan saya.”26

Dia menjaga imej saya dalam kepercayaannya 
seperti sebutir permata dan memberikannya 

kepada saya apabila saya memerlukannya.

Mentor iman yang paling berkesan ditandai oleh satu kasih yang membe-
ri diri sendiri yang meluahkan dirinya dalam kasih sayang yang tidak biasa. 

Kualiti pertama orang perhatikan dalam surat-surat Wesley adalah kasih sa-
yang yang tidak malu-malu untuk penerima suratnya. Bahasanya mirip se-
perti kata-kata Paulus kepada jemaah Tesalonika: “Kami amat mengasihimu 
sehingga kami bukan sahaja berasa sukacita menyampaikan Injil daripada 
TUHAN kepadamu malah sanggup memberikan kehidupan dan nyawa 
kami untukmu kerana kamu amat kami kasihi” (1 Tesalonika 2:8).

Kepada Peggy Dale, Wesley berkata, “Saya fikir tidak mungkin saya dapat 
mengasihimu lebih baik daripada yang saya dapat... Tetapi kasih sayangmu 
yang tidak berseni, sederhana dan tidak terselubung sangat meningkatkan 
rasa sayang saya.” 27

Cik Clarkson diberitahu: “Saya mengasihimu kerana saya percaya kamu 
tulus hati dan kerana kamu adalah anak penderitaan.”28 “Saya selalu menga-
sihimu sejak saya mengenalimu,” kata Wesley kepada Puan Knapp, “tetapi 
baru-baru ini lebih daripada dahulu, kerana saya percaya kamu lebih taat 
kepada TUHAN dan haus akan seluruh imej-Nya.”29

Ratusan ungkapan penuh kasih sayang yang luar biasa seperti ini terselit 
dalam surat-surat bimbingan rohani Wesley.

“Kasih yang memberi diri sendiri membebaskan orang untuk melihat 
diri mereka sendiri dalam cara-cara baru, untuk menangani perasaan-pera-
saan yang mengugat, dan untuk menguji kelakuan-kelakuan baru. Mentor-
mentor iman menjelmakan kasih TUHAN dalam cara-cara yang tidak 
posesif.”30

Anjing Itu Tidak Mati

“Apakah yang telah memberi anda paling banyak kepuasan, inspirasi, 
atau keseronokan sepanjang tahun lalu?” Dengan soalan ini, saya membuka 
satu seminar yang dihadiri oleh 20 orang pastor. Saya memberi mereka satu 
waktu untuk berfikir tentang soalan itu, dan kemudian saya mula memin-
ta respons mereka. Pastor ketiga yang saya panggil itu berkata, “saya tidak 
dapat fikirkan satu perkara dalam kategori-kategori tersebut yang berlaku 
kepada saya. Ia adalah satu lagi tahun kerugian peribadi dan profesional saya. 
Kembali kepada saya kemudian – mungkin saya dapat fikirkan sesuatu.”

Saya teruskan bertanya dalam pusingan dan akhirnya kembali kepada 
dia seperti yang dia cadangkan untuk saya lakukan. Kali ini dia berkata, 
“Satu-satunya perkara yang saya dapat fikirkan mendekati kepuasan atau 

keseronokan ialah anjing saya tidak mati.” Saya pasti melihatnya dengan 
mata terbeliak sehingga dia cepat-cepat menjelaskan: “Saya memiliknya se-
lama sembilan tahun. Ia sakit ketika saya harus berangkat untuk satu perja-
lanan. Saya pasti ia akan mati ketika saya pergi. Tetapi apabila saya kembali, 
anjing saya tidak mati.”

Semasa rehat, saya bertanya dia jika dia mempunyai seorang “rakan jiwa,” 
seorang di luar dari keluarganya yang dia dapat berbicara “tanpa kebalik-
an dan tanpa penyamaran.” Sama seperti ramai pastor yang lain, dia tidak 
mempunyai seseorang – tidak ada seorang “sayap ke sayap dan dayung ke 
dayung.”

BUntuk Refleksi dan Tindakan Peribadi b

1. Menilai Idea-idea
Idea-idea utama yang ditekankan dalam bab ini termasuklah yang beri-

kut. Tinjau ulang mereka dan bulatkan satu idea yang paling penting kepa-
da anda saat ini. 

A.  Setiap orang Kristian memerlukan seseorang untuk bercakap ten-
tang keprihatinan hidup yang paling dalam, tetapi ramai yang tidak 
mempunyai rakan seperti itu.

B.  John Wesley mewariskan kepada kita satu model unggul untuk tuju-
an bimbingan rohani.

C.  Definisi-definisi dan kualiti mentor iman serta rakan jiwa.
D.  Seorang mentor iman atau rakan rohani dapat mempengaruhi ba-

nyak aspek kehidupan, bukan hanya amalan kehidupan rohani.
E.  Seorang mentor iman atau rakan rohani yang baik adalah “penyam-

pai TUHAN” – seseorang yang dapat membawa kita ke hadirat 
TUHAN dan mendekatkan kita dengan Dia.

2. Wajah-wajah di Sebalik Karakteristik

A. Dalam bab 14, kualiti atau karakteristik orang yang TUHAN guna-
kan sebagai mentor iman satu-dengan-satu atau sebagai rakan rohani telah 
dibincangkan. (Lihat Bagaimana Rupa Seorang Mentor Iman?)

Seorang mentor iman:
- Sensitif tentang hubungan-hubungan

- Mewujudkan anugerah TUHAN

- Tahu bagaimana mendengar dengan penerimaan dan rasa 
hormat

- Selalu dapat mengerti pergerakan Roh TUHAN

- Mempunyai kualiti keterbukaan dalam hubungan

- Mengamalkan kasih yang memberi diri sendiri
A. Tinjau ulang apa yang buku ini katakan tentang kualiti-kualiti di atas. 

Kemudian, ketika anda berfikir tentang setiap kualiti itu, tuliskan nama se-
seorang yang memperlihatkan kualiti itu. Beri perhatian yang khusus kepa-
da orang yang menunjukkan kurnia-kurnia itu bagi pihak anda. Luangkan 
masa untuk berdoa bagi orang yang wajah-wajah mereka muncul apabila 
anda memikirkan pelbagai kualiti bimbingan iman itu. Mengapa tidak me-
nulis nota kepada mereka atau menelefon mereka dan beritahu mereka ba-
hawa anda mengingati mereka dalam doa-doa kesyukuran anda?

B. Dalam skala 1-10 (dengan 1 sebagai sempurna dan 10 sebagai paling 
teruk), bagaimana anda menilai diri anda ketika memikirkan tentang me-
miliki dan mengamalkan kualiti mentor iman dan rakan rohani yang baik? 
Pertimbangkan setiap kualiti dengan cermat – tidak ada kerendahan hati 
yang palsu. Perhatikan lebih dekat kepada kurnia-kurnia yang anda miliki 
untuk melayani orang Kristian yang lain. 

3. Ke Dalam Dunia
Pelajaran Alkitab untuk bab ini adalah 1 Tesalonika 2 dan 3. Kaji bab-bab 

ini dengan senarai kualiti mentor iman dalam fikiran. Dengan cermat per-
hatikan dan senaraikan kualiti-kualiti yang dinyatakan dalam buku ini yang 
Paulus telah demontrasikan dalam 1 Tesalonika 2 dan 3.

Contohnya, Paulus mengamalkan kasih yang memberi diri sendiri me-
nurut 2:8, “Kami amat mengasihimu sehingga kami bukan sahaja berasa 
sukacita menyampaikan Injil daripada TUHAN kepadamu malah sanggup 
memberikan kehidupan dan nyawa kami untukmu kerana kamu amat kami 
kasihi”. Anda akan terkejut apabila mengetahui seberapa baik Paul sesuai 
dengan profil bagi mentor iman seperti yang terdapat dalam Bab 14.

4. Untuk Jurnal Anda
Ketika anda membuat masukan-masukan dalam jurnal kehidupan roha-

ni anda minggu ini, ciptalah satu dialog dengan penulis bab ini. Beritahu 
penulis itu apa yang anda paling suka dan paling tidak suka dalam bab ini. 
Senaraikan apa-apa soalan lanjutan yang anda ada untuknya. Beritahu pe-
nulis itu apakah perubahan yang anda akan lakukan jika anda ditugaskan 
untuk menulis bab ini semula. Juga, senaraikan apa-apa pandangan yang 
anda dapati dan apa-apa kemajuan rohani yang anda telah buat ketika anda 
mengkaji bab ini.

Siapakah harapan, kesukaan, atau mahkota yang 
akan kami megahkan kelak di hadapan Tuhan kita 
Yesus ketika Dia datang nanti? Bukankah kamu? 

Memang kamulah kemuliaan dan kegembiraan kami. 
(1 Tesalonika 2:19-20)¹

15 
Bersama-sama Kita 

Dapat Melakukannya: 
Wajah Baru Mentor Iman

Klasik Dante The Divine Comedy (Komedi Ilahi) mungkin adalah cerita 
yang paling baik pernah ditulis tentang pementoran. Di dalamnya, Dante 
dipanggil untuk melakukan satu perjalanan cinta dan syurga. Kekasihnya 
Beatrice berada di syurga, dan Dante berharap dapat mendarat di pantai 
yang bahagia di mana dia akan disatukan kembali dengan kekasih hidupnya 
dan hidup selama-lamanya di hadirat Tuhan.

Bagaimanapun, cinta dan syurga tidak mudah dicapai. Untuk sampai 
ke sana, Dante mesti mengambil perjalanan melalui neraka dan purgato-
ri (Dante adalah seorang Katolik yang hidup dari tahun 1265-1321 sebe-
lum Reformasi Protestan). “Di tengah-tengah perjalanan hidup,” cerita itu 

bermula, Dante tersesat dalam hutan yang terduga di mana dia dikejar oleh 
binatang buas. Dia berasa sangat takut dan tidak dapat mencari jalan ke-
luar dari hutan itu. Ketika dia telah meninggalkan semua harapan, Virgil, 
seorang penyair Romawi, muncul untuk membantu Dante dalam perjalan-
annya. Apa yang berlaku selepas itu adalah ilustrasi klasik hubungan men-
tor–anak didik. 

Virgil, menyediakan visi untuk perjalanan itu. Dia menyakinkan Dante 
bahawa dia adalah seorang utusan dari Beatrice yang sedang menunggunya 
di syurga. Virgil sudah pernah melalui neraka; jadi, dia tahu kawasan itu. Dia 
memenuhi semua peranan pementoran ketika dia mendesak Dante untuk 
tidak berhenti, menjelaskan misteri-misteri, menunjukkan jalan, membim-
bing dia melalui lembah yang bahaya, mentafsir kod-kod yang susah difa-
hami, melindungi daripada bahaya, menenangkan binatang-binatang buas, 
menghapuskan halangan, dan sentiasa memberi semangat kepada Dante. 
Pada satu ketika, Virgil mengangkat Dante, seperti yang dia lakukan semasa 
masih kecil, dan menjunam tanggul berbatu untuk melepaskan diri dari se-
kumpulan roh jahat.

Virgil sang mentor membawa Dante ke lubang neraka yang paling dalam, 
di mana Binatang itu, Iblis, duduk. Melambangkan menghadapi “sisi gelap” 
sendiri, Dante memandang Iblis itu sendiri. Tetapi tergantung di leher 
Virgil, dia melarikan diri. 

Bahagian perjalanan selanjutnya adalah perjalanan menelusuri purgato-
ri – kurang mengancam daripada neraka itu sendiri. Setelah memperoleh 
pengetahuan dan pengalaman dalam perjalanannya melalui neraka, Dante 
kini mula berjalan di sisi Virgil dan bukan lagi mengikuti di belakangnya. 
Hubungan di antara dua pengembara bergerak ke arah persamaan. Dalam 
neraka, Virgil adalah kewibawaan yang melindungi. Sekarang dia menjadi 
sahabat dan penasihat.

Ketika perjalanan mereka mendekati syurga, Virgil mengundurkan diri. 
Dia tidak dapat membimbing Dante dengan lebih lanjut lagi. Dan seperti 
dalam kebanyakan hubungan pementoran, yang dibimbing bergerak mele-
bihi visi dan pengalaman mentornya. Di ambang syurga, Virgil memberikan 
berkat dan dorongan terakhirnya: “Bebas, tulus dan utuh adalah kehendak-
mu... oleh itu atas dirimu sendiri aku memahkotakan engkau.”

Dalam kisah hubungan-hubungan seperti Virgil dan Dante, Mentor dan 

Odysseus, serta Elia dan Elisa, kita menemukan wawasan yang kaya dan 
cemerlang mengenai bimbingan iman. Ini adalah penginjilan abad ke-21. 
Selama beberapa dekad terakhir, orang Kristian telah melakukan pelbagai 
latihan dan dengan sungguh-sungguh untuk menguasai kemampuan me-
menangkan orang kepada Kristus di dalam kapal terbang, di jalan, dan di 
tempat kerja. Juara penginjilan adalah orang yang dapat memenangkan jiwa 
antara masa salad dan pencuci mulut di kafeteria.

Perkara-perkara seperti ini yang kita kejar sementara anak-anak kita dan 
orang lain yang sudah terhubung dengan gereja menyelinap keluar tanpa 
disedari melalui pintu belakang. Tetapi kita telah mempelajari pelajaran kita 
– injil perbaikan-cepat tidak berkesan. Jika kita hendak menginjil dengan 
betul, kita harus meluangkan lebih banyak masa dengan lebih sedikit orang. 
Itu bermakna kita mesti bersungguh-sungguh mengenai bimbingan iman. 
Dalam erti kata lain, kita tidak akan membiarkan pementoran secara kebe-
tulan, tetapi terlibat dalam bimbingan iman dengan sengaja.

Cerita itu menunjukkan kepada kita beberapa cara mentor-mentor iman 
adalah berkesan. Sebenarnya, peranan mereka berbeza-beza dengan ruang 
lingkup keperluan manusia yang luas.

Saya telah berdiri tanpa mentor di lebih dari satu persimpangan jalan, 
tetapi dalam kebanyakan keputusan hidup yang sukar dan titik-titik peru-
bahan penting, TUHAN, dalam anugerah-Nya, telah menyediakan seorang 
mentor di sisi saya. Jika saya pernah mencapai apa-apa yang bermanfaat, itu 
disebabkan oleh membolehkan mentor dalam kehidupan peribadi dan pro-
fesional saya. Mereka telah berada di sana, mempercayai saya, mendorong 
saya, memberi saya peluang, dan kadang-kadang cukup prihatin untuk me-
negur saya. Saya mula menyenaraikan di sini nama-nama orang yang telah 
memudahkan impian dan visi saya. Tetapi ketika saya berasa bangga dengan 
mereka, mereka mungkin tidak mahu mengambil kredit untuk sebarang 
pencapaian saya. Jadi saya tidak akan menamakan semua pastor, guru, pe-
nyelia, rakan sejawat, dan ahli keluarga yang telah mementor saya. 

Peranan-Peranan Mentor Iman

Sondra Matthaei mengenalpasti tujuh peranan mentor iman: pembim-
bing, jurulatih, teladan, penaja, penyokong, penjamin, dan pengantara. 
Mari kita melihat sekilas peranan-peranan ini sebagaimana mereka muncul 

dalam kehidupan dan dalam 1 Tesalonika.

1. Pembimbing
Mentor iman adalah seperti seorang pembimbing yang pernah melalui 

jalan ini sebelum ini. Dia tahu apa yang ada di hadapan dari segi bahaya, 
cabaran dan pencapaian. Mentor iman pembimbing menunjukkan jalan se-
perti pengakap jejak yang berpengalaman.

Seorang mentor iman pembimbing tidak beroperasi sendirian dalam hal-
hal rohani. Kita tidak dapat mengasingkan pengabdian agama kita dari sisa 
kehidupan lain. Oleh itu, keputusan-keputusan tentang pendidikan, per-
kahwinan, kewangan, dan kerjaya sangat penting untuk berdialog dengan 
seorang pembimbing mentor iman.

Sahabat saya, Milton, mempunyai satu pekerjaan penting dengan sebuah 
syarikat besar. Dalam hubungan kami lebih dari dua belas tahun yang lalu, 
dia telah kehilangan empat atau lima orang pembantu. Pembantu terakhir 
yang meninggalkannya telah menulis nota ini kepadanya:

Milton yang dikasihi:

Terima kasih atas kemurahan anda terhadap saya ketika saya berhen-
ti. Saya benci untuk meninggalkan pekerjaan, tetapi saya tidak dapat 
menolak tawaran yang diberi oleh syarikat itu. Saya tidak terfikir saya 
akan pernah mendapat satu pekerjaan seperti itu. Saya tahu saya ba-
nyak berhutang kepada anda. Anda telah banyak mengajar saya.

Saya tidak akan lupa hari-hari saya di jabatan anda. 

Yang Benar,

—Jim

Ketika saya mengulas tentang pembantu-pembantu yang meninggalkan 
dia, Milton hanya berkata, “Mereka semua melanjut kepada perkara yang 
lebih besar dan baik. Anda tahu, sebahagian daripada penerangan tugas saya 
adalah memastikan pekerja bawahan saya berjaya. Apabila mereka melaku-
kannya, saya merasa itu adalah hari gaji saya.”

Seorang mentor jurulatih membuat kita 
menonton filem-filem permainan, membuat 

kita menonton kesilapan-kesilapan kita 
dalam gerak perlahan yang menyakitkan. 

Ia adalah kebertanggung jawaban. 

Apabila Timotius kembali dengan laporan baik tentang orang Kristian 
di Tesalonika, Paulus, mentor mereka, merasakan ia adalah hari gajinya juga. 
Dia menulis kepada mereka, “Siapakah harapan, kesukaan atau mahkota 
yang akan kami megahkan di hadapan Tuhan kita Yesus ketika Dia datang 
nanti? Bukankah kamu? Memang kamulah kemuliaan dan kegembiraan 
kami” (1 Tesalonika 2:19-20).²

Milton, mentor perniagaan itu, mengajar kita satu lagi butiran penting 
tentang pementoran. Hubungan mentor–anak didik biasanya bukan untuk 
seumur hidup. Pada dasarnya, anak didik biasanya akan “bertumbuh me-
lampaui” mentor itu. Kadang-kadang pembubaran hubungan itu tegang, 
malahan meledak-ledak. Mentor yang baik tahu bila dia harus melepaskan. 
Jurulatih yang baik tidak akan menjadi pahit apabila pemainnya lulus dalam 
latihan.

Sekali lagi, kita menemui satu teladan dalam kehidupan John Wesley. 
William Law, penulis buku A Serious Call to the Devout and Holy Life (Satu 
Panggilan kepada Pengabdian dan Kesucian Hidup), telah memelihara 
Wesley dalam kesucian, tetapi ketika pemahaman dan visi Wesley tentang 
kehidupan suci melebihi Law, Wesley meninggalkannya. Kadang-kadang 
fungsi seorang mentor iman adalah meletakkan kaki anda di atas bahunya 
supaya anda dapat mencapai tahap yang lebih tinggi daripada mentor itu 
dapat capai.

Seorang sahabat saya melihat seorang anak didik membelakanginya dan 
meninggalkannya. Responsnya adalah klasik: “Ajar seorang anak menggesek 
dan dia bertanggungjawab untuk menjadi seorang pemain biola.”

2. Jurulatih
Satu lagi peranan penting seorang mentor iman adalah sebagai jurulatih. 

Seorang jurulatih mengarahkan kita dalam peraturan-peraturan permain-
an, membantu kita mengembangkan kemahiran, mendorong kita apabila 

keadaan menjadi mencabar, dan membuat kita bertanggungjawab untuk 
prestasi kita.

Paulus berbicara sebagai seorang pengajar–jurulatih ketika dia memberi-
tahu jemaah Tesalonika bahawa dia sangat ingin bersemuka dengan mereka 
supaya dia dapat “melengkapkan apa yang masih kurang dalam iman mere-
ka” (1 Tesalonika 3:10).

Saya bermain bola sepak semasa di sekolah menengah. Saya selalu meng-
ingat pengalaman itu dengan perasaan positif – kecuali apabila Jurulatih 
Brown menggantikan saya dengan pemain lain dan membuat saya bertang-
gungjawab untuk satu kesalahan serangan atau kesilapan menghantar bola. 
Pengalaman itu memang tidak baik, tetapi kita semua memerlukan mentor 
yang membuat kita bertanggungjawab. 

Mentor jurulatih membuat kita menonton filem-filem permainan. Dia 
menunjukkan kepada kita apa yang kita lakukan dengan betul, dan apa 
yang kita lakukan dengan salah – dalam satu gerak perlahan yang menya-
kitkan. Mentor jurulatih mengajar kita kemahiran baru, kemahiran yang 
kita mungkin tidak tahu kita perlukan sehingga kita menonton filem-filem 
permainan.

Paulus, seorang mentor iman, berharap untuk mengajar kemahiran doa 
(1 Tesalonika 5:17), bersyukur (ayat 18), jauhi segala bentuk kejahatan (ayat 
22); menyenangkan hati dan saling mendorong (1 Tesalonika 4:18; 5:11), 
penguasaan diri (1 Tesalonika 4:3-5), dan mengasihi sesama manusia (1 
Tesalonika 3:12). Dia ingin melengkapi mereka semua dengan perisai iman 
dan kasih, ketopong penyelamatan, dan perlindungan yang waras dan was-
pada (1 Tesalonika 5:4-8).

Dalam sukan, biasanya jurulatihlah yang tidak ingin anda mengalah 
apabila keadaan menjadi mencabar. Apabila Ann Bolton diatasi dengan 
kesedihan dan penderitaan, mentor jurulatihnya menulis, “Nampaknya 
Tuhan kita melihat adalah baik untuk anda dicubai dengan api... pandang-
lah kepada Dia yang mengasihimu. Beritahu Dia seperti seorang anak kecil 
segala yang anda inginkan. Pandanglah ke atas... Dia mendengar seruan hati 
anda.”³

Apabila Jane Hilton, seorang Kristian baru di bawah pementoran 
Wesley, dihancurkan oleh satu godaan yang membara, dia menulis kepada-
nya, “Kristus adalah kepunyaanmu; Dia adalah lebih bijak dan lebih kuat 

daripada semua kuasa neraka. Berpautlah kepada-Nya... bersandarlah ke-
pada-Nya dengan seluruh keberatan jiwa anda.”4 Jurulatih rohaninya tidak 
akan membiarkan dia menyerah. 

Ajar seorang anak menggesek 
dan dia bertanggung jawab untuk 

menjadi seorang pemain biola.

Dalam cara yang sama, Paulus menulis kepada jemaah di Tesalonika. 
Apabila mereka dan pemimpin mereka, Jason dan Aristorchus, menjadi 
Kristian, warga setempat menyerang mereka. Mereka mengupah “per-
khidmatan agensi pengganas” yang paling besar bilangannya di Greece dan 
menghalau Paulus keluar dari kota serta menangkap Jason dan Aristorchus. 

Jurulatih Paulus tidak membiarkan mereka menyerah, bahkan ketika 
berhadapan dengan penganiayaan yang membunuh. Walaupun dia tidak 
dapat masuk ke dalam kota untuk bertemu mereka, dia mengutus Timotius 
(yang tidak dikenali oleh para penganiaya) ke dalam kelompok itu dengan 
arahan tentang strategi-strategi yang harus dilakukan. 

Paulus memberi mereka ucapan ini pada separuh masa permainan yang 
sangat mencabar. “[Saya ingin] menetapkan hatimu dan meneguhkan 
imanmu, supaya tidak ada seorang pun daripadamu goyah pendirian aki-
bat penganiayaan itu. Kamu tahu bahawa ini sudah ditentukan untuk kita. 
Sewaktu kami bersamamu dahulu, kami telah pun menyatakan bahawa 
kita akan dianiaya. Kini kamu telah melihat bahawa penganiayaan itu be-
nar-benar berlaku” (1 Tesalonika 3:2-4).5

Saya teringat jurulatih bola sepak saya memberi kami ucapan yang sede-
mikian. Dia berkata, “Saya tidak pernah memberitahu kamu ia akan men-
jadi mudah! Masalah dengan kamu semua adalah kamu mahu memakai pa-
kaian seragam bola sepak. Tetapi kamu tidak mahu bermain bola sepak. Saya 
sedang mencari 11 orang lelaki yang mahu bermain bola sepak di separuh 
kedua! Ya, kita sudah ketinggalan. Tetapi, ia terlalu awal untuk menyerah!”

Betapa beruntungnya orang Kristian yang mempunyai seorang sahabat 
rohani atau seorang mentor iman yang memberikan ucapan sedemikian ke-
tika perjalanan menjadi sukar!

Kita perlu memperhatikan satu perkara terakhir tentang seorang ju-
rulatih. Dia boleh memberi ucapan, menunjukkan filem-filem permain-
an, mengajar kemahiran – tetapi jurulatih itu tidak boleh dan tidak harus 
bermain permainan itu untuk anda. Seorang sahabat rohani atau seorang 
mentor iman tidak boleh membuat keputusan untuk anda, tidak boleh 
mengambil alih masalah anda dan menyelesaikannya. Dia tidak boleh mem-
belasah semua musuh anda, mengambil peperiksaan akhir anda, atau me-
lindungi anda daripada setiap ribut salji. Sebaliknya, jurulatih rohani anda 
tetap berada di garis tepi, mendorong, mencabar, dan mendesak anda dalam 
pencarian ke atas anda di lebuh raya kesucian. 

3. Teladan
Orang yang mencari seorang sahabat atau mentor iman sebenarnya 

mencari satu teladan hidup, model kehidupan suci. Dia mencari seseo-
rang yang “menjadi seperti.” Setiap orang percaya yang baru memerlukan 
seorang teladan yang boleh dipercayai yang mendemonstrasikan anugerah 
TUHAN dalam kerohanian, dalam hubungan, dan dalam memberi makna 
kehidupan. 

Jemaah Tesalonika menemukan satu teladan sedemikian dalam Paulus 
dan teman-teman misionarisnya. Paulus juga tidak takut mengambil peran-
an teladan itu. Dia menulis, “Kamu tahu akan sifat dan kehidupan kami 
sewaktu bersamamu demi kebaikanmu. Kamu mengikut teladan kami dan 
teladan Tuhan” (1 Tesalonika 1:5-6).6 Kemudian dalam surat yang sama, 
Paulus berkata, “Kamu menjadi saksi kami, di samping TUHAN, bahawa 
setiap perbuatan kami suci, benar dan tidak ada cacat celanya dalam kalang-
an kamu yang beriman” (1 Tesalonika 2:10).7

Menurut Sondra Matthaei, seorang teladan adalah seorang “yang di-
hormati yang berjalan bersama kita, satu teladan yang hidup untuk kero-
hanian, gaya hidup, nilai-nilai, berkongsi pengalaman-pengalaman hidup, 
panggilan TUHAN dalam kerjaya, keakraban, kewanitaan/kejantanan, dan 
kejujuran.”8

Laurent Daloz menyatakan bahawa semasa kita memperhatikan tela-
dan-teladan kita, kita perlu sedar bahawa pada akhirnya kita tidak secara se-
ngaja cuba “menjadi seperti mereka, tetapi... menjadi lebih sepenuhnya diri 
kita melalui mereka.”9 

Mentor-mentor iman sering kali adalah orang Kristian dalam perjalanan 

hidup yang membenarkan perantis Kristian “melihat dari balik bahu mere-
ka ketika mereka berdua berusaha untuk hidup sebagai orang Kristian.”10 
Apabila kita memperhatikan Kekristianan adalah lebih baik diteladani 
daripada diajar, kita menegaskan kepercayaan kita bahawa teladan-teladan 
Kristian adalah lebih penting daripada kelas katekismus.

Orang muda memerlukan teladan-teladan orang 
dewasa yang boleh dipercayai yang memberikan 

jaminan tanpa kata-kata pada fakta bahawa 
kedewasaan adalah satu tempat yang baik.

4. Penaja
Kadang-kadang pementoran iman mengambil peranan sebagai penaja. 

Sebuah gereja di Los Angeles telah memformalkan peranan penaja. Setiap 
orang muda yang mahu “disahkan” akan diberi seorang penaja, di mana pe-
ranannya tercetak untuk dilihat oleh semua orang:

a. Satu teladan bagaimana seseorang dalam iman hidup di dunia hari 
ini.

b. Seorang sahabat yang mengenali calon itu dan dapat bersaksi tentang 
kematangan iman calon tersebut di hadapan komuniti.

c. Seorang pembimbing tempat mengadu dan mendengar.
d. Seorang pelajar yang berminat dalam pertumbuhannya ketika dia 

berjalan dalam perjalanan iman bersama calon itu.
e. Seseorang yang akan... menjemput calon itu ke dalam penyertaan 

penuh dalam kehidupan gereja dan pelayanan.11

Paulus adalah seorang mentor-penaja kepada orang baru percaya di 
Tesalonika. “Kami... bersikap lemah lembut seperti ibu menjaga anak-anak-
nya. Kami amat mengasihi... kini kami benar-benar hidup, memandangkan 
kamu tetap berdiri teguh dalam Tuhan” (1 Tesalonika 2:7-8; 3:8).12

Dalam cara apakah seseorang penaja yang ditugaskan oleh gereja telah 
bermanfaat kepada anda sebagai seorang muda atau seorang Kristian baru?

5. Penyokong
Setiap penziarah di lebuh raya kesucian pada suatu ketika atau di lain 

hari memerlukan seorang sahabat rohani yang dapat menjadi seorang 

penyokong. Keluarga, sahabat-sahabat dan orang Kristian yang lain mung-
kin tidak memahami, bahkan hilang kepercayaan terhadap anda. Tetapi 
seorang penyokong akan bertahan untuk anda, mempercayai anda, berdiri 
bersama anda, membela kes anda, dan mengesahkan anda. Seorang penyo-
kong mendorong anda dalam usaha mencari makna, kebenaran, dan iden-
titi, menunjukkan kesabaran dan memberi anda ruang untuk bertumbuh. 

Orang percaya di Tesalonika menemukan seorang penyokong sedemiki-
an dalam Paulus yang berdiri untuk mereka seperti anak-anaknya sendiri. 
“Kamu tahu betapa kami menasihati, menggalakkan dan menyeru kamu 
seperti bapa terhadap anak-anaknya, supaya kamu hidup dengan cara yang 
diredai TUHAN yang memanggilmu ke dalam kerajaan-Nya serta kemuli-
aan-Nya” (1 Tesalonika 2:11-12).¹³

6. Penjamin
Ross Snyder, David Ng, Sondra Matthaei, dan William Myers berbicara 

tentang mentor iman sebagai penjamin.14 Idea penjamin sesuai dengan hu-
bungan-hubungan pementoran iman dari perancang perjalanan–perantis, 
dewasa–tidak berpengalaman, senior–junior, atau tua–muda. Ada ramai 
penjamin yang palsu, seperti yang ditunjukkan oleh Stephen Crane: 

Seorang terpelajar datang kepada saya sekali.
Dia berkata, “Saya tahu jalan itu – marilah,”
Dan saya bersukacita tentang itu.
Bersama-sama kami bergegas,
Kami berjalan, segera, terlalu cepat,
Di mana mata saya jadi tidak berguna,
Dan saya tidak tahu ke mana kaki saya berjalan.
Saya berpaut pada tangan rakan saya;
Tetapi akhirnya dia berseru, “Saya sesat.” 15

Orang muda memerlukan teladan yang boleh dipercayai yang “menjel-
ma menjadi dewasa dengan cara yang mendorong orang muda untuk ber-
tumbuh. Dengan cara ini, mereka menjamin fakta bahawa kedewasaan akan 
menjadi satu tempat yang baik.”16

Penjamin-penjamin seperti ini adalah teladan-teladan hidup bagi “lang-
kah seterusnya.” Mereka adalah orang dewasa yang “hidup menjadi masa 
depan sekarang.” Mentor iman menyiratkan untuk memerhatikan orang 
muda bahawa masa hadapan layak dihadapi, bahawa iman yang sejati kepada 

TUHAN menjadikannya begitu.”17

Sudah pastilah Yesus Kristus adalah Penjamin yang terhebat. Dia adalah 
teladan bagi semua penjamin mentor iman. Paulus dan jemaah Tesalonika 
menemui Yesus Kristus, di mana anugerahnya, injil, kematian, dan kebang-
kitan yang menjadikan hidup, bahkan penganiayaan yang membunuh, ada-
lah layak untuk kehidupan. 

7. Pengantara 
Salah satu prinsip asas Protestan adalah “keimamatan semua orang ber-

iman.” Bagi orang Amerika moden, ia bermakna bahawa mereka dapat 
berdoa secara langsung kepada TUHAN tanpa melalui seorang pendeta. 
Tetapi itu hanya sebahagian daripada maksud keimamatan semua orang 
beriman. Maksud yang diabaikan mempunyai kaitan dengan fakta bahawa 
semua orang Kristian yang biasa dapat menjadi imam kepada satu sama lain. 
Itu adalah satu cara untuk menggambarkan pelayanan timbal-balik yang 
para mentor iman dan sahabat jiwa berikan kepada sesama. Ia adalah satu 
pelayanan pengantaraan. 

Jadi, salah satu peranan seorang mentor iman adalah sebagai seorang 
pengantara, seseorang yang membawa bersama-sama orang ramai dan ke-
mungkinan-kemungkinan. Seorang imam membawa TUHAN dan orang 
bersama-sama. Yesus, Imam Maha Tinggi dan Pengantara, membawa kita 
ke dalam hubungan dengan anugerah TUHAN yang menyelamatkan dan 
menguduskan. 

Seorang mentor iman manusia dapat menjadi pengantara kasih, anuge-
rah, pengetahuan kendiri, dan pengertian kehendak TUHAN, dan juga 
penerimaan, kepastian, dan satu hala tuju dalam hidup. Seorang pengan-
tara iman dapat menjadi pengantara di antara masa lampau yang menya-
kitkan dengan satu masa hadapan yang penuh harapan dalam cahaya kasih 
penebusan TUHAN. Seorang sahabat jiwa dapat menjadi satu jambatan 
pengantara yang menghubungkan masa lampau kita dengan potensi masa 
hadapan kita. 

Paulus lihat mimpi-mimpi para orang percaya yang baru dalam jemaah 
Tesalonika. Sebagai seorang mentor-pengantara, dia berusaha untuk me-
mimpin mereka ke lebuh raya kesucian. Harapan tertingginya untuk masa 
hadapan mereka dapat dilihat dari dua buah doanya untuk mereka dalam 
bab 3 dan 5. “Semoga TUHAN dan Bapa kita, dan Yesus... memperteguh 

hatimu sehingga kamu menjadi suci, tidak ada cacat cela di hadapan 
TUHAN” (1 Tesalonika 3:11, 13).18 Pada klimaks penutup bagi Surat itu, 
Paulus merumuskan keinginan hatinya untuk jemaah Tesalonika dalam 
satu doa pemberkatan. “Semoga TUHAN damai sejahtera menyucikanmu 
dengan sempurna dan memelihara roh, jiwa dan jasadmu, agar tidak ada 
cacat cela... Dia yang memanggil kamu itu setia, dan Dia akan melakukan-
nya” (1 Tesalonika 5:23-24).19

Menjadi seorang sahabat jiwa atau mentor iman adalah untuk menghi-
dupkan prinsip Protestan tentang keimamatan semua orang beriman.

Mentor iman-pengantara membawa cerita peribadi dan pengalaman ke-
agamaan anak didik itu ke dalam hubungan dengan intisari iman Kristian 
seperti yang diajarkan dalam Alkitab dan tradisi Kristian. Menurut James 
Fowler, mentor-pengantara terlibat dalam “satu proses yang berterusan... 
melalui mana orang (atau satu kelompok) membawa cerita pengalaman 
hidup mereka secara perlahan-lahan ke dalam keharmonian inti cerita iman 
Kristian.”20 Jadi, seorang mentor iman yang berkesan perlu mengetahui 
inti kepercayaan iman Kristian, dan dia mesti mengetahui Alkitab. Edward 
Sellner menegaskan bahawa seorang mentor harus “seperti seorang sarja-
na,” yang terus-menerus mencerminkan pengalaman, iman dan TUHAN. 
“Pemahaman pencarian iman ini – definisi teologi Anselm – mengandaikan 
satu pengetahuan tentang tradisi Kristian, Alkitab...[dan] kebudayaan.”²¹

Mentor-pengantara yang boleh dipercayai juga membawa perjalanan 
iman dan pengalaman keagamaan peribadi anak didik itu ke dalam satu hu-
bungan dinamik dengan satu komuniti iman. Berwaspada dengan pembim-
bing rohani yang tidak membina satu jambatan antara inti alkitabiah iman 
Kristian. Berwaspada dengan pembimbing rohani yang tidak memimpin 
anda ke Gereja – komuniti iman yang dipanggil keluar.

Kita telah melihat kualiti-kualiti dan peranan-peranan mentor iman serta 
sahabat rohani. Peribadi-peribadi sedemikian kelihatan lebih besar dari ke-
hidupan. Satu-satu perkara yang belum kita katalogkan tentang mereka ada-
lah berapa lebarkah sayap malaikat-malaikat ini. 

“Adalah baik untuk memiliki seorang mentor iman,” anda mungkin ber-
kata, “tetapi orang biasa seperti saya tidak mungkin akan menjadi seorang 
mentor.” Anda mungkin mengatakannya, tetapi anda salah.

Tidak ada mentor manusia yang dapat memiliki semua kualiti atau 

memenuhi semua peranan yang telah dinyatakan. Namun demikian, keba-
nyakan kita dapat melayani sebagai mentor iman atau sahabat rohani kepada 
seseorang pada suatu masa. 

Anda melihat jadual sibuk anda dan mengeluh, “Bagaimana saya dapat 
mencari masa untuk menjadi seorang mentor atau sahabat jiwa?” Walaupun 
benar bahawa orang Kristian mesti menghabiskan lebih banyak masa de-
ngan lebih sedikit orang, hubungan-hubungan pemeliharaan tidak semes-
tinya mendominasi masa anda. Banyak hubungan pementoran berbentuk 
jangka pendek, ada yang sesingkat satu minggu, satu hari, satu jam.

Mentor Yang Asal

Kita telah membincangkan mentor dan pementoran dengan panjang 
lebar, dan mungkin sudah masanya untuk memikirkan tentang dari ma-
nakah kata mentor yang asal itu datang. Mentor adalah seorang karakter 
dari epik Yunani seperti Iliad dan Odyssey. Dia adalah seorang lelaki yang 
baik dan bijaksana, di mana nasihatnya sangat dihargai. Dia adalah saha-
bat zaman kanak-kanak Odysseus. Dalam perjalanan kembali yang jauh, 
Odysseus menerima nasihat dari Mentor yang tidak hadir melalu Athena, 
dewi kebijaksanaan, yang datang kepada Odysseus dalam bentuk Mentor. 

Mentor ditugaskan untuk mencari anak lelaki Odysseus, Telemachus. 
Dalam pencarian anak lelaki untuk bapanya, Mentor membimbingnya. 
Sekali lagi, Athenalah yang datang kepada Telemachus dalam bentuk 
Mentor untuk memberikan nasihat. “Oleh itu, Mentor adalah dalam ke-
dua-dua lelaki dan perempuan, kekal dan tidak kekal... kebijaksanaan yang 
dipersonifikasi.”²²

Athena, dalam bentuk Mentor, membantu anak lelaki, bapa, dan datuk 
mendapatkan kembali warisan yang kepunyaan mereka. Athena sendiri 
digambarkan sebagai “yakin diri, berani, jelas penglihatana, kuat, pintar... 
bijaksana dan adil.” Dia juga disebut “pembuat jiwa” dan “pemberi jiwa.”²³

Sepanjang abad-abad, mereka yang berminat dalam “membuat jiwa” dan 
memindahkan satu warisan rohani telah menemui dalam cerita klasik ini 
satu model yang sangat membantu, yang sekarang kita sebut sebagai mentor 
iman. 

BUntuk Refleksi dan Tindakan Peribadi b

1. Biar Saya Beritahu Anda Bagaimana Perasaan Saya...
Manakah yang berikut menggambarkan perasaan-perasaan anda setelah 

membaca bab 15? Tandakan apa yang berkenaan dan fikirkan tentang kena-
pa anda berasa demikian. 

A. Saya berharap saya tahu itu ketika...
B. Wow, idea yang mengkagumkan!
C. Ini idea lama yang membosankan.
D. Ada harapan untuk saya.
E. Saya dapat melakukannya.
F. Ia sangat menakutkan.
G. Betapa leganya!
H. Kenapa ini tidak berlaku kepada saya?
I. “Terima kasih Tuhan, kerana...”
J. Bersukacitalah, sekali lagi kukatakan, bersukacitalah.
K. Itu terasa seperti cahaya matahari.
L. Begitu menyedihkan!
M. Lain-lain 

2. Memahami Konsep-konsep
Dalam bab 15, tujuh peranan untuk mentor iman telah disampaikan. 

Tinjau ulang peranan-peranan ini, pastikan anda memahami setiapnya dan 
bagaimana setiap peranan itu berbeza daripada yang lain. Dalam ruang 
yang disediakan, tuliskan satu kenyataan bahawa, untuk anda, adalah idea 
“kunci” tentang peranan ini.

A. Pembimbing:
B. Jurulatih:
C. Teladan:
D. Penaja:
E. Penyokong:
F. Penjamin:
G. Pengantara:
Lihat senarai itu dan komen-komen anda. Fikirkan tentang soalan-soalan 

berikut: (1) Manakah peranan-peranan ini seseorang telah memenuhinya 
untuk saya? (2) Manakah peranan-peranan ini tidak mempunyai seseorang 

memenuhinya untuk saya? (3) Manakah peranan-peranan ini saya harus 
memenuhi untuk orang lain? Harus spesifik – beri nama-nama. 

3. Kembali Kepada Alkitab
Petikan-petikan Alkitab berikut telah dipetik dalam bab 15. Buka 1 

Tesalonika dalam Alkitab anda dan baca petikan-petikan tersebut sekali lagi. 
Baca dengan penuh doa, minta Roh Kudus berbicara kepada hati anda yang 
terbuka. Anda tidak membacanya untuk peperiksaan, menganalisa kata-
kata Yunani, atau cuba membuat satu senarai – anda hanya membuka fiki-
ran dan hati anda kepada apa yang Roh Kudus mungkin ingin beritahu atau 
lakukan semasa anda baca dan renungkan. Berikut adalah petikan-petikan 
tersebut: 1 Tesalonika 2:7-12; 3:8, 11-13; 4:3-5, 18; 5:17-18, 22-24.

4. Untuk Jurnal Anda
A. Dari petikan-petikan Alkitab yang disenaraikan di atas, pilihlah 

satu ayat untuk dihafal. Tuliskannya dalam jurnal anda. Kaji ayat itu. Tulis 
ayat itu di belakang kad bisnes anda, atau di sekeping kertas dan simpan 
dalam dompet anda pada minggu ini. Ulangi ayat itu sebagai doa kesyukur-
an sebelum makan.

B. Tinjau ulang bahagian dalam bab 15 yang berbicara tentang men-
tor iman sebagai jurulatih. Perhatikan salah satu perkara seorang jurulatih 
lakukan adalah membuat kita menonton filem-filem permainan ketika dia 
memberitahu kita apa yang kita lakukan adalah yang terbaik dan apa yang 
terburuk. Jadilah jurulatih anda sendiri. Pilih satu aspek kehidupan suci 
yang anda berusaha baru-baru ini. Dalam fikiran anda, tayangkan “filem 
permainan itu” dalam penuh doa. Dalam jurnal anda, tuliskan satu tajuk 
“Komen-komen Jurulatih.” Kemudian senaraikan nasihat, dorongan, dan 
pembetulan. Kembali untuk membaca bahagian jurnal ini pada ming-
gu hadapan untuk melihat bagaimana anda melakukan “Komen-komen 
Jurulatih” tersebut.

C. Jadikan berita sebagai doa peribadi anda (Satu parafrasa 1 
Tesalonika 5:23):

Semoga TUHAN damai sejahtera sendiri

Menyucikan saya dengan sempurna,

Dan memelihara roh, jiwa dan jasad saya,

Agar tidak ada cacat cela ketika Tuhan kita Yesus Kristus datang 
kembali.

Amin.

Jadual kita yang padat, rasa ngantuk kita di pagi 
hari, dan keletihan kita di malam hari menjadikan 

ibadah keluarga sebagai disiplin rohani yang terakhir 
dilaksanakan dan yang pertama diabaikan.

16
Pemeliharaan Rohani 

dalam Keluarga
Anak perempuan saya, seorang ahli sosiologi, telah diundang untuk 

mengajar satu siri tentang keluarga kepada satu kelas Sekolah Minggu orang 
dewasa yang besar. Dia membersihkan debu dari nota kuliah dan buku teks 
yang dia pernah gunakan untuk mengajar di kelas kolej dahulu. Dia meng-
agihkan satu soal-selidik untuk mengetahui apakah keperluan-keperluan 
yang dirasai. Keperluan terutama yang dinyatakan oleh kelas tidak ada ber-
kaitan dengan teori sosial tentang perkahwinan atau kemahiran keibuba-
paan. Mereka cuma menanya, “Bolehkan anda mengajar kami bagaimana 
melakukan renungan keluarga?” 

Dia akhirnya berkongsi dengan mereka rancangan John Wesley untuk 
ibadah keluarga. Kita yang memikul panji-panji warisan Wesley kita mung-
kin telah membuktikan diri kita sebagai “tidak Wesley” oleh kegagalan kita 
dalam agama keluarga yang sempurna.

Ketika mengkaji kelompok kecil John Wesley, kita tidak boleh melupakan 

yang paling penting dari mereka – keluarga. Perhimpunan, kelas, kelom-
pok kecil dan sahabat jiwa adalah penting kepada Wesley, tetapi begitu juga 
dengan agama keluarga. Wesley menjamin orang-orangnya bahawa mereka 
akan membuktikan Martin Luther adalah betul jika mereka mengabaikan 
pembentukan rohani dalam keluarga. Luther memperhatikan bahawa ke-
bangunan agama dapat bertahan 30 tahun, iaitu satu generasi. Wesley dan 
para pengkhutbahnya bekerja keras untuk memastikan bahawa pendidikan 
Kristian dan amalan penyembahan merupakan satu bahagian biasa kehi-
dupan keluarga. 

Para pengkhutbah keliling dan setempat ditugaskan dengan tanggung-
jawab untuk membantu ibu bapa dalam pembentukan rohani di rumah. 
Pengkhutbah itu sendiri mesti mengajar kedua-dua ibu bapa dan anak-
anak di rumah-rumah mereka. Seorang pengkhutbah yang mahu diterima 
ke dalam persidangan dihadapkan dengan pertanyaan: “Adakah anda akan 
tekun dan bersungguh-sungguh mendidik kanak-kanak dan berkunjung 
dari rumah ke rumah?”¹ Di masa yang lain, Wesley mencabar para peng-
khutbahnya dengan soalan ini: “Untuk apa untungnya berkhutbah sahaja, 
walaupun kita berkhutbah seperti malaikat? Kita mesti, ya, setiap peng-
khutbah keliling mesti mendidik dari rumah ke rumah.”²

Wesley melengkapi para pengkhutbah dan ibu bapa dengan bahan-bahan 
terbitan untuk pembentukan rohani di rumah. Dia menulis sebuah buku 
dengan 200 kajian Alkitab untuk kanak-kanak yang dipanggil Lessons for 
Children (Pelajaran untuk Kanak-kanak). Buku ini digunakan di seko-
lah-sekolah Methodist dan juga di rumah. Wesley menyediakan sebuah buku 
dengan 58 pelajaran tentang kehidupan Kristian, yang bertajuk Instructions 
for Children (Pendidikan untuk Kanak-kanak). 

John Wesley menggesa ibu bapa untuk 
menjadikan setiap Khamis malam 

sebagai “malam kanak-kanak.”

Sejumlah buku-buku telah diterbit semula dan digunakan bersama ke-
luarga dan kanak-kanak. Charles Wesley juga menerbitkan sebuah buku 
himne untuk kanak-kanak. 

Sebuah buku yang digunakan setiap hari di rumah-rumah adalah A 
Collection of Prayers for Families (Satu Koleksi Doa-doa untuk Keluarga). 
Dokumen ini dikeluarkan beberapa kali semasa pelayanan Wesley, mengan-
dungi doa-doa keluarga waktu pagi dan petang setiap hari untuk minggu 
itu. Wesley juga menyediakan sebuah buku bertajuk Prayers for Children 
(Doa-doa untuk Kanak-kanak).

Ibu bapa harus mengambil serius pembentukan rohani anak-anak me-
reka. Wesley mengajar mereka bahawa anak-anak mereka adalah “roh-roh 
abadi kepunyaan TUHAN, yang untuk sementara, dipercayakan pada pen-
jagaan anda.” Dan ini Dia lakukan “supaya anda mendidik mereka dalam 
segala kesucian.”³

Berkhutbah dari teks, “Tetapi kami, iaitu aku dan keluargaku, akan beri-
badat kepada TUHAN” (Yosua 24:15), Wesley memberitahu para ibu bapa 
bahawa mereka mesti mengawal anak-anak mereka yang belum bertaubat 
melalui nasihat, pujukan, dan pembetulan. Pembetulan termasuklah hu-
kuman fizikal, tetapi Wesley mengingatkan mereka bahawa ini hanya digu-
nakan sebagai cara terakhir. “Dan walaupun begitu, anda harus berhati-hati 
untuk mengelakkan diri daripada menjadi sangat marah. Apa sahaja yang 
anda lakukan hendaklah dilakukan dengan lembut; tidak, malah, dengan 
kebaikan.”4

Wesley mengisytiharkan bahawa mereka yang cuba menjatuhkan anak-
anak dari syurga, seharusnya tidak merasa pelik “jika agama tersekat di lu-
bang hidung orang yang sangat berpendidikan. Mereka secara semula jadi 
akan menganggapnya sebagai perkara yang keras dan melankolis.”5

Kepada nasihat, pujukan dan pembetulan, ibu bapa Kristian mesti me-
nambah pendidikan. Pendidikan ini mesti dilakukan sejak awal, selalu dan 
dengan sabar.6

Ibu bapa harus memastikan bahawa anak itu mempunyai dan mengam-
bil masa “setiap hari untuk membaca, merenung, dan berdoa.”7 Ibadah ke-
luarga harus dijalankan dengan serius dan bersungguh-sungguh setiap hari, 
dua kali sehari, jika boleh. 

Selain daripada itu, Khamis malam harus diperuntukkan sebagai kelas 
katekismus untuk anak-anak. Ia adalah malam yang Susanna peruntuk-
kan untuk memberi perhatian langsung kepada anak lelakinya, John. John 
tidak pernah melupai sesi-sesi yang berharga itu. Susanna melahirkan 19 

anak-anak, 11 daripada mereka selamat dari masa bayi. Dia sendiri meru-
pakan anak ke-25 ayahnya. Walaupun dia sibuk, dia dengan setia mengajar 
anak-anaknya dalam kelompok dan satu-dengan-satu. Salah satu surat John 
yang paling pedih kepada ibunya ialah meminta ibunya berdoa baginya pada 
setiap Khamis malam. John sudah pertengahan umur dengan tugas-tugas 
dan permintaan-permintaan gereja daripada perhimpunan di seluruh 
England dan Ireland yang membebaninya. Dia berfikir dia dapat melaku-
kannya jika dia tahu bahawa sekurang-kurangnya setiap Khamis, Susanna 
berdoa untuknya seperti dia berdoa bersama dengannya dahulu semasa dia 
masih kecil. Sebab itulah tidak menghairankan dia menggesa setiap keluarga 
Methodist menjadikan setiap Khamis malam sebagai “malam anak-anak.”

Sabtu malam adalah istimewa juga. Pada hari Sabtu, setiap anak harus 
menghafal dan melaporkan apa yang dia telah belajar pada minggu itu. 

Ibadah Keluarga

Yang menarik perhatian adalah rancangan Wesley yang berwawasan 
untuk ibadah keluarga. Untuk membantu para ibu bapa yang mempunyai 
sedikit atau tidak berpengalaman dengan hal-hal seperti ini, dia menetapkan 
satu orde (liturgi) yang tepat untuk ibadah keluarga. Keluarga akan berkum-
pul, dan satu doa pendek sebagai pembuka sesi. Ini diikuti dengan nyanyian 
mazmur. Kemudian disusuli dengan kajian Alkitab. Petikan dibaca dengan 
suara lantang oleh ibu atau bapa. Selepas itu, ibu atau bapa akan menjelas-
kan petikan itu. Kemudian anak-anak menjelaskan petikan itu kembali ke-
pada ibu bapa dalam perkataan-perkataan mereka sendiri. Kaedah ini bijak 
dari segi pendidikan. Ia memerlukan ibu bapa untuk mempelajari petikan 
tersebut dengan cukup mendalam untuk menerangkannya agar anak dapat 
memahami. Lebih jauh lagi, ini memberi peluang untuk memeriksa pema-
haman anak terhadap pelajaran itu ketika anak itu cuba menjelaskan kem-
bali petikan tersebut.

Tidak peduli seberapa tidak menyenangkan 
atau tidak taat anak itu pada hari itu, berkat 

ibu bapa itu tidak pernah dinafikan. 

Selepas kajian Alkitab, ia diikuti dengan doa. Ia bermula dengan satu 
doa tertulis dari buku A Collection of Prayers for Families. Disusuli oleh 
doa spontan yang sesuai, yang termasuk doa-doa untuk setiap ahli keluarga. 
Selepas itu ialah nyanyian doxologi, dan pemberkatan oleh salah seorang ibu 
bapa, biasanya bapa. 

Ini diikuti dengan salah satu bahagian yang paling penting dalam amalan 
pembentukan rohani. Setiap anak akan meminta satu berkat. Sebagai res-
pons, bapa atau ibu meletak tangan ke atas kepala anak dan memberkati 
anak itu dalam nama Yesus. Wesley memperingatkan ibu bapa bahawa tidak 
peduli seberapa tidak menyenangkan atau tidak taat anak itu pada hari itu, 
berkat ibu bapa itu tidak pernah dinafikan.8

Bayangkan apa makna itu kepada seorang anak yang diberkati dalam 
nama Yesus oleh ibu bapa mereka setiap hari. Tidakkah ini akan berbuat 
lebih banyak untuk kesenjangan generasi daripada nasihat bijak Dr. Spock?

Mungkin bahagian yang paling “boleh dipindahkan” dari sistem Wesley 
untuk pembentukan rohani dalam keluarga adalah rancangannya untuk 
ibadah keluarga. Berikut adalah versi kontemporari yang anda mungkin 
ingin cuba dalam keluarga anda sendiri atau dalam satu kelompok kecil. 
Saya telah menggunakan latihan ini dengan hasil yang baik dalam kelom-
pok-kelompok kecil dan bengkel pembentukan rohani.

Satu Pelayanan Ibadah Keluarga Wesleyan

Satu Doa Pendek
Gunakan doa spontan, atau kata-kata dari doa-doa keluarga Wesley 

untuk Hari Ahad:

TUHAN Yang Maha Kuasa dan kekal, kami rindu untuk memuji 
nama-Mu yang suci... betapa besarnya kasih-Mu kepada umat ma-
nusia yang berdosa!... Bantu kami supaya roh-roh kami bergantung 
kepada ketenangan dan pemeliharaan-Mu yang baik. 9

Nyanyian Mazmur
Gunakan satu himne atau lagu pujian jika nyanyian mazmur terlalu men-

cabar untuk keluarga anda. Jika anda suka cabaran, cuba nyanyikan petikan 
dari Mazmur 103 ini.

Sebagaimana bapa mengasihani anak-anak, 
Demikianlah TUHAN mengasihani orang yang takut kepada-Nya; 
kerana Dia tahu bagaimana kita dibentuk,
Dia ingat bahawa kita ialah debu.
Tetapi kasih Tuhan dari selama-lamanya sampai selama-lamanya
bagi mereka yang takut kepada-Nya, dan perbenaran-Nya sampai anak 

cucu,
kepada mereka yang mematuhi perjanjian-Nya
dan kepada mereka yang mengingati ajaran-ajaran-Nya.
~ (Mazmur 103:13-14, 17-18)

Kajian Alkitab 
A. Pilih satu petikan untuk dikaji, atau gunakan Mazmur 103.
B. Ibu bapa membaca dan menjelaskan petikan itu.
C. Nyatakan asas pengajaran petikan itu. Gunakan set soalan pertanyaan 

di bawah jika anda mahu.
Apakah yang diajarkan oleh petikan ini kepada kita tentang TUHAN? 

Tentang Kristus? Tentang umat manusia?
• Adakah satu perintah untuk ditaati?
• Adakah satu dosa untuk dielakkan?
• Adakah satu kebenaran abadi untuk difahami?
• Adakah satu janji untuk dituntut?
• Adakah satu doa yang saya sendiri dapat lakukan?
D. Kanak-kanak menjelaskan petikan itu kembali kepada ibu bapa. Ingat: 

kanak-kanak menangani paling baik dengan idea-idea yang konkrit. Bantu 
mereka dengan contoh-contoh dalam kehidupan seharian yang menjelas-
kan konsep-konsep alkitabiah.

Doa 
Mula dengan membaca bersama satu daripada doa-doa yang diguna-

kan oleh Wesley. Pastikan anda menjelaskan doa-doa itu kepada keluarga. 
Sekadar membaca kata-kata sahaja tanpa difahami tidak akan mendatang-
kan manfaat. 

(1) TUHAN Yang Maha Kuasa, kepada Engkau semua hati terbuka, 
semua keinginan diketahui,dan tidak ada rahsia yang tersembunyi 
dari Engkau; bersihkan fikiran dan hati kami dengan ilham Roh 

Kudus-Mu, supaya kami dapat mengasihi-Mu dengan sempurna, 
dan layak memuliakan nama-Mu yang suci melalui Kristus Tuhan 
kami. Amin.10

(2) Ya Tuhan, tingkatkan iman dan ketaatan kami; beri kami kerendah-
an hati dan kelakuan baik, kesabaran dalam kesusahan, dan sukacita 
yang berterusan dalam Roh Kudus. 

Beri kami kesopanan di wajah kami, ketenangan dalam kelakuan 
kami, kebijaksanaan dalam ucapan kami, kesucian dalam tin-
dakan-tindakan kami. Biarlah belah kasihan-Mu membersihkan 
kami daripada semua dosa kami, dan teguhkan kami dalam semua 
perbenaran.¹¹

(3) Nyanyikan Doxologi bersama-sama.
(4) Pemberkatan. (Diberikan oleh bapa atau ibu)

Gunakan satu pemberkatan anda sendiri, satu ayat Alkitab atau doa 
berkat yang berikut dari John Wesley.

Ya Tuhan Yesus yang pengasih, ampunilah kami apa yang telah kami 
lakukan. 

Dengan disiplin-Mu yang suci perbetulkan kami sekarang.

Dengan pengaturan pemeliharaan-Mu itulah kami akan menjadi,

Dan pada akhirnya mahkota semua pemberian-Mu. Amin.¹² 

(5) Pemberkatan:

Setiap anak akan berkata, “Bapa (Ibu), berkatilah saya dalam nama 
Yesus.”

Respons dari ibu bapa (jangan pernah menolak). “(nama), saya 
berkati kamu dalam nama Yesus yang mengasihi kamu dan mem-
beri hidup-Nya untuk kamu. Semoga pengampunan, anugerah, dan 
kedamaian-Nya berserta kamu pada hari ini/malam ini, dan setiap 
hari dalam kehidupanmu.”¹³ 

Dengan begitu banyak pengaturan kehidupan yang berbeza-beza dalam 
masyarakat sekarang, istilah keluarga juga mempunyai makna-makna yang 
pelbagai. Jutaan orang hidup bersendirian, jutaan lagi hidup dengan pa-
sangan sesama jantina. Tambahan lagi, kita mempunyai banyak keluarga ibu 

tunggal atau bapa tunggal, keluarga yang pecah-belah, keluarga campuran, 
keluarga antara generasi (ibu bapa yang tidak hadir, anak-anak dibesarkan 
oleh datuk nenek), dan keluarga yang tradisional. Oleh itu, keluarga seba-
gai arena untuk pembentukan rohani mempunyai makna yang pelbagai. 
Namun begitu, kebanyakan orang Kristian mempunyai hubungan-hubung-
an yang seperti keluarga dengan seseorang. Pengelompokan semula jadi 
tidak boleh diabaikan sebagai arena pembentukan rohani.

Ibadah keluarga adalah satu perkara yang penting tetapi rapuh. Ia ada-
lah satu perkara yang paling sukar dijadualkan. Kelihatan susah untuk me-
ngumpul seluruh keluarga bersama-sama untuk makan, apatah lagi satu 
masa penyembahan. Terlalu ramai dari kita, termasuk anak-anak, terutama 
sekali kanak-kanak, mempunyai begitu banyak kegiatan. Malahan apabila 
kita cuba merancang jadual-jadual kita, jadual kita yang padat, rasa kantuk 
kita di pagi hari, dan keletihan kita di malam hari menjadikan ibadah kelu-
arga sebagai disiplin rohani yang terakhir dilaksanakan dan yang pertama 
diabaikan.

Ketika saya membesar sebagai seorang kanak-kanak di Missouri, bapa 
dan ibu saya menjalankan ibadah keluarga sebanyak enam malam seming-
gu. Kami tidak ada ibadah keluarga pada hari Ahad. Ibu dan Bapa berfikir 
bahawa Sekolah Minggu dan dua ibadah atau kebaktian penginjilan adalah 
mencukupi untuk seorang kanak-kanak dalam satu hari.

Tetapi suatu ketika di sepanjang perjalanan kami berhenti mengadakan 
ibadah keluarga. Selepas saya meninggalkan rumah untuk pergi ke kolej dan 
seminari, kemudian menjadi seorang pastor muda, suatu hari saya bertanya 
kepada bapa saya kenapa kami berhenti mengadakan ibadah keluarga. Saya 
tidak bersedia untuk jawapannya. “Nah, begini, Nak. Ketika kamu berusia 
sekitar 15 tahun, kamu menjadi sangat sinis dan bermuka masam sehingga 
Ibu dan saya tidak mempunyai hati untuk terus berusaha membuat ibadah 
keluarga berjalan. Sikap kamu telah merosakkannya untuk anak-anak yang 
lebih muda.”

Ya, sememangnya ibadah keluarga adalah penting – dan ia juga adalah 
rapuh Dan saya gembira Tuhan kita adalah TUHAN yang penuh anugerah 
pengampunan.

Adalah rancangan TUHAN untuk menggunakan sesama Kristian seba-
gai pembantu-pembantu-Nya dalam menolong kita menjalani kehidupan 

suci. Dia bekerja melalui keluarga-keluarga kita, mentor-mentor iman kita, 
sahabat-sahabat jiwa, kelompok bersemuka, jemaah-jemaah pemeliharaan. 
“Tuhan telah memberi kita satu sama lain untuk menguatkan tangan satu 
sama lain.”

BUntuk Refleksi dan Tindakan Peribadi b

1. Kajian Alkitab
A. Baca Efesus 5:21-6:4
B.  Satu kuiz tentang apakah yang diperlukan oleh ahli-ahli keluarga 

dari satu sama lain. Menurut petikan ini: 
(1) Apa yang para isteri perlukan daripada para suami adalah—

 (a) ketaatan (b) kasih (c) dorongan

(2)  Apa yang para suami perlukan daripada para isteri adalah—

 (a) rasa hormat (b) kasih (c) keselesaan seksual

(3)  Apa yang para suami dan para isteri perlu tawarkan kepada satu 
sama lain ialah (lihat ayat 21) —

 (a) perlakuan yang adil (b) saling tunduk (c) wang

(4)  Apa yang anak-anak perlukan daripada ibu bapa – 

 (a) disiplin (b) didikan (c) pemahaman yang sabar

(5)  Apa yang anak-anak seharusnya berikan kepada ibu bapa mere-
ka ialah –

 (a) ketaatan (b) penghormatan (c) menjawab balik

2. Ibadah Keluarga
Tinjau ulang “Satu Pelayanan Ibadah Keluarga Wesleyan”. Sesuaikannya 

untuk kegunaan dalam keluarga anda sendiri. Jangan berasa kecewa jika 
pada mulanya anda berasa janggal. Teruskan mengguna struktur umum ini 
untuk beberapa masa ibadah keluarga.





BAHAGIAN IV 

Mencari Jalan 
untuk Melayani 

Orang Lain dalam 
Perjalanan Kita

…tindakan penebusan di dunia kita.
◊

 Jika seseorang hendak mengikut-Ku, dia harus melupakan 
kepentingan dirinya, memikul salib setiap hari, dan mengikut-Ku.

(Lukas 9:23)

◊
Kita tidak mengakui dia memiliki satu butir iman yang tidak 

terus-menerus melakukan kebaikan, yang tidak bersedia 
menghabiskan masa untuk melakukan semua kebaikan, 
kerana dia memiliki kesempatan, kepada semua orang

~ John Wesley, The Letters of the Rev. John Wesley, A.M.

◊

Satu kerohanian yang tidak mengarah pada pelayanan 
yang aktif menjadi suatu keasyikan yang memanjakan diri, 

oleh kerana itu mendukakan Roh Kudus dan melanggar 
kehadiran Kristus yang tinggal di dalamnya.

~ Maxie Dunnam, Alive in Christ

◊
Tunjukkan kepadaku seorang yang beriman tetapi tidak 
mengamalkan perbuatan baik, maka dengan perbuatan 

baikku akan kutunjukkan bahawa aku beriman.

(Yakobus 2:18)

◊

Pengenalan kepada Bahagian IV

Peperiksaan Akhir
Sekarang kita masuk ke perkara inti – 
Untuk ujian puding – 
Menuju peperiksaan akhir – 
Ujian tersebut menanyakan kepada anda, “Apakah kerohanian anda 

menghasilkan pelayanan Kristian yang rela berkorban?” Jika Kristus telah 
dibentuk dalam diri anda, anda akan serupa dengan Kristus, menyerahkan 
hidup anda dalam pelayanan kepada TUHAN dan orang yang untuk me-
reka Dia mati.

Anda lihat, anda mungkin mengagumi Kristus, mengasihi Dia dengan 
keterikatan sentimental, ingin memiliki senyuman-Nya, bimbingan-Nya, 
dan menghargai kehadiran-Nya. Anda bahkan dapat menghargai saat-saat 
meditasi dan menikmati pembelajaran Alkitab. Anda mungkin menik-
mati keselesaan penyembahan awam, dorongan dari kumpulan sokongan 
Kristian – dan masih gagal peperiksaan akhir itu, masih menahan diri dari 
penyerahan diri sepenuhnya, daripada pelayanan yang berkorban.

Kecuali jika latihan disiplin rohani berakhir dengan pelayanan penuh 
kasih, mereka – dalam kes anda – latihan pemuridan setengah jalan yang 
dangkal dan usaha pembenaran diri yang salah arah. Dan penyerahan diri 
sepenuhnya adalah permulaan kepada pelayanan suci.

Ahli-ahli pasukan penulisan buku ini telah mempelajari sastera pemben-
tukan rohani dari setiap abad Kristian, dari zaman Perjanjian Baru hingga 
sekarang. Satu perkara yang ditemui adalah dalam setiap generasi Kristian 
ialah pintu terakhir di mana penziarah harus melalui untuk masuk ke ke-
hidupan yang lebih mendalam dalam TUHAN ialah penyerahan diri, pe-
nyangkalan diri, atau sumbangan diri, seperti yang disebut dalam Abad 
Pertengahan. 

Mary Reuters, dalam bukunya Formation Through Encounters of 
Ordinary Life (Pembentukan Melalui Pertemuan Kehidupan Biasa), 

mencari 1,182 halaman untuk kunci kehidupan rohani. Pada akhirnya, 
dia menyimpulkan bahawa kunci kepada kehidupan suci ialah penyerahan 
diri. Itu selalu dan akan selalu begitu. Bahkan para penulis kerohanian yang 
paling liberal juga setuju dengan butiran tersebut. Matthew Fox yang ter-
kenal dengan kerohanian ekstasinya juga bersetuju. Karyanya, Whee, We, 
Wee, All the Way Home, yang menampilkan seekor babi dengan sekuntum 
bunga di mulutnya di ayunan pada kulit bukunya, melatih pembaca bahawa 
apa sahaja yang terasa baik adalah rohani, bahawa kita paling dekat dengan 
TUHAN pada saat-saat ekstasi (gembira). Kebebasan itu terasa hebat se-
hingga Fox mencapai intinya dan memberitahu mereka bahawa ekstasi sejati 
muncul ketika kita melampaui kepentingan diri dan melayani orang lain, 
terutama yang memerlukan.

Katolik dan Protestan, konservatif dan liberal, Kalvinstik atau Arminian 
– orang kudus di kesemua generasi Kristian telah menemukan bahawa 
kunci kepada kehidupan suci adalah penyerahan diri. 

Seperti satu paduan suara yang harmoni, mereka memberitahu kita ba-
hawa penyerahan diri adalah permulaan kepada pelayanan. Dan pelayanan 
adalah satu-satunya ujian yang benar kerohanian. Sekiranya Kristus terben-
tuk di dalam hati anda, tangan anda akan melakukan perbuatan seperti 
Kristus.

Dalam Bahagian IV buku ini, anda akan membaca tentang bagaimana 
Kristus menyerahkan hidup-Nya. Anda akan menemukan prinsip-prin-
sip pelayanan Kristian sebagai satu disiplin rohani dan anda akan bertemu 
dengan orang yang menunjukkan kepada kita bagaimana rupa pelayanan 
Kristian. Ini adalah satu bahagian berbahaya. Ia mungkin menuntut ran-
cangan anda, mimpi anda – bahkan hidup anda. Yesus mungkin memanggil 
anda untuk mencontohi Dia dan menyerahkan hidup anda – sebenarnya, 
anda boleh bergantung padanya.

Orang Perancis adalah penunggang basikal yang hebat dan Tour de 
France adalah perlumbaan basikal terhebat di dunia. Jika anda menonton 
pasukan Perancis, anda akan perhatikan domestique (hamba) itu. Dia tidak 
akan memenangi perlumbaan itu. Dia tidak bertujuan untuk menang. 
Namun, dia terus berkayuh berbatu-batu jauhnya. Tugasnya adalah untuk 
melindungi penunggang basikal utama yang akan memenangi perlumbaan 
itu. Domestique melindunginya daripada angin, menciptakan satu draf di 

mana penunggang “bintang” itu akan menunggang sepanjang perlumbaan. 
Domestique itu tidak akan mendapat piala, tidak ada pingat, tidak mendapat 
kredit. Orang yang dia bantu di sepanjang perlumbaan itu dimahkotakan – 
dan itu cukup bagi domestique itu. Pelayanan suci adalah mengenai menjadi 
satu domestique untuk Kristus dan rakan seperjalanan kita.

Ada ramai yang mengikut Tuhan kita separuh 
jalan... Mereka menyerahkan harta benda, rakan-
rakan, penghormatan, tetapi ia terlalu menyentuh 

mereka untuk menyangkal diri mereka sendiri.
~ Meister Eckhart

17
Penyerahan Diri: 

Permulaan kepada 
Pelayanan

Ini adalah perjalanan panjang dari membaca berita televisyen ke menukar 
penampung najis. Bagaimanapun, ini adalah latihan asas saya untuk pelayan-
an suci. Ia bermula pada tahun 1981. Saya telah membuat liputan menge-
nai krisis tebusan Iran untuk berita KNBC. Selepas memperhatikan iman 
Pastor Earl dan Hazel Lee, yang anak mereka merupakan seorang daripada 
52 warganeraga Amerika yang dijadikan tebusan, saya meminta Yesus masuk 
ke dalam hati saya. Setahun kemudian saya melangkah keluar dari karier 
saya dalam bidang kewartawanan atas keyakinan moral dan mula berkongsi 
kesaksian saya di seluruh negara. Respons terhadap cerita pertaubatan saya 
sangat luar biasa. Namun segala pujian menjadi “selebriti” Kristian tidak 

dapat mengisi kekosongan dalam jiwa saya. Ada sesuatu yang benar-benar 
hilang. Dan diperlukan kejujuran seorang penginjil wanita yang sudah ber-
sara dan satu perjalanan panjang ke Kalvari untuk menemukannya!

Saya tidak meragukan bahawa TUHAN telah memanggil saya pada pe-
layanan sepenuh masa. Matlamat saya adalah untuk kembali dan melayani 
golongan dewasa tua di Pasadena First Church of the Nazarene. Tanpa ber-
lengah, saya mendaftarkan diri dalam kursus-kursus seminari untuk mem-
persiapkan diri bagi pekerjaan itu. Kemudian saya masuk ke pejabat Pastor 
Lee untuk memberitahu rancangan terperinci saya.

Bagaimanapun, dia tidak tertarik dengan idea itu. Dengan kehairanan 
saya tercengang dia berkata “Tidak”.

“Kenapa tidak?” saya bertanya.
“Kamu belum bersedia!” dia menjawab.
“Kalau begitu, bagaimana saya dapat bersedia?” saya merayu.
Dia berhenti sekejap kemudian menjawab dengan lembut, “Berdoalah.”
Saya menganggap respons Pastor Lee sebagai satu penghinaan peribadi 

dan dengan tergesa-gesa saya meninggalkan pejabatnya dengan gusar.
Dalam beberapa hari, saya menerima satu panggilan dari Rev. Estelle 

Crutcher, seorang penatua di gereja yang telah bersara (yang kebetulan ada-
lah ibu mertua Pastor Lee). Dalam nada mengasuh “ nenek” Crutcher ber-
kata, “Sayang, saya mendapat tahu kamu tertekan. Kenapa tidak datang ke 
sini dan kita bercakap tentangnya?”

Lapar untuk telinga yang bersimpati, saya tergesa-gesa ke sana, tidak 
mengharapkan satu pertunjukan rohani. 

 “Sayang,” Nenek bermula, “Pastor Lee bukan masalah sebenar di sini. 
Keinginan kamu mahu bekerja di gereja juga bukan masalah sebenar. Tetapi 
ego kamu. Salibkan itu! Dan benarkan Roh Kudus membersih dan menyu-
cikan kamu sepenuhnya!”

Penilaian wanita yang lebih tua itu seperti jarum menusuk hati saya. Saya 
meninggalkan rumahnya dengan lidah kelu.

Beberapa hari kemudian, seorang senior dewasa yang sakit tenat kerana 
kanser menelefon gereja untuk meminta seseorang datang untuk meno-
long membersihkan rumahnya. Pastor Lee mengkongsikan permintaannya 
dengan saya. Saya pun mengambil pembersih vakum gereja dan berangkat 
untuk menolongnya. Lagipun, saya fikir, saya tidak ada yang lebih baik 

untuk dilakukan.
Dalam beberapa minggu, kerja membersih rumah itu berkembang men-

jadi pembantu kejururawatan, di mana saya menggerakkan, memandikan, 
memberi makan dan menukar pakaian untuk sahabat tua saya yang baru. 
Dan ketika berita tentang “panggilan” baru saya itu tersebar, ada lebih ba-
nyak rumah untuk dibersihkan, lebih ramai orang sakit untuk dilayani. 

Suatu pagi, ketika saya sedang melutut menggosok lantai dapur, ia terja-
di. Cabaran berkuasa nenek Crutcher tentang berjalan ke Kalvari dan mem-
benarkan semua dalam diri saya disalibkan untuk Yesus mula terbentuk. 
Saya berasa Roh Kudus memanggil saya untuk menyalibkan semangat saya, 
visi saya untuk bekerja di gereja dan sikap kritikal saya terhadap Pastor Lee. 
Air mata mula mengalir ketika saya meluahkan hati saya untuk dibersihkan. 
Semua keinginan untuk satu jawatan pastor telah dihapuskan oleh satu ke-
ghairahan untuk mengenal dan menjadi seperti Yesus. Akhirnya, keinginan 
daging saya untuk mendapat gelaran dan pengiktirafan diletakkan di atas 
salib. Roh Kudus memenuhi dan membebaskan saya daripada harus hidup 
menurut harapan diri saya sendiri dan orang lain. 

Mulai saat itu saya dapat mengidentifikasi dengan proklamasi Paulus 
dalam Galatia 2:20: “Aku telah disalib bersama Kristus, bukanlah aku lagi 
yang hidup, tetapi Kristus yang hidup dalam aku”. Bagi Paulus, kematian 
bersama Kristus merupakan satu-satunya jalan untuk dibebaskan daripada 
perhambaan hukum. Semua ketergantungan pada pekerjaan untuk kesela-
matannya telah diputuskan. Bagaimanapun, kematian ini adalah ditemani 
oleh hidup baru. Ketika Paulus mendeklarasikan, “tetapi Kristus yang hidup 
dalam aku,” dia mengatakan ego kedagingan yang mengawal hidupnya telah 
digantikan oleh Kristus. 

Berbahagialah dan bersemangat 
untuk melemparkan diri anda ke 
dalam pelukan tersayang-Nya. 

~ Hannah Whitall Smith
The Christian’s Secret of a Happy Life

Pada tahap ini, anda mungkin tertanya-tanya kenapa kita berbicara 

tentang isu-isu penyerahan diri dan pengudusan lagi. Alasannya sangat 
mudah. Pelayanan suci bermula dan berlanjutan di Salib. Kematian 
terhadap keinginan diri membuka pintu hati kita untuk menerima anuge-
rah pengudusan TUHAN dan memberikan anugerah ini untuk melayani 
orang lain. Dan anugerah pembersihan, penyembuhan, serta pertolongan 
ini akan memenuhi dan mengalir melalui kita ketika kita terus-menerus 
mengidentifikasikan diri dengan kematian dan kebangkitan Kristus.

Apabila Paulus berkata, “Aku telah disalib bersama Kristus,” dia bukan 
merujuk kepada pengalaman satu kali. Kata sempurna itu dalam bahasa 
Yunani bukan sahaja menegaskan satu tindakan yang sudah selesai tetapi 
juga dalam satu keadaan yang berterusan. Dalam erti kata lain, Paulus me-
ngatakan, “Saya telah, dan saya masih, disalib bersama Kristus.” Dengan 
masih di Salib, pelayanan Paulus untuk TUHAN dibebaskan daripada 
mencari kepentingan diri, melayani diri sendiri, dan mempromosi diri sen-
diri. Begitu juga dengan kita. Kita tidak boleh mula melayani Kristus dan 
melayani seperti Dia sehingga kita menyerahkan semua kita dan mati ber-
sama Dia setiap hari. Kalvari adalah di mana kemenangan itu datang, di 
mana pelayanan yang disucikan itu lahir dan dipelihara melalui kuasa Roh 
Kudus. Kepenuhan oleh Roh di dalam diri kita bukan sahaja menyegarkan 
keinginan kita untuk melayani tetapi juga menyucikan motif-motif kita 
untuk melayani. 

Namun, hamba yang paling suci dan aktif pun harus berhati-hati dengan 
godaan. Sama seperti Yesus digoda untuk menyelamatkan diri-Nya sendiri 
dan turun dari Salib itu, begitu juga kita akan terus-menerus digoda untuk 
turun dan mula melayani dalam kuasa kita sendiri untuk keuntungan diri 
kita sendiri. Iblis mempunyai satu strategi yang luas untuk menarik kita da-
ripada hidup yang disalibkan dan mensabotaj pelayanan kita.

Halangan-Halangan Untuk 
Penyerahan Diri Dan Pelayanan

1. Kesombongan
Kita tidak dapat membantu membina kerajaan TUHAN sambil men-

jalankan agenda tersembunyi untuk membangun diri kita sendiri. Kita 
mungkin kelihatan produktif dari luar, tetapi semangat kita di dalam akan 

bergolak dengan keinginan untuk diakui dan dipromosikan. Untuk mela-
wan kesombongan kita mesti mengaku dan melepaskan keinginan ini. Kita 
juga harus memilih bukan sahaja melayani Kristus tetapi menjadi seorang 
hamba Kristus. Richard Foster menegaskan ada perbezaan besar antara ke-
dua-dua itu:

Apabila kita memilih untuk melayani, kita masih bertanggungjawab. 
Kita memutuskan siapa yang kita akan layani dan bila kita melayani. 
Dan jika kita masih bertanggungjawab, kita akan bimbang besar ten-
tang seseorang melangkahi kita, iaitu, mengawal kita. 

Tetapi apabila kita memilih menjadi seorang hamba, kita menyerah-
kan hak untuk bertanggungjawab. Ada kebebasan yang besar di sini. 
Jika kita secara sukarela memilih untuk menjadi seorang hamba kita 
menyerahkan hak untuk memutuskan siapa dan bila kita akan mela-
yani. Kita menjadi sedia dan terdedah.¹

Penyerahan hak-hak ini ada kaitan dengan definisi alkitabiah tentang pela-
yanan hamba. Perkataan Yunani yang paling biasa digunakan bagi “hamba” 
ialah doulos, yang bermaksud “abdi.” Ini adalah imej kepatuhan yang mung-
kin susah untuk kita rangkul. Namun demikian, Paulus tidak bergumul de-
ngan konsep itu. Dia terus-menerus merujuk kepada Yesus sebagai “tuan” 
atau kurios, yang bermaksud “pemilik mutlak.” Paulus menegaskan bahawa 
penyelamatannya telah dibeli oleh kematian Yesus di atas Salib.

Hasilnya, Paulus tidak lagi dimiliki oleh dirinya sendiri. Dia telah “dibeli 
dengan satu harga” (1 Korintus 7:23). Oleh kerana semua orang percaya 
telah “dibeli dengan darah Kristus,” semoga kita menurut arahan Paulus 
untuk hidup “sebagai hamba Kristus, melakukan kehendak TUHAN se-
tulus hati” (Efesus 6:6). Apabila kita menganggap diri kita milik TUHAN, 
dipakai sepenuhnya oleh Dia, kita memberi satu tamparan maut kepada ke-
sombongan. Satu lagi penghalang kepada pelayanan suci adalah:

2. Ketakutan 
Ramai orang percaya mengelakkan pelayanan kerana mereka takut meng-

ambil risiko. Mereka berasa kurang dilengkapi dan duduk sahaja, mengha-
rapkan orang lain akan maju ke hadapan untuk menolong. Bagaimanapun, 
orang Kristian dari semua tingkat umur dan tahap kematangan rohani, 
perlu mengetahui mereka adalah dikurniai oleh TUHAN dan dihargai oleh 

Gereja. Setiap kurnia, tidak kira betapa tidak penting ia kelihatan, harus di-
kembangkan dan digunakan untuk kemuliaan TUHAN. 

Tidak pernah terlalu awal untuk melibatkan diri secara aktif dalam misi 
Kristus, seperti yang dibuktikan oleh para murid pertama yang diutus 
untuk melayani sebelum Pentakosta. Neill Hamilton menggambarkan la-
tihan semasa kerja mereka: “Ketika para murid telah dibenarkan satu jangka 
masa untuk memperhati dan mendengar, mereka dengan cepat mengambil 
tindakan dalam misi mereka sendiri sebagai perpanjangan pelayanan Yesus. 
Ini terjadi jauh sebelum mereka mengalami pencerahan yang matang dari 
peralihan ke kehidupan dalam Roh. Bahkan pada peringkat belum matang, 
mereka dapat melakukan pengusiran dan penyembuhan.”²

Tidak berpengalaman atau ketakutan bukan alasan untuk mengelakkan 
perbuatan belas kasihan. Wesley menegur Miss March yang tidak sopan 
untuk “menanggalkan wanita lembut; kamu memiliki watak yang lebih 
tinggi. Pergi dan temui orang miskin dan sakit di gubuk kecil mereka. 
Angkatlah salibmu, nona.”3

Satu lagi jerat yang menghalang pelayanan kita adalah:

3. Keinginsempurnaan
Ketika sesetengah orang percaya takut melayani kerana risiko-risiko yang 

terlibat, yang lain lebih risau tentang keputusan-keputusannya. Mereka me-
letakkan tekanan yang tidak realistik kepada diri sendiri atau kepada orang 
lain untuk menghasilkan keputusan yang nyata yang mungkin bukan ke-
utamaan TUHAN. Sebab itulah Paulus mengingatkan jemaah di Galatia 
bahawa “TUHAN tidak memandang kepada rupa orang” (Galatia 2:6, 
Alkitab Bahasa Malaysia). Dia tidak mempedulikan produk pelayanan kita 
sebanyak status hati kita dalam proses melayani. Usaha kita untuk menye-
nangkan Tuhan harus setara dengan keinginan kita yang berterusan untuk 
mahu seperti Dia. 

Susan Muto berpendapat “semangat yang kompetitif, lidah yang cerdas, 
akal yang analitik dapat menempatkan seseorang dalam apa yang disebut 
lingkaran pemenang” tetapi pelayanan suci memerlukan kualiti-kualiti lain.

Apabila kita terlalu tertekan, terlalu tergesa-gesa, terlalu tertumpu 
pada tugas kita, terlalu bersemangat untuk memastikan keadaan 
terkawal dan membuat semuanya berfungsi dengan sempurna, kita 

kehilangan diri kita sendiri, kita kehilangan ketenangan kita, kita kehi-
langan pusat kita. Sebaliknya, hanya ketika kita bekerja dari pusat yang 
hening dan sunyi, terintegrasi di dalam Tuhan, kita dapat mengha-
silkan dengan baik dan memberi respons sepenuhnya kepada orang-
orang yang Dia ingin kita sentuh. Akan sangat membantu jika kita 
dapat mengekalkan rasa humor kita, termasuk kemampuan untuk 
mentertawakan diri sendiri dan tidak terlalu serius.”4

Kepuasan terhebat datang ketika setiap tugas dilakukan dalam dialog de-
ngan Roh Kudus. Dia mengajar kita untuk tidak takut kepada kegagalan 
atau mengidolakan kejayaan.

Dia juga melindungi kita dari jerat rasa kasihan diri.

4. Kasihan Diri
Yesus memberi amaran kepada murid-murid-Nya, “Di dalam dunia 

kamu akan menghadapi penderitaan” (Yohanes 16:33). Persoalannya ialah, 
Bagaimana kita memberi respons kepada penderitaan? Adakah kita “te-
guhkan hati,” seperti yang Yesus sarankan, atau adakah kita membenarkan 
pergumulan-pergumulan kita secara kekal merampas sukacita kita dan me-
rampas satu motivasi untuk melayani? Kadang-kadang kita boleh menjadi 
begitu terserap dengan kesakitan kita sehingga tidak ada minat dalam men-
jangkau orang lain yang menderita di samping kita. 

Kesakitan yang berpanjangan, kehilangan seorang yang dikasihi, satu ke-
retakan perkahwinan, pengangguran, penolakan, atau mimpi-mimpi yang 
hancur menjejaskan emosi dan kesihatan kita. Kecenderungan semula jadi 
kita adalah menarik diri dan berasa kasihan pada diri kita sendiri. Akan te-
tapi, pada waktunya, Yesus selalu mundur ke arus perdana. Dia mempunyai 
pekerjaan yang harus dilakukan, dunia untuk ditebus, dan masa yang terhad 
untuk melakukannya. Sebagai hamba-hamba Tuhan, kita juga mempunyai 
pekerjaan yang harus dilakukan. Pelayanan kita mungkin ditunda untuk se-
mentara waktu ketika kita secara tepat menangani kehilangan kita, tetapi itu 
tidak dimaksudkan untuk dibuang tanpa batas waktu.

Para kaunselor yang terbaik bagi mereka yang berkabung sering kali 
adalah mereka yang berada dalam perjalanan yang sama. Semasa berusa-
ha menganjurkan kumpulan sokongan untuk orang percaya yang berdu-
ka di gereja kami, saya menyedari bahawa para janda dan duda kami tidak 

memerlukan pertolongan psikologi sebanyak mereka memerlukan antara 
satu sama lain. Kehilangan tidur, selera makan, tenaga, dan bahkan rambut 
mereka adalah sebahagian daripada proses berduka.

Jika kita benar-benar percaya “Dalam semua hal TUHAN bekerja untuk 
kebaikan orang yang mengasihi-Nya” (Roma 8:28), percubaan paling sukar 
kami boleh menjadi bermanfaat. Penderitaan tidak bermaksud sia-sia saha-
ja. Ia dapat melembutkan hati kita untuk benar-benar merasakan kesakit-
an orang lain. Kita mungkin tidak mempunyai semua jawapan, tetapi kita 
masih boleh datang bersama ikut dan “dapat menghibur orang yang meng-
alami kesusahan dengan penghiburan yang kita terima sendiri daripada 
TUHAN” (2 Korintus 1:4).

Kadang-kadang apa yang diperlukan untuk melayani adalah satu kotak 
tisu Kleenex, seperti yang digambarkan oleh kisah seorang budak perempu-
an yang pulang dari rumah jiran di mana rakan kecilnya telah meninggal. 
“Kenapa kamu pergi?” tanya bapanya. “Untuk menghibur ibunya,” jawab 
budak itu. “Apa yang kamu dapat buat untuk menghiburnya?” “Saya naik 
ke pangkuannya dan menangis bersamanya.”

Pernahkah anda perhatikan bahawa tangisan dan keperluan orang sering 
kali tidak sesuai dengan jadual kita? Itulah sebabnya mengapa Roh Kudus 
juga harus melindungi kita dari jerat ketidakfleksibelan.

5.	Ketidakfleksibelan	
Sukar untuk menerima gangguan sebagai peluang penyediaan dari 

TUHAN. Kita selalu melihat keperluan tidak dirancang sebagai ancaman 
kepada rutin kita. Seperti Marta, kita dapat terperangkap dalam hiruk-pikuk 
untuk memenuhi keinginan peribadi kita sehingga Tuhan tidak dapat 
menggunakan kita. Kita harus tetap terbuka terhadap kejutan-kejutan-Nya.

Temui Archie. Dia adalah jiran tua yang mempunyai kemampuan luar 
biasa untuk mengira masa dengan tepat ke tong sampah setiap kali kereta 
saya memasuki jalan masuk. Ketika saya keluar dan menutup pintu kereta, 
saya selalu mendengar bunyi tong sampah ditutup. Ini menandakan satu 
perbualan yang panjang akan berlaku. Dan saya terjerat. Setelah seharian 
yang melelahkan, saya tidak berminat untuk bercakap. Saya hanya mahu 
masuk ke rumah dan dibiarkan bersendirian. Namun setiap kali saya ber-
tanya kepada diri saya, “Apakah yang Yesus akan lakukan?” Saya terpaksa 
berhenti dan menawarkan perhatian penuh kepada Archie. 



231

Penyerahan Diri: Permulaan kepada Pelayanan

Isteri Archie menghidap penyakit sklerosis berganda. Kehidupan Archie 
berkisar sekitar menjaga isterinya. Jadi dia tidak mempunyai ramai teman 
atau peluang untuk meninggalkan rumah dan menikmati dirinya. 

Suatu petang, Archie mendekati saya dengan kebingungan. “Saya sering 
berfikir,” katanya, “Mengapa kamu mengambil masa untuk bercakap de-
ngan saya? Tidak ada orang yang mahu melakukan itu.”

Saya berhenti sejenak dan berasa kagum dengan pintu yang terbuka 
luas untuk berkongsi Yesus dengan sahabat tua saya ini. Saya memberitahu 
Archie, “Saya bercakap dengan kamu kerana saya peduli akan kamu. Yesus 
juga peduli akan kamu.” 

Selepas satu perbualan panjang tentang kasih TUHAN, Archie menga-
kui dengan air mata. “Saya telah menjaga isteri saya selama ini bersendirian. 
Sudah tiba masanya saya mengundang Tuhan untuk menolong saya.”

Ada ramai orang yang terluka dan sedang mencari seperti Archie di seke-
liling kita. Dan mereka sedang melihat. Mereka melihat apa yang kita buat 
dan semangat kita melakukannya. Dan apabila tiba masanya, kebanyakan 
mereka dapat memberitahu jika kita mempunyai motif yang murni. 

Sebab itulah kita harus terus-menerus menanya diri kita, bukan sahaja 
apa yang saya lakukan untuk TUHAN, tetapi kenapa dan untuk siapa 
saya melakukannya? Kita perlu berhenti secara teratur untuk berdoa de-
ngan Pemazmur, “Telitilah aku, ya TUHAN, dan kenTUHAN hatiku; du-
galah aku dan ketahuilah kebimbanganku. Lihatlah jika ada kecenderungan 
durjana di dalamku, dan pimpinlah aku ke jalan yang kekal selama-lamanya” 
(Mazmur 119:23-24). Kemudian semoga kita mendengar dalam hati jawap-
an TUHAN. Dia mungkin mendedahkan kepada kita fikiran-dan tindakan 
kita apabila motif-motif kita kurang dari murni. Kesombongan, ketakutan, 
keinginsempurnaan, atau jerat lain yang menghalang kita menjadi hamba 
yang menyerah diri yang harus diserahkan kepada Salib. Kita harus meng-
aku apa saja jerat dan kemudian menempatkan diri kita untuk diguna oleh 
TUHAN. Dia dan Dia sahaja yang harus membimbing apa yang kita laku-
kan. Dia dan Dia sahaja yang harus menerima kemuliaan. 

Sekiranya sumber utama pelayanan 
anda adalah kasih kepada Yesus, anda 

dapat melayani orang walaupun mereka 
memperlakukan anda sebagai pengesat kaki.

~ Oswald Chambers
My Utmost for His Highest

Seorang hamba yang suci memperlihatkan pengabdian tunggal kepa-
da TUHAN. Perhatikan keberanian dan pengorbanan misionari seperti 
Elizabeth Cole. Dia menghabiskan masa bertahun-tahun sebagai seorang 
jururawat di satu koloni pesakit kusta di Afrika. Seorang pelawat Amerika 
pernah melihat dia membersihkan luka-luka seorang pesakit kusta dan ber-
kata, “Saya tidak akan melakukan itu walau diberi satu juta dolar!” Cik Cole 
menjawab, “Saya juga tidak mahu – bukan untuk satu juta dolar, tetapi saya 
akan melakukannya untuk Kristus.”5

Apabila fokus kita adalah untuk menghormati TUHAN, semua pelaya-
nan, sama ada yang dapat dilihat atau tidak, dibayar atau tidak, menjadi satu 
pemberian kasih untuk TUHAN. Seperti Paulus memberitahu jemaah di 
Korintus “kepada TUHAN kami adalah keharuman Kristus” (2 Korintus 
2:15). Semakin tersedia dan lentur kita, semakin harumlah kesaksian kita 
“bagi orang yang selamat dan yang belum diselamatkan di sekitar kita.”

TUHAN Adalah Sumber Pelayanan Suci Kita

Seorang hamba yang suci bergantung kepada TUHAN secara konsis-
ten. Bahkan Yesus tidak pernah melayani di luar dari arahan Bapa-Nya. 
Sepanjang misi penebusan-Nya, Yesus merujuk kepada Bapa seperti berikut:

Penopang-Nya. “Makanan-Ku itu melaksanakan kehendak Dia yang 
mengutus-Ku dan menyelesaikan pekerjaan-Nya” (Yohanes 4:34).

Teladan-Nya. “Anak tidak dapat melakukan sesuatu oleh diri-Nya sen-
diri. Dia hanya melakukan apa yang dilihat-Nya dilakukan oleh Bapa-Nya” 
(Yohanes 5:19). “Aku bercakap bukan mengikut kehendak-Ku sendiri. Bapa 
yang mengutus-Ku memerintahkan Aku tentang apa yang harus Kukatakan 
dan bagaimana menyampaikannya” (Yohanes 12:49). 

Guru-Nya. “Apa Kuajarkan bukanlah ajaran-Ku. Tetapi ajaran Dia yang 

mengutus-Ku” (Yohanes 7:16). 
Pemulia-Nya. “Sekiranya Aku memuliakan diri-Ku, kemuliaan itu tidak 

bererti. Bapa-Ku yang memuliakan Aku” (Yohanes 8:54). 
Sama ada Yesus berkhutbah kepada orang ramai, mencabar orang Farisi, 

menyembuhkan orang sakit, atau membangkitkan orang mati, Dia meng-
aku melakukan apa yang diperintahkan oleh Bapa kepada-Nya (Yohanes 
14:31). Dia tidak pernah “melakukan hal-Nya sendiri.” Dan supaya pela-
yanan kita mempunyai nilai penebusan, TUHAN harus menjadi sumber 
kita juga. 

1. TUHAN Adalah Sumber Hala Tuju Kita
Saya telah belajar dengan cara yang sukar bahawa TUHAN menjanjikan 

sokongan-Nya hanya kepada apa yang Dia telah perintahkan kepada kita. 
Apabila kita melangkaui panggilan-Nya dan mengatakan ya kepada setiap 
peluang pelayanan yang datang kepada kita, kita mengatur diri kita untuk 
kekecewaan, rasa bersalah, dan kelelahan. Hamba-hamba yang kerja terlalu 
berat perlu mendengar nasihat Samuel Rutherford: “Hanya ada sejumlah 
kekuatan rohani pada setiap orang. Jika anda sebarkannya ke permukaan 
yang luas, alirannya dangkal dan lesu; jika anda persempitkan saluran, itu 
menjadi satu kuasa pendorong.”6

Hala tuju TUHAN dapat membantu kita memusatkan tenaga kita ke 
atas perkara-perkara yang penting. Wawasan adalah milik kita yang memin-
ta. Begitu juga dengan waktu TUHAN.

2. TUHAN Adalah Sumber Waktu Kita
Apabila kita berjalan dalam langkah dengan Roh Kudus, waktu TUHAN 

untuk pelayanan akan menjadi waktu kita. Kadang-kadang Roh Kudus me-
minta kita menunggu, berdoa, dan mempersiapkan diri sebelum melangkah 
ke luar untuk melayani. Dia selalu menggunakan waktu-waktu menunggu 
untuk membina karakter dan iman kita bagi cabaran-cabaran masa hadap-
an. Contohnya, Musa tidak dipanggil untuk membebaskan bangsa Israel 
sehingga putera Ibrani itu telah menghabiskan 40 tahun di gurun Midian. 
Demikian juga, pelayanan Paulus kepada orang bukan Yahudi ditangguh-
kan sehingga orang Farisi itu bertaubat dan menghabiskan masa tiga tahun 
di gurun Arab. 

Jika anda ingin melayani tetapi sedang menunggu peluang yang sesuai, 

jangan panik. Beberapa hamba TUHAN yang paling setia telah bertahan se-
belum memulakan pelayanan mereka. Ikutilah teladan mereka dan gunakan 
musim menunggu anda untuk merenung dan menguatkan hubungan anda 
dengan TUHAN. Juga, bersedialah, kerana Roh Kudus mungkin memang-
gil anda ke dalam tugas aktif pada bila-bila masa sahaja. 

Saya tidak akan lupa malam saya dibangunkan oleh Roh Kudus untuk 
menulis sepucuk surat kepada bapa saya mengenai sukacita dan man-
faat-manfaat mengundang Yesus sebagai Penyelamat peribadi. Saya bah-
kan menulis satu “doa pendosa” peribadi untuk Bapa membaca apabila dia 
membuat keputusan untuk Kristus. 

Saya tidak sangka dua hari selepas saya memberikan surat itu kepa-
da Bapa, dia dimasukkan ke hospital kerana sakit di dada sebelah kirinya. 
Kesakitan itu adalah tanda-tanda kanser yang cepat merebak yang mengam-
bil nyawanya dalam satu bulan! 

Dua hari sebelum dia meninggal dunia, Bapa membaca surat saya semula 
dan memberikan hatinya kepada Yesus. Pertaubatannya dipastikan kepada 
saya apabila saya berjalan masuk ke bilik tidurnya. Bapa memandang ke atas 
langit-langit dengan tangan menadah ke atas. Walaupun lemah, dengan 
riang dia berbisik, “Saya sudah bersedia untuk pulang sekarang, Mahukah 
kamu berjalan bersama saya?” 

Sambil menangis saya meyakinkan dia “ Ya, Bapa. Kamu pergi bersama 
Yesus dulu. Saya akan menyusul nanti.” 

Apabila TUHAN menghendaki sesuatu dilaksanakan, Dia mencari 
hamba-hamba yang sanggup bergantung kepada hala tuju-Nya, waktu-Nya, 
dan kekuatan-Nya. 

3. TUHAN Adalah Sumber Kuasa Kita
Para murid mempunyai kurnia-kurnia dan tiga tahun latihan bersama 

Yesus untuk berkhutbah, mengajar, menyembuh, dan mengusir iblis-iblis. 
Namun demikian, ia mengambil Pentakosta untuk memperkasakan mereka 
untuk menggunakan kurnia-kurnia mereka dengan satu kasih dan keyakin-
an yang pada akhirnya mengubahkan dunia. Dipenuhi dengan Roh Kudus, 
mereka menerima kuasa untuk mengatasi sebarang permusuhan di anta-
ra mereka dan prejudis terhadap orang lain. Mereka juga menerima kuasa 
untuk menahan penderitaan dan terus-menerus melayani walaupun dalam 
keadaan-keadaan yang paling susah.

Kuasa Tuhanlah yang membolehkan Mary Brown mengubah rumah pe-
mulihan kepada satu ladang misi. Seperti kebanyakan dewasa tua, dia berasa 
keberatan untuk pindah ke ‘rumah orang tua’ itu. Dia tidak mahu mening-
galkan pangsapurinya, tetapi penyakit artitrisnya membuat dia tidak mem-
punyai pilihan. Selepas banyak berdoa, dia menyerahkan kebebasannya dan 
pindah ke rumah itu. Melalui kuasa Roh Kudus, Mary bermula menum-
pukan perhatian kepada keperluan-keperluan orang di sekelilingnya. Dia 
membaca mazmur kasih kepada penghuni-penghuni yang tidak berkeluar-
ga. Dia menyanyi himne-himne kedamaian kepada doktor-doktor yang sa-
ngat sibuk keluar masuk menurut jadual yang padat. Dan dia menulis nota-
nota dorongan kepada jururawat-jururawat dan pembantu-pembantu yang 
berasa bosan dengan orang-orang tua yang menjerit dan cadar-cadar kotor. 

Tetapi aku sekali-kali tidak mahu bermegah 
dengan apa pun kecuali salib Tuhan kita 

Yesus yang melalui-Nya dunia telah disalib 
kepadaku dan aku juga kepada dunia.

(Galatia 6:14).

Kuasa TUHAN hinggap pada Mary kerana dia memohon kepada-Nya 
untuk membantu dia menggunakan keadaannya dengan paling baik. 
Apabila kita secara ikhlas mencari pertolongan TUHAN, kesaksian kita 
dapat disuntik dengan kekuatan Roh Kudus yang serupa.

Kegembiraan adalah satu lagi keistimewaan warisan kita. 

4. TUHAN Adalah Sumber Sukacita Kita
Yesus datang supaya sukacita-Nya akan ada di dalam kita dan kebaha-

giaan kita akan sempurna (lihat Yohanes 15:11). Pelayanan tanpa sukacita 
Kristus selalunya menjadi bosan bagi mereka yang melakukannya dan bagi 
mereka yang menerimanya.

Perhatikan kegembiraan 72 murid apabila mereka berjaya menyelesaikan 
perjalanan pelayanan yang pertama untuk Kerajaan (Lukas 10:1-24). Lukas 
mencatat mereka “kembali dengan sukacitanya” (ayat 17). Bahkan Yesus ber-
kongsi kegembiraan mereka. Dia “bersukacita dalam Roh Kudus” (ayat 21). 
Namun, Dia memberi amaran kepada mereka supaya jangan bersukacita 

kerana apa yang mereka lakukan tetapi kerana apa yang TUHAN lakukan 
untuk mereka. Pertimbangkan semua yang TUHAN lakukan, sedang la-
kukan, dan akan lakukan untuk kita, semoga pelayanan kita menghasilkan 
buah sukacita Kristus. 

Helen Keller dengan bijak membantah, “Sukacita sejati tidak dicapai 
melalui kepuasan diri, tetapi melalui ketaatan kepada satu tujuan yang ber-
harga.”7 Kepunyaan kita adalah tujuan yang paling berbaloi. Sebagai orang 
Kristian kita dipanggil untuk menjadi “cahaya dunia ini” (Matius 5:14). 
Yesus mendorong kita untuk “Biarlah [kita] cahayamu juga bersinar di ha-
dapan orang ramai, supaya mereka melihat perbuatanmu [kita] yang baik 
lalu memuji Bapamu yang di syurga” (ayat 16).

Sebagai bahagian dari kodrat Yesus yang suci dan penuh sukacita, kita 
dipanggil untuk melayani orang lain dalam satu semangat yang menarik 
orang kepada Bapa. Semoga kita tidak lupa bahawa setiap kali kita melayani, 
kehormatan TUHAN dipertaruhkan. Dalam era di mana integriti Gereja-
Nya telah dicemar oleh perpecahan, skandal, dan tuntutan mahkamah, pe-
layanan dan motif kita harus tidak bercela.

BUntuk Refleksi dan Tindakan Peribadi b

1. Adakah Pelayanan Saya Perlu Diservis?
Sebelum melangkah ke luar untuk melayani, berhenti sejenak dan tanya 

diri anda...
A.  Adakah saya hamba yang telah menyerahkan diri yang TUHAN 

telah panggil? Tersedia? Bersedia untuk melaksanakan tugas untuk 
kemuliaan Tuhan?

B.  Adakah saya masih memegang kendali, menentukan siapa, bila, 
dan di mana saya melayani? Atau adakah saya dengan rendah hati 
bergantung kepada hala tuju, waktu, kuasa, dan sukacita TUHAN 
untuk melayani? 

C.  Adakah “Archie” dalam hidup saya, orang bukan Kristian yang me-
merhatikan kesaksian saya secara dekat? Jika ada, adakah pelayanan 
saya menarik mereka kepada TUHAN? Kita akan melihat di bab 
seterusnya, apa yang kita lakukan untuk orang lain harus disertai de-
ngan kasih Kristus untuk mereka. 

2. Kajian Alkitab
A.  Baca Filipi 1:12-26. 
B.  Perhatikan cara-cara Paulus mempraktikkan pelayanan tidak me-

mentingkan diri sendiri.
C.  Hafal Galatia 6:14.

3. Himne Komitmen 
Jadikan himne “Pimpinlah Hamba-Mu” (O Master, Let Me Walk with 

Thee) sebagai sebahagian daripada pengabdian anda. Jadikanlah ayat perta-
ma sebagai doa anda. 

Tuhan, semoga jalanku
Turut setiap langkah-Mu
Pimpinlah hamba-Mu Tuhan
Seg’nap godaan dan beban
   ~ Washington Gladden

4. Satu Doa Penyerahan Diri
Ya Tuhan Yesus,
Kuberikan Engkau tubuhku,
Jiwaku,
Hartaku,
Kemasyhuranku,
Kawan-kawanku,
Kebebasanku,
dan hidupku:
pakailah aku dan semua yang ada padaku,
seturut kehendak-Mu.
Kini aku bukan kepunyaanku lagi, tetapi kepunyaan-Mu:
jadi tuntutlah aku sebagai hak Engkau, 
jagalah aku sebagai tanggungjawab-Mu, 
dan kasihilah aku sebagai anak-Mu.
Pertahankan aku apabila aku diserang,
Sembuhkan aku apabila aku terluka,
dan bangkitkan aku apabila aku dimusnahkan.8





239

Kesucian bukanlah satu hak milik peribadi yang 
diberikan kepada jiwa-jiwa terpilih tetapi satu 

panggilan sejagat yang diberikan untuk kita masing-
masing... Ia adalah mengasihi TUHAN dengan 

seluruh keberadaan kita dan memancarkan kasih 
itu dalam setiap dimensi kehidupan dan dunia.

~ Susan Muto
Pathways of Spiritual Living

18
Tuhan, Tingkatkan Kasih 
Saya untuk Orang Lain

“Di mana pengetip kuku kaki saya?”
Jeritan perang Dorothea bergelora di ruai rumah pemulihan. Ketika saya 

menghampiri biliknya, seorang pembantu jururawat memperingatkan saya, 
“Masuk dengan risiko anda sendiri! Dia naik darah dan mengamuk lagi. 
Semoga berjaya!”

Amaran itu datang tepat pada waktunya. Apabila saya masuk ke dalam 
pintu, saya dilemparkan dengan pelbagai kata-kata sumpahan dan penam-
pung najis terbang! Selepas merangkak melarikan diri ke ruai, saya sedar saya 

memerlukan lebih daripada nasib yang baik untuk masuk semula ke bilik 
Dorothea. Saya memerlukan anugerah TUHAN – dan banyak sekali!

Dorothea berusia 72 tahun, buta, terlantar di katil, dan marah dengan 
TUHAN serta semua orang. Sepanjang hidup dewasanya, dia telah mem-
pelajari bagaimana untuk memanipulasi orang bagi mendapat perhatian 
dan gula-gula dari kedai yang dia idamkan. Saya adalah salah seorang dari 
sejumlah orang Kristian yang mengunjunginya secara tetap dengan satu beg 
Twinkies, sebuah doa untuk penyelamatannya, dan kaunseling yang berte-
rusan tentang sikapnya.

Bagaimanapun, pada hari ini, saya tidak berasa mahu berdoa untuknya. 
Saya sudah tidak sabar dengan kepahitannya dan memberitahu hal itu kepa-
da TUHAN. 

“Yesus, saya perlu istirehat. Dan jika Engkau mahu saya mengunjungi 
Dorothea, beberapa perubahan harus berlaku. Pertama, ubahlah sikap cere-
wet wanita ini. Kemudian, ubah sikap menghakimi saya untuk melihat dia 
seperti Engkau melihatnya. Semoga saya mengingati bahawa ‘apa yang saya 
lakukan kepada yang paling kecil di antara saudara saya ini, saya melakukan-
nya kepada-Mu.’ Engkau layak menerima yang terbaik dari saya, jadi untuk 
kemuliaan-Mu, saya mahu memberikan yang terbaik untuk Dorothea.”

Selepas berdoa dan menarik nafas dalam, saya masuk semula ke bilik 
itu. Dengan segera saya dapati bahagian pertama doa saya belum terjawab. 
Dorothea masih marah seperti sebelumnya. Namun, ketika saya merangkak 
di bawah katilnya untuk mencari pengetip kukunya, sesuatu yang diberkati 
terjadi. Ia seolah-olah kehadiran TUHAN yang suci mengubah bilik itu 
dari satu medan perang kepada sebuah tempat suci yang damai. Kedua-dua 
kami merasainya, atau lebih tepat lagi, merasai-Nya. Dalam masa beberapa 
saat, saya berhenti gelisah, malah mula menikmati pertemanan Dorothea. 
Dia juga berhenti menjerit-jerit, dan untuk kali pertamanya, dia meminta 
maaf. Kami ketawa bersama-sama dan bernyanyi himne-himne lama sehing-
ga malam. Ketika saya berdoa untuknya dan mula bangun untuk pulang, 
Dorothea tersenyum dan berbisik, “TUHAN ada di sini, kan?”

“Ya, sayang,” kata saya.
“Saya gembira sekali kalian berdua datang hari ini.”
“Saya juga,” saya mengangguk. “Saya berjanji kami akan datang lagi.” 
Sejak hari itu, setiap kunjungan dengan Dorothea menjadi satu 

pertemuan ilahi. Doa mengubah pandangan saya terhadap pelayanan dan 
terhadap orang. Sesungguhnya, setiap kali saya menatap matanya yang 
kabur dan memeluk tubuhnya yang lemah, saya berasa seolah-olah saya se-
dang melayani Yesus sendiri. Dia adalah “yang paling kecil di antara saudara 
saya,” ditempatkan ke dalam hidup saya untuk dikasihi tanpa syarat. Tidak 
kira apa angin atau respons Dorothea terhadap keprihatinan saya, dia dicip-
takan dalam gambaran TUHAN dan layak mendapat perhatian saya yang 
tidak berbelah bagi.

Dorothea mengajar saya bahawa TUHAN bukan sahaja mahu kita 
melayani orang lain tetapi juga mahu kita untuk benar-benar mengasihi 
mereka yang kita melayani. Ini adalah salah satu harapan utama Paulus 
untuk jemaah di Tesalonika. Dia sangat bangga dengan pelayanan mereka, 
tetapi dia juga sangat gembira bahawa “Iman setiap kamu bertambah teguh 
dan kamu semakin kasih-mengasihi” (2 Tesalonika 1:3). Inilah harapan 
TUHAN untuk kita. Jika kita mengizinkan-Nya, Dia akan meningkatkan 
kasih kita untuk melihat Kristus dalam diri orang lain dan berkongsi 
Kristus dengan orang lain. Saudara-saudari kita yang terluka layak me-
nerima perhatian dan penghormatan yang kita berikan kepada Penyelamat 
kita. Apa yang kita lakukan untuk mereka menjadi persembahan kasih kita 
kepada-Nya. 

Berdoalah Supaya Memiliki Mata Kristus 

Yesus tidak pernah terlalu sibuk dengan misi-Nya sehingga Dia meng-
abaikan orang yang terluka. Markus mencatat bahawa Yesus berkhutbah 
dari matahari terbit hingga terbenam, namun Dia tidak melepaskan pelu-
ang untuk menyembuhkan seorang pesakit kusta yang mengemis (Markus 
1:41). Di tengah-tengah kerumunan orang ramai, Yesus memperhatikan se-
orang pemungut cukai yang dipandang hina dan memanggilnya (2:14); Dia 
merasakan sentuhan seorang wanita yang mengalami pendarahan dan Yesus 
memulihkannya (5:34). Dia melihat seorang anak yang mati dan Dia mem-
bangkitkannya (ayat 41), dan Dia melihat pemberian kecil seorang balu dan 
memujinya (12:43). 

Secara sengaja ketepikan keperluan anda 
untuk mengawal dan memberi nasihat, dan 
tawarkan orang lain ruang untuk berkongsi. 

Kebanyakan orang yang Yesus tolong bukannya sahabat atau sau-
dara-mara. Mereka adalah orang yang tidak dikenali dari pelbagai latar bela-
kang, umur dan penderitaan. Namun, setiap mereka menarik perhatian dan 
keprihatinan-Nya. 

Orang yang tidak dikenali mungkin menarik perhatian kita, tetapi me-
reka jarang menimbulkan keprihatinan yang cukup untuk memaksa kita 
untuk melayani. Salah satu sebab adalah dalam dunia hari ini – dengan ru-
suhan, rompakan, dan tembakan rambang – kita curiga pada orang asing. 
Mengapa kita mahu membantu seseorang yang mungkin akan mengeluar-
kan sepucuk pistol, dan merompak kita? Liputan berita jenayah di televisyen 
telah mengajar kita bahawa adalah lebih baik mengunci pintu, sembunyikan 
barang-barang berharga kita, dan jangan terlibat. 

Walaupun bijaksana untuk berhati-hati, semoga sikap berhati-hati kita 
tidak tergelincir ke dalam tidak berperasaan terhadap orang. Yesus tidak 
akan bekerja melalui para hamba yang matanya diredupkan oleh sikap tidak 
peduli.

“MENGANDUNG, TIADA TEMPAT TINGGAL, LAPAR”— Itu 
adalah kata-kata yang tertulis pada satu papan tanda yang dipegang oleh se-
orang wanita muda di sudut persimpangan jalan yang sibuk di Pasadena, 
California. Walaupun ia waktu sibuk, ramai pemandu memperlahankan 
kereta untuk melihat sekilas wanita itu. Sesetengah mereka adalah orang 
Kristian yang mengakui mereka dipimpin untuk berdoa baginya. Namun, 
tiada orang yang berhenti. Jadi dia menunggu – dan terus menunggu. 
Selepas beberapa jam, akhirnya seseorang berhenti untuk menolong. Dia 
adalah Will Anderson, yang kebetulan sedang memandu melintasi bandar 
dalam perjalanannya ke satu konferensi. 

Selepas satu perbincangan ringkas, Will mendapati wanita itu berumur 
26 tahun, mengandung lapan bulan, dan tiada makanan, rumah, atau pa-
kaian yang mencukupi. Dia memanggil First Church Pasadena, Nazarene 
untuk menolong. Sejak itu, wanita itu menerima bantuan perumahan, 
pakaian mengandung, makanan dan kasih dari sekumpulan sahabat baru 

Kristian. Dia juga menerima bantuan untuk melahirkan seorang anak pe-
rempuan yang sihat lapan hari kemudian. Selepas anaknya diangkat oleh 
pasangan Kristian, wanita muda itu kembali ke Pasadena untuk menerima 
kaunseling kerana masalah ketagihan dadah. Dia tidak mungkin melupai 
mereka yang berkorban untuk menolongnya pada masa dia terdesak me-
merlukan bantuan. Di kalangan mereka adalah seorang lelaki yang sibuk 
yang mengambil masa untuk berhenti bukan untuk melihat papan tanda di 
tangannya tetapi melihat ke dalam jiwanya.

Kita memerlukan belas kasihan Kristus untuk memberi lebih banyak per-
hatian kepada orang yang tidak dikenali dan mereka yang kita berinteraksi 
setiap hari. Kita boleh bekerja di samping seseorang selama bertahun-tahun 
tetapi tidak pernah benar-benar mengenali mereka. 

Setiap orang dalam bilik berita KNBC berfikir mereka mengenali Andy. 
Dia adalah seorang penulis berita yang sangat dihormati, ketagih dengan 
sukan dan kereta Corvettes klasik. Malangnya, ramai yang tidak tahu baha-
wa Andy mengalami kemurungan. Dia begitu berputus asa sehingga suatu 
petang Jumaat, dia meninggalkan kerja dan menembak dirinya. Kes bunuh 
dirinya benar-benar mengejutkan. Ratusan orang yang menghadiri upaca-
ra pengebumian Andy tidak dapat menyembunyikan kesedihan mereka. 
Pembaca berita utama, Jess Marlow menggerakkan hati setiap orang apa-
bila dengan linangan air mata dia bertanya, “Apa yang salah dengan kita? 
Adakah kita buta? Andy datang hari demi hari dan kita tidak pernah peduli 
untuk menyedari dia sedang terluka. Kita terlalu sibuk mencari berita se-
hingga kita lupa bagaimana memandang satu sama lain!”

Satu-satunya cara kita boleh menjadi hamba-hamba yang efektif adalah 
dengan mengambil masa melihat orang di sekeliling kita dengan lebih dekat. 
Semoga Yesus memberi kita mata untuk melihat orang yang kita kasihi yang 
memerlukan sedikit dorongan tambahan. Atau semoga kita memperhati-
kan pelawat pemalu yang menyelinap masuk ke gereja yang memerlukan 
satu pelukan atau satu undangan makan tengah hari. 

Berdoalah Supaya Memiliki Telinga Kristus 

“Sama seperti kasih kepada TUHAN bermula dengan mendengar 
Firman-Nya, begitu juga kasih untuk saudara-saudari seiman bermula de-
ngan belajar untuk mendengarkan mereka.”¹ Apabila saya memasuki satu 

perbualan dengan seorang yang dalam kesusahan, saya cuba mengingati 
contoh Mother Teresa, yang bertahun-tahun menjelajahi jalan-jalan di 
Calcutta untuk menawarkan keprihatinan dan maruah kepada mereka yang 
nazak. Setiap orang salih yang menderita itu menerima perhatian penuhnya. 
“Setiap peribadi adalah Kristus bagi saya, dan oleh kerana hanya ada satu 
Yesus, peribadi itu adalah satu-satunya peribadi di dunia untuk saya pada 
saat itu.”²

Menjadi pendengar yang baik bermaksud kita mencipta ruang dalam 
hati kita untuk menerima kegembiraan dan kepedulian orang lain. Kita de-
ngan sengaja mengetepikan keperluan kita untuk bercakap, untuk menga-
wal dan memberi nasihat, dan tawarkan orang lain ruang untuk berkongsi. 
Daripada mengandaikan orang dapat belajar dari kita, semoga kita menga-
rahkan fikiran kita untuk belajar dari mereka. Lebih banyak kita mendengar, 
lebih banyak kita akan memahami dan tahu bagaimana memberi respons. 

Pelayanan harus melibatkan pengambilan masa untuk mendengarkan 
orang lain, memahami siapa mereka sebenarnya dan apa yang membawa 
mereka kepada keadaan sekarang. Ini adalah keterbukaan sejati yang ditun-
jukkan oleh Pastor Lee ketika dia memperkenalkan saya kepada Kristus. 
Saya adalah wartawan yang ditugaskan untuk menanyanya soalan-soalan 
tentang penangkapan anaknya di Iran. Dari setiap temuramah, dia melu-
angkan masa dengan lembut bertanya tentang hidup saya, kerjaya saya, dan 
akhirnya tentang iman saya (atau kekurangan iman saya). Apa saja tekanan 
atau khutbah mungkin akan menghancurkan momen itu. Sebaliknya, saya 
merasa penerimaan tanpa syarat dan satu kepedulian sejati terhadap keba-
jikan saya. 

Henri Nouwen menggambarkan pendengar baik jenis ini sebagai seo-
rang “tuan rumah yang ramah.” Dia menegaskan, “Penerimaan yang be-
nar-benar jujur bermaksud mengundang orang asing ke dunia kita dengan 
syaratnya, bukan dengan syarat kita. Apabila kita berkata, ‘Anda boleh men-
jadi tetamu saya jika anda mempercayai apa yang saya percayai, berfikir de-
ngan cara saya berfikir, dan bersikap seperti saya,’ kita menawarkan kasih 
dengan syarat atau harga. Ini membawa kepada eksploitasi dengan mudah, 
menjadikan keramahan sebagai satu perniagaan.”3

Mendengar dengan ramah tidak hanya berlaku secara automatik. Ia 
datang dari satu usaha kesedaran untuk memperlahankan langkah kita, 

mengetepikan agenda kita, melihat ke dalam mata orang lain, dan memberi 
perhatian teliti kepada apa yang mereka hendak katakan. Sebelum masuk 
ke sebuah bilik hospital untuk melayani pesakit, saya telah belajar nilai 
memperlambatkan langkah saya, berdoa, dan menyiapkan hati untuk “me-
nerima” ketakutan, luka dan harapan mereka. Dan ketika saya mendengar, 
TUHAN membesarkan keupayaan saya untuk peduli. 

Berdoalah Supaya Memiliki Hati Kristus 

Belas kasihan yang sama yang menggerakkan Yesus untuk memberi 
makan kepada 5,000 pengikut yang lapar, dengan gembira memeluk ka-
nak-kanak yang terkikih-kikih, dan menangisi Yerusalem seperti seekor 
ayam betina “yang mengumpul anak-anak ayam di bawah sayapnya” terse-
dia untuk hamba-hamba Tuhan. Semakin dekat kita dengan Yesus, semakin 
hati kita berasa apa yang orang lain rasa dan akan berasa sakit apabila mereka 
terluka. 

Matthew Fox berpendapat belas kasihan seperti Kristus ini “bukan me-
ngetahui tentang penderitaan dan kesakitan orang lain. Sebaliknya, ia adalah 
mengetahui kesakitan itu, masuk ke dalamnya, berkongsi dan merasainya 
sejauh mungkin.”4

Melayani dengan hati Kristus membuat kita berempati dengan sejati sa-
habat-sahabat kita yang kesakitan. Kita harus menjadi lebih daripada orang 
yang bersimpati yang memperhatikan kesakitan dari jauh dengan satu sikap 
rendah diri. Jika ada satu perkara yang tidak diperlukan oleh orang dalam 
kesakitan, ialah kata simpati basi seperti “saya tahu bagaimana kamu rasa-
kan,” atau “Terus bersemangat!” Sebaliknya, mereka memerlukan para pela-
yan yang akan dekat dan sama-sama merasakan kesakitan itu.

Matthew Taylor yang berusia 5 tahun dan Jay Roth yang berusia 45 
tahun adalah “adik-beradik sedarah.” Mereka tidak terikat oleh hubungan 
keluarga tradisi, tetapi terikat oleh penyakit yang boleh mengancam nyawa 
dan satu pengorbanan yang memberi hidup. 

Ia bermula semasa satu pesta kostum di tadika, apabila Matthew tiba-tiba 
rebah di lantai bilik kelas. Gurunya terkejut, bukan kerana kejatuhannya, 
tetapi oleh ratapannya yang berpanjangan setelah terjatuh.

Ya Bapa yang penuh belas kasihan, perkenankan 
agar saya dapat melihat kecacatan jiran saya 
seolah-olah itu adalah milik saya, agar saya 

dapat menyembunyikan dan bersedih untuk 
mereka; dan bahawa menjadikan kasih-Mu 
kepada kami, Wahai Yesus yang diberkati, 

corak kasih saya kepada mereka, saya di atas 
segalanya berusaha untuk meningkatkan 

kesejahteraan mereka yang kekal.
~ John Wesley

John Wesley’s Prayer Manual

Satu siri ujian kemudian mendedahkan Matthew menderita leukemia 
akut. Satu-satunya harapan dia untuk hidup adalah pemindahan tulang 
sumsum, tetapi pembedahan tidak dapat ditanggung oleh tubuhnya yang 
lemah kerana sakit. Matthew memerlukan lebih banyak platelet darah 
untuk membina kekuatan bagi tujuan pemindahan. Malangnya, tidak ada 
seorang pun saudara-maranya yang merupakan penderma yang sesuai. 

Ketika inilah Jay masuk ke dalam cerita. Guru Matthew adalah isteri seo-
rang pastor Nazarene yang berkongsikan nasib terdesak budak kecil itu de-
ngan gerejanya di Newhall, California, pada satu pagi Ahad. Ketika jemaah 
itu berdoa, Jay menerima satu kesan yang jelas dari TUHAN untuk tampil 
menolong. 

Pada ketika itu juga, semua kebimbangan terdahulu tentang kehilangan 
pekerjaannya di bank yang berprestij serta kerumitan memindahkan keluar-
ganya merentasi negara hilang. Dan walaupun prosedur pengambilan plate-
let memerlukan waktu komuter dan berjam-jam membosankan berbaring 
di kerusi rehat hospital, pengorbanan itu kelihatan kecil berbanding dengan 
keperluan. Apa yang penting sekarang adalah seorang budak yang berumur 
lima tahun nazak dan platelet darah Jay mungkin dapat menyelematkan 
nyawanya. 

Dua kali satu minggu untuk beberapa bulan Jay mengambil perjalanan 
jauh ke Pusat Perubatan UCLA untuk memberi plateletnya kepada seorang 
budak sakit yang dia tidak pernah jumpa. Pada masa Jay dan Matthew di-
perkenalkan, stamina budak lelaki itu sudah cukup kuat untuk pemindahan 

tulang sumsum. 
Hari ini, keadaan kanser Matthew sudah bertambah baik, dan dia telah 

masuk ke gred pertama sekolah. Keluarganya, kagum dengan kemurahan 
hati dan kesaksian seorang Kristian, telah melakukan beberapa kunjungan 
ke gereja Nazarene Jay. Apabila mereka mengucapkan terima kasih dan hor-
mat kepada Jay, dia cepat-cepat mengarahkan semua pujian kepada Yesus, 
yang telah memberi tubuh dan darah-Nya untuk menebus dunia. 

Jess Moody menyatakan dengan baik: “Sesiapa sahaja dapat memperta-
ruhkan hati nuraninya dengan sesekali masuk ke dalam merajut rumah spas-
tik. Adakah anda pernah melakukan perjalanan sebenar di dalam hati seo-
rang rakan yang hancur? Untuk merasai tangisan jiwa – penderitaan emosi 
yang terdedah kepada kelemahan? Untuk menjadikan ini hampir sama de-
ngan jiran anda yang hancur jiwa? Lalu, untuk duduk bersamanya – dan 
diam-diam menangis? Ini adalah permulaan belas kasihan.”5

Satu hati yang seperti Kristus menghancurkan dosa ketika merang-
kul orang yang berdosa. Hamba-hamba yang suci harus menjadi saluran 
kasih pengampunan TUHAN. Untuk melakukan itu, pertama-tama kita 
harus menyedari bahawa kita juga telah berdosa dan kehilangan kemuliaan 
TUHAN. Kesungguhan kita untuk menjaga mereka harus diimbangi de-
ngan penjagaan yang tidak menghakimi.

Penghakiman saya sendiri muncul pada suatu malam semasa wawancara 
televisyen dengan seorang pastor yang gereja evangelikalnya memilih untuk 
memperluaskan keahilan kepada golongan homoseksual. Dengan meng-
gunakan beberapa ayat Alkitab, saya dengan berani mempertikai pastor 
itu dan pandangannya yang liberal mengenai gaya hidup gay. Saya berasa 
sedikit puas sehingga program itu berakhir. Jenny, seorang pekerja studio 
dan teman baik, menghampiri saya sambil menangis dan berbisik, “Saya rasa 
saya tidak akan diterima di gereja anda”

Saya terkejut dengan pengakuan Jenny. Dan saya berasa malu atas sema-
ngat perbenaran diri saya yang secara berkesan telah menutup pintu untuk 
apa-apa bentuk komunikasi yang bermakna dengan sahabat saya yang ter-
luka itu. Yesus memanggil kita untuk mengasihi orang lain. Kita diperin-
tah untuk menawarkan Kristus kepada mereka, walaupun kita tidak dapat 
bersetuju dengan nilai-nilai atau tindakan-tindakan mereka. Dan jika kita 
dipimpin oleh Roh Kudus untuk menghadapi mereka mengenai kelakuan 

mereka, semoga kata-kata kita dipenuhi dengan kasih. Semoga kita menurut 
teladan Tuhan kita, yang belas kasihan-Nya tidak ada batasan. 

Berdoalah Supaya Memiliki Tangan Kristus 

Yesus memahami nilai menunjukkan kasih sayang. Banyak penyem-
buhan-Nya dilakukan dengan satu sentuhan lembut. Luka-luka kusta, mata 
yang buta, telinga yang pekak, dan lidah yang bisu semuanya disembuhkan 
dengan tangan suci-Nya. Sentuhan-Nya memberi harapan kepada orang 
asing dan kedamaian kepada murid-murid-Nya. Selepas jatuh tersungkur 
kerana ketakutan di Gunung Transfigurasi, Petrus, Yakobus, dan Yohanes 
dibantu oleh Yesus. Dia “datang menyentuh mereka” dan menawarkan me-
reka kata-kata penghiburan (Matius 17:7). 

Kami tidak perlu menuliskan tentang 
kasih persaudaraan kerana TUHAN telah 
mengajarmu supaya kasih-mengasihi satu 

sama lain. Kamu telah pun mengamalkannya 
terhadap saudara-saudara seiman... kami 

menyerumu supaya lebih kasih-mengasihi lagi
(1 Tesalonika 4:9-10)

Ketika kita melayani, tangan-tangan kita juga boleh menjadi alat lembut 
kasih TUHAN. Satu perjabatan tangan yang ikhlas atau pelukan manis 
dapat menyampaikan pelbagai perasaan seperti Kristus seperti penegasan, 
penjagaan dan kepercayaan. Jack dan Judy Balswick menegaskan bahawa 
tidak seorang pun yang dapat mengatasi keperluan untuk didakap, dipeluk 
atau dibelai.

Orang perlu menerima ungkapan kasih secara terang-terangan sejak me-
reka dilahirkan sehingga hari mereka mati. Kajian menunjukkan bahawa 
bayi-bayi yang tidak menerima ungkapan kasih sejak dilahirkan tidak dapat 
menerima atau mengungkapkan kasih sepanjang hidup mereka.6

Penyelidikan menunjukkan bahawa ramai wanita muda yang mendapat 
kurang kasih sayang bapa semasa zaman kanak-kanak mereka cenderung 
untuk mencari kasih yang mereka kehilangan itu melalui seks bebas.7 Dan 

ramai budak lelaki yang mengalami kesendirian dari ibu bapa mereka keti-
ka membesar telah dikondisikan menahan kasih sayang terhadap isteri dan 
anak-anak mereka.8

Kasih bertumbuh dalam sebuah rumah dan gereja apabila orang tidak 
takut untuk menyentuh. Namun begitu, kita sentiasa memerlukan bim-
bingan Roh Kudus untuk menentukan bila dan apakah tanda-tanda kasih 
sayang yang sesuai. Dengan sensitiviti yang betul, tangan kita dapat menya-
lurkan banyak pengampunan dan anugerah penyembuhan. 

Ramai residen dalam rumah-rumah pemulihan rindu untuk kasih sayang 
fizikal. Di sesetengah rumah, orang dewasa tua dipaksa turun naik katil, 
dipaksa makan, dan diikat pada kerusi roda yang berbaris di ruai. Mereka 
haus akan sentuhan seorang pengunjung yang prihatin. Walaupun mereka 
mungkin tidak dapat melihat atau mendengar dengan baik, mereka dapat 
merasai belaian lembut seorang sahabat. Hal yang sama adalah benar bagi 
pesakit-pesakit tenat di hospital-hospital. Kadang-kadang penyelesaian ter-
baik untuk ketakutan dan kesakitan adalah tangan kita yang menggenggam 
tangan mereka dengan lembut.

Berdoalah Supaya Memiliki Suara Kristus 

Untuk melayani orang lain dengan kasih Yesus, kita harus menela-
dani-Nya dengan memilih dan menggunakan kata-kata kita dengan bijak. 
Yesus adalah komunikator yang tiada tandingan. Di menyesuaikan kata-
kata-Nya untuk setiap keadaan dan setiap pendengar. Kadang-kadang Dia 
berbicara sebagai seorang nabi yang bernubuatkan penghakiman dan ke-
hancuran untuk mereka yang gagal mentaati TUHAN. Di waktu lain, Dia 
berbicara sebagai seorang pembimbing yang mencungkil fikiran terdalam 
para pengikut-Nya. Kita melihat Dia sebagai seorang guru yang mengajar 
dengan perumpamaan yang mengagumkan orang ramai, atau sekadar seo-
rang sahabat yang berbual di meja makan. Dia adalah pendebat yang cerdik 
yang dapat menewaskan lawannya dengan ketepatan, atau seorang doktor 
prihatin yang menyembuhkan orang sakit dengan kewibawaan ilahi.

Kata-kata-Nya penuh dengan kekuatan kerana Yesus tahu siapakah Dia 
dan apa yang Dia dipanggil untuk melakukan. Dia adalah Anak TUHAN 
yang diutuskan oleh Bapa (Yohanes 4:34), dikasihi oleh Bapa (Yohanes 
10:17), dan dipanggil untuk menyenangkan Bapa (Yohanes 5:30). 

Apabila kita mempertimbangkan bahawa kita adalah waris bersama de-
ngan Kristus, dipanggil, dikasihi, dan diutuskan oleh-Nya, kata-kata kita 
juga dapat mempunyai satu impak yang kuat. Nama Yesus dan penyatu-
an Roh Kudus menajamkan kata-kata kita untuk menusuk hati-hati yang 
paling keras dan melembutkan kata-kata kita untuk mengangkat hati-hati 
yang hancur. 

Amsal menyatakan bahawa, “Hidup dan mati ada dalam kuasa lidah” 
(Amsal 18:21). Lagu kanak-kanak yang berbunyi “Kayu dan batu boleh me-
matahkan tulangku, tetapi kata-kata tidak akan menyakitkanku.” memang 
tidak benar. Kata-kata dapat melukai, dan seperti yang dinyatakan oleh 
Amsal, ia dapat menghancurkan. 

Kita harus mempertimbangkan dorongan Paulus kepada jemaah di 
Tesalonika, “Hendaklah kamu saling menggalakkan dan meneguhkan” (1 
Tesalonika 5:11). Apa sahaja yang kita katakan haruslah meneguhkan orang 
lain, bukan memusnahkan mereka. Perbualan kita harus mempromosikan 
kedamaian dan bukan perpecahan. Semasa melayani, semoga kita “berusaha 
ke arah kebaikan bagi dirimu dan semua orang” (ayat 15). 

Semoga pelayanan kasih sayang kita menyerupai orang Kristian awal, 
yang membuat para pegawai Romawi terduduk dan mengambil perhatian. 
Lain kali apabila kita melangkah keluar untuk melayani, kita harus memper-
timbangkan pemerhatian ini dari Aristides kepada kaisar Romawi Hadrian: 
“Mereka (orang Kristian) saling mengasihi. Mereka tidak pernah gagal 
untuk menolong para balu, mereka menyelamatkan anak-anak yatim dari-
pada orang yang menyakiti mereka. Jika mereka mempunyai sesuatu, mere-
ka akan memberi dengan bebas kepada orang yang tidak mempunyai apa-
apa; jika mereka bertemu dengan orang asing, mereka akan membawa dia 
pulang, dan mereka gembira, seolah-olah dia adalah seorang saudara yang 
benar. Mereka tidak menganggap diri mereka saudara dan saudari dalam 
pengertian yang biasa, tetapi saudara dan saudari melalui Roh Kudus, 
dalam TUHAN.”9

BUntuk Refleksi dan Tindakan Peribadi b

1. Fikirkan bagaimana anda memberi respons kepada orang seperti 
berikut:
A.  Dorothea yang kurang upaya, cerewet dan sangat memerlukan 

kasih.
B.  Wanita muda mengandung yang tiada tempat tinggal yang ber-

diri di satu sudut jalan yang sibuk yang memerlukan pertolongan.
C.  Andy, teman sekerja yang kelihatan sangat cekap dari luar, tetapi di 

dalamnya dia mempertimbangkan untuk bunuh diri.
D.  Jenny, lesbian yang ingin hendak tahu adakah dia ditolak atau di-

alu-alukan oleh gereja saya.
E.  Fikirkan orang yang TUHAN telah tempatkan di dalam hidup 

anda. Fikirkan masa-masa yang anda telah atau belum benar-benar 
memerhatikan mereka. Kemudian mintalah kepada TUHAN untuk 
meningkatkan keupayaan anda untuk melihat, mendengar, merasa, 
menyentuh, dan mengatakan kasih-Nya kepada mereka. 

2. Kajian Alkitab
A.  Baca semula 1 Tesalonika 1-3. Bab-bab ini telah menjadi inti pelajar-

an bab-bab terdahulu dalam buku ini. Tetapi satu tinjau ulang yang 
cepat akan menguntungkan.

B.  Kaji Efesus 4:1-16. Catat dalam nota-nota jurnal anda tentang sema-
ngat, nada, dan struktur pelayanan Kristian.

C.  Serahkan Efesus 4:15 kepada lectio divina, iaitu, satu latihan pem-
bacaan rohani. Biarkan titik fokus adalah “mengucapkan kebenaran 
dalam kasih.”

3. Latihan Jurnal
A.  Selepas anda membaca bab ini dan mengkaji 1 Tesalonika 1-3 dan 

Efesus 4:1-16, tulislah dalam jurnal respons anda kepada petikan 
dari Dietrich Bonhoeffer: “Yesus sedang mencari pertolongan, kera-
na Dia tidak dapat bekerja sendirian. Siapakah yang akan tampil ke 
hadapan untuk menolong-Nya?” (The Cost of Discipleship).

B.  Nyanyi dan renungkan dua himne ini: “Tuhan, Ambil Hidupku” 
(Take My Life and Let It Be Consecrated) [Himne 455 dalam Sing to 

the Lord] dan “Dari Tempat Kesibukan” (Where Cross the Crowded 
Ways of Life) [Himne 537 dalam Sing to the Lord]. Tuliskan dalam 
jurnal anda semua pandangan/wawasan atau berkat yang lagu-lagu 
ini bawakan.

Gereja adalah satu tempat latihan atau kawasan 
pementasan untuk melancarkan anggota-

anggota ke dalam misi, satu unit M*A*S*H* untuk 
mengembalikan mereka ke pelayanan ketika mereka 

terluka dalam menjalankan tugas, satu tempat 
istirehat di mana mereka dapat menarik nafas Roh 

Kudus ketika keletihan dalam misi melanda. 
~ Neil Hamilton

Maturing in the Christian Life

19
Menemukan Tempat 

Pelayanan Saya
Rakan-rakan yang prihatin memberitahu pekerja Los Angeles Mission 

Rich Verbal ia tidak dapat dilakukan – ia tidak boleh dilakukan. Membawa 
sekumpulan gelandangan dari kawasan kumuh ke satu perjalanan ber-
khemah ke pergunungan adalah di luar panggilan tugas, bahkan merbahaya. 
Bagaimana pasukan beraneka ragam ini bertahan dalam hutan belantara? 
Bagaimana mereka saling bergaul?

Rich tidak begitu pasti. Apa yang dia tahu ialah idea itu lahir dalam doa 

dan bahawa jika TUHAN mahu dia melakukannya, Dia pasti akan me-
nyediakan anugerah dan bekalan untuk melakukannya. Seperti yang Rich 
lihat, manfaat perjalanan ini adalah jauh lebih banyak daripada halangan. 
Berkhemah di bawah bintang-bintang akan menunjukkan mantan ahli-ahli 
samseng itu bahawa ada lebih banyak langit daripada kabus, lebih banyak 
lantai bumi daripada konkrit, dan lebih banyak kerajaan haiwan daripada 
tikus dan burung merpati. Dengan iman, khemah yang dipinjam, dan kail 
memancing, dia memandu van yang penuh dengan orang muda dari enam 
latar belakang budaya yang berlainan untuk satu pengembaraan empat hari. 

Hasilnya sangat luar biasa. Perbezaan budaya hilang ketika lelaki-lelaki ini 
memancing ikan, menunggang basikal, bernyanyi, dan memberi kesaksian 
di sekeliling unggun api. Ray, seorang bekas banduan yang dipaksa untuk 
membesar dengan cepat di lorong-lorong, merumuskan penghargaan kum-
pulan itu: “Untuk pertama kali dalam hidup, saya dapat membebaskan ka-
nak-kanak yang terpendam dalam diri saya.”

Pembebasan itu datang sebagai hasil daripada ketaatan pemimpin me-
reka. Rich bukanlah seorang ahli psikologi atau seorang pastor yang ditah-
bis, cuma seorang hamba yang rela dengan satu kasih yang dalam terhadap 
TUHAN dan satu keprihatinan sejati untuk saudara-saudaranya yang 
bergelandangan.

Seperti yang kita telah lihat dalam dua bab yang lepas, pelayanan suci ber-
kembang dari gaya hidup berserah diri seperti ini. Apabila motif kita adalah 
murni dan hati kita dipenuhi dengan kasih seperti Kristus, kita boleh mem-
beri kesan kepada rumah, gereja, kejiranan, tempat kerja, dan dunia. Dalam 
bab ini, kita akan mengkaji peluang-peluang pelayanan yang menunggu kita 
apabila kita menawarkan semua yang kita miliki dan melakukannya untuk 
kemuliaan TUHAN. 

Mari kita pergi, perintah Kristus,
Mari kita cepat-cepat pergi.

Kita menawarkan kepada Kristus 
hati dan tangan kita,

Kita bekerja untuk Kristus hari ini.
~ Charles Wesley

Alkitab menjelaskan bahawa pelayanan bukanlah satu sarana penyela-
matan tetapi produk semula jadi dari hati suci kita. Dan ketika kita bertum-
buh dalam Kristus, ada satu “irama atau aliran dari inspirasi ke penjelmaan, 
dari doa ke penyertaan, dari perenungan ke tindakan yang semula jadi”1

William Barclay berpendapat “Adalah satu fakta bahawa setiap kali seseo-
rang merasakan satu dorongan mulia tanpa mengambil tindakan, dia cende-
rung untuk tidak bertindak. Dari satu segi, adalah benar untuk mengatakan 
bahawa seseorang tidak berhak untuk merasa simpati melainkan dia seku-
rang-kurangnya berusaha untuk mewujudkan simpati itu.”²

Untuk membantu memenuhi panggilan kita kepada pelayanan suci, 
TUHAN telah melengkapi kita dengan satu atau lebih kurnia rohani. Semua 
ini adalah keupayaan unik yang Roh Kudus berikan kepada kita selepas per-
taubatan kita yang membolehkan kita membina dan mendorong orang lain. 
Majoriti kurnia-kurnia dinyatakan dalam Roma 12:6-8; 1 Korintus 12:4-11; 
dan Efesus 4:11. Setiap orang percaya memiliki sekurang-kurangnya satu 
daripada kurnia-kurnia ini dan kita akan dipertanggungjawabkan untuk 
menggunakannya. 

Jika anda mempunyai keraguan, perhatikan perumpamaan Yesus ten-
tang bakat. Dia menggambarkan tiga orang hamba yang menerima kuantiti 
kapital yang berlainan. Tanggungjawab mereka adalah untuk menggunakan 
sumber mereka untuk membuat keuntungan. Dua daripada tiga mereka 
berjaya dan melipatgandakan wang mereka. Apabila hari pertanggungja-
waban tiba, mereka disebut sebagai “hamba-hamba yang baik dan setia.” 
Hamba yang satu lagi gagal untuk mengenal potensi sumber yang dia miliki. 
Dia tidak melakukan apa-apa dengan kapitalnya dan dia dihakimi sebagai 
seorang “hamba yang zalim dan malas” (Matius 25:26; lihat ayat 14-30).

Dari cerita ini, kita mempelajari bahawa apa saja sumber yang kita te-
rima dari TUHAN tidak boleh disembunyikan tetapi harus digunakan 
untuk mencapai tujuan Tuan itu. Ramai orang Kristian mencapai tujuan 
TUHAN tanpa dapat menjelaskan kurnia-kurnia mereka secara khusus. 
Bagaimanapun, terdapat satu asas alkitabiah untuk mengetahui dan me-
ngembangkan kurnia-kurnia ini. Paulus menyeru, “Aku tidak mahu kamu 
jahil, saudara-saudaraku, tentang kurnia-kurnia rohani” (1 Korintus 12:1). 
Satu sebab kita harus jangan jahil adalah pemahaman dan penggunaan kur-
nia-kurnia kita akan membantu gereja berfungsi. Apabila “setiap bahagian 

menjalankan peranan masing-masing, seluruh tubuh akan bertumbuh 
untuk meneguhkan dirinya dalam kasih” (Efesus 4:16).

Bagaimanapun, tubuh gereja akan bertumbuh, hanya jika setiap bahagi-
an (orang Kristian) bergantung pada Roh Kudus untuk kurniaan dan hala 
tuju. Kita tidak boleh secara sambil lewa melihat kurnia-kurnia seperti satu 
senarai membeli-belah dan memilih apa yang kelihatan baik. Kita juga tidak 
boleh memilih tiada kurnia dan meninggalkan pelayanan Kristian. Tanpa 
pelayanan yang menyerahkan diri, semua kegiatan pembentukan rohani 
yang lain yang dibincangkan dalam buku ini adalah sia-sia belaka. 

Pelayanan Sebagai Satu Disiplin 
Kerohanian Di Rumah 

Tempat pertama kita harus menggunakan kurnia-kurnia kita untuk me-
layani adalah di rumah kita dengan orang yang paling dekat dengan kita. 
Richard Foster berpendapat, “Diktum untuk rumah tangga haruslah ‘Tiap-
tiap seorang daripada kamu janganlah menjaga kepentingan diri sahaja, ja-
galah juga kepentingan orang lain’ (Filipi 2:4). Dengan bebas dan beranuge-
rah ahli-ahli keluarga harus memberi ruang kepada satu sama lain.”³

Sebelum berlumba untuk memenuhi panggilan mereka sebagai 
hamba-hamba suci di dunia, para suami dan isteri harus terlebih dahulu 
menyatakan kasih TUHAN antara satu sama lain. Mereka perlu:

Saling melayani dengan memberi izin untuk membincangkan salah 
faham, mengungkapkan perasaan sakit hati, mengudarakan kekecewaan, 
dan menanyakan soalan-soalan sukar. 

Saling melayani kebebasan untuk membuat dan pulih dari kesilapan.
Saling melayani dengan pemahaman bukan sahaja untuk bertoleransi 

tetapi merayakan perbezaan dalam karakter dan ciri-ciri keperibadian me-
reka. Apabila kita berhenti memberikan penilaian moral dan belajar lebih 
banyak tentang perangai kita yang terpisah, kita membuka pintu untuk 
kompromi yang dapat dilaksanakan.

Saling melayani dengan dorongan untuk menjadi semua yang TUHAN 
menghendaki kita menjadi dan melakukan apa yang TUHAN panggil kita 
lakukan, Kaum lelaki harus didorong untuk keluar dari macho, acuan in-
dependen yang dibentuk oleh masyarakat dan meletakkan hidup mereka di 

bawah kawalan TUHAN. Pada masa yang sama, kaum wanita memerlukan 
dorongan untuk mengembangkan keselamatan dalaman yang datang dari 
TUHAN. Keterbukaan dan penglibatan seorang suami dapat membantu 
isterinya mengatasi tekanan budaya sama ada untuk tinggal di rumah atau 
menceburkan diri dalam pasaran. Pasangan juga harus.

Saling melayani dengan masa Perhubungan yang kuat memerlukan isti-
rahat yang teratur dalam jadual sibuk kita untuk “temujanji-temujanji” bagi 
menikmati satu sama lain. Akhir sekali, adalah penting untuk seorang suami 
dan isteri untuk

Saling melayani dengan kasih sejati. Pertama, kasih perlu ditawarkan se-
cara lisan. Adalah penting untuk memberitahu satu sama lain secara tetap, 
“Aku mencintaimu.” Kita harus menyokong kata-kata kita dengan tindak-
an kasih sayang. Apa saja yang dikatakan dan dilakukan dalam kasih akan 
membina harga diri pasangan kita dan mempunyai satu kesan yang berkua-
sa untuk seluruh keluarga. 

Membesarkan anak-anak dalam sebuah keluarga yang sihat dan selamat 
memerlukan pelayanan pengorbanan yang bertahun-tahun. Henri Nouwen 
mengingatkan kita: 

Anak-anak bukan harta benda untuk kita miliki dan perintah, tetapi 
mereka adalah pemberian untuk dihargai dan dijaga. Anak-anak kita 
adalah tetamu kita yang paling penting, yang masuk ke dalam kediam-
an kita, meminta perhatian yang cermat, tinggal untuk sesuatu masa 
tertentu, kemudian berangkat untuk mengikut jalan mereka sendiri... 
Apa yang ibu bapa dapat tawarkan adalah satu rumah, satu tempat 
yang menerima tetapi juga mempunyai sempadan yang selamat di 
mana anak-anak mereka dapat menemui apa yang membantu mereka 
dan apa yang berbahaya. Di situ, anak-anak mereka dapat bertanya so-
alan-soalan tanpa takut dan dapat bereksperimen dengan kehidupan 
tanpa mengambil risiko penolakan.4

Ibu bapa perlu melayani anak-anak mereka dengan doa yang sung-
guh-sungguh untuk melindungi mereka, kebijaksanaan untuk membim-
bing mereka, disiplin yang adil untuk melatih mereka, dan peluang-peluang 
untuk memupuk tanggungjawab. Penugasan kerja di rumah membolehkan 
anak-anak mengetahui mereka adalah ahli-ahli yang menyumbang dalam 
keluarga. 

Seharusnya kurang bercakap; satu titik khutbah 
bukanlah satu titik pertemuan. Lalu apa yang 

kamu lakukan seterusnya? Ambillah penyapu dan 
bersihkan rumah seseorang. Itu sudah cukup.

~ Mother Teresa dari Calcutta

Keprihatinan utama dalam membesarkan anak-anak haruslah mem-
perkenalkan mereka kepada satu hubungan dinamik dengan Yesus. Neill 
Hamilton mendakwa ini selalunya ini bukan begitu: “Saya takut bahawa 
kebanyakan ibu bapa di gereja berpuas hati dengan keibubapaan mereka jika 
anak-anak mereka bergerak dengan lancar untuk mendapatkan adab dan 
pendidikan yang diperlukan untuk mobiliti ke atas. Ibu bapa lebih mahir 
dalam melengkapi anak-anak mereka bertumbuh menjadi orang berjaya, 
berbanding dengan melengkapi anak-anak mereka bertumbuh menjadi 
orang Kristian.”5 

Sebilangan besar apa yang dirasakan oleh anak-anak mengenai TUHAN 
dan Gereja dikembangkan dengan memerhatikan ibu bapa mereka. Rakan 
sebilik saya, contohnya, membesar dalam satu keluarga di mana orang ter-
luka, orang kesepian adalah dialu-alukan dan dijaga sepanjang yang mere-
ka perlukan. Sepanjang tahun-tahun sekolah menengahnya, Dana mem-
perhatikan ibu bapanya menawarkan keramahan kepada golongan remaja 
dan orang dewasa muda yang merindukan kasih dan kestabilan. Pelayanan 
yang tidak terhingga nilainya ini telah mempengaruhi perjalanan Kristian 
Dana. Meneladani ibu bapanya, dia selalu menjadikan bilik kediaman kami 
sebagai satu hospis untuk orang percaya baru yang memerlukan kasih dan 
pemeliharaan. 

Sebagai orang bujang, kita juga dipanggil untuk mengasihi dan melayani 
mereka yang TUHAN telah ditempatkan di dalam hidup kita, terutama 
sahabat dan rakan serumah. Pengungkapan keprihatinan sederhana seper-
ti saling berdoa, saling mendengar pengalaman masing-masing, melakukan 
kerja dalam rumah, membayar bil tepat pada masa, dan menghormati pemi-
likan serta privasi masing-masing akan mencipta satu suasana keramahan. 

Orang belum percaya mungkin tidak dapat saling melayani dengan per-
timbangan yang sama, tetapi memerlukan satu kehidupan suci untuk se-
cara konsisten ingin melayani orang lain. Penyerahan diri kita, ditambah 

dengan anugerah TUHAN dapat mengubah sebuah rumah menjadi sebu-
ah tempat perlindungan keselamatan di mana semua orang diteguhkan dan 
didorong untuk bertumbuh dalam Kristus. 

Pelayanan Sebagai Satu Disiplin 
Rohani Di Gereja

Gereja yang komited terhadap pelayanan suci terdiri dari orang Kristian 
yang mempunyai satu kasih yang kuat dan perasaan tanggungjawab untuk 
satu sama lain. Orang percaya diikat oleh

1. Satu Panggilan kepada Komuniti
Orang Kristian harus mempunyai satu keinginan yang kuat untuk mem-

beri diri mereka bagi kebaikan bersama. Charles R. Swindoll mendakwa 
identiti dalam Kristus bersama ini mengubah orang percaya daripada “guli” 
kepada “anggur.” “Setiap jemaah... dapat memilih satu beg guli, unit-unit in-
dividu yang tidak mempengaruhi satu sama lain kecuali semasa perlanggar-
an. Atau... satu beg anggur. Jusnya mula bercampur, dan kamu tidak dapat 
menarik diri walaupun kamu cuba. Setiap satu merupakan sebahagian da-
ripada semuanya. Sebahagian daripada keharuman... [dan] kadang-kadang 
kita sebagai ‘anggur-anggur’ benar-benar berdarah dan terluka.”6

Sukacita sebagai sebahagian daripada sebuah gereja dengan satu hati pe-
layanan ialah tidak ada seorang pun yang berdarah dan terluka sendirian. 
Tanpa mengira percubaan atau kemenangan kita, seseorang akan datang di 
samping kita dan berkongsi pengalaman dengan kita. 

Tanya saja Miriam. Dia sudah berumur 76 tahun ketika dia meminta 
Kristus masuk ke dalam hatinya. Krismas pertamanya sebagai anak Raja, 
bagaimanapun, hampir mengubah fikirannya. Pertama, dia mendapat 
satu selesema yang teruk. Kedua, dia dipecat dari kerjanya. Kemudian, an-
jing-anjingnya merosakkan pagar di halaman hadapan dan pada masa yang 
sama penghawa panas dindingnya rosak. Ketika dia menggigil dalam rumah 
kecilnya yang dingin, Miriam terdengar beberapa das tembakan. Dia berlari 
keluar dan menjumpai salah satu anjingnya mati terbaring di depan hala-
man rumah. Yang seekor lagi juga tercedera. 

Miriam berasa putus asa dan menyeru, “Ya Tuhan, apa apa dengan 
Engkau? Engkau tidak mengasihi saya lagi?” Dia meraung dengan begitu 

kuat sehingga dia hampir tidak mendengar telefon berbunyi. Panggilan itu 
datang dari salah seorang sahabat barunya dari gereja yang berasa terpang-
gil oleh TUHAN untuk menelefon Miriam “untuk bertanya jika semuanya 
baik-baik saja.” Miriam terpegun. Bagaimana sahabatnya tahu dia memerlu-
kan pertolongan?

Sahabat itu mendengar dan segera datang dengan membawa kayu api 
untuk memanaskan rumah Miriam. Dia juga membawa anjingnya yang 
terluka itu kepada doktor haiwan. Keesokan hari, seorang juruelektrik dari 
gereja datang untuk membaiki pemanasnya sementara seorang tukang dari 
gereja datang memperbaiki pagar halaman hadapannya. Beberapa hari ke-
mudian, satu kelas Sekolah Minggu memberikan satu pemberian untuk 
menolong Miriam membayar bilnya. Mereka datang ke rumahnya untuk 
bernyanyi karol, membawa satu bakul besar makanan dan sepohon pokok 
Krismas, lengkap dengan cahaya lampu dan perhiasan. “Tuhan mengasihi-
mu, Miriam.” Kata seorang dari penyanyi karol. “Saya tahu,” dia mengakui. 
“Sekarang saya benar-benar tahu.”

Keprihatinan spontan daripada orang percaya lain mendorong Miriam 
untuk tetap di gereja dan melibatkan diri dalam pelayanan memberi makan 
kepada gelandangan. 

2. Satu Panggilan kepada Tanggungjawab
Sekiranya kesucian dinyatakan melalui pekerjaan baik, maka gereja di-

panggil untuk melengkapi, memotivasi, dan mengutus semua orang perca-
ya ke dalam pelayanan. Dengarlah seruan dari pastor dan pemimpin pela-
yanan jemaah, James Garlow: “Bertentangan dengan pandangan popular, 
Kekristianan bukan satu sukan tontonan. Setiap orang percaya adalah seo-
rang pelayan! Semua orang terlibat.”7

Seperti yang kita telah lihat dalam bab-bab yang lebih awal, penglibatan 
ini dipromosikan secara meluas oleh John Wesley, yang melatih 653 peng-
khutbah jemaah semasa setengah abad pelayanan aktifnya. Sistem Methodist 
yang awal memberi ruang yang cukup kepada jemaah biasa untuk melayani 
sebagai pemimpin kelas, pemimpin kelompok, pelayan, pelawat orang sakit, 
guru besar, dan penjaga rumah. 

Thomas Gillespie berpendapat revolusi jemaah yang menyeluruh ini 
akan berterusan hingga hari ini, tetapi “hanya jika ‘golongan bukan pade-
ri’ bersedia bergerak ke atas, jika ‘paderi’ bersedia bergerak ke tepi, dan jika 

semua umat TUHAN bersedia bergerak ke luar.”8 
Ketika kita melayani bersama bukan sahaja sebagai hamba-hamba tetapi 

sebagai sahabat-sahabat yang benar Yesus dan sesama, kita dapat memenuhi 
perintah Paulus untuk “Kita haruslah berbuat baik kepada semua orang, 
lebih-lebih lagi saudara-saudara kita yang seiman” (Galatia 6:10).

Di gereja yang saya hadiri, ahli-ahlinya mengambil perhatian amanat 
untuk “tanggung-menanggunglah beban satu sama lain” (Galatia 6:2) 
dalam pelbagai cara. Golongan remaja mengunjungi orang sakit yang tidak 
dapat keluar rumah. Mereka pula menulis kad-kad dorongan kepada orang 
remaja. Pasangan-pasangan muda memperbaiki rumah-rumah ahli yang 
dalam kesulitan kewangan. Pasangan-pasangan tua “mengangkat” kelu-
arga-keluarga muda dengan selalu menghubungi mereka dan berdoa untuk 
mereka. Para mekanik membantu golongan balu dengan masalah-masalah 
kereta. Para akauntan menasihat ibu atau bapa tunggal yang hidup dengan 
pendapatan yang terhad. Dan kelompok doa semua umur secara tetap ber-
temu untuk berdoa agar pujian dan permohonan gereja boleh diangkat ke 
takhta TUHAN. Panggilan kepada para hamba suci diperluaskan di luar 
tempat kami tinggal dan beribadah ke tempat-tempat kami bekerja. Apabila 
orang Kristian bekerja, mereka harus memikirkan tentang lebih daripada 
mencari nafkah, menarik perhatian majikan, atau bertahan hidup hingga 
hujung minggu. Tidak kira di mana pun kita bekerja, pada akhirnya kita 
mesti melayani Kristus dan orang-orang yang Dia telah mati untuk mereka. 

Paulus menjelaskan bahawa “Lakukan segala kerja dengan sebulat hati-
mu untuk Tuhan, bukan untuk manusia, kerana kamu tahu bahawa daripa-
da Tuhan kamu akan menerima warisan sebagai ganjaranmu. Kristus ialah 
Tuanmu dan kamu hamba-Nya” (Kolose 3:23-24). Dalam perkataan lain, 
majikan muktamad kita adalah Yesus. 

Lagu-lagu nenek-moyang rohani kita, para pengikut Wesley yang awal, 
harus menjadi lagu-lagu kita. Lagu ini bertajuk On Their Going to Work 
(Dalam perjalanan mereka ke tempat kerja).

Mari kita pergi, perintah Kristus,
Mari kita cepat-cepat pergi.
Kita menawarkan kepada Kristus hati dan tangan kami,
Kita bekerja untuk Kristus hari ini.9

~ Charles Wesley

Pelayanan Sebagai Satu 
Disiplin Rohani Di Dunia

Lebih ramai hamba-hamba TUHAN mendengar panggilan dari atas 
untuk kesucian, lebih prihatin dan terlibat kita mesti bersama dengan 
dunia-Nya yang menyembah berhala ini. Perjalanan kita bukanlah untuk 
mundur ke ghetto kaca patri untuk menunggu dengan sabar dan pasif pe-
nyempurnaan Kerajaan. Kita bermitra dengan Kristus untuk mempromosi-
kan kebenaran dan keadilan-Nya di seluruh ciptaan. Misi global kita adalah 
tiga sisi 

1. Bersaksi tentang Injil: Kita dipanggil untuk memberitahu dan men-
contohkan berita baik kepada semua orang.

2. Beramal: Kita dipanggil untuk menawarkan pertolongan kepada go-
longan yang memerlukan dan tertindas. 

3. Tindakan Sosial: Kita dipanggil untuk mempertanggungjawabkan 
struktur sosial kepada prinsip-prinsip Kerajaan. 

1. Hamba-hamba Dipanggil untuk Bersaksi untuk Injil
Hamba-hamba suci dipanggil untuk hidup dan memberitakan injil su-

paya memenangkan orang kepada satu iman peribadi dalam Yesus Kristus. 
Tidak cukup untuk hanya memperkenalkan mereka kepada Yesus; kita 
harus memuridkan mereka untuk menyerahkan hidup mereka kepada anu-
gerah, ketuhanan, dan misi-Nya. 

Biasanya ladang misi yang paling sukar adalah bersaksi kepada mereka 
yang paling kita kenali dan kasihi. Saya berkongsi frustrasi saya dengan 
mantan Superintenden Umum Nazarene Dr Edward pada suatu hari. Dia 
menasihati saya untuk mencari sebatang pen dan kertas untuk mencatat ja-
wapannya. Apabila saya kembali, dia menawarkan tiga cara untuk bersaksi 
kepada orang yang saya kasihi yang belum percaya. “Pertama: kebaikan dan 
pengertian. Kedua: kebaikan dan pengertian. Ketiga: kebaikan dan penger-
tian.” Nasihatnya membentuk semula pendekatan saya tentang berkongsi 
Kristus dengan orang lain.

Kita juga perlu melibatkan diri dalam misi bersama gereja untuk membe-
ritakan Kristus kepada komuniti kejiranan kita dan dunia. Saya diingatkan 
karya penebusan oleh beberapa sahabat saya yang mengikuti langkah-lang-
kah John Wesley dan Phineas Bresee. 

• Ed menaja satu pengajian Alkitab kejiranan mingguan yang telah 
menarik sejumlah orang percaya dan belum percaya di sekitar 
rumahnya.

• Sandy secara konsisten mengundang kawan-kawan yang belum dise-
lamatkan ke gereja. Pelayanannya telah menolong memenangi lebih 
daripada 15 orang kepada Kristus dalam dua tahun lalu. 

• Willie telah bergumul dengan kanser selama beberapa tahun. 
Namun, di antara rawatan-rawatan chemonya, dia memberi Alkitab 
dan selimut kepada remaja yang melarikan diri dari rumah di lo-
rong-lorong Hollywood. 

• Wes adalah seorang hakim yang telah bersara yang menikmati inter-
aksi dengan orang dari pelbagai latar belakang budaya mengenai pro-
jek-projek Kerja dan Kesaksian.

• John memimpin sekumpulan pasangan misionaris muda yang ko-
mited dalam membantu gereja-gereja melakukan misi setempat di 
seluruh Lembah Los Angeles. 

2. Hamba-hamba Dipanggil untuk Menolong Orang Miskin
Sepanjang Alkitab kita melihat TUHAN memberi perhatian istimewa 

terhadap orang miskin dan memanggil kita melakukan yang sama. John 
F. Alexander memperhatikan, “Anak yatim, balu, dan orang asing, ma-
sing-masing mempunyai lebih kurang empat puluh ayat yang memerin-
tahkan keadilan untuk mereka. TUHAN ingin menjelaskan bahawa dalam 
pengertian yang sangat istimewa Dia adalah pelindung orang-orang yang 
lemah ini. Orang asing harus dilayani hampir sama dengan orang Yahudi, 
dan terkutuklah mereka yang mengambil kesempatan ke atas anak-anak 
yatim atau para balu.”10 Amsal 14:31 mengingatkan kita: “Sesiapa menindas 
orang miskin, mencela Penciptanya”. Pada masa yang sama, “Sesiapa me-
ngasihani orang miskin memberikan pinjaman kepada TUHAN” (Amsal 
19:17).

Cara yang terbaik untuk menolong orang miskin adalah beridentifikasi 
dengan mereka. Inilah yang Yesus lakukan. Paulus memberitahu kita baha-
wa “Dia telah menjadikan diri-Nya miskin supaya melalui kemiskinan-Nya 
kamu menjadi kaya” (2 Korintus 8:9). Dia dilahirkan di sebuah kandang 
yang hina. Ibu bapa-Nya terlalu miskin untuk membawa persembahan nor-
mal sebagai korban (Lukas 2:24). Semasa pelayanan awam-Nya, Dia tidak 

mempunyai rumahnya sendiri (Matius 8:20). Dia juga mengutus murid-
murid-Nya dalam kemiskinan (Lukas 9:3; 10:4). 

Jadi, apakah maksud semua ini kepada anda dan saya? Ia bermaksud ba-
hawa kita harus mengikut teladan Kristus dengan memilih untuk bersama 
orang miskin. Semoga kita mendengarkan mereka, belajar dari mereka, dan 
menunjukkan belas kasihan seperti Kristus kepada mereka. 

John Wesley berpendapat bahawa tidak ada pemisahan di antara penyela-
matan peribadi dan penglibatan sosial. Dia dan para reformatornya bekerja 
tanpa lelah untuk kebajikan rohani dan fizikal orang yang menjadi mangsa 
pengindustrian. Wesley menyebarkan kesucian alkitabiah dan perbaharui 
bangsa itu dengan mendirikan pelayanan sosial seperti rumah anak yatim, 
rumah orang miskin, tempat penyediaan makanan dan pakaian, sebuah 
klinik perubatan percuma, sebuah hospital “inap” untuk ibu-ibu yang 
tidak berkahwin, dan sekolah-sekolah berasrama untuk anak-anak yang jika 
tidak berpeluang ke sekolah pasti sudah pergi bekerja di kilang-kilang dan 
lombong-lombong. 

Janganlah kita jemu berbuat baik, 
kerana pada musimnya nanti kita akan 

menuai jika kita tidak berputus asa.
(Galatia 6:9)

Di atas segala itu, Wesley menyeru orang Kristian untuk memberikan 
semuanya tetapi “hanya tinggal bahan-bahan yang perlu – iaitu makanan 
yang sederhana dan berkhasiat, pakaian bersih dan cukup untuk menolong 
seseorang melakukan kerjanya.”¹¹ Dia hidup seperti yang dia khutbahkan. 
Hasil penjualan buku-bukunya biasanya memberinya pendapatan £1,400 
setahun, tetapi dia hanya membelanjakan £30 untuk dirinya. Selebihnya, 
dia memberikan kepada orang lain. Dia selalu memakai pakaian yang tidak 
mahal dan mengambil makanan biasa.¹²

Panggilan untuk hidup sederhana juga digemari oleh pemimpin 
Nazarene Phineas Bresee, yang menginginkan rumah ibadah “yang seder-
hana dan murah” supaya “semua akan mengalu-alukan kedatangan orang 
miskin.” Gereja-gereja Nazerene(Nazarene) yang awal didorong untuk 

menyebarkan api suci melalui khutbah dan pelayanan kasih sayang kepa-
da orang yang memerlukan. Pelayanan-pelayanan sosial gereja termasuklah 
Rest Cottage, sebuah rumah penyelamatan untuk ibu-ibu yang belum kah-
win di Pilot Point, Texas; sebuah kedai misi pertolongan di bandaraya Los 
Angeles; dan sebuah rumah anak yatim di Bethany, Oklahoma. Warisan 
pelayanan suci terus berkembang hari ini dalam sejumlah pelayanan penya-
yang untuk membantu mereka yang hidup mereka telah dimusnahkan oleh 
tragedi-tragedi baru-baru ini seperti rusuhan-rusuhan di Los Angeles dan 
Taufan Andrew di Florida dan Louisiana. Gereja-gereja di seluruh Amerika 
Syarikat telah bersatu dalam doa dan projek-projek untuk membina semula 
rumah-rumah, gereja-gereja dan perniagaan yang musnah. Dan untuk me-
menuhi keperluan antarabangsa, orang Kristian telah mengagihkan persem-
bahan atau bekerja keras untuk membawa makanan kepada keluarga-kelu-
arga yang mengalami bencana kebuluran di Afrika, serta pertolongan 
perubatan kepada mangsa-mangsa letupan kilang nuklear di Chernobyl, 
Rusia. 

Tidak kira apa pun pendapatan kita, semua orang percaya adalah di-
panggil untuk menepati pembelanjaan dan tabiat pekerjaan kita dengan 
satu sensitiviti terhadap keperluan orang lain. Kita harus berhenti membeli 
benda-benda yang tidak perlu agar kita dapat memberi dengan murah hati 
lagi kepada tujuan-tujuan TUHAN. Ibu bapa harus meneladani pengurus-
an alkitabiah terhadap anak-anak mereka. Richard Foster menulis, “Baik 
Yesus maupun rasul-rasul tidak membatasi pemberian kepada persepuluh-
an - mereka melampaui itu. Dalam segala pengajaran mereka, kemurahan 
hati dan pengorbananlah yang paling menonjol. Ini adalah benar tidak kira 
kita melihat kepada balu miskin yang memberi sedikit wang atau Barnabas 
yang memberi sebidang tanah kepada gereja awal.”¹³

3. Hamba-hamba Dipanggil untuk Tindakan Sosial
Sebagai hamba-hamba suci kita dipanggil untuk mempromosikan keda-

maian TUHAN dalam satu dunia yang dijangkiti oleh ketamakan, permisif, 
dan kepentingan diri. Dengan Yesus sebagai teladan kita dan Roh Kudus 
sebagai pemboleh kita – 

Kita dapat mencabar ketidakadilan. Kita harus memuji kerajaan, se-
kolah, dan organisasi kesihatan kita apabila mereka bertindak memelihara 
standard-standard alkitabiah. Kita mesti menyokong pemimpin-pemimpin 

atau kita sendiri memegang kepimpinan untuk menginisiatifkan perubah-
an bagi kebaikan awam. Ia adalah hak dan tanggungjawab kita untuk berdiri 
bagi hak-hak mereka yang belum dilahirkan, golongan orang tua, mental 
kurang upaya, dan mereka yang tidak dapat melindungi diri mereka sendiri. 
Kita dapat melakukannya melalui doa, demonstrasi tanpa kekerasan yang 
kuat, dan campur tangan peribadi ke dalam hidup orang yang menderita. 
Semoga kita sebagai individu-individu dan bersama-sama sebagai Tubuh 
Kristus dengan sengaja mencari mereka yang diketepikan oleh masyarakat 
dan menawarkan anugerah penyembuhan TUHAN dan harapan kepada 
mereka. 

Ada di antara para hamba mungkin berasa dipimpin untuk mendedah-
kan ketidakadilan dengan mengambil bahagian dalam keingkaran awam. 
Bagaimanapun, sebelum kita mencabar pihak berkuasa awam, orang 
Kristian harus memastikan bahawa mereka berjalan dalam kewibawaan, 
kuasa dan kasih Roh Kudus. 

Kita dapat mencabar maksiat. Dosa telah memutarbelitkan pan-
dangan dunia kita tentang seksualiti. Semoga kita sebagai hamba-hamba 
TUHAN meneladani standard moral yang baik dan bersuara menentang 
pornografi serta kelakuan lucah yang begitu kerap dipromosikan oleh 
media. Para ibu bapa perlu mengajar dan menjadi teladan bagi anak-anak 
mereka mengikuti apa yang dikatakan oleh Alkitab tentang seksualiti dan 
hubungan-hubungan yang betul. 

Kita juga perlu mempertanggungjawabkan media untuk percetakan dan 
program mereka yang selalu membenarkan kelakuan yang tidak bermoral. 
Kita harus menyuarakan rasa tidak senang kita dengan menulis surat-surat 
penelitian kepada penerbit, produser televisyen, dan penaja. Pendapat kami 
boleh membuat satu perbezaan.

Dan kita dapat mencabar pencemaran. Sudah tiba masanya untuk 
menjadi pengurus yang lebih baik terhadap ciptaan TUHAN. Rumah-
rumah dan gereja-gereja kita harus memikirkan cara-cara kreatif untuk le-
bihkan pemuliharaan dan kurangkan penggunaan. Hamba-hamba Kristus 
harus memimpin dalam usaha kitar semula untuk mengurangkan pemba-
ziran. Kita juga harus menolong membersihkan komuniti-komuniti kita 
untuk generasi masa hadapan. 

Sebelum meneruskan, berhenti dan fikirkan tentang perjalanan rohani 

anda sebagai hamba TUHAN. Ingatlah orang ramai dan keperluan-keper-
luan yang Dia telah tempatkan dalam hidup anda dan respons anda terha-
dap mereka. Ketika mengindahkan panggilan ke atas itu, sudahkah anda 
menerima dan menyampaikan anugerah TUHAN kepada keluarga anda, 
kepada gereja anda, kepada rakan-rakan di tempat kerja, jiran-tetangga di 
seberang jalan dan orang asing yang anda temui? Sudahkah anda menggu-
nakan kurnia-kurnia rohani, harta benda, dan keperibadian yang TUHAN 
telah berikan kepada anda untuk memperbaiki kualiti hidup di sekeliling 
anda? Adakah anda dipenuhi oleh satu keghairahan untuk menjadi berita 
baik dan juga berkongsi Berita Baik?

Ya Tuhan, semoga kami secara konsisten mempersembahkan hidup kami 
untuk satu kepenuhan Roh Kudus yang segar untuk melihat, menangisi, 
dan prihatin terhadap keperluan-keperluan dunia Engkau yang terluka. 

BUntuk Refleksi dan Tindakan Peribadi b

1. Kajian Alkitab
A. Baca Efesus 5-6
B. Senaraikan apa yang bab-bab ini katakan tentang
 Pelayanan orang Kristian di gereja 
 Pelayanan orang Kristian di rumah 
 Pelayanan orang Kristian di dunia

2. Menuai Idea-idea Terbaik dalam Bab 19
A.  Tinjau semula bab itu dan perhatikan hal-hal dalamnya yang meng-

gemakan keyakinan-keyakinan kuat anda sendiri.
B.  Kenalpasti contoh-contoh atau idea-idea dalam bab ini yang mem-

buat anda tidak selesa, membuat anda berasa bersalah atau sangat 
yakin.

C.  Jika anda mempunyai satu perbualan selama 15 minit dengan penu-
lis, apakah topik-topik yang anda ingin bangkitkan?

3. Merapatkan Jurang
A.  Dalam jurnal anda, lukislah satu diagram yang membandingkan 

skala dari 1 ke 10 di mana anda berada dan di mana ingin berada 
tentang pelayanan Kristian.

B.  Apakah langkah-langkah yang anda dapat ambil minggu ini untuk 

merapatkan jurang di antara di mana anda berada dan di mana anda 
ingin berada?

Kemuliaan Yang Tidak 
Terukur dan Kedalaman 

Yang Tidak Terduga
Anda telah sampai ke pengakhiran buku ini tetapi bukan sampai ke 

pengakhiran perjalanan rohani anda. Kemuliaan yang tidak terukur dan ke-
dalaman anugerah-Nya yang tidak terduga ada di hadapan anda, menunggu 
untuk ditemui.

Anda akan menemui mereka apabila anda menyerahkan diri anda kepada 
pengajaran keserupaan dengan Kristus. Seperti yang diperhatikan pada awal 
buku ini, matlamat pembentukan rohani dan anugerah pengudusan adalah 
keserupaan dengan Kristus. Seperti E. Stanely Jones pernah mengatakan, 
“Kesucian yang dipisahkan daripada keserupaan dengan Kristus bukanlah 
kesucian, tetapi kekosongan.”

Alktitab memberitahu kita bagaimana kita menjadi lebih serupa dengan 
Kristus. “Kita semua melihat kemuliaan Tuhan tercermin dengan wajah 
yang tidak berselubung, dan kita diubah menjadi serupa dengan-Nya dalam 
kemuliaan yang kian besar, oleh Roh Tuhan” (2 Korintus 3:18). 

Ayat ini memberi inspirasi kepada stanza pertama himne terkenal Charles 
Wesley Love Divine All Loves Excelling (Maha Kasih Yang Ilahi).

Maha kasih yang ilahi, 
nikmat syurga, turunlah 

Mendiami hati kami; 
Kau mahkota kurnia. 

Yesus, Kau berlimpah rahmat, 
Sumber kasih yang besar! 

Datanglah membawa s’lamat bagi kami yang gentar.
Pasukan ini telah menulis buku ini untuk memberi bimbingan dalam 

memahami corak asas kesucian. Kami telah cuba menyediakan satu pema-
haman yang komprehensif tentang corak keseluruhan pembentukan rohani 
dengan bimbingan Firman TUHAN. Kami menyedari bahawa kami belum 
menyentuh semua subjek.

Contohnya, peranan muzik dalam hidup pengabdian yang mungkin 
berhak mendapat lebih penekanan. Juga, penderitaan sebagai satu disip-
lin rohani mungkin dapat diterokai dengan keuntungan. Lagipun, ketika 
TUHAN memutuskan untuk menebus Dunia, Dia memilih untuk mela-
kukannya melalui penderitaan, Sebagai pengikut-pengikut Kristus, pende-
ritaan kita, walaupun kelihatan membazir, mempunyai sumbangan pene-
busan dalam dunia ini. Oleh itu, penderitaan mempunyai makna. Bukan 
bererti seseorang harus dengan sengaja mencari penderitaan untuk kepen-
tingannya sendiri. Tetapi kita harus tahu bahawa semua penderitaan yang 
dikuduskan kepada Kristus mempunyai nilai penebusan.

Lebih lanjut lagi, kami menyedari bahawa kami tidak menulis secara leng-
kap tentang topik-topik yang kami telah tangani. Namun kami berdoa dan 
berani untuk berharap bahawa ia telah membantu menghasilkan satu kela-
paran dalam hati anda untuk mendedikasi diri anda bagi mengikut pang-
gilan atas dari TUHAN untuk menjalani kehidupan keserupaan dengan 
Kristus. Kami mendoakan bahawa, bahkan pada saat ini, hati anda terbuka 
ke atas dan menyanyikan lagu ini kepada TUHAN yang maha pemurah:

“Selesaikanlah ciptaan baru-Mu.”

